
ᐱᖓᔪᐊᑦ, ᓄᕕᐱᕆ 5, 2003 ᓄᓇᕗᒻᒥ ᒪᓕᒐᓕᐅᕐᕕᖕᒧᑦ ᑲᑎᒻᒪᔾᔪᑏᑦ    
 

4584 

ᐃᖃᓗᐃᑦ, ᓄᓇᕗᑦ 
ᐱᖓᔪᐊᑦ, ᓄᕕᐱᕆ 5, 2003 

 
ᒪᓕᒐᓕᐅᖅᑏᑦ ᐅᐸᒃᑐᑦ: 
 
ᐊᖓᔪᖅᑳ ᐅᓛᔪᒃ ᐊᑭᓱᒃ, ᐆᕕᑎ ᐊᓚᑲᓐᓄᐊᖅ, ᔮᒃ ᐊᓇᕈᐊᖅ, ᑖᓄᑦ ᕼᐊᕕᐅᔭᖅ, ᑕᐃᕕᑎ ᐃᒃᑲᕐᕆᐊᓗᒃ, ᐃᓄᑭ 
ᐃᖅᑭᑦᑐᖅ, ᐊᖓᔪᖅᑳ ᐲᑕ ᑲᑦᑐᒃ, ᐊᖓᔪᖅᑳ ᐲᑕ ᕿᓚᕝᕙᖅ, ᒋᓕᓐ ᒪᒃᓖᓐ, ᐸᑎᖅ ᓇᑦᑎᖅ, ᐊᖓᔪᖅᑳ ᑭᐅᓪᕕᓐ 
ᐃᖕ, ᔫᐱ ᓄᑕᕋᖅ, ᓯᕗᓕᖅᑎ ᐹᓪ ᐅᑲᓕᖅ, ᐅᖃᖅᑎ ᑭᕕᓐ ᐅ'ᐳᕋᐃᐊᓐ, ᐊᖓᔪᖅᑳ ᐃᐊᑦ ᐲᑯ, ᔪᕋᐃᐊᔅ ᐳᑭᕐᓇᖅ, 
ᐊᖓᔪᖅᑳ ᒪᓃᑦᑐᖅ ᑖᒻᓴᓐ, ᕼᐊᓐᑐ ᑐᑐ, ᕇᐱᑲ ᐅᐃᓕᐊᒻᔅ. 
 

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 
 
ᐅᖃᖅᑎ: ᕼᐊᕕᐅᔭᖅ ᐊᐱᕆᔪᒪᕙᕋ ᑐᒃᓯᐊᖁᓪᓗᒍ ᒪᑐᐃᖅᓯᓂᕐᒧᑦ ᑕᒪᑐᒪᓂ ᐅᓐᓄᓴᐅᔪᒥ. 
 
>>ᑐᒃᓯᐊᕐᓂᖅ 
 
ᐅᖃᖅᑎ: ᐅᓪᓛᒃᑯᑦ. ᓯᕗᓕᖅᑎ. ᒪᓕᒐᓕᐅᖅᑏᑦ. ᑲᑎᒪᔾᔪᑎᒃᓴᖅ2. ᐊᖓᔪᖅᑳᑦ ᐅᖃᐅᓯᖏᑦ. ᐊᖓᔪᖅᑳ ᐊᑭᓱᒃ. 
 

ᑲᑎᒪᔾᔪᑎᒃᓴᖅ 2: ᐊᖓᔪᖅᑳᑦ ᐅᖃᐅᓯᖏᑦ 
 
ᐊᖓᔪᖅᑳᑦ ᐅᖃᐅᓯᖓᑦ 223-1(6): ᐃᓅᓯᕐᒧᑦ - ᑮᓇᐅᔭᓕᐅᕈᑎᒃᓴᓄᑦ ᐱᒋᐊᕈᑕᐅᔪᑦ ᐃᒃᐱᐊᕐᔪᒻᒥ 
 
ᐊᖓᔪᖅᑳᖅ ᐅᓛᔪᒃ ᐊᑭᓱᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐅᓪᓛᒃᑯᑦ ᒪᓕᒐᓕᐅᖅᑎᐅᖃᑎᒃᑲ. 
 
(ᑐᓵᔨᑎᒍᑦ ᐃᓱᓕᑦᑐᖅ) ᐅᖃᖅᑎ, ᑐᓴᖅᑎᑦᑐᒻᒪᔭᒃᑲ ᒪᓕᒐᓕᐅᖅᑎᐅᔪᑦ ᐃᓅᓯᕐᒧᑦ-ᑮᓇᐅᔭᓕᐅᕈᑎᒃᓴᓄᑦ 
ᐱᒋᐊᕈᑕᐅᔪᒃᓴᐅᔪᓄᑦ ᐃᒃᐱᐊᕐᔪᒻᒥ, ᐊᑐᓕᖅᑎᑕᐅᕙᓪᓕᐊᔪᓂᒃ ᑲᑎᒪᔨᕈᓯᐅᔪᓂᒃ ᓇᓂᓯᕕᒻᒥ ᐱᓕᕆᑎᑕᐅᔪᓂᒃ. 
ᑖᒃᑯᐊ ᑲᑎᒪᔨᕋᓛᖑᔪᑦ ᐃᒃᓯᕙᐅᑕᖃᕐᕕᐅᔪᑦ ᐃᑯᐱᒡᕕᓕᕆᔨᒃᑯᓐᓂᑦ ᐊᒻᒪᓗ ᓄᓇᓕᓐᓂ ᒐᕙᒪᓕᕆᓂᕐᒧᑦ 
ᐃᖏᕐᕋᔪᓕᕆᔨᒃᑯᓐᓂᓪᓗ ᑎᓕᐅᕆᒃᑲᓐᓂᖅᐸᒃᑐᑎᓪᓗ ᐃᓕᓐᓂᐊᖅᑐᓕᕆᔨᒃᑯᓐᓂᑦ, ᐋᓐᓂᐊᖅᑐᓕᕆᔨᒃᑯᓐᓂᑦ ᐊᒻᒪ 
ᐃᓄᓕᕆᔨᒃᑯᓐᓂᑦ, ᐃᓪᓗᓕᕆᔨᕐᔪᐊᑯᓐᓂᑦ ᐊᒻᒪ ᕼᐊᒻᓚᒃᑯᖏᓐᓂᑦ ᐃᒃᐱᐊᕐᔪᒃ. 
 
ᐅᖃᖅᑎ, ᑖᒃᑯᐊ ᑲᑎᒪᔨᕋᓛᖑᔪᑦ ᐋᖅᑭᒃᓱᐃᓯᒪᓕᖅᑐᑦ ᑐᓐᖓᕕᒋᔭᐅᓂᐊᖅᑐᓂᒃ ᐊᒥᓱᑲᓪᓚᐅᔪᓄᑦ 
ᐱᓕᕆᐊᖑᓂᐊᖅᑐᓄᑦ ᐊᒻᒪᓗ ᖃᓄᐃᓕᐅᕐᓂᐅᓂᐊᖅᑐᓄᑦ ᐱᖃᓯᐅᑎᓪᓗᒋᑦ ᓄᓇᓕᐅᔪᓂ ᒪᒥᓴᕐᓂᕐᒧᑦ 
ᐃᖅᑲᐅᒪᔾᔪᑕᐅᓂᐊᖅᑐᒥᒃ ᖃᓄᐃᓕᐅᕐᓂᐅᔪᒥᒃ, ᐱᕙᓪᓕᐊᔭᐅᓂᖏᓐᓄᑦ ᐃᒃᐱᐊᕐᔪᒻᒥ ᐱᕙᓪᓕᐊᔪᓕᕆᓂᕐᒧᑦ 
ᑯᐊᐳᕇᓴᒃᑯᓐᓄᑦ, ᓴᓇᓐᖑᐊᕆᐅᕐᓴᓂᕐᒧᑦ ᐱᓕᕆᐊᖑᔪᖅ ᐱᖃᓯᐅᑎᓗᒋᑦ ᑲᔪᓯᑦᑎᐊᕐᓯᒪᔪᑦ ᐊᐅᔭᒃᑯᑦ 
ᑕᑯᒃᓴᐅᑎᑦᑎᓂᐅᔪᖅ ᑕᐅᓇᓂ ᐴᑦ, ᐋᓐᑎᐅᕆᐅᒥ, ᐊᕐᕌᒍᑕᒫᑦ ᐅᓪᓚᓐᓂᐅᕙᒃᑐᖅ ᐊᑯᓐᓂᖓᓂᑦ ᐃᒃᐱᐊᕐᔪᒃ ᐊᒻᒪ 
ᓇᓂᓯᕕᒃ, ᐱᓕᕆᕕᖃᖅᑐᓄᑦ ᐱᕙᓪᓕᐊᑎᑦᑎᓂᕐᒧᑦ ᐱᓇᓱᐊᕈᓯᖓᓂ ᑕᐃᒪᐃᑦᑐᒻᒫᕐᓂᐊᖅᑐᖅ ᕖᕝᕗᐊᕆ 2004, 
ᐅᕕᒃᑲᐅᔪᓄᑦ ᐊᑐᓕᖅᑎᑕᐅᓂᖏᓐᓄᑦ ᐸᕐᓇᒍᑕᐅᔪᖅ ᐱᖃᓯᐅᔾᔨᓗᑎᒃ ᓴᖅᑭᓂᕐᒧᑦ ᐅᕕᒃᑲᐅᔪᓄᑦ 
ᐃᖅᑲᓇᐃᔭᖅᑎᑦᑎᓂᕐᒧᑦ ᐊᐅᓪᓚᑦᑎᔨᒥᒃ, ᐊᔪᕆᕐᓱᐃᓂᕐᒥᒃ ᐊᒻᒪᓗ ᐃᑲᔪᖃᑦᑕᕐᓂᕐᒥᒃ ᓄᓇᓕᓐᓂ 
ᐃᖅᑲᓇᐃᔭᖅᑎᐅᔪᓄᑦ ᐊᑐᕐᓗᑎᒃ CESO. 
 
ᐱᓕᕆᐊᖑᔪᑦ ᐱᔾᔪᑎᖃᖅᑐᑦ ᐱᕕᖃᖅᑎᑕᐅᓂᖏᓐᓄᑦ ᐃᓪᓗᓕᕆᓂᕐᒧᑦ ᐊᒻᒪ ᐳᓚᕋᑦᑐᓕᕆᓂᕐᒧᑦ ᐊᑐᕐᓗᑎᒃ 
ᐊᒥᓱᓄᑦ ᐊᑐᖅᑕᐅᔪᓐᓇᖅᑐᓂᒃ ᑕᒪᒃᑯᓄᖓ ᐳᓚᕋᒃᐸᑦᑐᓄᑦ ᐊᒻᒪ ᓄᓇᓕᓐᓄ. ᑕᐃᒃᑯᐊ ᑲᑎᒪᔨᕋᓛᖑᔪᑦ 
ᐊᒥᓱᐊᖅᑎᑲᓪᓚᒃᑐᑎᒃ ᑲᑎᒪᖃᑦᑕᕐᓯᒪᓕᖅᑐᑦ ᐃᒃᐱᐊᕐᔪᒻᒥ, ᒥᑦᑎᒪᑕᓕᒻᒥ ᐊᒻᒪᓗ ᐅᑎᕈᒫᕐᓂᐊᕐᒥᔪᑦ ᐃᒃᐱᐊᕐᔪᒻᒧᑦ 
ᓅᕕᒻᐱᕆᒥ. 

ᑲᑎᒪᔨᕋᓛᖑᔪᑦ ᐊᖏᕐᓯᒪᔪᑦ ᐱᑎᑦᑎᔪᓐᓇᕐᓂᕐᒧᑦ ᐃᓄᖏᓐᓄᑦ ᐃᒃᐱᐊᕐᔪᒥ ᐃᑲᔪᖅᑐᖅᑕᐅᓗᑎᒃ, 
ᐊᔪᕆᕐᓱᖅᑕᐅᓪᓗᑎᒃ ᐊᒻᒪᓗ ᐃᓕᓐᓂᐊᕆᐊᖃᖅᑐᖅ ᐃᓕᓐᓂᐊᖅᑎᑕᐅᓗᑎᒃ ᑕᐃᒃᑯᓄᖓ ᐱᕙᓪᓕᐊᓂᖏᓐᓄᑦ 
ᓄᓇᖏᓐᓂᑦ. 
 
ᐅᖃᖅᑎ, ᖁᔭᓐᓇᒦᖅᑕᐃᓐᓇᕆᔪᒪᔭᒃᑲ ᐃᓚᐅᖃᑕᐅᓯᒪᔪᑦ ᑲᑎᒪᔨᕋᓛᓄᑦ ᑕᑯᒃᓴᐅᑎᑦᑎᓂᐊᕐᓂᖏᓐᓄᑦ ᖃᓄᖅ 
ᐅᕙᒍ ᒐᕙᒪᒃᑯᓪᓗᑕ ᐊᑐᕈᓐᓇᕐᒪᖔᑦᑕ ᐊᑐᐃᓐᓇᕆᔭᑦᑎᓐᓂᒃ ᐊᑕᐅᓯᕐᒧᑦ ᐱᔾᔪᑎᒋᔭᑦᑎᓄᑦ. ᖁᔭᓐᓇᒦ. 
 
>>ᐸᒃᑕᖅᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᐊᖓᔪᖅᑳᖅ, ᐊᖓᔪᖅᑳᑉ ᐅᖃᐅᓯᖏᑦ. ᐊᖓᔪᖅᑳᖅ ᐲᑯ. 
 
ᐊᖓᔪᖅᑳᑦ ᐅᖃᐅᓯᖓᑦ 224-1(6): ᓄᑖᖑᔪᑦ ᑮᓇᐅᔭᐃᑦ ᐊᑐᕈᑎᒃᓴᑲᓐᓂᐅᔪᑦ ᑕᓕᕕᓴᒃᑯᑦ 
ᐋᓐᓂᐊᕐᕕᒃᑯᓐᓂᑦ ᐱᔨᑦᓯᕈᑕᐅᔪᑦ 
 
ᐊᖓᔪᖅᑳᖅ ᐄᑐᐊᖅ ᐲᑯ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑏ, ᖁᕕᐊᓱᒃᐳᖓ ᐅᖃᕆᐊᒃᓴᖅ ᑕᐃᒃᑯᐊ 
ᐋᓐᓂᐊᖅᑐᓕᕆᔨᒃᑯᑦ ᐊᒻᒪ ᐃᓄᓕᕆᔨᒃᑯᑦ ᐱᒃᑲᓂᕐᓯᒪᒻᒪᑕ $2.7 ᒥᓕᐊᓐ ᑖᒃᑯᓇᓐᖓ ᐋᓐᓂᐊᖅᑐᓕᕆᔨᒃᑯᑦ 
ᑲᒪᒋᔭᐅᓂᖏᓐᓄᑦ ᑮᓇᐅᔭᓄᑦ, ᐅᖃᖅᑲᐅᒻᒪᑦ PHCTF ᐃᑲᔪᖅᑐᐃᓂᕐᒧᑦ ᐊᑭᖏᓐᓄᑦ ᐊᑐᓕᖅᑎᑕᐅᓂᖏᓐᓄᑦ 
ᑕᒪᒃᑯᓄᖓ ᐋᓐᓂᐊᖅᑐᓕᕆᓂᕐᒧᑦ ᑲᒪᔭᐅᓂᖏᓐᓄᑦ ᓄᑖᓐᖑᖅᑎᑕᐅᓂᖏᓐᓄᑦ ᐱᒋᐊᕈᑕᐅᔪᑦ. 
 
PHCTF ᓄᓇᖃᖅᑳᕐᓯᒪᔪ ᐊᖅᑭᒃᓱᕐᓯᒪᒻᒪᑦ ᐃᑲᔪᖅᑐᐃᔾᔪᑕᐅᓂᐊᖅᑐᓂᒃ ᐊᔾᔨᐅᖏᑦᑐᓄᑦ ᓄᑖᖑᖅᑎᑕᐅᓂᖏᓐᓄᑦ 
ᐋᓐᓂᐊᓯᐅᖅᑎᓄᑦ ᐊᒻᒪ ᑲᒪᓂᕐᒧᑦ ᐊᔾᔨᐅᖏᑦᑐᓄᑦ ᐱᔭᐅᔪᒪᔪᓄᑦ ᓄᓇᖃᖅᑳᕐᓯᒪᔪᑦ ᓄᓇᖏᓐᓂᑦ. 
 
ᐅᖃᖅᑎ, ᐋᓐᓂᐊᖅᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ ᐱᓚᐅᖅᑐᑦ 63% ᐊᑐᐃᓐᓇᐅᔪᑦ ᑮᓇᐅᔭᐃᑦ. ᓄᓇᕗᒻᒥᐅᓄᑦ 
ᑕᐃᒪᓕ ᑐᑭᖃᖅᐳᖅ $2.7 ᒥᓕᐊᓐᑲᓐᓂᐅᔪᑦ ᐊᖏᓪᓕᒋᐊᖅᑕᐅᓂᐊᕐᓂᖓᓄᑦ ᐊᓐᓂᐊᖅᑐᓕᕆᓂᕐᒧᑦ 
ᑕᓕᕕᓴᒃᑯᖅᑐᓂᒃ. 
 
ᐅᖃᖅᑎ, ᒫᓐᓇᐅᔪᖅ 15-ᖑᒻᒪᑕ ᐋᓐᓂᐊᓕᕆᔨᔾᔪᑎᐅᔪᑦ ᑕᓕᕕᓴᒃᑯᑦ ᓄᓇᕗᒻᒥ. ᑕᐃᒃᑯᐊ ᑮᓇᐅᔭᒃᑲᓐᓂᐅᔪᑦ 
ᐱᕕᖃᖅᑎᑦᑎᓂᐊᖅᑐᑦ ᐊᖏᓪᓕᒋᐊᒃᑲᓂᖅᑎᑦᑎᓂᕐᒧᑦ ᑕᓕᕖᓴᒃᑯᑦ ᐊᓐᓂᐊᔪᓕᕆᔨᔾᔪᑕᐅᔪᑦ ᓱᓕ 7-ᑲᓂᕐᓄᒃ. 
ᑕᒪᒃᑯᐊ ᐊᑐᐃᓐᓇᖃᕈᓐᓇᕐᓂᕐᓴᐅᓂᐊᖅᑐᑦᒃ ᐊᒻᒪᓗ ᐊᔾᔨᐅᖏᑦᑐᓄᑦ ᐱᔨᑦᓯᕈᑕᐅᔪᓄᑦ ᒫᓐᓇᐅᔪᖅ 
ᐊᑐᐃᓐᓇᐅᖏᑦᑐᓄᑦ ᓄᓇᕗᒻᒥ. 
 
ᐅᖃᖅᑏ, 30 ᐃᓄᐃᑦ ᑕᒪᒃᑯᓇᓂ 15-ᖑᔪᓂᒃ ᓄᓇᓕᐅᔪᓂ ᐃᓕᓐᓂᐊᖅᑎᑕᐅᓯᒪᔪᑦ ᐊᑐᕈᒪᓪᓗᑎᒃ ᑕᓕᕖᓴᐅᔪᓂᒃ 
ᐊᔾᔨᓕᐅᕈᑎᓂᒃ. ᑕᐅᕗᖓ ᑲᔪᓯᒋᐊᖃᕐᓂᖏᑦ ᐊᑐᐃᓐᓇᐅᑎᑕᐅᔪᑦ ᑕᖅᑯᑕᒫᑦ ᐊᑐᕐᓗᑎᒃ ᑕᓚᕖᓴᒃᑯᑦ 
ᐊᑐᖅᑕᐅᕙᒃᑐᓂ ᓄᓇᓕᐅᔪᓂ. 
 
ᐅᖃᖅᑎ, ᐊᖏᕐᓯᒪᔪᒍ ᑲᔪᓯᓂᐊᕐᓗᑕ ᐱᓕᕆᖃᑎᖃᕐᓗᑕ ᖃᓪᓗᓈᓂ ᐅᖃᕐᕕᒋᕙᒃᑕᑦᑎᓐᓂᒃ 
ᐊᖏᓪᓕᒋᐊᒃᑲᓐᓂᕈᒪᓪᓗᒍ ᑕᓚᕕᓴᒃᑯᑦ ᐱᓕᕆᓂᐅᔪᖅ ᓄᓇᕗᒻᒥ. ᖁᔭᓐᓇᒦᒃ, ᐅᖃᖅᑎ. 
 
>>ᐸᑦᑕᖅᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᐊᖓᔪᖅᑳᑉ ᐅᖃᐅᓯᖏᑦ. ᐊᖓᔪᖅᑳ ᑖᒻᓴᓐ. 

ᐊᖓᔪᖅᑳᑦ ᐅᖃᐅᓯᖓᑦ 225-1(6): ᐃᓚᒃᑲᓐᓂᕆᐊᖃᕐᓂᖏᑦ ᐊᖓᔪᖅᑳᖑᓂᕐᒧᑦ ᐃᓕᓐᓂᐊᖅᑐᑦ 
 
ᐊᖓᔪᖅᑳᖅ ᒪᓃᑦᑐᖅ ᑖᒻᓴᓐ (ᑐᓵᔨᑎᒍᑦ): ᐅᓪᓛᒃᑯᑦ. ᐅᖃᖅᑎ. ᖁᕕᐊᓇᖅ ᐊᖏᕐᕋᐸᓪᓕᐊᓛᓕᕋᑦᑕ. 
 
(ᑐᓵᔨᑎᒍᑦ ᐃᓱᓕᑦᑐᖅ) ᐅᖃᖅᑎ, ᐅᓂᒃᑳᕐᕕᒋᔪᒪᔭᒃᑲ ᒪᓕᒐᓕᐅᖅᑎᐅᖃᑎᒃᑲ ᐃᖅᑲᓇᐃᔭᖅᑐᓕᕆᔨᒃᑯᓐᓂᑦ 
ᓯᕗᓕᖅᑎᒃᓴᑦ ᐱᓕᕆᐊᖓᓄᑦ, ᓯᕗᓕᖅᑎᒃᓴᑦ ᐊᖓᔪᖅᑳᖑᓂᕐᒧᑦ ᐱᓕᕆᐊᖑᔪᖅ ᐱᒋᐊᓚᐅᖅᑐᖅ ᔮᓐᓄᐊᕆ 
2003, ᐱᓗᐊᖅᑐᒥ ᐊᖅᑭᒃᓯᒪᔪᓄᑦ ᑕᒪᒃᑯᐊ ᐊᒥᓱᕈᒃᑲᓐᓂᖁᓪᓗᒋᑦ ᐃᖅᑲᓇᐃᔭᖅᑐ ᓄᓇᕗᒻᒥ ᒐᕙᒪᒃᑯᑦ 
ᐊᐅᓚᑦᑎᔨᖏᓐᓄᑦ ᐊᒻᒪᓗ ᑲᒪᔨᐅᔪᓄᑦ ᐃᖅᑲᓇᐃᔮᖑᔪᑦ. 
 
ᐅᖃᖅᑎ, ᒫᓐᓇᐅᔪᖅ 8-ᖑᒻᒪᑕ ᐃᓕᓐᓂᐊᖅᑐᑦ ᑕᕝᕘᓇ. ᑕᒪᓐᓇ ᑲᓐᖑᓲᓐᓇᖅᑐᖅ, ᑕᒪᒃᑯᓇᓐᖓᑦ 26,000-
ᖑᔪᓂᑦ. ᑎᓴᒪᑦ ᐃᖃᓗᓐᓂ, ᐊᑕᐅᓯᖅ ᒥᑦᑎᒪᑕᓕᒻᒥ, ᒪᕐᕉᒃ ᐃᖃᓗᑦᑑᑦᑎᐊᒥ ᐊᒻᒪᓗ ᐊᑕᐅᓯᖅ ᐅᖅᓱᖅᑑᒥ. 
 
(ᑐᓵᔨᑎᒍᑦ) ᐊᒥᓱᐊᓗᓐᖏᑦᑐᑦ ᐃᓱᒪᒋᓪᓗᒋᑦ ᐃᓄᒋᐊᓐᓂᕗᑦ. 
 
(ᑐᓵᔨᑎᒍᑦ ᐃᓱᓕᑦᑐᖅ) ᐊᑐᓂᑦ ᐃᓕᓐᓂᐊᖅᑐᖅ ᓇᓗᓇᐃᖅᑕᐃᓯᒪᔪᓂ ᐃᓕᓐᓂᐊᖅᑎᑦᑎᔨᖃᖅᑐᖅ ᐊᒻᒪᓗ 
ᐃᓕᓐᓂᐊᕐᓂᖓᓄᑦ ᐸᕐᓇᒍᑕᐅᔪᒥᒃ ᒪᓕᒃᐸᒃᑕᖏᓐᓂᒃᑦ ᐃᓕᓐᓂᐊᖅᑎᓪᓗᒋᑦ ᐊᔪᓐᖏᓐᓂᕆᒋᐊᖃᖅᑕᖏᓐᓂᒃ, 
ᖃᐅᔨᒪᔭᕆᐊᖃᖅᑕᖏᓐᓂᒃ ᐊᒻᒪ ᐱᔪᓐᓇᕐᓂᖏᓐᓂᒃ. 
 
ᑕᒪᓐᓇ ᐃᓕᓐᓂᐊᕐᓇᐅᔪᖅ ᐅᑭᐅᓐᓄᑦ ᒪᕐᕉᓐᓄᑦ. ᐃᖅᑲᓇᐃᔭᕐᓯᓐᓇ ᐃᓕᓐᓂᐊᖅᑎᑕᐅᔪᑦ ᐊᒻᒪ ᐃᓕᓐᓂᐊᖅᑏᑦ 
ᐅᖓᓯᑦᑐᒃᑯᑦ ᐃᓕᓐᓂᐊᖅᑐᑦ ᐊᒻᒪᓗ ᐃᓕᓐᓂᐊᖅᐸᒃᑐᑦ ᑲᑎᓐᖓᓪᓗᑎᒃ ᐃᓕᓐᓂᐊᖅᑎᑕᐅᕙᒃᑐᑎᒃ. 
 
ᐅᖃᖅᑎ, ᐃᓚᒋᔭᐅᓂᖏᑦ ᓯᕗᓕᖅᑎᒃᓴᑦ ᐊᒃᓱᐊᓗᒃ ᐃᖅᑲᓇᐃᔭᕆᐅᕐᓴᓗᓂ ᐱᕕᒃᓴᐅᒻᒪᑦ ᑕᒪᒃᑯᓄᖓ 
ᓄᓇᑖᖃᑕᐅᓯᒪᔪᓄᑦ. ᐃᖅᑲᓇᐃᔭᖅᑐᓕᕆᔨᒃᑯᑦ ᓴᖅᑭᔮᖅᑎᑦᑎᒃᑲᓐᓂᓛᖅᑐᑦ ᑕᐃᒃᑯᐊ ᐃᓐᓄᓐᓂᐊᕐᒪᑕ 6-ᖑᔪᑦ 
ᐃᖅᑲᓇᐃᔮᖑᔪᑦ ᑕᕝᕙᓂ ᐱᓕᕆᐊᒥ ᐱᒋᐊᕐᓗᑎᒃ ᓅᕕᒻᐱᕆᒥ. ᖃᐅᔨᒪᑦᑎᐊᕋᓱᐊᕐᓂᐊᖅᐳᒍ 
ᑐᓴᐅᒪᑎᑕᐅᑦᑎᐊᕐᓗᑕ ᑕᐃᒪᐃᑦᑐᓂᒃ ᐃᖅᑲᓇᐃᔭᒃᓴᐅᔪᓂᒃ ᐃᖅᑲᓇᐃᔭᖅᑎᑖᕋᓱᐊᕐᓂᕐᒧᑦ ᑕᑯᒃᓴᐅᑎᑦᑎᓂᒃᑯᑦ. 
ᖁᔭᓐᓇᒦᒃ, ᐅᖃᖅᑎ. 
 
>>ᐸᒃᑕᖅᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᐊᖓᔪᖅᑲᖅ. ᐊᖓᔪᖅᑳᑦ ᐅᖃᐅᓯᖏᑦ. ᓯᕗᓕᖅᑎ ᐅᑲᓕᖅ. 
 
ᐊᖓᔪᖅᑳᑦ ᐅᖃᐅᓯᖓᑦ 226-1(6): ᐃᑲᔪᖅᑕᐅᕕᒻᒦᑦᑐᓄᑦ ᒪᒥᓴᕐᓂᖅᕕᐅᔪᖅ ᖁᓪᓗᖅᑑᒥ 
 
ᓯᕗᓕᖅᑎ ᐸᐅᓗᓯ ᐅᑲᓕᖅ: ᖁᔭᓐᓇᒦᒃ, ᐅᖃᖅᑎ. ᐅᓪᓗᒥ ᐅᖃᐅᓯᖃᕈᒪᕗᖓ ᒪᓕᒐᓕᐅᖅᑎᓄᑦ ᑕᕝᕙᓂ 
ᑲᑎᒪᕕᒻᒥ ᑕᒪᑐᒥᖓ ᓴᓇᔭᐅᓂᐊᕐᓂᖓᓂᒃ ᐃᑲᔪᖅᑕᐅᕕᐅᑉ ᒪᒥᓇᓴᖅᕕᒃᓴᖓᓄᑦ ᖁᓪᓗᖅᑑᒥ.  
 
ᐃᓪᓗ ᐃᓄᖃᕈᓐᓇᕐᓂᐊᖅᑐᖅ 20-ᓂᑦ ᐱᕋᔭᒃᓯᒪᔪᓂᒃ ᕿᓚᒥᕈᓗᒃ ᑎᒍᔭᐅᓯᒪᔭᕆᐊᓕᓐᓂᒃ ᐅᕝᕙᓘᓐᓃᑦ 
ᐅᑎᖅᐸᓪᓕᐊᔪᑦ ᔨᐊᓗᓇᐃᒥᑦ ᕿᑭᑦᑖᓗᒻᒧ ᐃᑲᔪᖅᑕᐅᕕᖓᓂᓪᓘᓐᓃᑦ ᐱᐊᓂᒃᓯᓕᕐᓗᑎᒃ ᐃᓱᐊᓄᑦ 
ᑎᒍᔭᐅᓯᒪᕕᒋᔭᕆᐊᓕᖏᑕ. 
 
ᐅᖃᖅᑎ, ᖁᕕᐊᓱᒻᒪᕆᑉᐳᖓ ᐊᖑᒻᒪᑎᔪᓐᓇᖅᓯᓚᐅᕋᑦᑎᒍ ᕿᑎᕐᒥᐅᑦ ᐱᔭᕆᐊᖃᖅᑕᖏᓐᓂᑦ, ᐱᕋᔭᒃᑐᒥᓃᑦ 
ᑖᕙᓐᖓᑦ ᐊᓄᓪᓚᓯᖅᑕᐅᔪᓐᓇᖁᓪᓗᒋᑦ ᓄᓇᒋᔭᖏᑕ ᖃᓂᒋᓂᖅᓴᖓᓂ. ᑕᒪᓐᓇ ᓇᑉᐸᖅᑕᐅᓂᖓᒍᑦ ᖁᕐᓗᖅᑑᒥ 
ᐃᖅᑲᓇᐃᔮᒃᓴᓕᐅᕐᓂᐊᖅᐳᒍᑦ 12ᓄᑦ ᑎᑭᓪᓗᒍ ᐊᒻᒪ ᐃᓐᓄᒃᑕᐅᑎᓇᓱᓐᓂᐊᖅᑐᑎᒍ ᓄᓇᓕᓐᓂᑦ. 

ᖁᕕᐊᓲᑎᖃᓪᓚᕆᑉᐳᖓ ᐅᖃᐅᓯᒋᐊᒃᓴᔅᓯ ᐊᑐᕈᓐᓇᖅᓯᒐᑦᑕ ᐱᑕᖃᕇᖅᑐᒥᒃ ᐃᓪᓗᒥᒃ ᕼᐊᒻᓚᒃᑯᓐᓂᑦ 
ᒪᒥᓴᖅᑎᕕᒃᓴᒥᒃ. ᐅᒡᒍᐊᓇᖅᑑᒐᓗᐊᖅ, ᓴᓇᒋᐊᖅᑕᐅᒐᓛᒋᐊᖃᒻᒪᑦ ᐊᑐᖅᑕᐅᓕᓚᐅᖏ ᓐᓂᖓᓂ. 
 
ᐱᒻᒪᕆᐅᕗᖅ ᐃᓪᓗᖃᑦᑎᑦᑎᒍᓐᓇᕐᓂᐊᕋᑦᑕ ᖃᓄᕐᓂᖅᓴᒥᒃ ᐊᖏᕐᕋᕆᔭᐅᔪᓄᑦ ᓄᓇᓕᖏᓐᓄᑦ ᑎᒍᔭᐅᒪᔪᐃᑦ. 
ᑕᒪᓐᓇ ᐃᑲᔪᕐᓂᑐᐃᓐᓇᐅᖏᒻᒪᑦ ᒪᒥᓴᕐᓂᒃᑯᑦ, ᓇᓗᓇᐃᖅᓯᒥᒻᒪᑦᑕᖅ ᐃᓄᐃᖅ ᐃᓕᖅᑯᓯᖓᑎᒍᑦ ᐱᓕᕆᐊᖑᔪᑦ 
ᐱᒻᒪᕆᐅᒻᒪᑕ ᒪᒥᓴᕐᓂᒃᑯᑦ. ᑖᒃᑯᐊ ᑐᕌᒐᐅᔪᒪᔪᑦ ᒪᓕᑐᐃᓐᓇᖅᑐᑦ ᐱᓕᕆᐊᕆᒍᒪᓯᒪᔭᑦᑎᓐᓄᒃ ᖃᓄᐃᖏᑎᐊᖅᑐᓂᒃ 
ᓄᓇᓕᖃᓕᕐᓗᑎᒃ ᑕᐃᒪᐃᖁᔭᐅᓚᐅᕐᒪᑕ ᐅᑯᓇᓂ ᑭᖓᐅᑦ ᐱᓕᕆᐊᒃᓴᖏᓐᓂ. ᖁᔭᓐᓇᒦᒃ, ᐅᖃᖅᑎ. 
 
>>ᐸᑦᑕᑐᖅᑐᑦ. 
 
ᐅᖃᖅᑎ: ᖁᔭᓐᓇᒦᒃ, ᓯᕗᓕᖅᑎ. ᐊᖓᔪᖅᑳᑦ ᐅᖃᐅᓯᖏᑦ. ᐊᖓᔪᖅᑳᖅ ᕿᓚᕝᕙᖅ. 
 
ᐊᖓᔪᖅᑳᑦ ᐅᖃᐅᓯᖓᑦ 227-1(6): ᐃᓅᓱᒃᑐᐃᑦ ᐃᓕᓴᕐᓇᐅᑎᖏᓐᓄᑦ ᐱᕙᓪᓕᐊᓂᕐᒧᑦ ᐸᕐᓇᒍᑎᓕᐅᕆᓂᖅ 
 
ᐊᖓᔪᖅᑳᖅ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᖁᕕᐊᒋᕙᕋ ᐅᓪᓗᒥ ᑐᓴᖅᑎᑦᑎᔭᕆᐊᔅᓴᖅ 
ᐱᓕᕆᕕᖓ ᐃᓕᖅᑯᓯᖅ, ᐅᖃᐅᓯᖅ, ᐃᓐᓇᑐᖃᐃᑦ ᐊᒻᒪᓗ ᐃᓅᓱᒃᑐᐃᑦ ᐱᐊᓂᒃᓯᓯᒪᒻᒪᑕ ᐃᓅᓱᒃᑐᐃᑦ 
ᐃᓕᓴᕐᓇᐅᑎᖏᓐᓄᑦ ᐱᕙᓪᓕᐊᓂᕐᒧᑦ ᐸᕐᓇᒍᑎᓕᐅᕆᓂᖅ. ᑐᓐᖓᕕᖃᑦᑐᓂ ᐅᖃᖃᑎᒌᓐᓂᕐᒥᒃ ᓄᓇᕗᓕᒫᒥ, 
ᑖᓐᓇ ᐸᕐᓇᖑᑎᓕᐊᕆᔭᐅᓯᒪᔪᖅ ᓴᖅᑮᔪᖅ ᓇᓗᓇᖏᑎᐊᖅᑐᓂᒃ ᐊᑐᓕᖁᔭᐅᓯᒪᔪᓂᒃ ᐃᑲᔪᖅᓯᓂᐊᖅᑐᑦ 
ᐅᕙᑦᑎᓐᓂᒃ ᐃᓅᓱᒃᑐᓂᒃ ᐱᓕᕆᖃᑎᖃᕐᓗᑕ ᐱᕈᐃᔪᒪᓪᓗᑕ ᖃᓄᐃᖏᑦᑎᐊᕐᓂᒃᑯᑦ ᐃᓕᓴᕐᓇᐅᑎᒥᒃ. 
 
ᖃᐅᔨᒪᒐᑦᑕ ᐃᓕᓴᕐᓇᐅᑎ ᐊᒻᒪᓗ ᐃᒻᒥᓂᒃ ᓱᓕᔪᕆᓂᖅ ᐱᒻᒪᕆᐅᒻᒪᑎᒃ ᐃᓅᓱᒃᑐᑎᓐᓄᑦ ᐃᓱᒪᓕᐅᑦᑎᐊᓂᒃᑯᑦ 
ᐃᒻᒥᓄᑦ. ᐃᓕᑕᖅᓯᓗᑕᑦᑕᐅᖅ ᐃᓅᓱᒃᑐᕗᑦ ᖃᐅᔨᒪᑦᑎᐊᕐᒪᑕ ᓱᓇᐅᒻᒪᖔᑕ ᐱᓕᕆᐊᕆᔭᐅᒃᑲᓐᓂᕆᐊᓖᑦ ᐊᒻᒪᓗ 
ᑭᓲᔪᒪᒻᒪᖔᕐᒥᒃ. ᐱᓇᓱᐊᒐᐃᑦ, ᑐᕌᒐᖓ ᐊᒻᒪᓗ ᐊᑐᓕᖅᑕᐅᖁᔭᐃᑦ ᑕᕝᕙᓂ ᐸᕐᓇᑎᕆᕙᓪᓕᐊᓂᖏᓐᓄᑦ 
ᐃᓅᓱᒃᑑᓃᖔᓚᑦᑖᖅᑐᑦ, ᐊᓂᒍᖅᓯᒪᔭᖏᓐᓂᒃ, ᐊᑲᐅᖏᓕᐅᕈᑎᒋᓯᒪᔭᖏᓐᓂᒃ, ᐃᓱᒪᒋᔭᖏᓐᓂᒃ ᐊᒻᒪᓗ 
ᓯᓐᓇᑦᑑᒪᒋᔭᖏᓐᓂᒃ. 
 
ᐅᖃᖅᑎ, ᐱᕈᔅᓴᓪᓗᓂ ᓄᓇᕗᒻᒥ ᐅᓪᓗᒥᐅᔪᖅ ᐊᒃᓱᕈᓐᓇᖅᑐᖃᓕᕐᒪᑦ, ᑭᓯᐊᓂᓕ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ 
ᐱᕕᒃᓴᖃᑦᑎᑦᑎᒻᔪᖅ ᐃᓅᓱᒃᑐᓄᑦ ᑲᒪᒍᓐᓇᕐᓗᑎᒃ ᐊᒃᓱᕉᑕᐅᖃᑦᑕᖅᑐᒥᒃ ᐃᑲᔪᖅᑐᖅᑕᐅᓗᑎᒃ ᐱᖅᑯᓯᑐᖃᓐᓄᑦ 
ᐊᒻᒪᓗ ᐃᓚᖏᓐᓄᑦ, ᐃᓐᓇᑐᖃᐃᑦ ᐊᒻᒪᓗ ᑕᐃᒪᐃᓪᓗᐊᖃᑎᒌᓄᑦ. 
 
ᓄᓇᕗᒻᒥ ᐃᓅᓱᒃᑐᐃᑦ 6-ᓯᓂᒃ ᓇᓗᓇᖏᑎᐊᖅᑐᓂᒃ ᐊᑐᓕᖁᔨᔾᔪᑎᓂᒃ ᓴᖅᑮᓚᐅᖅᑐᑦ ᑐᓐᖓᕕᖃᑦᑐᑎᒃ ᐅᑯᓂᖓ 
ᑐᕌᖅᑕᐅᒍᒪᔪᓂᒃ. ᐃᓕᓴᕐᓇᐅᑎᑖᕐᓗᑎᒃ ᐊᒻᒪᓗ ᐅᐱᒍᓱᕐᓂᕐᒥᒃ, ᐃᓕᖅᑯᓯᕐᒥᓂᒃ ᐱᐅᓯᕚᓕᖅᑎᕆᓗᑎᒃ ᐊᒻᒪᓗ 
ᐅᖃᐅᓯᕐᒥᓂᑦ, ᐋᖅᑭᒃᓯᓗᑎᒃ ᓯᕗᓕᖅᑎᐅᓂᕐᒥᒃ ᐊᒻᒪᓗ ᐃᑦᔪᐊᕋᔅᓴᑦᑎᐊᕙᐃᑦ ᐊᒻᒪᓗ ᐱᐅᓯᕚᓪᓕᕐᓗᒍ 
ᑐᓴᐅᒪᖃᑦᑕᐅᑎᓂᖅ ᐃᓅᓱᒃᑐᓄᑦ. 
 
ᐃᓅᓱᒃᑐᐃᑦ ᐃᓕᓴᕐᓇᐅᑎᖏᓐᓄᑦ ᐱᕙᓪᓕᐊᓂᖓ ᐱᓕᕆᐊᖑᓇᓱᐊᖅᑐᑦ. ᖁᔭᓐᓇᒦᒃ, ᐅᖃᖅᑎ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᐊᖓᔪᖅᑳᖅ. ᐊᖓᔪᖅᑳᖅ ᐅᖃᐅᓯᖏᑦ. ᑲᑎᒪᐅᑎᑦᓴ 3. ᒪᓕᒐᓕᐅᖅᑏᑦ ᐅᖃᐅᓯᑦᓴᖏᑦ. 
ᐃᒃᑲᕐᕆᐊᓗ. 

ᑲᑎᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 

 
ᒪᓕᒐᓕᐅᖅᑏᑦ ᐅᖃᐅᓯᖓᑦ 720–1(6): ᒪᓕᒐᑦᓴᖅ 12 - ᑭᒃᑯᓕᒫᑦ ᐱᔪᓐᓇᐅᑎᖏᓐᓄᑦ ᒪᓕᒐᑦᓴᖅ 
 
ᐃᒃᑲᕐᕆᐊᓗ (ᑐᓵᔨᑎᒍ): ᖁᔭᓐᓇᒦᒃ, ᐅᖃᖅᑏ ᐊᒻᒪ ᒪᓕᒐᓕᐅᖅᑎᐊᖃᑎᒃᑳ, ᓯᕗᓕᖅᑎ, ᐊᒻᒪ ᑲᑎᒪᔨᐅᖃᑎᑳ. 
ᖁᕕᐊᑦᑐᖓ ᓇᖏᖅᓯᒋᐊᒧ ᐅᓪᓗᒥ ᐃᓕᖓᓂᖃᕐᓱᓂ ᒪᓕᒐᑦᓴᖅ 12ᒧ, ᖄᖏᕐᑎᑕᐅᓚᐅᕐᑐ ᑲᑎᒪᕕᖕᒥ ᐃᑉᐸᑦᓴᖅ. 
 
ᓄᓇᕗᒥᐅᑦ, ᖃᐅᔨᒪᖁᔭᑦᓯ ᐱᔪᓐᓇᓂᖃᓕᕋᑦᓯ ᐊᒻᒪ ᐱᕙᓪᓕᐊᒍᓐᓇᖅᓯᓪᓗᑕ ᐸᖅᓇᐸᓪᓕᐊᓂᖅᓄᑦ 
ᓯᕗᓂᕆᓂᐊᕐᑕᑎᖕᓄᑦ, ᒪᓕᑦᑐᒋᑦ ᐱᔪᓐᓇᐅᑎᒋᔭᕗ. ᓇᓗᓇᕐᓱᓂᓗ ᖃᓄᐃᓕᒋᐊᒧᑦ ᖃᖓᐅᓂᐊᕐᓂᖓᓄᑦ 
ᐱᕙᓪᓕᐊᑎᑕᐅᓗᑎ. ᖁᖓᑦᑐᖓ ᓄᓇᕗᒥᐅᓄᑦ ᒫᓐᓇᐅᔪᖅ ᐊᒻᒪ ᖁᕕᐊᓱᑦᓱᖓ ᐃᒪᐃᓕᒋᐊᒧ 
ᐃᒪᐃᒍᓐᓇᓂᐊᓕᕋᑦᑕ ᓯᕗᒧᒋᐊᕐᓗᑕ ᑭᖒᒪᓯᒪᔭᑎᖕᓄᑦ ᓄᓇᕗᒥᐅᓄᑦ. 
 
ᑭᓇᑐᐃᓐᓇᖅ ᐸᕝᕕᓴᒍᓐᓇᐃᓕᕗᖅ ᐱᔪᓐᓇᐅᑎᑎᖕᓄᑦ, ᐊᒻᒪ ᑕᐃᒪᐃᓕᖓᑦᓴᐃᓇᕐᓂᖃᕐᓱᑕ ᑕᒪᐃᓄᑦ ᑲᓇᑕᒥ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᒪᓕᒐᓕᐅᖅᑏᑦ ᐅᖃᐅᓯᑦᓴᖏᑦ. ᐳᑭᕐᓇᒃ. 
 
ᒪᓕᒐᓕᐅᖅᑏᑦ ᐅᖃᐅᓯᖓᑦ 721–1(6): ᐃᖅᑲᐅᒪᓐᓇᖅ ᓄᕕᐱᕆ 11 
 
ᐳᑭᕐᓇᒃ (ᑐᓵᔨᑎᒍ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐅᓪᓗᒥ ᓴᕿᖁᖓ ᐅᖃᐅᓯᖃᓂᐊᕐᓱᖓ ᒥᑦᓵᓄᑦ ᓅᕙᐃᕝᕙ 
11, ᐅᓪᓗᕋᓴᑐᐃᓐᓇᐅᓕᕐᑐᑦ ᐊᒡᒋᐸᓪᓕᐊᑎᓪᓗᒍ. ᓴᕿᖁᖓ ᐊᐅᓚᔨᒍᒪᑦᓱᖓ ᑕᐃᑯᐊᖑᓚᐅᕐᓯᒪᔪᓂ 
ᐅᓇᑕᓚᐅᕐᓯᒪᔪᓂ ᓴᐳᔾᔨᓂᖃᕐᓱᑎ ᑕᐃᑦᓱᒪᓂᐅᑎᓪᓗᒍ ᐅᓇᑕᖅᑐᖃᕐᑎᓪᓗᒍ, ᐊᒻᒪ ᑭᓇᓕ ᐅᓪᓗᒥ ᐱᔨᑦᓯᓕᖃ 
ᐅᓇᓕᑦᓴᔭᖁᑎᑎᖕᓂ. 
 
ᐅᖃᖅᑏ, ᓴᕿᐅᒪᑎᑕᑎᒍᑦ ᖁᔭᓕᓂᑎᖕᓄ, ᐊᒻᒪ ᐃᖃᐅᒪᓐᓇᖅ ᑕᒪᒃᑯᓄᖓ ᑐᖁᓚᐅᕐᓯᒪᔪᒥᓂᕐᓄᑦ ᐅᕙᑎᖕᓂ 
ᓴᐳᔾᔨᑦᓱᑎ, ᐊᑑᑎᕙᒃᑲᑦᑕ ᑕᒪᒃᑯᓂᖓ ᐱᕈᖅᑐᖑᐊᓂ. ᐃᒻᒪᖃᓗ ᓴᐳᔾᔨᓂᖏᑉᐸᑕ ᐅᕙᑎᖕᓂ, ᐅᖃᖅᑏ, 
ᑕᕝᕙᓃᒐᔭᕐᑐᑦᓴᐅᖏᓚᒍᑦ. ᐅᖃᖅᑏ, ᐅᓪᓗᒥ ᖁᔭᓐᓇᒦᕈᒪᑦᓱᒋᑦ ᐊᒻᒪ ᑎᓕᒋᐊᑲᓂᕐᓱᒋ ᑭᒃᑯᑐᐃᓐᓇᐃᑦ ᐊᑐᖁᑦᓱᒋ 
ᐱᕈᖅᑐᖑᐊᒥ ᐃᖃᐅᒪᓐᓇᖅᓂᓄᑦ. 
 
ᐅᖃᖅᑏ, ᖁᔭᓐᓇᒦᕈᒪᑦᓱᒋᑦ ᓯᕗᓪᓕᐅᕙᔪᔪᐃᑦ ᐊᖓᔪᖄᐅᑎᐅᔪᑦ ᐱᓕᕆᓯᒪᔪᐃ ᐱᔪᓐᓇᓂᓕᒫᖏᑎᒍᑦ ᓄᓇᕗᒥ, 
ᐆᒪᒍᓐᓇᕐᑐᐃᑦ ᐃᔾᔨᓕᖅᐸᑦᑐᒥ ᐃᓅᓂᐊᕐᓱᑎᓪᓗ ᐅᓪᓗᒥᒧᓄᑦ, ᐊᒻᒪ ᑕᐅᑐᒐᖃᕐᑐᒥᓂᐅᓪᓗᑎ ᐃᒪᐃᒻᒪ ᓇᓪᓕᐊᓂ 
ᐅᓪᓗᖅᒥ, ᐱᑕᖃᓯᓂᐊᕐᓂᑎᖕᓄᑦ ᓇᒻᒥᓂᕆᔭᑎᖕᓂ ᒐᕙᒪᒥ. 
 
ᐅᖃᖅᑏ, ᐅᐱᒍᓱᒋᐊᓪᓚᑉᐳᖓ ᐃᒪᐃᒻᒪ ᐅᓇᑕᖅᑐᒥᓂᐅᒻᒪᑕ ᑕᒪᑐᒧᖓ, ᐱᔾᔪᑎᒋᑦᓱᒍᓗ ᓇᒻᒥᓂᖃᕋᑦᑕ ᒐᕙᒪᒥ. 
ᑕᐃᒪᐃᒧ, ᐅᖃᖅᑏ, ᖃᐅᔨᒪᖁᔨᑦᓱᖓ ᖃᓄᑎᒋ ᐅᐱᒍᔾᔨᓂᕐᓂᐅᕙᖓ ᐃᓚᐅᑎᕐᓗᒋ ᓄᓇᕗᒥᐅ, ᐃᕝᕕᓪᓗ, 
ᐅᖃᖅᑏ, ᖁᔭᓐᓇᒦᖅᓱᒋ ᑕᒪᒃᑯᐊ ᐃᖃᐅᒪᓐᓇᖅᒥ. ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐ 
 
ᐅᖃᖅᑎ: ᒪᓕᒐᓕᐅᖅᑏᑦ ᐅᖃᐅᓯᑦᓴᖏᑦ. ᐊᓇᕈᐊᖅ. 
 
ᒪᓕᒐᓕᐅᖅᑏᑦ ᐅᖃᐅᓯᖓᑦ 722–1(6): ᐃᓄᐃᑦ ᓂᕿᖏᑦ - ᑮᓇᐅᔭᓕᐅᕐᓂᖅ ᓄᓇᕗᒥ 
 
ᐊᓇᕈᐊᖅ (ᑐᓵᔨᑎᒍ): ᖁᔭᓐᓇᒦᒃ, ᐅᖃᖅᑎ. ᐅᓪᓗᒥ ᐅᖃᐅᓯᖃᕕᖃᕈᒪᑦᓱᖓ ᐃᒻᒪᖃᐅᒍᓇᓂᐊᕐᑐᓄ 
ᑮᓇᐅᔭᓕᐅᓐᓂᒃᑯ ᐱᕙᓪᓕᐊᓂᕆᔭᖏ ᓄᓇᕗᒥ ᐊᒻᒪ ᓴᓇᕙᓪᓕᐊᓗᑎ ᑮᓇᐅᔭᓕᐅᓐᓂᒃᑯ ᖃᓄᐃᑦᓯᒪᓂᕐᓂ  

ᓄᓇᕗᒥ. ᐃᒻᒪᖃᓗ ᐃᓱᒪᒋᑦᓱᑎᒍᑦ ᐊᑑᑎᖃᕐᐸᓪᓚᐃᖏᒋᐊᖓᓄᑦ, ᑭᓯᐊᓂᓕ 26-ᖑᕗᑦ ᓄᓇᓕᐅᔪᑦ. ᐃᒻᒪᖃ 26, 
ᐃᓛᓐᓂᒃᑯᑦ, ᐃᓚᖏᑦ ᐅᖃᖅᐸᑉᐳᑦ 27, ᐅᕝᕙᓘᓐᓃᑦ 28, ᑭᓯᐊᓂᓕ ᐃᓱᒪᕗᖓ 26-ᖑᒻᒪᑕ. ᑐᕚᖃᑦᑕᑲᑦᑕ 
ᐆᒪᔪᓂᑦ, ᐆᑦᑑᑎᒋᓗᒍ ᓴᓪᓕᓂ ᐊᐃᕙᖅᑕᖃᖅᑯᑦ, ᐊᒻᒪᓗ ᓇᓄᕐᓂᑦ ᐊᒻᒪᓗ ᐃᒡᓗᓕᒑᕐᔪᓐᓂ, ᐃᒡᓗᓕᒃ ᐊᒻᒪᓗ 
ᓇᐅᔮᓂ ᑕᐃᒪᐃᔅᓴᐃᓐᓇᕆᕗᑦ, ᓄᓇᓕᓐᓂ ᓇᓕᐊᓐᓂᑐᐃᓐᓇᖅ. ᐊᖑᓇᓱᒃᐸᑉᐳᒍᑦ ᓱᓕ ᓂᕿᕆᔭᕗᑦ 
ᐃᓚᓕᐅᑎᓗᒋᑦ ᐅᓪᓗᒥᐅᔪᖅ ᐊᑐᐃᓐᓇᐅᔪᓂᑦ. 
 
ᑭᓯᐊᓂᓕ, ᓄᑖᖑᓕᖅᑐᓂᑦ ᐊᑐᖅᑕᐅᕙᑦᑐᓂ, ᓱᕐᓗ, ᖃᒪᓂᑦᑐᐊᕐᒥ ᑐᔅᓴᕋᑐᐃᓐᓇᕆᐊᖃᖅᑯᑦ ᒪᒃᑖᓂᑦ ᐊᒻᒪᓗ 
ᑲᖏᖅᖠᓂᕐᒥᑦ ᑐᔅᓯᕋᑐᐃᓐᓇᕆᐊᖃᖅᑯᑦ ᐃᒍᓇᕐᒥᑦ. ᐃᓱᒪᔅᓴᖅᓯᐅᕈᑕᐅᔭᕆᐊᖃᖅᑯᑦ ᐱᓕᕆᕕᐅᔪᓂᑦ 
ᐃᑲᔪᖅᑕᐅᑲᓐᓂᖁᓪᓗᒋᑦ ᐊᓯᖏᑦ ᓄᓇᓕᐅᔪᑦ ᐱᔪᒪᒐᔭᖅᑐᓂᑦ ᐃᖃᓗᓐᓂ ᐊᒻᒪᓗ ᓂᕿᓂᑦ ᐱᕙᓪᓕᐊᖁᓪᓗᒋᑦ. 
 
ᒐᕙᒪᒃᑯᑦ ᖃᐅᔨᓴᖅᑎᖏᑦ ᐋᒡᒑᖏᓐᓇᖅᑯᑦ, ᑕᐃᒪᐃᒍᓐᓇᖏᓐᓇᑦᑕ. ᐅᕙᒍᓪᓕ ᐅᕙᓃᑦᑐᒍ ᐅᓪᓗᒥ, 
ᐊᔅᓱᕉᑎᒋᒍᑦᑎᒍ, ᐊᑑᑎᖃᕈᓐᓇᖅᑯᒍᑦ ᐊᑯᑭᑦᑐᕐᒥᐅᓂᑦ, ᓂᐅᕕᐊᔅᓴᖃᕐᐸᑦᑐᓂᑦ ᐊᑯᑭᑦᑐᒥᑦ. ᑕᐃᒪᐃᓕᒍᓐᓇᕆᕗᒍᑦ 
ᐊᔅᓱᕉᑎᒋᒍᑦᑎᒍ ᐃᖅᑲᓇᐃᔮᕆᓗᒍ ᐱᓇᓱᐊᑦᑎᐊᓗᑕ ᐃᑲᔫᑎᖃᕈᓐᓇᕐᓂᐅᔪᒥᑦ ᓂᕿᓂᑦ 
ᓂᐅᕕᐊᔅᓴᖃᖃᑦᑕᕐᓂᐅᔪᑦ ᐊᒻᒪᓗ ᐃᖃᓗᓐᓂ. ᐱᕙᓪᓕᐊᔪᓂᑦ ᓴᖅᑭᑎᑦᑎᑲᓐᓇᕈᓐᓇᖅᑯ ᓄᓇᕗᒻᒥ. ᖁᔭᓐᓇᒦᒃ, 
ᐅᖃᖅᑎ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᒪᓕᒐᓕᐅᖅᑏᑦ ᐅᖃᐅᓯᖏᑦ. ᐅᐃᓕᐊᒻᔅ. 
 
ᒪᓕᒐᓕᐅᖅᑏᑦ ᐅᖃᐅᓯᖓᑦ 723-1(6): ᐅᖃᐅᔾᔨᒋᐊᕐᓂᑦ ᑭᒡᒐᑐᖅᑕᐅᔪᓂᑦ 
 
ᐅᐃᓕᐊᒻᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐅᓪᓗᒥ ᓂᑯᕕᑉᐳᖓ ᑐᓴᖅᑎᒐᓱᓪᓗᒋᑦ ᐱᖓᓲᔪᑦ ᓄᓇᓕᐅᔪᑦ 
ᖃᓄᐃᓕᐅᕐᓂᕆᓚᐅᖅᑕᑎᓐᓂ ᐃᑉᐸᔅᓴᖅ. ᓇᓗᓐᓇᖓ ᖃᐅᔨᒪᔪᐃᓐᓇᐅᕗᑦ ᑐᓴᐅᑎᑎᒍᑦ ᑐᓴᖅᓴᐅᓚᐅᕐᖓᑕ 
ᐊᒻᒪᓗ ᑏᕖᒃᑯᑦ ᑕᑯᔅᓴᐅᓪᓗᑎᑦ ᑲᑎᒪᓂᕆᓚᐅᖅᑕᕗᑦ ᐃᑉᐸᔅᓴᖅ. ᑕᑯᔅᓴᐅᔪᓐᓇᒻᒪᕆᓚᐅᕐᖓᑕ ᑲᓇᑕᒥ 
ᑐᔅᓴᕋᔅᓴᐅᔪᓂᑦ. 
 
ᑕᒪᓐᓇ ᑲᑎᒪᔾᔪᑎᒋᓚᐅᖅᑲᕗᑦ ᑭᒃᑯᑐᐃᓐᓇᕐᓄᑦ ᐱᔪᓐᓇᐅᑎᐅᔪᒥᑦ ᒪᓕᒐᐅᔪᖅ. ᑕᒪᓐᓇ ᐊᑐᖅᑕᐅᓚᐅᖅᑐ 
ᐃᑉᐸᔅᓴᖅ ᐊᑐᖅᑕᐅᒐᔪᒃᐳᖅ ᐊᖏᖃᑎᒌᖏᓐᓇᕈᓐᓇᖏᓐᓇᑦᑕ ᒪᓕᒐᓕᐅᖅᕕᑎᓐᓂ. ᐊᒻᒪᓗ ᑕᒪᒃᑯᓄᖓ 
ᓄᓇᓕᐅᔪᓂᑦ ᑭᒡᒐᑐᖅᑕᓐᓂ, ᐊᒻᒪᓗ ᐃᒻᒪᖃ ᐃᓚᖏᑦ ᓄᓇᓕᐅᔪᑦ, ᓲᕐᓗ, ᐃᖃᓗᓐᓂ, ᐅᖃᐅᔾᔨᒋᐊᖃᒃᑲ 
ᕿᑐᕐᖓᖏᑦ ᑐᔅᓯᐊᕐᕕᓕᐊᖃᑎᒋᒃᑲᓐᓂᖃᑦᑕᖁᓪᓗᒋᑦ. 
 
ᒪᑐᐃᖅᓯᔾᔪᑎᖃᕐᐸᑲᑦᑕ ᑐᓯᐅᑎᒥᑦ ᑕᕝᕙᓂ ᒪᓕᒐᓕᐅᖅᕕᑎᓐᓂ ᑲᑎᒪᓂᐊᓕᕋᐃᒐᑦᑕ ᑕᒪᓐᓇ ᐅᑉᐱᕆᒐᑦᑎᒍ. 
ᐅᑉᐱᕆᔭᕗᑦ ᑐᔅᓯᐊᖅᑐᖃᖅᑲᑦ ᑕᒪᓐᓇ ᐅᓪᓘᖃᑦᑎᐊᓂᖅᓴᐅᓂᐊᖅᑐᒋᓪᓗᑕ. ᑕᐃᒪᓕ, ᐅᖃᐅᑎᒋᐊᕈᒪᕙᒃᑲ 
ᑭᒡᒐᑐᖅᑕᒃᑲ, ᐊᓈᓇᒋᔭᐅᔪᑦ ᐊᒻᒪᓗ ᐊᑖᑕᒋᔭᐅᔪᑦ ᕿᑐᕐᖓᖏᓐᓂ ᑐᔅᓯᐊᕕᒻᒨᖃᑦᑎᒋᓂᖅᓴᕆᖁᓪᓗᒋᑦ 
ᐅᑉᐱᕈᓱᓐᓂᖓ ᓴᓐᖏᓂᖅᓴᕈᒋᐊᖁᓪᓗᒍ. 
 
ᐃᓂᖃᕆᐊᖃᖅᑯᒍᑦ ᐅᑉᐱᕆᔭᑦᑎᓐᓂ ᑐᔅᓯᐊᕕᓐᓂ ᑕᕝᕙᓂ ᒪᓕᒐᓕᐅᖅᕕᑎᓐᓂ. ᐅᖃᖅᑎ, ᖁᔭᓐᓇᒦᒃ ᑕᐃᒪᓐᓇ 
ᐅᖃᕈᓐᓇᖅᑎᑕᐅᒐᒪ ᐅᓪᓗᒥ. ᐱᔪᓐᓇᐅᑎᖃᖅᑯᒍᑦ ᐅᖃᕈᓐᓇᕐᓗᑕ ᐃᓱᒪᒋᔭᑦᑎᓐᓂ. ᐊᒻᒪᓗᑦᑕᐅᖅ 
ᑐᑭᓯᑎᒋᐊᕐᓗᒋᑦ ᓄᓇᓕᐅᔪᑦ ᑭᒡᒐᑐᖅᑕᒃᑲ, ᐳᓚᕋᓛᕋᒪ ᑕᑉᐸᐅᖓ ᒫᓐᓇᕈᓘᓚᖅᑐᖅ, ᐊᒻᒪᓗ ᖃᐅᔨᑦᑎᐊᓛᖅᑯᖓ 
ᖃᖓᓪᓚᑦᑖᖑᓛᕐᒪᖔᖅ ᓄᓇᓕᓐᓄᑦ ᑎᑭᕝᕕᒋᓛᖅᑕᓐᓂ. ᖁᔭᓐᓇᒦᒃ, ᐅᖃᖅᑎ. 
 
>>ᐸᑦᑕᑐᖅᑐᑦ 

ᐅᖃᖅᑎ: ᒪᓕᒐᓕᐅᖅᑏᑦ ᐅᖃᐅᓯᖏᑦ. ᕼᐊᕕᐅᔭᖅ. 
 
ᒪᓕᒐᓕᐅᖅᑏᑦ ᐅᖃᐅᓯᖓᑦ 724-1(6): ᐃᓱᒫᓘᓐᓂᖅ ᐃᖅᑲᓇᐃᔭᖅᑎᓂᑦ ᓄᖅᑲᕐᑎᑕᐅᔪᓂᑦ 
ᐅᔭᕋᓐᓂᐊᑎᒃᑯᓐᓂ 
 
Hᐊᕕᐅᔭᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐊᓲᔪᓰᕈᒪᓪᓗᖓ ᐃᕐᖑᑕᓐᓄᑦ. ᐅᓪᓗᒥ ᑕᑯᓂᐊᓕᕋᒃᑭ ᖁᕐᓗᖅᑑᒥ, 
ᐅᓪᓗᒥ ᓂᑯᕕᑉᐳᖓ ᐅᖃᐅᓯᖃᓪᓗᖓ ᐅᔭᕋᓐᓂᐊᖅᑎᐅᔪᓂᑦ. ᐅᔭᕋᓐᓂᐊᑎᒃᑯᑦ ᒪᑐᒐᐃᒻᒪᑕ 
ᐃᖅᑲᓇᐃᔮᔅᓴᖅᑕᖃᕈᓐᓃᖅᑯ ᐃᓄᓐᓄᑦ ᐃᖅᑲᓇᐃᔭᖅᑐᒥᓂᓐᓄᑦ ᐅᔭᕋᓐᓂᐊᕕᓐᓂ. 
 
ᐅᖃᐅᑎᒍᒪᕙᒃᑲ ᒐᕙᒪᒃᑯᑦ ᖃᐅᔨᒪᒋᐊᕐᓂᖅᓴᐅᖁᓪᓗᒋᑦ ᑕᒪᒃᑯᓂᖓ ᐃᖅᑲᓇᐃᔭᖅᑎᓂ ᐃᖅᑲᓇᐃᔭᕈᓐᓃᐸᑦᑐᓂᑦ. 
ᐆᑦᑑᑎᒋᓗᒍ, ᓘᐱᓐ ᐅᔭᕋᓐᓂᐊᕐᕕᒻᒥ, ᐊᒥᓱᒻᒪᕆᐅᔪᑦ ᐃᓄᐃᑦ ᐃᖅᑲᓇᐃᔭᓚᐅᖅᑯᑦ ᑕᐃᑲᓂ ᐅᔭᕋᓐᓂᐊᕕᒻᒥ 
ᐊᒻᒪᓗ ᒫᓐᓇ ᐃᖅᑲᓇᐃᔭᕈᓐᓃᖅᑐᑦ. 
 
ᐃᒪᐃᖁᔨᒐᓗᐊᒧᑦ ᐃᒪᐃᒻᒪ ᐃᖃᓇᐃᔭᖅᑐᐃᑦ ᐃᑉᐱᒋᔭᐊᓗᑎ, ᐱᔾᔪᑎᒋᑦᓱᒍ ᐱᑕᖃᕐᒪ ᐃᓱᒫᓘᑎᒥ 
ᐃᖃᓇᐃᔮᑦᓴᐅᔪᓄᑦ. ᐊᒥᓲᓪᓗᑎᓪᓗ ᐱᓕᕆᓯᒪᓪᓗᑎ 25ᓄᑦ ᐊᖅᕌᒍᓄᑦ ᐅᔭᕋᓐᓂᐊᕕᖕᒥ. ᑕᒪᒃᑯᐊ 
ᐃᖃᓇᐃᔭᖅᑐᐃᑦ ᓄᖃᖓᑎᑕᐅᑲᐃᓐᓇᕐᑐᐃᑦ ᖃᐅᔨᒪᓂᖃᕐᓯᐊᕐᓱᑎ ᓇᓪᓕᐊᓄᑦ ᐃᓕᑕᕆᔭᐅᔾᔪᑎᖓᓄᑦ. 
ᖃᓄᐃᒋᐊᕈᓐᓇᓂᐊᕐᓱᑎ ᐊᓯᖏᓐᓄᑦ ᐃᖃᓇᐃᔮᑦᓴᐅᓂᐊᕐᑐᓄᑦ. 
 
ᑕᑯᒍᒪᑦᓱᖓᓗ ᑭᓇᒥ ᓇᔫᑎᔪᒥ ᖃᐅᔨᒃᑲᐃᕙᓪᓗᓂ ᐃᖃᓇᐃᔭᖅᑎᓂ. ᑎᓕᐅᖅᑕᐅᒋᐊᑲᓐᓂᕆᐊᖃᕐᒪᑕ 
ᐃᒪᐃᒐᓗᐊᕐᑎᓪᓗᒍ ᐱᓕᕆᓯᒪᓂᑰᒐᓗᐊᕐᑎᓪᓗᒋ ᐊᑯᓂᕈᓗ ᐅᔭᕋᓐᓂᐊᕕᖕᒥ, ᑲᔪᓯᖏᓐᓇᕐᓗᑎ ᐱᓇᓱᐊᕐᓗᑎᓪᓗ 
ᕿᓈᓗᑎ ᐃᖃᓇᐃᔮᑦᓴᒥ. 
 
ᑕᒪᒃᑯᓄᖓ ᓄᑲᖅᑎᐅᓂᕐᓴᓄ ᐃᓄᖕᓄᑦ ᐱᕙᓪᓕᐊᔪᓄᑦ ᐅᔭᕋᓐᓂᐊᓂᖅᓄᑦ, ᑎᓕᒋᐊᑲᓂᕈᒪᑦᓱᒋᑦ 
ᑲᔪᓯᖏᓐᓇᖁᓪᓗᒋ. ᐳᐃᒍᑦᑕᐃᓕᑕ ᑕᒪᒃᑯᓂᖓ ᐱᓕᕆᓯᒪᔪᓂ ᐅᔭᕋᓐᓂᐊᖅᕕᖕᓂ ᐱᔾᔪᑎᒋᑦᓱᒍ 
ᐃᓕᓐᓂᐊᖅᑎᐅᓯᐊᕐᓯᒪᓂᖏᓐᓄᑦ. ᖁᔭᓐᓇᒦᒃ, ᐅᖃᖅᑎ. 
 
>>ᐸᑦᑕᑐᖅᑐ 
 
ᐅᖃᖅᑎ: ᒪᓕᒐᓕᐅᖅᑏᑦ ᐅᖃᐅᓯᑦᓴᖏᑦ. ᐱᑕᖃᖄ ᓱᓕᒃᑲᓐᓂᖅ ᒪᓕᒐᓕᐅᖅᑏᑦ ᐅᖃᐅᓯᑦᓴᖏᓐᓂ? ᐊᖓᔪᖅᑳ 
ᑖᒻᓴᓐ. 
 
ᒪᓕᒐᓕᐅᖅᑏᑦ ᐅᖃᐅᓯᖓᑦ 725–1(6): ᑭᒃᑯᑐᐃᓐᓂᓇᕐᓄᑦ ᐱᔪᓐᓇᐅᑎᓄᑦ ᒪᓕᒐᑦᓴᖅ 
 
ᐊᖓᔪᖄᖅ ᒪᓃᑦᑐ ᑖᒻᓴᓐ (ᑐᓵᔨᑎᒍ): ᖁᔭᓐᓇᒦᒃ, ᐅᖃᖅᑏ. ᐅᑯᑎᒎᓇ ᐱᕙᓪᓕᐊᔪᓕᕆᔨᑯᑎᒍᑦ, 
ᐅᖃᐅᓯᐅᓯᒪᔪᑑᑦᓱᖓ ᒪᓕᒐᓕᐅᖅᑎᓂ ᐃᒪᐃᒻᒪ ᐊᑭᕋᖅᑐᕐᑐᑑᒋᐊᒪ ᒪᓕᒐᑦᓴᖅᒧ. 
ᐃᓚᒋᓕᐅᑎᑐᐃᓐᓇᔾᔮᖏᒻᒥᔪᖓᓕ ᐃᓚᒋᐊᕈᒧ ᐃᓚᒋᓗᒋ ᒪᓕᒐᓕᐅᖅᑏᑦ. ᖃᓄᐃᑦᓴᖏᑦᑐᖓ ᐃᒻᒪᖃᓗ 
ᐃᓄᑑᒐᓗᐊᕈᒪ ᐃᓱᒪᒋᔭᒃᑲᓄᑦ ᓯᓚᖅᔪᐊᒥ. 
 
ᖃᓄᐃᑦᓴᖏᑦᑐᖓ ᐅᖃᓕᒪᒋᐊᒧ ᐃᓱᒪᒋᔭᒃᑲᓄ. ᐃᓚᖓᓐᓂ ᐊᖏᑦᓴᐃᓇᕐᐸᖏᒃᑲᓗᐊᕐᑐᖓ ᐃᓚᒋᑦᓱᒋ 
ᒪᓕᒐᓕᐅᖅᑎᐅᖃᑎᒃᑲ. ᖁᔭᓐᓇᒦᕈᒪᑦᓱᒋ ᒪᓕᒐᓕᐅᖅᑎᐅᖃᑎᒃᑲ ᐱᓕᑦᓯᓂᖏᓐᓄᑦ ᐅᕙᖕᓂ ᐱᕕᖃᑎᑦᓯᓪᓗᑎ 
ᓂᕈᐊᖅᓂᒧᑦ ᐃᓱᒪᒋᔭᖏᓐᓄᑦ ᐃᓱᒪᖅᓱᓪᓗᖓ. 

ᐅᖃᖅᑏ, ᐃᒪᐃᒐᓗᐊᕐᑎᓪᓗᒍ ᐱᕙᓪᓕᐊᔪᓕᕆᔨᑯ ᑎᒃᑯᐊᖅᑎᕆᒐᓗᐊᖃᑕ ᐅᕙᓐᓂ, ᖃᓄᐃᒋᓇᒍᓗ ᑕᒪᓐᓇ. 
ᓇᓪᓕᐊᖑᒐᓗᐊᕈᒪ ᑲᓇᑕᒥᐅᑕᐅᓗᖓ, ᐅᕝᕙᓗ ᐅᓛᓴᒥᐅᑕᐅᓗᖓ, ᐃᒻᒪᖃ ᐃᓱᒪᒋᔭᕋ ᐋᕿᓯᒪᓐᓂᕈᒃᑯ, 
ᐱᐅᑦᓴᕐᓇᖓᓗ ᓵᓚᒋᔭᐅᒋᐊᒧᑦ, ᐊᒻᒪᓗ ᓵᓚᒋᔭᐅᓇᖓᓗ. 
 
ᐅᖃᖅᑏ, ᐊᖓᔪᖄᖑᓗᖓ ᐃᓕᓐᓂᐊᖅᑐᓕᕆᔨᑯᓄ, ᐅᖃᖅᓯᒪᓂᑰᑦᓱᖓ ᐅᑯᑎᒎᓇ ᐱᕙᓪᓕᐊᔪᓂᕆᔨᑯ ᐃᒪᐃᒻᒪ 
ᐊᖓᔪᖄᖓ ᐃᓕᓐᓂᐊᖅᑐᓕᕆᔨᑯ ᓈᒻᒪᓴᖅᓂᖏᑦᑐᐃᑦ ᐃᓄᐃᑦ ᐱᔪᓐᓇᐅᑎᖏᓐᓄᑦ ᒪᓕᒐᑦᓴᖅᒧ. ᐅᖃᖅᑏ, 
ᐃᓕᓐᓂᐊᑎᑦᓯᔨᐅᓗᓂ, ᐊᓈᓇᐅᓗᓂ, ᐅᖃᖅᓯᒪᑦᓱᖓᓗ ᐱᔾᔪᑎᒋᑦᓱᒍ ᓂᕈᐊᖅᑕᐅᓯᒪᓪᓗᖓ ᑕᒫᓂ 
ᑭᒡᒐᖅᑐᐃᓂᐊᕐᓱᖓ ᑭᒡᒐᑐᖅᑕᐅᔪᓂ. 
 
ᑕᒪᒃᑯᐊᖑᑦᓱᑎ ᐃᓚᖏ ᐱᔾᔪᑎᒋᔭᖏᓐᓄᑦ ᓱᒻᒪᐅᓂᖓᓄᓪᓗ ᐊᖏᖏᓂᕐᓂ ᒪᓕᒐᑦᓴᖅ. ᐃᒪᐃᒐᓗᐊᕐᑎᓪᓗᒍᓗ 
ᐃᓕᕋᓱᐊᑎᑕᐅᒐᓗᐊᕈᒪ, ᖃᓄᖅᓗ ᖃᓄᐃᓘᕐᑕᐅᒐᓗᐊᕈᒪᓗ, ᖃᓄᐃᑦᓴᐸᖏᑦᑐᖓ, ᐱᔾᔪᑎᒋᑦᓱᒍ 
ᐃᓱᒪᒋᔭᖅᓅᕙᖓ ᐃᓱᒪᐃᔭᕐᐸᓂᕐᓄᑦ. ᐃᓱᒪᒫᓘᑎᖃᖏᑦᑐᖓ ᒥᑦᓵᓄᑦ ᐱᔪᓐᓇᓂᖃᖏᒃᑲᓗᐊᕈᒪ ᒥᓂᔅᑕᐃᑦ 
ᑎᒃᑯᐊᖅᑕᐅᓂᖏᓐᓄᑦ ᐊᒻᒪ ᐅᖃᐅᓯᖃᕐᓯᒪᓪᓗᖓᓗ ᑲᑎᒪᕕᖕᒥ ᐃᓱᒪᖅᓱᓯᐊᕐᓱᖓ ᐊᒻᒪ ᐃᓚᕋᓱᓐᓇᖓᓗ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᒪᓕᒐᓕᐅᖅᑏᑦ ᐅᖃᐅᓯᑦᓴᖏᑦ. ᐊᖓᔪᖅᑳ ᑲᑦᑐᒃ. 
 
ᒪᓕᒐᓕᐅᖅᑏᑦ ᐅᖃᐅᓯᖓᑦ 726–1(6): ᐊᔾᔨᐅᖏᑎᑕᐅᓂᖅ 
 
ᐊᖓᔪᖄᖅ ᐲᑕ ᑲᑦᑐᒃ (ᑐᓵᔨᑎᒍ): ᖁᔭᓐᓇᒦᒃ, ᐅᖃᖅᑏ. ᐅᓪᓛ ᓇᖏᖅᓯᕗᖓ ᐅᖃᐅᓯᖃᕐᓗᖓ ᒥᑦᓵᓄᑦ 
ᓯᑕᒪᐅᓗᐊᖅᑐᐃᑦ ᐊᖅᕌᒍᑦ ᐊᓂᒍᖅᓯᒪᓕᕐᑐ ᑕᐃᒪᖓᓂ ᓂᕈᐊᖅᑕᐅᓚᐅᕐᓯᒪᒐᑦᑕᓂ, ᐃᑉᐱᒍᓱᑦᓯᒪᓪᓗᖓ 
ᓂᖓᐅᒪᓂᕐᓂ ᐃᓗᖕᓂ. ᖃᐅᔨᒪᒐᓗᐊᕐᑐᖓ ᐃᒪᐃᒻᒪ ᑕᒻᒪᖅᑐᖓ. ᐊᑖᑕᒐ ᐅᖃᖅᐸᓚᐅᕐᓯᒪᒻᒪ ᐅᕙᓐᓄᑦ 
ᐃᓱᒪᐃᓪᓕᖃᑦᑕᖁᔨᒐᓂ ᖃᓄᑎᒋ ᐊᑲᐅᖏᓕᐅᕋᓗᐊᕈᒪ. ᑕᐃᒫᓪᓗ ᐅᖃᐅᔾᔫᓯᐊᕆᕙᓚᐅᕐᑕᕋ ᐊᑖᑕᓐᓂ ᐊᒻᒪ 
ᐃᓱᒪᒋᕙᑦᓱᒋᑦ ᐅᖃᐅᓯᕆᕙᓚᐅᕐᑕᖏᑦ. ᐅᖃᐅᔾᔨᓂᕆᓚᐅᖅᓯᒪᔭᖓ. ᐅᖃᐅᑎᒋᐊᖅᐸᓚᐅᕐᒪᖓ 
ᓂᓐᖓᐅᒪᖃᑦᑕᖁᓇᓂᖓ ᑖᖅᓯᑎᓪᓗᒍ ᖃᐅᒪᓕᕐᓂᖓᓄᑦ. 
 
ᖄᖏᓕᖅᑐᓂ ᐊᕐᕌᒍᓂ, ᐋᓐᓂᖅᓯᒪᒐᒪ ᐆᒻᒪᑎᒃᑯᑦ ᓂᕈᐊᖅᑕᐅᓂᑰᒐᒪ, ᐊᒻᒪᓗ ᓴᓂᑭᓗᐊᕐᒥᐅᑕᐅᓪᓗᖓ. ᐃᓄᐃᑦ 
ᐅᕙᓐᓅᕋᐃᒐᒥᒃ ᓯᓚᑖᓂ ᑲᑎᒪᕕᐅᑉ ᐊᒻᒪᓗ ᐃᓗᐊᓂ ᑲᑎᒪᕕᐅᑉ, ᖃᓄᐃᓕᐅᖅᑕᐅᖃᑦᑕᖅᓯᒪᔪᖓ ᐊᒻᒪᓗ 
ᐃᓗᒥᐅᑕᕆᔪᒪᒍᓐᓃᖅᑕᕋ ᐃᓱᒪᑲᒻᒪᓐᓂᕆᔭᕋ. 
 
ᐊᓂᑎᒃᑯᒃᑯ, ᐃᓗᒥᐅᑕᕆᒍᓐᓃᕐᓂᐊᕋᒃᑯᑦ ᐅᖃᐅᔾᔭᐅᖃᑦᑕᓚᐅᕋᒪ ᑕᐃᒪᓐᓇ ᐊᖓᔪᖅᑳᓐᓄᑦ. ᐊᓂᑎᑉᐸᒃᑯᕕᒋᑦ 
ᐃᓗᒥᐊᑕᑎ ᐊᒻᒪᓗ ᐅᖃᐅᓯᕆᕙᓪᓗᒋᑦ, ᑕᐃᒫᒃ ᑐᑭᖃᑦᑐᖅ ᐃᓕᓐᓂᒃ ᐊᓂᕙᑦᑐᑦ. 
 
ᐅᖃᐅᔾᔭᐅᔾᔪᓯᐊᕆᕙᓚᐅᖅᑕᕋ ᑕᒪᓐᓇ ᐊᒻᒪᓗ ᐅᖃᐅᓯᖃᕇᕈᒪ ᑕᒪᒃᑯᓂᖓ ᐊᒻᒪᓗ ᐋᓐᓂᐊᒍᑎᒋᔭᓐᓂᒃ, 
ᐊᓂᖃᑦᑕᕐᒪᑕ. ᐊᑦᔨᒋᔭᐅᑐᐃᓐᓇᕐᕋᒪ ᐃᓅᖃᑎᓐᓄᑦ. ᐅᖃᕈᒪᔪᖓ ᒪᓕᒐᓕᐅᖅᑎᐅᓪᓗᖓ ᒪᓕᒐᓕᐅᖅᕕᒻᒥ 
ᐊᕐᕌᒎᓄᑦ ᑎᓴᒪᓂᒃ ᐊᒻᒪᓗ ᐊᕐᕙᖓᓄᑦ, ᐃᓗᐊᓂ ᑲᑎᒪᕕᐅᑉ ᐊᒻᒪᓗ ᓯᓚᑖᓂ ᑲᑎᒪᕕᐅᑉ, ᐆᒻᒪᑎᒐ ᐋᕐᓂᖅᓯᒪᒻᒪᑦ 
ᐃᓚᐃᓐᓈᖅᑕᐅᖃᑦᑕᓚᐅᕋᒪ ᐅᕕᓂᖓ ᐊᑦᔨᐅᖏᒻᒪᑦ ᐊᒻᒪᓗ ᓄᓇᒋᔭᓐᓄᑦ. 
 
ᓴᓂᑭᓗᐊᕐᒥᐅᑕᐃᑦ ᑐᓐᖓᓱᒍᒪᔪᑦ ᑕᒫᓂ ᓄᓇᓕᐸᐃᔭᒥ ᐊᒻᒪᓗ ᐅᕙᖓ ᑐᓐᖓᓱᒍᒪᒋᓪᓗᖓᓗ ᑕᕝᕙᓂ 
ᓄᓇᓕᐸᐅᔭᒥ. ᖃᐅᔨᒪᔪᖓ ᓄᓇᖃᑦᑎᐅᔪᑦ ᓴᓂᑭᓗᐊᕐᒥ ᐅᐱᒍᓱᒻᒪᑕ ᐃᓚᒋᔭᐅᒋᐊᒃᓴᖅ ᓄᓇᕗᒻᒥ ᐊᒻᒪᑕᐅᖅ 
ᐅᕙᖓ. ᐃᓅᖃᑦᑎᑎᓐᓂᒃ ᐊᑦᔨᒌᑎᑦᑎᒋᐊᖃᕋᑦᑕ ᐊᒻᒪᓗ ᐃᓚᐃᓈᓱᖏᓪᓗᑕ ᓇᑭᓐᖔᓐᓂᑰᒐᓗᐊᖅᑲᑕ 
ᐅᕝᕙᓘᓐᓃᑦ ᐅᖃᐅᓯᖃᑎᒋᖏᒃᑲᓗᐊᕈᑦᑕ. 
 

 



ᐱᖓᔪᐊᑦ, ᓄᕕᐱᕆ 5, 2003 ᓄᓇᕗᒻᒥ ᒪᓕᒐᓕᐅᕐᕕᖕᒧᑦ ᑲᑎᒻᒪᔾᔪᑏᑦ    
 

4592 

ᐃᓛᐃᓐᓈᖅᓱᕆᐊᖃᖏᑦᑐᑦ ᑕᒪᑐᒧᖓ ᖃᓄᐃᑦᑑᓂᖏᓐᓄᑦ ᐃᓄᐃᑦ ᐊᒻᒪᓗ ᓇᑭᓐᖔᖅᓯᒪᒻᒪᖔᑕ. 
ᖁᕕᐊᓱᖃᑦᑕᕋᑦ ᐅᕙᑦᑎᓐᓂᒃ ᐊᒻᒪᓗ ᐅᖃᐅᓯᕆᓚᐅᕐᓗᒋᑦ ᐃᓱᒪᒋᔭᒃᑲ, ᓂᓐᖓᐅᒪᒍᓐᓃᓂᐊᖅᑐᖓ ᑲᑎᒪᕕᒻᒥ 
ᓯᓚᑖᓂᓘᓐᓃᑦ. ᖁᔭᓐᓇᒦᒃ, ᐅᖃᖅᑎ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒪᓕᒐᓕᐅᖅᑏᑦ ᐅᖃᐅᓯᖏᑦ. ᐃᖅᑭᑦᑐᖅ. 
 
ᒪᓕᒐᓕᐅᖅᑏᑦ ᐅᖃᐅᓯᖓᑦ 727-1(6): ᑯᐊᐸᒃᑯᑦ ᓂᐅᕕᕐᕕᖓ ᐅᑎᖅᑐᔅᓴᐃᑦ ᐊᒻᒪᓗ ᑮᓇᐅᔭᖅᑖᕆᔭᑦ 
 
ᐃᖅᑭᑦᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐅᖃᖅᑏ, ᖁᕕᐊᓱᓗᐊᖅᑐᖓ ᐃᓚᒋᔭᐅᒍᓐᓇᕋᒪ ᐊᒻᒪᓗ 
ᑐᓴᖅᑎᒍᒪᓪᓗᒋᑦ ᒪᓕᒐᓕᐅᖅᑎᐅᖃᑎᒃᑲ ᐱᖃᓕᕋᑦᑕ ᑭᒃᑯᑐᐃᓐᓇᐃᑦ ᐱᔪᓐᓇᐅᑎᖏᓐᓄᑦ ᒪᓕᒐᖅ ᐊᒻᒪᓗ 
ᐃᓚᐃᓈᖅᑕᐅᖃᑦᑕᕆᐊᖃᕈᓐᓃᖅᑐᒍᑦ. 
 
ᐅᖃᖅᑎ, ᐊᓲᔪᓰᕈᒪᔪᖓ ᓴᓂᕋᔭᒻᒥᐅᓂᑦ ᐊᒻᒪᓗ ᓇᓪᓕᒋᕙᒃᑲ ᐃᓚᒃᑲ. ᐅᖃᖅᑏ, ᐅᖃᐅᓯᖃᕈᒪᔪᖓ ᐃᓱᒫᓘᑎᒥᒃ 
ᐃᒡᓗᓕᒃᒥᐅᓄᑦ. 
 
ᑕᐃᒃᑯᓄᖓ ᓄᓇᓕᐅᔪᓄᑦ ᑯᐊᐸᒃᑯᓐᓂᑦ ᓂᐅᕕᖅᕕᖃᖅᑐᑦ, ᐊᒥᓲᓂᖅᓴᐃᑦ ᓄᓇᓕᓐᓂ ᓄᓇᖃᑦᑎᐅᔪᑦ 
ᐃᓚᒋᔭᐅᒻᒪᑕ ᑯᐊᐸᒃᑯᓐᓄᑦ. ᐊᕐᕌᒍᐊᑲ ᐃᓱᐊᓂ, ᐅᑎᖅᕕᐅᖃᑦᑕᕋᑦᑕ. ᐆᑦᑑᑎᒋᓗᒍ, ᐃᒻᒪᖅ ᒪᓕᒐᓕᐅᖅᑎᐅᖃᑎᒐ 
ᑭᓐᖓᕐᓂᒃ ᖃᐅᔨᒪᓪᓚᕆᑉᐸᓪᓚᐃᔪᖅ ᑕᒪᑐᒥᖓ. 
 
ᓂᕿᑖᕈᒪ ᐊᑐᕐᓗᖓ ᑮᓇᐅᔭᓐᓂᒃ, ᑭᓇᐅᔭᖅ ᓱᕐᕋᔾᔮᖏᖅᑐᖅ. ᐃᓚᖓ ᑮᓇᐅᔭᐅᑉ ᐊᑐᖅᑕᒪ ᐃᓕᔭᐅᖃᑦᑕᖅᑐᑦ 
ᐅᕙᖓ ᐃᓚᒋᔭᐅᔾᔪᑎᖓᓄᑦ ᓴᓂᖅᕙᒃᑕᐅᓂᐊᕐᒪᑕ ᐅᑎᖅᑐᒃᓴᐅᓕᕐᓗᓂ. ᐅᑎᖅᑐᔅᓴᖅ ᐊᑭᓕᖃᑦᑕᖅᑕᐃᑦ 
ᓂᐅᕕᕋᐃᒐᕕᑦ ᓂᕿᓂᒃ. 
 
ᐊᑲᐅᖏᓕᐅᕈᑎᖃᖃᑦᑕᖅᓯᒪᒐᑦᑕ ᑕᒪᑐᒧᖓ ᑯᐊᐸᒃᑯᑦ ᐃᓚᒋᔭᐅᔪᖁᑎᖏᑦ, ᐅᑎᖅᕕᐅᓂᖅᑕᒫᑦ, ᓱᒃᑯᐊᕿᓕᕆᔨ 
ᖃᐅᔨᒐᐃᒐᒥ ᑯᐊᐸᒃᑯᓐᓄᑦ ᐃᓚᒋᔭᐅᔪᖅ ᐅᑎᖅᕕᐅᔪᒥᓂᖅ; ᐊᔪᓕᖃᑦᑕᖅᑐᑦ ᓱᒃᑯᐊᕿᒋᐊᔅᓴᖅ. 
 
ᐅᑉᐱᕆᒐᒃᑯᑦ ᐅᑎᖅᑐᓴᐅᒻᒪ; ᑮᓇᐅᔭᐅᓪᓗᓂ ᐅᑎᖃᑦᑕᖏᒻᒪᑦ. ᑮᓇᐅᔭᕈᑦᑎᒐᔅᓴᐅᖏᑦᑐᓘᓐᓃᑦ; 
ᓂᐅᕕᕈᓐᓇᑐᐃᓐᓇᖅᑐᑎᒃ ᓂᕿᓂᒃ. ᓇᓕᖃᑐᐃᓐᓇᖅ, ᐃᓚᒋᑦᓱᓂᐅ ᑖᑦᓱᒪ ᐱᓕᑦᓯᒍᓐᓇᕐᑑᑉ ᐅᕝᕙᓗ ᑯᐊᐸᒃᑯᓄ 
ᑲᑎᒪᔨᐅᔪᖃᕈᓂ, ᓂᐅᕕᕈᑎ ᓂᕿᓂ, ᐃᓚᒋᒻᒪᐅ ᑮᓇᐅᔭᐃᑦ ᐊᑭᓕᐅᑎᒋᒌᕐᑕᖏᓐᓄᑦ. ᐅᖃᖅᑏ, ᑭᖒᒪᑦᓯᔪᖓ 
ᐊᔾᔨᐅᖏᑦᑐᒥ ᓂᕈᐊᖅᓂᕐᒥ ᐃᓚᒋᓕᐅᑎᓂᐊᕐᓱᒍ ᐅᖃᐅᓯᒃᑲᓄᑦ. ᖁᔭᓐᓇᒦᒃ. 
 
ᐅᖃᖅᑎ: ᒪᓕᒐᓕᐅᖅᑎ ᑭᖒᒪᑦᓯᔪ ᐊᔾᔨᐅᖏᑦᑐᒥ ᐃᓚᒋᓕᐅᑎᓂᐊᕐᑕᖓᓄᑦ ᐅᖃᐅᓯᕆᔭᖓᓄᑦ, ᐱᑕᖃᖄ 
ᐊᖏᖏᑦᑐᓂ? ᐱᑕᖃ ᐊᖏᖏᑦᑐᓂ. ᐊᑏᒎᖅ ᑲᔪᓯᒋᐊᕐᓗᑎ. 
 
ᐃᕿᑦᑐᖅ (ᑐᓵᔨᑎᒍ): ᖁᔭᓐᓇᒦᒃ, ᒪᓕᒐᓕᐅᖅᑎᐅᖃᑎᒃᑳ, ᓯᕗᓕᖅᑏ. ᐅᐱᒋᑦᓱᒋ ᑕᒪᐃᓄᑦ 
ᖃᓄᐃᑦᓯᒪᓂᕆᔭᕐᓅᕕᑦ. ᑭᒃᑯᑐᐃᓐᓇᖅᓂᓪᓗ ᑐᑭᓯᒪᖁᔨᑦᓱᖓ ᖃᓄᐃᓕᒐᓱᐊᓐᓂᕐᓅᕙᖓ ᐃᒪᐃᒻᒪ ᑯᐊᐸᑯᓐᓄ 
ᐃᓚᐅᔾᔪᑎᓖᑦ ᐃᓚᐅᔾᔪᑎᑖᕐᐸᑦᑐᑦ, ᐃᒻᒪᖃᓗ ᐊᔪᖅᓴᖅᑐᓕᕆᔨᑦᑎᐅᒍᑎ ᐊᒻᒪ ᐃᒻᒪᖃᓗ ᑖᓐᓇ ᐃᓄ ᐱᓕᑕᐅᒍᓂ 
ᐃᓚᐅᔾᔪᑎᑖᕐᓗᓂ, ᑕᐃᒪᓗ ᐱᒍᓐᓇᐃᓕᑦᓴᐅᑎᒋᑦᓱᓂ. 
 
ᐊᒻᒪ ᑕᐃᒪᖓᓪᓗ ᓂᐅᕕᕆᐊᕋᐃᒍᑎ ᓂᕿᑖᕆᐊᕐᑐᓪᓗᑎ, ᑮᓇᐅᔭᐃᑦ ᐊᑭᓕᐅᑎᖏᑦ, ᐱᓕᑕᐅᓂᐊᕐᓱᓂ 
ᓂᖏᖅᑖᑎᑐᑦ. ᐊᔪᖅᓴᖅᑐᓕᕆᔨᑯ ᐱᓕᕆᔨᖏ ᐃᓱᒪᖃᕆᐊᖃᔾᔭᖏᑦᑐᐃᑦ ᓂᖏᖅᑖᖑᕙᑦᑐᓄᑦ 
ᐊᔪᖅᓴᖅᑐᓕᕆᓂᕋᕐᑕᐅᓪᓗᑎ. 

ᐃᓪᓗᓕᑑᔾᔭᖏᑦᑐ, ᑭᖓᐄ, ᓴᓂᕋᔭ, ᒥᑦᑎᒪᑕᓕ, ᓇᓪᓕᐊᓂ ᑯᐊᐸᖃᕈᓂ ᑖᒃᑯᓇᓂ ᓄᓇᓕᐅᔪᓂ, 
ᑕᐃᒪᐃᓕᖓᒻᒪᑕ. 
 
ᒐᕙᒪᒃᑯᓪᓗ ᖃᐅᔨᒪᖁᑦᓱᒋ ᐃᒪᐃᒻᒪ ᑕᒪᒃᑯᐊ ᑯᐊᐸᒃᑯᓐᓄ ᐃᓚᐅᒍᑎᓖᑦ ᐱᓕᑕᐅᕙᑦᑐᐃᑦ ᓂᖏᖅᑖᓄᑦ 
ᐃᒪᐃᒻᓱᑎᓪᓗ ᐱᓕᑕᐅᕙᒐᑎ ᑮᓇᐅᔭᓂ. ᐃᒪᐃᑑᓪᓗᓂ ᐃᓇᖏᐅᑎᓯᒪᔪᓄᑦ ᑮᓇᐅᔭᓄᑦ ᓴᖁᐸᑕᖏᓐᓄᑦ 
ᐃᒪᐃᑑᓪᓗᑎ ᐃᑲᔫᑏᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᒪᓕᒐᓕᐅᖅᑏ ᐅᖃᐅᓯᑦᓴᖏ. ᐊᖓᔪᖅᑳ ᐱᑰ. 
 
ᒪᓕᒐᓕᐅᖅᑏᑦ ᐅᖃᐅᓯᖓᑦ 728–1(6): ᐊᔪᓐᖏᓛᖑᓂᐊᒍᑦ ᐱᓪᓗᒍ ᕚᓇ ᑭᓐᑕᓐ 
 
ᐊᖓᔪᖄᖅ ᐃᐊ ᐱᑰ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐃᓗᐊᓂ ᐱᓇᓱᐊᕈᓯᕋᓴᓂ, ᐱᕕᖃᕐᓯᒪᓪᓗᑕ 
ᐅᖃᖃᑎᒌᓐᓂᐅᔪᓂ ᐅᖃᖃᑎᒌᓪᓗᑕ ᖃᓄᐃᑑᓂᕆᔭᖏᓐᓄᑦ ᖃᓄᐃᓕᖓᓂᕆᔭᖏᓐᓄᑦ. ᐅᓪᓗᒥ, ᐅᖃᖅᑏ, 
ᓴᕿᐅᔾᔨᒍᒪᑦᓱᖓ ᑐᓴᕈᒥᓇᑦᓯᐊᕐᑐᒥ ᐱᕙᓪᓕᐊᔪᒥ ᒪᓕᒐᓕᐅᖅᕕᖕᒧᑦ. 
 
ᐅᖃᖅᑏ, ᐱᕕᖃᓂᓐᓂᐅᕙᖓ ᖃᐅᔨᒃᑲᐃᓗᖓ ᑲᑎᒪᕕᖕᒥ ᒥᑦᓵᓄᑦ ᐊᓯᒃᑲᓂᖓᓂ ᐊᔪᓐᖏᓛᖑᓂᐊᒍᑦ ᐱᓪᓗᒍ 
ᐱᓕᑕᐅᓯᒪᔪᖅ ᐃᓚᖓᓐᓄᑦ ᑭᒡᒐᑐᖅᑕᒃᑲᓂ ᐊᒻᒪᓗ ᐃᖃᓗᒥᐅᑕᐅᑦᓱᓂ. ᐅᖃᖅᑏ, ᕚᓇ ᑭᓐᑕᓐ ᐱᓕᑕᐅᓂᑰᑦᓱᓂ 
ᐊᔪᓐᖏᓛᖑᓂᐊᒍᑦ ᐱᓪᓗᒍ ᐃᓗᐊᓂ ᐊᖅᕌᒍᒥ. 
 
ᐱᓕᕆᓯᒪᑦᓱᓂ ᐱᔪᓐᓇᕐᓂᓕᒫᖓᒍᑦ ᐃᑲᔫᓯᐊᑦᓴᖏᓐᓄᑦ ᐊᒻᒪ ᐊᔪᓐᖏᓛᖑᓂᐊᒍᑦ ᐱᓪᓗᒍ ᐅᖃᖅᑏᓗ, 
ᑕᕿᕆᔪᔭᑎᖕᓂ, ᐱᓕᑕᐅᓚᐅᕐᓱᓂ ᓱᓕᒃᑲᓐᓂᖅ ᐊᔪᓐᖏᓛᖑᓂᐊᒍᑦ ᐱᓪᓗᒍ. ᒫᓐᓇᐅᔪᖅᓕ, ᐅᖃᖅᑏ, 
ᐱᓕᑕᐅᓪᓗᓂ ᐱᐅᔪᒥ ᐊᔾᔨᓕᐅᕆᔨᑯ ᓄᓇᖃᖄᖅᓯᒪᔪᓂ ᐊᔪᓐᖏᓛᖑᓂᐊᒍᑦ ᐱᓪᓗᒍ ᐊᒻᒪ ᓯᕗᓪᓕᖅᐸᐅᑦᓱᓂ 
ᓄᓇᕗᒥᐅᑕᐅᓗᓂ ᐱᓕᑕᐅᔪᖅ. 
 
>>ᐸᑦᑕᑐᖅᑐ 
 
ᐅᖃᖅᑏ, ᐅᖃᖅᑏ, ᐊᔪᓐᖏᓛᖑᓂᐊᒍᑦ ᐱᓪᓗᒍ ᐱᒋᐊᖅᕕᖃᕐᓱᓂ 12ᑕᐅᓴᓐ ᑖᓚᓂ, 3ᑕᐅᓴᓐ ᑖᓚᐃ 
ᐊᑭᓕᐅᑎᐅᓪᓗᑎ ᕚᓇᒧᑦ ᐃᓕᖓᑦᓱᑎ ᓯᑕᒪᓄᑦ ᐊᖅᕌᒍᓄᑦ ᐃᑲᔪᕈᑎᑦᓴᕆᓂᐊᕐᓱᓂᐅ ᐃᓕᓐᓂᐊᖅᓂᕆᔭᖓᓂ. 
 
ᐊᔪᓐᖏᓛᖑᓂᐊᒍᑦ ᐱᓪᓗᒍ, ᐅᖃᖅᑏ, ᐊᑑᑎᓯᒪᓂᖃᕐᐸᑦᑐ ᐳᖅᑐᓛᓂ ᐃᓕᓐᓂᐊᖅᓯᒪᔭᖏᓄᑦ 
ᐱᔪᓐᓇᓂᕆᔭᖓᓄᑦ ᐊᒻᒪ ᐃᑲᔪᖅᓱᕈᑎᖃᓂᖃᕐᓱᑎ ᑕᖃᐅᖓ. ᐅᖃᖅᑏ, ᐱᒻᒪᕆᐅᒻᒪ ᑕᐅᒎᑎᒋᐊᖏᓐᓄᑦ 
ᐃᒪᐃᒻᒪᓪᓗ ᒥᑦᓴᐅᓯᓗᒋ 90ᐳᓴᖕ ᕚᓇᐅᑉ ᐃᓕᓐᓂᐊᓂᕆᓯᒪᔭᖏᓐᓄᑦ ᓴᕿᓯᒪᓪᓗᑎ ᓄᓇᕗᒥ. 
ᐃᓕᓐᓂᐊᖅᓯᒪᓪᓗᓂ ᑕᒫᓂ, ᐃᓄᑦᓱ ᐃᓕᓐᓂᐊᖅᕕᐊᓗᖕᒥ ᓄᓇᕗᒥ ᐊᒻᒪ ᓯᓚᑦᑐᓴᖅᕕᔾᔪᐊᒦᓕᕐᑐ ᒫᓂᑑᐸᒥ. 
 
ᐅᖃᖅᑏ, ᕚᓇ, ᐃᓱᒪᒋᔭᕋᓕ, ᐱᐅᔪᓪᓗᓂ ᐃᓕᒍᑎᑦᓯᐊᕙᑦᓴᐅᒍᓐᓇᕆᐊᖓᓂ ᓄᓇᕗᒥ ᒪᒃᑯᑦᑐᓄᑦ 
ᐋᖃᓘᓇᑦᑕᐅᖅ, ᐱᔨᑦᓯᖅᑎᐅᓯᒪᑦᓱᓂ ᒪᓕᒐᓕᐅᖅᕕᖕᒥ ᖃᐅᔨᒪᔪᑎᓪᓗ, ᐅᖃᖅᑏ, ᐱᐅᒻᒪᕆᑦᑐ 
ᐃᓕᒍᑎᑦᓯᐊᕙᑦᓴᐅᒍᓐᓇᕐᒪ ᐱᓕᕆᓯᒪᓂᑰᑦᓱᓂᓗ ᐅᖄᓚᓂᐅᔪᓄᑦ ᐊᑦᓱᕈᕐᑐᓄᑦ ᐃᑲᔪᖅᐸᑦᓱᓂ ᐃᓄᖕᓂ 
ᐱᓕᕆᑦᓱᓂ ᐃᓱᒫᓘᑎᓄᑦ ᐃᒪᐃᑐᓄᑦ ᐃᒻᒥᓃᕈᒪᓂᕐᒧᑦ ᑕᐃᒫᕈᓘᔭᖅᓗ. 
 
ᐅᖃᖅᑏ, ᐊᐱᕆᔪᒪᑦᓱᒋ ᐃᓚᒋᓕᐅᑎᖁᓪᓗᒋ ᐅᕙᓐᓄᑦ ᐅᐱᒍᔾᔨᓂᕐᒧ ᕚᓇᒥ, ᓱᓕᒃᑲᓂᖅᑕᐅᖅ, ᑲᔪᓯᖏᓐᓇᕐᑐᒥ 
ᐱᐅᔪᒥ ᐃᓕᖁᓯᖅᓄᖓᔪᓄᑦ ᐱᕙᓪᓕᐊᓂᕆᔭᖏᓐᓄᑦ ᐃᓕᓐᓂᐊᓂᕆᔭᖓᓄᑦ ᐊᒻᒪᓗ ᐱᐅᑦᓱᓂ 
ᐃᓕᒍᑎᑦᓯᐊᕙᑦᓴᐅᒍᓐᓇᕐᒪ ᓄᓇᕗᒥ ᒪᒃᑯᑦᑐᓄᑦ. ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐ 
 
ᐅᖃᖅᑎ: ᒪᓕᒐᓕᐅᖅᑏᑦ ᐅᖃᐅᓯᑦᓴᖏᑦ. ᐊᖓᔪᖅᑳ ᕿᓚᕝᕙᖅ. 

ᒪᓕᒐᓕᐅᖅᑏᑦ ᐅᖃᐅᓯᖓᑦ 729–1(6): ᖁᔭᓐᓇᒦᒃ ᐃᓚᒌᑦ ᐊᒻᒪ ᑭᒡᒐᑐᖅᑕᒃᑲ 
 
ᐊᖓᔪᖄᖅ ᐲᑕ ᕿᓚᕝᕙᖅ (ᑐᓵᔨᑎᒍ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐅᓪᓗᒥ ᑭᖑᓪᓕᐹᖅᓱᓂᐊᑐᑦᓴᐅᓕᕋᑦᑕ 
ᑲᑎᒪᓂᑎᖕᓄᑦ. ᖁᔭᓐᓇᒦᕈᒪᑦᓱᒍ ᓄᓕᐊᕋ ᐃᓚᒃᑲᓗ ᐱᖃᑎᒐᓗ ᔫᓯᕝ, ᓕᓐ ᐊᒻᒪ ᔩᓇ ᐅᑕᕿᑦᓯᐊᕙᓐᓂᖏᓐᓄᑦ 
ᐃᓱᓕᓐᓂᐊᓂᖓᓄᑦ ᑖᓐᓇ ᑲᑎᒪᓂᕆᔭᕗᑦ ᐊᒻᒪ ᐳᐃᒍᑦᔮᖏᑕᕋᑦᑕᐅᖅ ᐃᖅᖑᑕᕋ ᑭᕙᓐ. 
 
ᐊᒻᒪᓗᑦᑕᐅᖅ ᐃᓄᐃᑦ ᐃᒪᐃᒻᒪᑦ ᑭᒡᒐᑐᖅᑕᒃᑲᓂ, ᖁᔭᓐᓇᒦᕈᒪᒻᒥᔭᒃᑲ. 
 
ᐅᑎᑲᐃᓐᓇᒐᓛᒍᒪᓪᓗᖓᓗ ᑕᐃᒃᑯᓄᖓ ᑭᒃᑯᑐᐃᓐᓇᐃᑦ ᐱᔪᓐᓇᐅᑎᖏᓐᓄᑦ ᒪᓕᒐᖅ ᐱᓕᕆᐊᕆᓚᐅᖅᑕᓄᑦ 
ᐃᑉᐸᔅᓴᖅ. ᐊᑐᕈᒪᓕᓚᐅᖅᓯᒪᖏᑕᕋ ᐅᖃᐅᓯᖅ, ᓂᕈᐊᖅᑎᒋᓯᒪᔭᒃᑲ, ᑭᓯᐊᓂᓕ ᐊᑐᕈᒪᓕᕆᓪᓗᒍ 
ᓂᕈᐊᖅᑎᒋᓯᒪᔭᒃᑲ, ᐃᓄᐃᑦ ᑭᒡᒐᑐᖅᑕᒃᑲ. ᐊᒻᒪᓗ ᖁᔭᓐᓇᒦᕈᒪᓪᓗᒋᑦᑕᐅᖅ. 
 
ᐅᖃᖅᑏ,ᖁᔭᓐᓇᒦᕈᒪᒋᓪᓗᒋᑦ ᐃᖅᑲᓇᐃᔭᖅᑎᒃᑲ, ᐹᑦ ᐊᒻᒪᓗ ᑐᐊᕐᑲᔅ, ᐊᒻᒪᓗ ᐃᓘᓇᖏᑦ ᐃᖅᑲᓇᐃᔭᖅᑏᑦ 
ᒪᓕᒐᓕᐅᖅᕕᒻᒥ, ᐊᒻᒪᓗ ᑕᖃᔪᓐᓇᖏᑦᑐᑦ ᑐᓵᔩᑦ, ᖁᔭᓐᓇᒦᒃ. ᑕᐃᒃᑯᐊᑕᐅᖅ ᐃᖅᑲᓇᐃᔭᖅᑏᑦ ᑕᑯᖃᑦᑕᖏᑕᕗᑦ 
ᑕᕝᕙᓂ ᑲᑎᒪᕕᒻᒥ ᑕᐃᒪᖓᓕᒫᖅ. ᐅᖃᖅᑏ, ᖁᔭᓐᓇᒦᕈᒪᒋᓪᓗᒍ ᒫᓕ ᑰᕐᓕ, ᑐᓵᔨᐅᔪᖅ/ᑐᑭᓕᐅᕆᔨ. ᐊᒻᒪᑕᐅᖅ 
ᖁᔭᓐᓇᒦᕈᒪᒋᓪᓗᒋᑦ ᐃᓄᐃᑦ ᐃᓐᓂᖅᕕᒻᒥᐅᑕᐃᑦ, ᐊᑎᑯᓗᒐ ᐊᒻᒪᓗ ᓇᔭᒐ ᒥᐊᓕ ᐊᒻᒪᑕᐅᖅ ᐊᓯᖏᑦ 
ᐃᖅᑲᓇᐃᔭᖅᑐᑦ ᑕᐃᑲᓂ. 
 
ᐅᖃᕈᒪᒋᓪᓗᖓ ᐊᑯᓂᕈᓗ ᐊᐅᓚᖅᓯᒪᓕᕋᑦᑕ ᐊᖏᕐᕋᑎᓐᓂᒃ ᐱᓇᓱᐊᕈᓯᓂᒃ ᐱᖓᓱᓂᒃ, ᐃᓚᖏᓐᓄᑦ. 
ᐱᓕᕆᐊᖃᖅᓯᒪᓪᓗᑕᓗ ᐊᑦᔨᒌᖏᕈᓘᔭᖅᑐᓂᒃ ᒪᑯᐊ ᑭᒃᑯᑐᐃᓐᓇᐃᑦ ᐱᔪᓐᓇᐅᑎᖏᓐᓄᑦ ᒪᓕᒐᖅ, ᐊᒻᒪᓗ ᑐᐹᑭᒧᑦ 
ᒪᓕᒐᖅ, ᐊᒻᒪᓗ ᒪᓕᒐᖅ ᐋᖅᑭᒋᐊᖅᓯᔪᖅ ᐃᒥᐊᓗᖕᒧᑦ ᒪᓕᒐᕐᒥᒃ, ᒪᓕᒐᖅ ᐋᖅᑭᒋᐊᖅᓯᔪᖅ ᓄᓇᑦᑎᐊᕐᒥ 
ᓇᒻᒥᓂᖃᑦᑎᓄᑦ ᐊᑐᖅᑐᐊᖅᕕᒃ ᑯᐊᐳᕇᓴᓐ ᒪᓕᒐᖅ, ᐃᖅᑲᓇᐃᔭᖅᑎᓄᑦ ᒪᓕᒐᖅ, ᒪᓕᒐᖅ ᐋᖅᑭᒋᐊᖅᓯᔪᖅ 
ᐃᓐᑲᒻᑖᒃᓰᔭᕐᓂᕐᒧᑦ ᒪᓕᒐᖅ, ᐊᒻᒪᓗ ᐋᓐᓂᐊᓯᐅᖅᑎᓄᑦ ᒪᓕᒐᖅ ᐋᖅᑭᒋᐊᕈᑎᑦ, ᐊᒻᒪᑦᑕᐅᖅ ᑮᓇᐅᔭᓄᑦ 
ᐃᓚᒋᐊᕈᑎᓄᑦ ᒪᓕᒐᖅ, 2003-2004, ᐊᒻᒪᓗ 2004-2005. ᐅᖓᑕᐅᔾᔨᒐᒪ ᐱᕕᒃᓴᓐᓂᒃ. ᖁᔭᓐᓇᒦᒃ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᒪᓕᒐᓕᐅᖅᑏᑦ ᐅᖃᐅᓯᖏᑦ. ᓯᕗᓕᖅᑎ ᐅᑲᓕᖅ. 
 
ᒪᓕᒐᓕᐅᖅᑏᑦ ᐅᖃᐅᓯᖓᑦ 730-1(6): ᑭᒃᑯᑐᐃᓐᓇᐃᑦ ᐱᔪᓐᓇᐅᑎᖏᑦ 
 
ᓯᕗᓕᖅᑎ ᐸᐅᓗᓯ ᐅᑲᓕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᑐᓴᖅᑎᑦᑎᔪᒪᓪᓗᖓ ᒪᓕᒐᓕᐅᖅᑎᐅᔪᓂ 
ᑕᕝᕙᓂ ᑲᑎᒪᕕᒻᒥ ᐱᓕᕆᔪᒻᒪᕆᐊᓘᓚᐅᕋᑦᑕ ᐅᓐᓄᒃ, ᐱᑦᔪᑎᒋᓪᓗᒍ ᐊᖏᖃᑎᒌᑦᑐᐃᓐᓇᐅᒍᓐᓇᓚᐅᖏᓇᑦᑕ 
ᒪᓕᒐᕐᒧᑦ ᐱᓕᕆᐊᕆᓚᐅᖅᑕᓄᑦ ᐃᑉᐸᔅᓴᖅ. 
 
ᐊᓈᓇᒐ, ᐃᓅᒍᓐᓃᖅᓯᒪᔪᖅ, ᐃᑲᔪᖅᓯᒪᓪᓚᕆᒻᒪᖓ ᐃᓄᐃᑦ ᐱᖅᑯᓯᖏᑎᒍᑦ ᐱᓕᕆᓂᒃᑯᑦ. ᑎᑎᖅᑲᐅᓯᐊᓚᐅᕐᒥᒐᒪ 
ᐊᔪᕆᔅᓱᐃᔨᕐᔪᐊᕐᑎᓐᓂᒃ ᐋᓐᑐᕉ ᐊᑕᒍᑦᑖᓗᒃ. ᑕᐃᒪᖓᓕᒫᖅ ᓱᓕᔪᕆᓚᐅᕋᒃᑯ ᐊᓈᓇᒐ ᐊᒻᒪᓗ ᓈᓚᑉᐸᑦᑐᒍ, 
ᐱᓇᓱᑉᐸᑦᑐᒋᓪᓗ ᐱᔭᐅᖁᔭᖏᑦ ᐃᓅᓯᓐᓂ ᐱᐅᓂᖅᓴᐅᖁᓪᓗᓂᐅᒃ. ᐃᓱᒪᓕᐅᕈᑎᓕᐅᑦᑎᐊᕐᓗᖓ, 
ᐃᖏᕐᕋᓯᒋᐊᕈᓐᓇᕐᓂᐊᕋᒪ ᓯᕗᒧᑦ ᓲᖃᐃᒻᒪ ᐃᓚᖏᑦ ᐅᖃᕈᑎᒋᓚᐅᖅᑕᕗᑦ ᐃᑉᐸᔅᓴᖅ, ᐅᕙᓃᓐᓂᐊᕐᒪᑕ ᑲᑎᒪᕕᒻᒥ 
ᐊᒻᒪᓗ ᐊᓂᒃᑲᓂᖏᓪᓗᓂ. ᐊᔾᔭᔾᔮᖏᑕᕗᑦ ᐃᓱᖃᖏᑦᑐᒧᑦ, ᐱᐅᓂᖅᓴᒧᑦ ᓯᕗᓂᖃᑦᑐᐊᕋᓱᖔᖅᑐᒍᑦ ᐅᕙᒍᑦ 
ᑕᒪᒻᒥᒃ. ᖁᔭᓐᓇᒦᒃ, ᐅᖃᖅᑎ. 

>>ᐸᑦᑕᑐᖅᑐᑦ 
 
ᐅᖃᖅᑎ: ᒪᓕᒐᓕᐅᖅᑏᑦ ᐅᖃᐅᓯᖏᑦ. ᑐᑐ. 
 
ᒪᓕᒐᓕᐅᖅᑏᑦ ᐅᖃᐅᓯᖓᑦ 731-1(6): ᐋᔩᒍᑎᖃᕐᓂᖅ ᑭᒃᑯᑐᐃᓐᓇᐃᑦ ᐱᔪᓐᓇᐅᑎᖏᓐᓂᒃ 
 
ᑐᑐ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑏ, ᐱᒋᐊᕈᑎᖃᕐᓂᐊᕐᕋᒪ ᐃᓕᑕᖅᓯᓗᖓ ᐅᓪᓗᒥ ᑭᖑᓪᓕᖅᐹᕆᓂᐊᖅᑕᕗᖅᑲᐃ 
ᑕᕝᕙᓂ ᑲᑎᒪᕕᒻᒥ. ᒪᓕᒐᓕᐅᖅᑎᓕᒫᑦ ᖃᓄᐃᖏᑦᑎᐊᖅᑐᒥᒃ ᐃᖏᕐᕋᖁᕙᒃᑲ ᐅᑎᒧᑦ ᐊᖏᕐᕋᓕᖅᑲᑕ, ᓯᓚᒧᑦ 
ᓄᖅᑲᖓᒍᑎᖃᖏᓪᓗᑎᒃ ᓇᓗᖏᓐᓇᒪ ᐊᖏᖅᕋᔅᓯᓕᖅᑐᑦ. ᐊᖓᔪᖅᑳᖅ ᕿᓚᕝᕙᖅ ᐊᒻᒪᓗ ᑲᑦᑐᒃ ᖁᖓᑐᐃᓇᖅᑰᑦ 
ᓂᕆᐅᑦᑎᐊᕋᒥᒃ ᐊᖏᕐᕋᕐᓂᐊᕐᓂᕐᒥᓂᒃ. 
 
ᐅᖃᖅᑏ, ᐱᕕᖃᑲᐃᓐᓇᕈᒪᓪᓗᖓᑦᑕᐅᖅ ᖁᔭᓐᓇᒦᕐᓗᖓ ᒪᓕᒐᓕᐅᖅᑎᓕᒫᓂᒃ ᑕᕝᕙᓂ ᑲᑎᒪᕕᒻᒥ 
ᐋᔩᖃᑎᒌᓐᓂᕆᓚᐅᖅᑕᑎᓐᓄᑦ ᐃᑉᐸᔅᓴᖅ. ᐃᓱᒪᒋᓪᓗᒍ ᐱᒻᓚᕆᐅᒪᑦ ᐃᖅᑲᐅᒪᓗᒍ ᐃᓚᒋᔭᖓ ᐱᑦᔪᑎᒋᔭᖏᑦ 
ᑭᒃᑯᑐᐃᓐᓇᐃᑦ ᒐᕙᒪᒃᑯᖏᑕ ᐊᒻᒪᓗ ᒐᕙᒪᒋᔪᒪᔭᒥᓂᒃ ᓂᕈᐊᕈᓐᓇᕐᓂᖅ, ᐋᔩᖃᑎᒌᖃᑦᑕᕐᓗᓂ ᐱᓕᕆᐊᖑᔪᓄᑦ, 
ᖃᓄᐃᑦᑑᒐᓗᐊᕈᑎᒃ. 
 
ᐊᕐᕌᒎᓕᖅᑐᑦ ᑕᓪᓕᒪᐅᔪᑦ, ᓂᑯᕕᖃᑦᑕᖅᓯᒪᕗᖓ ᐊᒻᒪᓗ ᐊᑭᕋᖅᑐᖅᑐᖓ ᑭᓱᑐᐃᓐᓇᕐᓂᑦ, ᑕᐃᒪᐃᒋᐊᖃᕐᓂᑎᓐᓂ. 
ᐅᕙᓃᓐᖏᓇᑦᑕᓕ ᐊᖏᑐᐃᓐᓇᓂᐊᕐᓗᑕ. ᐃᓄᐃᑦ ᐊᐱᖅᑯᓯᖃᖅᑲᑕ ᐅᕝᕙᓘᓐᓃᑦ ᐃᓱᒫᓘᑎᖃᖅᑲᑕ 
ᑭᓱᑐᐃᓐᓇᕐᒥᑦ ᑲᒪᒋᔭᑦᑎᓐᓂ ᑕᕝᕙᓂ ᒪᓕᒐᓕᐅᖅᕕᑎᓐᓂ, ᑕᒪᓐᓇ ᑕᕝᕙᓃᔾᔪᑎᒋᒐᑦᑎᒍ. 
 
ᐃᓱᒪᒋᑦᑎᐊᖃᒃᑲ ᒪᓕᒐᓕᐅᖅᑎᓕᒫᑦ ᐱᔪᓐᓇᐅᑎᖃᓐᖓᑕ ᐊᒻᒪᓗ ᓂᕈᐊᖅᑕᐅᓯᒪᓪᓗᑎᑦ 
ᑕᐃᒪᐃᓕᐅᕈᓐᓇᖁᓪᓗᒋᑦ. ᖁᔭᓐᓇᒦᕈᒪᑐᐃᓐᓇᖅᑯᖓ ᐊᑕᖏᖅᑐᒋᑦ ᐊᐃᕙᔾᔪᑎᒋᓚᐅᖅᑕᑎᓐᓂ ᐅᕙᓂ ᐃᑉᐸᔅᓴᖅ 
ᐊᒻᒪᓗ ᐊᐃᕙᔾᔪᑎᖃᕆᐊᖃᕋᑦᑕ ᑕᐃᒫᑎᑐᑦ ᑭᓱᑐᐃᓐᓇᕐᓂᑦ. 
 
ᑕᒪᓐᓇ ᐱᔾᔪᑎᒋᒻᒪᒍ ᐅᕙᓃᓐᓂᑎᓐᓂ. ᓯᕗᓕᐅᖅᑎ ᐅᖃᖅᑲᐅᒻᒪᑦ, ᑲᑦᑐᕐᓗ ᐅᖃᖅᑲᐅᒻᒪᑦ, ᐱᔭᕇᖅᑯ. ᓯᕗᒧᑦ 
ᐃᖏᕐᕋᒋᐊᕆᐊᖃᓕᖅᑯᒍᑦ. ᐃᖏᕐᕋᒋᐊᕈᒪᓕᖅᑯᖓᑦᑕᐅᖅ ᐊᓯᖏᓐᓂ ᑲᒪᒋᒋᐊᖃᕐᑕᑎᓐᓂ. ᐊᒥᓱᓂ ᐊᓯᖏᓐᓂ 
ᐱᒻᒪᕆᐅᔪᓂᑦᑕᐅᖅ ᑲᒪᔭᕆᐊᖃᖅᑯᒍᑦ, ᑕᕝᕙᓂ ᓄᓇᕗᒻᒥ. 
 
ᐊᖓᔪᖅᑳ ᕿᓚᕝᕙᖅ ᐅᖃᕋᑖᕐᖓᑦ ᐊᒥᓲᔪᓂᑦ ᒪᓕᒐᔅᓴᐅᔪᓂᑦ ᑲᒪᒋᓂᐊᖅᑕᑎᓐᓂ ᐊᒻᒪᓗ 
ᐊᐃᕙᔾᔪᑎᖃᖅᑎᐊᕈᒪᒋᕗᖓᑦᑕᐅᖅ ᒪᓕᒐᔅᓴᐅᔪᓂᑦ ᐊᒻᒪᓗ ᐃᓱᒫᓘᑎᐅᔪᓂᑦ ᐅᖃᐅᓯᖃᕐᓗᑕ ᓯᕗᓂᑦᑎᓐᓂ. 
ᖁᔭᓐᓇᒦᒃ, ᐅᖃᖅᑎ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᒪᓕᒐᓕᐅᖅᑏᑦ ᐅᖃᐅᓯᖏᑦ. ᐱᑕᖃᒃᑲᓂᖅᑳ ᒪᓕᒐᓕᐅᖅᑏᑦ ᐅᖃᐅᓯᖏᓐᓂ. ᐊᓚᑲᓐᓄᐊᖅ. 
 
ᒪᓕᒐᓕᐅᖅᑏᑦ ᐅᖃᐅᓯᖓᑦ 732-1(6): ᐅᖃᐅᓯᖃᕐᓂᖅ ᐃᓱᒫᓘᑎᐅᔪᓂᑦ ᐊᒻᒪᓗ ᐃᓱᒪᒋᔭᐅᔪᓂᑦ 
 
ᐊᓚᑲᓐᓄᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᖁᕕᐊᑉᐳᖓ ᐅᓪᓗᒥ ᑭᖑᓪᓕᖅᐹᕆᓂᐊᓕᕋᑦᑎᒍ. 
 
ᖁᔭᓐᓇᒦᕈᒪᕙᒃᑲᑦᑕᐅᖅ ᐃᓄᖁᑎᒋᔭᒃᑲ ᓂᕈᐊᖅᓯᒪᔪᐃᑦ ᐅᕙᓐᓂ ᓇᐅᔮᓂᑦ ᐊᒻᒪᓗ ᑯᒑᕈᒻᒥ ᐊᒻᒪᓗ 
ᐊᓲᕗᓰᕈᒪᓪᓗᖓ ᐃᓚᒃᑲᓄᑦ ᐅᑕᖅᑭᑎᐊᖅᑐᓂᑦ ᐅᕙᓐᓂ. ᐃᓱᒪᒋᔭᕐᓂᑦ ᐅᖃᐅᓯᖃᕈᒪᕗᖓ ᐱᐅᒻᒪᑦ 
ᐃᓱᒪᒋᔭᐅᔪᓂᑦ ᐊᓂᐊᑎᑦᑎᓗᓂ ᐊᒻᒪᓗ ᐃᑉᐱᒋᔭᐅᔪᓂᑦ. 

ᐊᐃᕙᔾᔪᑎᖃᖃᑦᑕᕋᓗᐊᖅᑎᓪᓗᑕ ᐊᖏᖃᑎᒌᓐᖏᒃᑲᓗᐊᖅᑎᓪᓗᑕ ᐃᓱᒪᒋᔭᑦᑎᓐᓂ, ᑕᐃᒪᐃᓕᖓᒋᐊᖃᕐᖓᑦ 
ᓂᓐᖓᐅᒪᖃᑎᒌᓐᖏᒃᑲᓗᐊᖅᑎᓪᓗᑕ, ᐊᐃᕙᔾᔪᑎᖃᕆᐊᖃᕋᑦᑕ ᐊᒻᒪᓗ ᐊᐱᖅᑯᓯᐅᔪᓂᑦ ᐊᒻᒪᓗ ᐃᓱᒫᓘᑎᐅᔪᓂᑦ 
ᐊᓂᐊᑎᑦᑎᓗᑕ. ᑕᐃᒪᐃᒍᓐᓇᖅᑯᒍᑦ ᐊᒻᒪᓗ ᖁᕕᐊᒋᕙᒃᑲ ᑭᒃᑯᑐᐃᓐᓇᐃᑦ ᑕᐃᒪᐃᒍᓐᓇᕐᓂᖏᓐᓂ. 
 
ᐃᓱᒫᓘᑎᒋᒻᒪᕆᑦᑕᕋᓕ ᐃᓄᑐᖃᐅᔪᑦ ᐊᒻᒪᓗ ᐃᓅᓱᑦᑑᔪᑦ ᐱᖃᕐᑎᒋᐊᖃᕋᑦᑎᒍ ᐱᔭᕆᐊᖃᕐᑕᖏᓐᓂ ᐊᒻᒪᓗ 
ᓂᕆᐅᒋᔭᖏᓐᓂ, ᐃᖅᑲᓇᐃᔾᔪᑎᒋᒋᐊᖃᕋᑦᑎᒍ ᑕᕝᕙᓂ ᒪᓕᒐᓕᐅᖅᕕᑎᓐᓂ ᓂᕈᐊᖅᑕᐅᓯᒪᑎᓪᓗᑕ 
ᑭᒡᒐᖅᑐᐃᔨᐅᓪᓗᑕ. ᐱᖃᕐᑎᔪᓐᓇᕆᐊᖃᕋᑦᑎᒍ ᓂᕆᐅᒋᔭᖏᓐᓂ. 
 
ᐃᓄᖁᑎᒋᔭᕗᑦ ᓂᕈᐊᖅᓯᒻᒪᑕ ᐅᕙᑦᑎᓐᓂ ᑭᒡᒐᖅᑐᕐᓂᐊᖅᑐᑎᒍ. ᐱᖃᕐᑎᔪᓐᓇᕆᐊᖃᕋᑦᑎᒍ ᐱᔭᕆᐊᖃᕐᑕᖏᓐᓂ, 
ᕿᒪᐃᑐᐃᓐᓇᕆᐊᖃᓐᖏᓇᑦᑕ ᐱᔭᐅᔭᕆᐊᓕᐅᔪᓂᑦ ᐃᓄᖁᑎᑦᑎᓐᓂ. ᐃᖅᑲᓇᐃᔭᐅᑎᒋᐊᖃᖅᑲᕗᑦ. 
ᒪᓕᑐᐃᓐᓇᓂᐊᖅᑳᑦ ᖃᓄᐃᓕᐅᕈᑎᒋᔪᒪᔭᑦᑎᓐᓂ? ᐋᒡᒑᐅᕙᓪᓚᐃᔪᖅ. ᕿᒪᑐᐃᓐᓇᔮᓐᖏᓇᑦᑎᒍ. 
 
ᐃᖅᑲᓇᐃᔭᐅᑎᒋᒋᐊᖃᕋᑎᒍ ᐊᒻᒪᓗ ᑭᒡᒐᑐᖅᑎᐊᕐᓗᒋᑦ ᐱᔪᓐᓇᐅᑎᓕᒫᑦᑎᓐᓂ. ᑕᐃᒪ, ᐅᖃᐅᑎᔪᒪᕙᒃᑲ 
ᒪᓕᒐᓕᐅᖅᑎᐅᖃᑎᒋᔭᒃᑲ ᐃᖅᑲᓇᐃᔭᑎᒋᔪᒪᑦᑎᐊᕐᓗᒋᑦ ᓱᔭᕆᐊᓕᑦᑎᓐᓂ ᐊᒻᒪᓗ ᐃᖅᑲᐃᑎᓪᓗᒋᑦ 
ᒪᓕᒐᓕᐅᖅᑎᐅᔪᑦ, ᐃᓄᐃᑦ ᓄᓇᕗᒻᒥ ᓄᓇᕗᑖᕐᓂᐅᓴᓕᕐᖓᑕ, ᐊᒥᓱᒻᒪᕆᓐᓂ ᓂᕆᐅᔾᔪᑎᖃᓚᐅᖅᑯᑦ ᐊᒻᒪᓗ 
ᓴᖅᑭᑎᒋᐊᖃᖅᑲᕗᑦ ᓂᕆᐅᑦᑕᒥᓂᖏᑦ. 
 
ᕿᑐᕐᖓᕆᔭᕗᑦ ᓯᕗᓂᔅᓴᖃᑦᑎᐊᖁᕙᕗᑦ ᐊᒻᒪᓗ ᓇᒻᒥᓂᖅ ᓇᖏᕈᓐᓇᖅᑎᓪᓗᒋᑦ. ᓇᒦᓐᓂᐊᖅᑲ? ᐱᐅᓂᖅᓴᒥᑦ 
ᓯᕗᓂᔅᓴᓕᐅᑦᑎᐊᕈᒪᕙᒃᑲ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᒪᓕᒐᓕᐅᖅᑏᑦ ᐅᖃᐅᓯᖏᑦ. ᐱᑕᖃᖅᑲᓱᓕ ᒪᓕᒐᓕᐅᖅᑏᑦ ᐅᖃᐅᓯᖏᓐᓂ? ᓄᑕᕋᒃ. 
 
ᒪᓕᒐᓕᐅᖅᑏᑦ ᐅᖃᐅᓯᖓᑦ 733-1(6): ᑕᕝᕙᐅᕗᑏᖅᑐᖅ ᓂᕆᐅᖃᖅᑎᓂᑦ 
 
ᓄᑕᕋᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᓇᖏᕐᓯᔭᕋᐃᒐᒪ ᐅᖃᕐᓂᐊᕐᓗᖓ, ᐅᑯᐊ ᒪᕐᕉᒃ ᐃᓅᒃ ᐊᕙᑎᒃᑭᓐᓂᑦᑐᒃ 
ᐅᕙᓐᓂᒃ ᐸᕝᕕᓴᖃᑦᑕᕐᒪᑎᒃ. ᐅᓪᓗᒥ ᑭᖑᓪᓕᖅᐹᕆᕙᓪᓚᐃᓕᕋᑦᑎᒍᑦ ᑲᑎᒪᓗᑕ ᑕᐃᒃᑯᐊᓗ ᐊᓱᔪᓯᕈᒪᕙᒃᑲ 
ᑭᒡᒐᖅᑐᖅᑕᒃᑲ. 
 
ᑕᐃᒪᓕᖃᐃ ᑕᓪᓕᕐᒥᐅᓕᖅᑲᑦ ᐊᖏᕐᕋᓚᓕᖅᑐᒍᑦ. ᐅᖃᐅᓯᒃᓴᖃᓗᐊᓐᖏᒃᑲᓗᐊᖅᑐᖓ, ᑭᓯᐊᓂᓕ ᐅᓇ ᐅᕙᓐᓄᑦ 
ᓴᓇᐅᔭᕋᑖᓚᐅᕐᒪᑦ ᐊᑐᖃᑦᑕᕐᓂᐊᕋᒃᑯᑦ ᒪᓕᒐᓕᐅᕐᕕᒻᒥ ᑕᐃᒃᑯᐊ ᒪᕐᕉᒃ ᐃᓄᔪᒃ ᐅᒥᖓ ᓴᓇᓚᐅᖅᑐᒃ 
ᑕᒃᑯᓐᓈᖅᐸᑎᒃ ᖁᖓᒃᐸᒃᓯ. 
 
ᒪᕐᕉᑦᑕᐅᖅ ᒥᑦᑎᒪᑕᓕᒻᒥᐅᑕᐅᔪᒃ, ᓰᓚ ᐊᒻᒪ ᑯᕆᔅᑐ. ᐊᓯᐅᔪᓯᖅᐸᒃᑲ ᐊᒻᒪ ᐃᕐᖑᑕᒃᑲ ᐃᖃᓗᓐᓃᑦᑐᑦ. 
ᐊᓯᐅᔪᓯᖅᐸᕋ. ᖃᐅᔨᒪᔭᐃᓐᓇᐅᕙᓪᓚᐃᔪᖅ ᓂᓪᓕᐅᑎᔪᒪᓗᒍᓗ ᓇᔭᖓ ᓄᑲᖅᑎᖅ. 
 
ᑕᒪᓐᓇ ᑭᒡᒐᖅᑐᕐᓂᖅ ᐅᖃᐅᑕᐅᖅᑲᐅᒻᒪᑦ. ᐃᓛᓐᓂᒃᑯᑦ ᐃᓄᒃᑎᑐᑦ ᑐᑭᓕᐅᕋᓱᐊᖅᑐᒍ ᖃᓪᓗᓇᑎᑐᑦ 
ᐊᔪᕐᓇᕈᔪᖃᑦᑕᕐᒪᑦ ᐊᒻᒪ ᑭᓇᑐᐃᓐᓇᕐᒧᑦ ᑕᒪᓐᓇ ᒥᑕᐅᑎᒋᔭᐅᖁᓐᖏᑕᕋ ᐅᖃᐅᓯᕆᔭᕗᑦ, ᑕᐃᒪᐃᒻᒪᑦ. 

ᐅᖃᕐᔪᒍᒪᔪᖓ ᐃᓄᒃᑎᑐᑦ ᐅᖃᐅᓯᖅᐳᑦ ᒥᑕᐅᑎᒋᔭᐅᔭᕆᐊᖃᓐᖏᒻᒪᑦ. ᖁᔭᓐᓇᒦᒃ, ᐅᖃᖅᑎ. 
 
>>ᐸᒃᑕᖅᑐᖅᑐᑦ 
 
ᐅᖃᖅᑎ: ᒪᓕᒐᓕᐅᑏᑦ ᐅᖃᐅᓯᖏᑦ. ᐊᖓᔪᖅᑳ ᐊᑭᓱᒃ 
 
ᒪᓕᒐᓕᐅᖅᑏᑦ ᐅᖃᐅᓯᖓᑦ 734-1(6): ᑭᒡᒐᖅᑐᕐᓂᖅ ᓂᕈᐊᖅᑎᒋᓯᒪᔭᑦᑎᓐᓂᒃ 
 
ᐊᖓᔪᖅᑳᖅ ᐅᓛᔪᒃ ᐊᑭᓱᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐄ, ᐊᔾᔨᒌᓐᖏᑦᑐᓂᒃ ᐃᓱᒪᖃᐅᕋᑦᑕ 
ᒪᓕᒐᓕᐅᖅᑎᐅᓪᓗᑕ ᐊᑕᐅᑦᓯᑯᓪᓗ, ᑕᒪᒃᑯᐊ ᐃᓱᒪᒋᔭᖏᑦ ᓂᕈᐊᖅᑎᒋᓯᒪᔭᑦᑕ ᑭᒡᒐᖅᑐᕆᐊᖃᖅᑐᒋᑦ 
ᐊᔪᕐᓇᖏᑉᐸᑦ. ᐃᓚᖏᑎᒍᑦ ᐅᖃᐅᓯᖅᑎᒍᑦ, ᓄᓇᕗᒻᒥᐅᑦ ᑭᒡᒐᖅᑐᖅᑕᕗᑦ, ᐃᒃᑯᐊ ᑭᒡᒐᖅᑐᕈᓐᓃᖅᑕᕗᑦ, ᐃᒃᑯᐊ 
ᕿᒪᑐᐃᓐᓇᖅᐸᓕᖅᑕᕗᑦ, ᑕᐃᒫᒃ ᐊᒥᓱᑦ ᐃᓱᒪᖃᑦᑕᕐᒪᑕ. 
 
ᒐᕙᒪᒃᑯᓪᓗᑕ, ᑕᐃᒪᓕᖃᐃ ᐅᑭᐅᓂᒃ ᑎᓴᒪᓂᒃ, ᓇᓗᓇᖅᐸᖏᑦᑐᖃᐃ ᑭᒡᒐᖅᑐᐃᓂᕗᑦ, ᑕᒪᓐᓇ ᐊᑯᓂᒃ 
ᑕᐃᒪᐃᓐᓇᓱᒃᑲᓗᐊᖅᑎᓪᓗᒍ, ᓂᕈᐊᖅᑕᐅᓯᒪᒐᑦᑕ ᑭᒡᒐᑐᕐᓂᐊᕐᓗᒋᑦ ᐃᓱᒪᖏᔭᖏᑦ ᓂᕈᐊᖅᑎᒋᔭᑦᑕ ᐊᒻᒪ 
ᒫᓐᓇᕈᓘᓚᐅᖅᑐᖅ ᐋᑐᕙᒥᕋᑖᓚᐅᕋᒪ ᐃᓚᖃᖅᑐᖓ ᐅᕕᒃᑲᐅᔪᓂᒃ ᑕᐃᑲᓐᖓᑦ ᓄᓇᕗᑦ ᓯᕗᓂᒃᓴᕗᒻᒥ 
ᐃᓕᓐᓂᐊᖅᑐᓄᑦ ᑕᐃᒃᑯᐊ ᓯᕗᓂᒃᓴᕆᔭᕗᑦ ᓄᓇᕗᒻᒥ. 
 
ᑲᑎᒪᖃᑕᐅᑎᓪᓗᖓ ᐃᑦᑐᐃᑦ ᑲᑎᒪᔨᕋᓛᖏᓐᓂᑦ, ᑕᐃᒃᑯᐊ ᑕᐃᑲᓂᖃᑕᐅᓚᐅᕐᒪᑕ ᓈᓚᒋᐊᕐᓯᒪᓪᓗᑎᒃ 
ᖃᓄᐃᓕᐅᕐᓂᖏᓐᓂᒃ ᐃᑦᑐᐃᑦ ᑲᑎᒪᔨᖏᓐᓂᒃ ᐊᒻᒪᓗ ᐊᒃᓱᐊᓗᒃ ᐅᐱᒍᓱᓚᐅᕐᒪᑕ ᑕᑯᔭᕆᐊᒃᓴᖅ ᐅᕕᒃᑲᐅᔪᓂᒃ 
ᐃᓄᓐᓂᒃ. ᐃᑦᑐᐃᑦ ᑲᑎᒪᔨᖏᑦ ᖃᐅᔨᓗᐊᖅᐸᖏᒻᒪᑕ ᐃᓚᐅᔪᒪᓂᖃᖅᑐᓂᒃ ᐃᑦᑐᐃᑦ ᑲᑎᒪᔨᖏᓐᓂᒃ. 
 
ᑕᐃᒃᑯᐊ ᐅᕕᒃᑲᐅᔪᑦ ᓯᕗᓂᒃᓴᕆᒐᑦᑎᒍᑦ, ᑎᓕᐅᒃᑲᓐᓂᕆᐊᖃᖅᑕᕗᑦ ᐊᒻᒪᓗ ᐃᑲᔪᖅᑐᕐᓗᒋᑦ ᐊᔪᕐᓇᖏᑉᐸᑦ 
ᐃᖃᐅᒪᓗᒋᑦ ᑕᐃᒃᑯᐊ ᓯᕗᓂᑦᑎᓐᓂᒃ ᑕᒪᒃᑯᓂᖓ ᐊᐅᓚᑦᑎᔨᐅᓛᕐᒪᑕ.  
 
ᐊᒃᓱᕈᑦᑎᐊᕋᓱᐊᖅᐸᒃᑐᒍ ᑭᒡᒐᖅᑐᐃᓇᓱᐊᖅᑐᑕ ᓂᕈᐊᖅᑎᒋᓯᒪᔭᑦᑎᓐᓂᒃ ᐊᒻᒪ ᓄᓇᕗᑦ ᐃᓄᖏᓐᓂᒃ ᑕᒪᓐᓇᓗ 
ᒪᓕᒐᐅᓂᐊᖅᑐᖅ ᓄᑕᖅ ᐱᕕᖃᒃᑲᓂᖅᑎᑦᑎᕗᖅ ᑭᒡᒐᖅᑐᕐᓂᑎᓐᓂᒃ ᓴᐳᑎᓯᒪᓇᓱᐊᕐᓗᒋᑦ ᐱᔪᓐᓇᕐᓂᖏᑦ 
ᐃᓄᖁᑎᑕ. 
 
ᐊᖓᔪᖅᑲᒃᑲ ᐅᖃᖃᑦᑕᓚᐅᕐᓯᒪᒻᒪᑎᒃ ᐊᓯᓐᓂᒃ ᐅᖃᐅᓯᖃᖃᑦᑕᖁᔭᐅᓇᖓ ᖃᓄᕐᓗᓐᓂ ᐊᔾᔨᐅᖏᓐᓂᖏᓐᓂᒃ ᐊᒻᒪ 
ᑭᓯᐊᓂᓕ ᐃᑲᔪᕐᒪᑦ ᐅᒃᐱᕆᔭᐅᔪᓂᒃ ᕿᓂᕐᕈᔭᕆᐊᖃᓐᖏᓐᓇᑦᑕ ᐊᓯᑦᑕ ᐊᔾᔨᐅᖏᔾᔪᑎᖏᓐᓂᒃ ᑕᒪᓐᓇᓗ 
ᕿᒪᒋᐊᖃᕋᑦᑎᒍᑦ ᕿᑐᕐᖓᑎᓐᓄᑦ. 
 
ᐱᕕᒃᓴᖅᑕᖃᐃᓐᓇᕐᒪᑦ ᐋᖅᑭᒋᐊᕆᓂᕐᒧᑦ ᒪᓕᒐᐅᔪᓂᒃ ᓯᕗᓂᑦᑎᓐᓂ ᐊᒻᒪᓗ ᐊᒃᓱᐊᓗᒃ ᐅᐱᒍᓱᒃᐳᖓ ᑕᒪᓐᓇ 
ᒪᓕᒐᐅᔪᖅ ᐃᑲᔪᖅᐸᕐᓕᕐᓂᐊᕐᒪᑦ ᓄᓇᕗᒻᒥᐅᓂᒃ ᐊᒻᒪᓗ ᓯᓛᑕᓂ ᓄᓇᕗᒻᒥᐅᑦ, ᓄᓇᕗᒻᒥᐅᑕᕐᓄᑦ ᖃᓪᓗᓈᑦ 
ᓄᓇᖓᓐᓂᑦᑐᓂᒃ ᑕᒪᒃᓱᒥᖓ ᒪᓕᒐᕐᒥᒃ ᐊᑐᕈᓐᓇᕐᓂᖃᕈᓐᓇᕐᓂᐊᕐᒪᑕ ᐊᓯᖏᓐᓂᒃ ᓄᓇᕗᒻᒥ. 
 
ᐊᒻᒪᓗ, ᐃᖅᑲᓇᐃᔭᕆᔭᕗᑦ ᑕᒪᒃᑯᐊ ᖃᐅᔨᒪᑦᑎᐊᕋᓱᐊᕐᓗᒋᑦ ᑐᑭᓯᒋᐊᕈᑕᐅᔪᑦ ᓴᖅᑭᕐᓗᒋᑦ ᑕᒪᒃᑯᐊ ᐃᓄᐃᑦ 
ᖃᐅᔨᒪᔪᓐᓇᖃᑦᑕᕐᓂᐊᕐᒪᑕ ᐱᔪᓐᓇᕐᓂᕐᒥᓂᒃ. ᖁᔭᓐᓇᒦ. 
 
>>ᐸᑦᑕᑐᖅᑐᑦ 

ᐅᖃᖅᑎ: ᒪᓕᒐᓕᐅᖅᑏᑦ ᐅᖃᐅᓯᖏᑦ. ᐱᑕᖃᑉᐸ ᓱᓕ ᒪᓕᒐᓕᐅᖅᑏᑦ ᐅᖃᐅᓯᖏᓐᓂᒃ. ᑲᑎᒪᒡᔪᑎᒃᓴᖅ 4. 
ᑭᐅᔾᔪᑎᑦ ᐅᖃᐅᓯᒃᑯᑦ ᐊᐱᖅᑯᑎᓄᑦ. ᑲᑎᒪᒡᔪᑎᒃᓴᖅ 5. ᐃᓕᑕᖅᓯᓂᖅ ᑐᓵᔭᖅᑐᖅᓯᒪᔪᓂᒃ ᑲᑎᒪᕕᒻᒧᑦ. 
ᐊᖓᔪᖅᑳᖅ ᐲᑯ. 
 

ᑲᑎᒪᔾᔪᑎᔅᓴᖅ 5: ᐃᓕᑕᖅᓯᓂᖅ ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ 
 
ᐊᖓᔪᖅᑳᖅ ᐄᑐᐊᖅ ᐲᑯ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑏ, ᖁᕕᐊᓱᓪᓚᕆᑉᐳᖓ ᑐᓐᖓᓱᑦᑎᑎᒍᓐᓇᕋᒪ 
ᑲᑎᒪᕕᒻᒧᑦ ᐅᓪᓗᒥ ᐱᖓᓱᓂᒃ ᐃᓄᓐᓂᒃ ᐅᖃᖅᑏ. ᒪᕐᕉᒃ ᐃᖃᓗᓐᓂᒥᐅᑕᐅᔪᑦ ᓱᒃᑯᓄᑦ ᐃᑲᔪᕋᓱᐅᖅᑏᑦ. 
 
ᐅᖃᖅᑏ, ᓯᕗᓪᓕᖅᐹᒥ ᐱᒋᐊᕈᑎᒍᔪᒪᔭᕋ ᐅᖃᕐᓗᖓ ᒋᐅᕆ ᐊᒻᒪᓗ ᔪᐃᔅ ᐃᑲᔪᖅᑐᑦ ᐃᓄᖏᓐᓂᒃ ᐃᖃᓗᐃᑦ 
ᐊᒻᒪᓗ ᓄᓇᕗᒻᒥ ᐊᒻᒪᓗ ᐃᖅᑲᓇᐃᔭᖃᑦᑕᖅᑐᑦ ᐊᒻᒪᓗ ᐊᑭᓕᖅᓱᖅᑕᐅᓇᑎᒃ ᐃᑲᔪᖃᑦᑕᖅᑐᑎᒃ ᓂᕆᕕᖓᓂ. 
ᐊᓯᖏᓐᓂᑦᑕᐅᖅ ᐱᓕᕆᖃᑕᐅᕙᒻᒥᔪᑦ ᓄᓇᓕᐸᐅᔭᒥ ᐃᓅᓯᕐᒥᒃ ᐱᐅᓂᖅᓴᒐᓛᖑᑎᑦᑎᓇᓱᐊᖅᑐᑎᒃ ᓄᓇᓕᓐᓂ. 
 
ᐅᖃᖅᑏ, ᒋᐅᕆ ᖃᐅᔨᒪᔭᐅᑦᑎᐊᖅᑐᖅ. ᑐᒃᓯᐊᕆᐊᖃᑦᑕᖅᑐᖅ ᓈᑦᑎᐅᖑᔭᖅᑕᒫᑦ. ᑕᑯᖃᑦᑕᖅᑕᕋ ᑕᐃᑲᓂ. 
ᐅᓖᐱᑲ ᐅᐃᓕᐊᒻᔅ ᐅᖃᐅᑎᒍᓐᓇᕌᓯ ᑲᑎᑐᑦᑎᐊᖅᑐᐊᓗᒻᒥᒃ ᓂᐱᓕᒃ. ᖃᐅᔨᒪᔪᓯᓗ ᐃᖏᑲᒻᒪᕆᐊᓘᒐᒪᑕᐅᖅ 
ᐅᖃᖅᑏ. ᐊᔪᓐᓇᕐᓚᕆᑦᑐᖅ ᐅᕙᓐᓄᑦ ᐊᓐᖑᑎᓯᒪᓇᓱᒋᐊᒃᓴᖅ ᒋᐅᕆᒧᑦ. ᐅᖃᖅᑏ, ᒋᐅᕆᒧᑦ ᐊᒻᒪᓗ ᔪᐃᔅ ᐅᓪᓗᒥ. 
ᖁᔭᓐᓇᒦᒃ, ᐊᑭᓱᒃ, ᐊᑭᓱᕈᓘᔮᓗᒃ. ᓂᐱᑦᑎᐊᕆᑦᑐᕈᓘᒥᔪᖅᑕᐅᖅ. ᑐᓵᒍᓐᓇᕐᒥᔭᓯ ᐊᓯᖏᑦ ᐃᓄᐃᑦ 
ᐅᖃᓪᓚᒃᑲᓗᐊᖅᑎᓪᓗᒋᑦ. 
 
>>ᐸᑦᑕᑐᖅᑐᑦ 
 
ᑖᒃᑯᐊᓕ ᒥᔅᑕ. ᐊᒻᒪᓗ ᒥᓯᓯᔅ ᔫᓐᔅ ᐅᓪᓗᒥ ᐃᐊᑦᒪᑕᖅᐸᓯᒻᒥ ᐊᖏᔪᖅᑳᖅ, ᐋᐳᑕᒥ, ᒪᐃᔭ ᐹᑉ ᕌᑦᑭᓕᕝ. ᒥᔅᑕ. 
ᕌᑦᑭᓕᕝ ᑲᒪᒋᔭᖃᑦᑐᖅ ᓱᒃᑯᓄᑦ ᐃᑲᔪᕋᓱᐊᖅᑎᓄᑦ ᐊᐳᑕᒥ ᐊᒻᒪᓗ ᐅᑭᐅᖅᑕᖅᑐᒥᑉᐸᓯᒃ, ᐱᖃᓯᐅᑦᑎᓪᓗᒍ 
ᓄᓇᕗᑦ. 
 
ᑐᓐᖓᓱᒃᑎᒍᒪᑦᑎᐊᖅᑲᐅᒐᒃᑭᑦ ᑕᕝᕗᖓ ᑲᑐᒪᕕᒻᒧᑦ. ᑲᑎᒪᖃᑎᒋᔭᕆᐊᖃᓚᐅᖅᑕᕋᓗᐊᒃᑲ ᐅᓛᕆᐊᖅ ᐅᖃᖅᑏ, 
ᑭᓯᐊᓂᓕ ᐊᓯᔾᔨᖅᑕᐅᓂᖓᓄᑦ ᑲᑎᒪᕕᒋᓂᐊᖅᑕᕗᑦ, ᑲᑎᒪᖃᑎᒋᔪᓐᓇᕈᓐᓅᖅᑲᐅᒐᒃᑭᒃ. 
 
ᐃᓱᒪᒐᓗᐊᖅᑐᖓ ᖃᖓᑭᐊᖅ ᐅᓪᓛᒪᓐᓇ ᐊᓂᑲᐃᓐᓇᕐᓗᖓ ᑲᑎᒪᖃᑎᒋᒋᐊᖏᓐᓂᒃ ᑖᓐᓇᓗ ᒪᐃᔭᖓ ᐊᒻᒪᓗ ᐹᑉ 
ᒋᐅᕆᓗ ᐊᒻᒪᓗ ᔪᐃᔅ, ᐅᖃᖅᑏ, ᑐᓐᖓᓱᒃᑎᒍᒪᔮᒃᑲ ᑲᑎᒪᕕᒻᒧᑦ ᐊᒻᒪᓗ ᓄᓇᕗᒻᒧᑦ. ᖁᔭᓐᓇᒦᒃ, ᐅᖃᖅᑎ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᑐᓐᖓᓱᒋᑦᓯ ᑲᑎᒪᕕᒻᒧᑦ ᐊᒻᒪᓗ ᑐᓐᖓᓱᒋᑦᓯ ᓄᓇᕗᒻᒧᑦ. ᑲᑎᒪᒡᔪᑎᒃᓴᖅ 5. ᐃᓕᑕᖅᓯᓂᖅ 
ᑐᓵᔭᖅᑐᖅᓯᒪᔪᓂᒃ ᑲᑎᒪᕕᒻᒧᑦ. ᐊᖓᔪᖅᑳ ᐊᑭᓱᒃ. 
 
ᐊᖓᔪᖅᑳᖅ ᐅᓛᔪᒃ ᐊᑭᓱᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐱᖃᓐᓂᕆᔭᕋ ᑕᕝᕙᓃᒻᒪᑦ ᑐᓵᔭᖅᑐᖅᓯᒪᔪᖅ. 
ᑭᒡᒐᖅᑐᖅᑕᐅᔪᖅ ᐄᑑᐊᖅ ᐲᑯᒧᑦ. ᐃᓕᑕᖅᓯᒍᒪᔪᖓ ᑖᓂ ᐃᔨᑦᓯᐊᖅ, ᐱᖃᓐᓂᕆᔭᒻᒪᕆᐊᓗᒐ. ᖁᔭᓐᓇᒦᒃ, 
ᐅᖃᖅᑎ. 
 
>>ᐸᑦᑕᑐᖅᑐᑦ 

ᐅᖃᖅᑎ: ᐃᓕᑕᖅᓯᓂᖅ ᑐᓵᔭᖅᑐᖅᓯᒪᔪᓂᒃ ᑲᑎᒪᕕᒻᒧᑦ. ᐃᒃᑲᕐᕆᐊᓗᒃ. 
 
ᐃᒃᑲᕐᕆᐊᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐅᖃᖅᑏ, ᑕᑯᖏᒃᑲᓗᐊᖅᑐᑕ ᑐᓵᔭᖅᑐᖅᓯᒪᔪᓂᒃ ᐅᕙᓂ 
ᐳᓛᖅᑎᐅᔮᖃᑦᑕᕐᒥᔪᒍᑦ ᑕᕝᕙᓂ. ᐃᓛᒌᑦᑑᔮᓕᖃᑦᑕᕋᑦᑕ ᓄᓇᕗᒻᒥ. 
 
ᑕᐃᒃᑯᐊᑕᐃᒪ ᑲᑎᓚᐅᖅᓯᒪᖏᑕᒃᑲ ᐅᖃᖃᑦᑕᖅᑐᑦ ᐱᒻᒪᕆᐅᓂᕋᑦᑕᐅᓪᓗᖓ ᐊᒻᒪᓗ 
ᖃᐅᔨᒪᖃᑦᑕᓚᐅᖅᓯᒪᖏᒃᑲᓗᐊᕋᒪ ᖃᓄᐃᓕᔭᕆᐊᔅᓴᖅ ᑭᓯᐊᓂᓕ ᖁᕕᐊᑉᐳᖓ ᐃᓱᒪᒋᔭᐅᒍᓐᓇᕋᒪ. ᑕᐃᒃᑯᐊ 
ᐊᑎᖃᑦᑐᑯᓗᐃᑦ ᐊᑖᑕᓐᓂᒃ, ᐃᒃᑲᕐᕆᐊᓗᒃ, ᖁᔭᓐᓇᒦᖅᐸᒃᑲ ᐊᒻᒪᓗ ᐃᓱᒪᒋᑦᑎᐊᐸᒃᑲ ᐃᕐᖑᑕᒃᑲ ᓱᕈᓯᒃᑲᓗ. 
 
ᐅᑕᖅᑭᑦᑎᐊᑐᐃᓐᓇᕆᑦᓯ ᐊᑯᓂᐅᔾᔮᕈᓐᓃᖅᑐᒍᑦ. ᐊᖏᕐᕋᐅᓯᒋᐊᕐᓂᐊᖅᑐᖓ 17-ᖑᓕᖅᑲᑦ. ᐅᖃᐅᓯᕆᔭᕋ 
ᑭᑐᓐᖓᓐᓄᑦ ᐅᑕᖅᑭᑦᑎᐊᖁᓪᓗᒋᑦ, ᐅᑕᖅᑭᑦᑎᐊᖏᓐᓇᕐᒪᑕ. ᖁᖓᑉᐸᒃᑲᓗ ᓄᓇᕗᒻᒥᐅᓕᒫᑦ ᐊᒻᒪᓗ 
ᒪᓕᖓᓕᐅᖅᑎᐅᖃᑦᑎᒃᑲ. 
 
ᐱᔭᕆᐊᑐᔪᓂᒃ ᑲᒪᒋᔭᖃᖃᑦᑕᕋᓗᐊᖅᑎᓪᓗᑕ ᐊᒻᒪᓗ ᐊᒃᓱᕈᓐᓇᖅᑐᓂᒃ, ᐊᑑᑎᖃᑦᑎᐊᑐᐃᓐᓇᐃᑦ ᐱᐅᔪᒧᑦ ᐊᒻᒪᓗ 
ᐅᖃᖅᑏ, ᐱᖃᕐᓂᖅᓯᕙᓪᓕᐊᑐᐃᓐᓇᕋᕕᑦ ᖃᐅᒐᐃᒪᑦ. ᐃᒻᒪᖅ, ᑕᖅᑭᕆᓂᐊᖅᑕᑎᓐᓂ, 
ᐱᐅᓂᔅᓴᑲᓐᓂᐅᓂᐊᕐᓕᕐᒥᔪᑎᑦ ᑲᑎᒪᓕᕐᒥᒍᑦᑕ. ᖁᔭᓐᓇᒦᒃ, ᐅᖃᖅᑎ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᕼᐊᕕᐅᔭᖅ. 
 
Hᐊᕕᐅᔭᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐱᒋᐊᖏᓂᕐᓂᐅᕙᖓ ᐃᓕᑕᖅᓯᓂᕐᓂ ᐳᓛᕆᐊᖅᓯᒪᔪᓂ, 
ᒫᓐᓇᖃᒻᒥᐅᓚᐅᕐᑐ ᐱᓇᓱᐊᔪᒐᓗᐊᕋᒪ ᑐᑭᓕᐅᕆᔨᐅᓂᕐᒧᑦ ᐃᓪᓗᕈᓯᖓᓂ. ᐱᓇᓱᐊᕐᓱᖓ 
ᖃᓄᐃᑉᐸᓐᓂᕆᔭᖏᓐᓄᑦ ᑖᒃᑯᐊ ᐃᓪᓗᕈᓯᕈᓗᖕᒥ, ᐊᒻᒪᓗ ᐃᓕᑕᖅᓯᔪᒪᑦᓱᖓ ᑕᒪᖅᒥ ᑐᓵᔨᓂ ᐃᓪᓗᕈᓯᕈᓗᖕᒥ, 
ᐃᒪᐃᒻᒪ ᐅᖃᓕᒪᔪᓂ ᐃᓄᐃᓐᓇᖅᑐᑦ. ᐱᔾᔪᑎᒋᑦᓱᒍ ᐱᓕᕆᓯᒪᓂᖏᓐᓄᑦ ᐊᑦᓱᕈᑦᓯᐊᕐᓱᑎ ᐊᒻᒪ 
ᐅᖃᓕᒪᒍᓐᓇᓂᖏᓐᓄᑦ ᐅᖃᐅᓯᖅᑕᓄᑦ ᐱᑦᑕᓯᐊᕐᓱᑎ. ᐃᓕᑕᕆᔭᐅᓪᓗᒋ ᐃᓕᑦᓯᖕᓄᑦ ᐃᒪᐃᒻᒪ ᐅᖃᓕᒪᒍᓐᓇᕐᒪᑕ 
ᐅᖃᐅᓯᑦᑕᓄᑦ ᐱᑦᑕᓯᐊᕐᓱᑎ. 
 
ᐃᒪᐃᑑᔮᖅᒪ ᐱᓕᕆᐊᑭᑑᔮᖅᓱᓂ ᑭᓯᒥ ᑖᒃᑯᐊ ᐃᓄᐃᑦ ᐱᓕᕆᓂᖃᕐᐸᑦᑐᐃᑦ. ᓯᕗᓪᓕᖅ ᐃᓄ ᐅᓇᐅᑦᓱᓂ ᔮᓐ ᑯᒪ, 
ᔫ ᐅᑐᑭᐊ, ᔭᐃᒻᔅ ᐸᓂᐅᔭ, ᐊᒻᒪ ᕼᐃᓐᓇᓕ ᐅᑯᑲᓗᐊ. ᐃᓕᑕᕆᔪᒪᑦᓱᒋ ᑖᒃᑯᐊ ᐃᓄᐃᓐᓇᖅᑐ ᑐᓵᔩᑦ ᑕᕝᕙᓂ. 
ᖁᔭᓐᓇᒦᕈᒪᑦᓱᒋ ᑕᕝᕙᓃᓐᓂᕆᔭᖏᓐᓄᑦ. ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐ 
 
ᐅᖃᖅᑎ: ᐃᓕᑕᕆᔭᐅᓂᖏᑦ ᐳᓛᕆᐊᖅᓯᒪᔪᐃᑦ ᑲᑎᒪᕕᖕᒧ. ᐊᖓᔪᖄᖅ ᐃᖕ. 
 
ᐊᖓᔪᖄᖅ ᑭᐊᕙ ᐃᖕ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᒪᓕᒐᓕᐅᖅᑎᐅᖃᑎᒃᑲᓗ ᖁᓪᓗᖅᑐᖅᒥ, ᓯᕗᓕᕐᓱᕐᒪᑕᓕ 
ᐅᕙᓐᓂ, ᑭᓯᒥᑕᐅᖅ ᐃᓕᑕᖅᓯᔪᒪᑦᓱᖓ ᐃᓄᐃᓐᓇᖅᑐ ᑐᓵᔨ/ᑐᑭᓕᐅᕆᔨᓂ. ᐱᖓᓱᑦ ᐃᒪᐃᒻᒪ ᐃᓪᓗᕈᓯᕈᓗᒻᒥ 
ᐅᖃᐅᓯᕆᖃᐅᔭᖏᓪᓗ ᔫ ᐅᑐᑭᐊ, ᔮᓐ ᑯᒪ, ᐊᒻᒪ ᔭᐃᒻᔅ ᐸᓂᐅᔭ, ᐊᒻᒪᓗᑦᑕᐅᖅ ᕼᐊᐃᓐᓇᓕ ᐅᑯᑲᓄᐊ 
ᐊᕙᓃᑦᑐᖏᓐᓇ ᑐᓄᐊᓂ, ᐅᖃᖅᑏ, ᑕᒪᖅᒥ ᑖᒃᑯᐊ ᐱᔪᓐᓇᓂᖃᕐᓯᐊᕐᑐᐃᑦ ᐃᖃᓗᑦᑑᑦᓯᐊᖅᒦᖔᖅᓱᑎ. 
ᖁᔭᓐᓇᒦᒃ, ᐃᑦᓯᕙᐅᑕ. 
 
>>ᐸᑦᑕᑐᖅᑐ 

ᐅᖃᖅᑎ: ᐃᓕᑕᕆᔭᐅᓂᖏᑦ ᐳᓛᕆᐊᖅᓯᒪᔪᐃᑦ ᑲᑎᒪᕕᖕᒧ. ᐊᖓᔪᖅᑳ ᕿᓚᕝᕙᖅ. 
 
ᐊᖓᔪᖄᖅ ᐲᑕ ᕿᓚᕝᕙᖅ (ᑐᓵᔨᑎᒍ): ᖁᔭᓐᓇᒦᒃ, ᐅᖃᖅᑏ. ᐅᓐᓄᓚᐅᕐᑐ ᐊᑯᓃᖅᑐᒥ ᑲᑎᒪᓂᖃᕐᑎᓪᓗᑕ 
ᐃᓚᖏᓪᓗ ᑳᓕᓴᕋᐃᓐᓂᕐᓴᐅᓚᐅᕐᓱᑕ ᐊᓯᑦᑕ ᓴᓂᐊᓂ. ᑕᐃᒪᐃᒧᓪᓗ ᐃᓕᑕᖅᓯᔪᒪᑦᓱᖓ ᐊᖑᑎᒥ 
ᓂᕆᒃᑲᐃᓚᐅᕐᑐᒥ ᐅᕙᓐᓂ, ᐃᕿᓯᒥᐊᖅᑎᕗᑦ, ᔭᐃᑯ ᐃᓱᓪᓗᑕ ᐸᖕᓂᖅᑑᖅᒥ. ᑕᐃᒪᐃᒧ ᐃᓂᓪᓚᓚᐅᕐᓱᑕ 
ᑳᒍᓐᓃᖅᓱᑕ, ᖁᔭᓐᓇᒦᖅᑕᕋ ᑖᓐᓇ. 
 
ᖁᔭᓐᓇᒦᒃ ᑐᓵᔩᑕᐅᖅ ᕿᑭᑦᑖᓗᐸᓯᖕᒥ, ᐅᓖᐱᑲ ᐃᑭᓪᓗᐊᖅ, ᐊᒻᒪ ᒥᐊᓕ ᓇᓱ. ᐅᖃᖅᑏ, ᐃᒻᒪᖃᓗ 
ᑕᑯᓚᐅᕐᓯᒪᓐᓂᖏᒃᑯᕕᒋ, ᐊᒻᒪ ᑐᓵᕙᑦᓱᒋ ᐅᖃᓕᒪᕙᓗᖏ, ᐃᓕᑕᕆᔪᓐᓇᓕᕐᑖᒃᑭ. ᖁᔭᓐᓇᒦᒃ. 
 
>>ᐸᑦᑕᑐᖅᑐ 
 
ᐅᖃᖅᑎ: ᐃᓕᑕᕆᔭᐅᓂᖏᑦ ᐳᓛᕆᐊᖅᓯᒪᔪᐃᑦ ᑲᑎᒪᕕᖕᒧ. ᐊᓇᕈᐊᖅ. 
 
ᐊᓇᕈᐊᖅ: ᖁᔭᓐᓇᒦᒃ. ᓇᓗᓇᐃᖅᓯᒪᓂᐊᕐᒪᑕ, ᑭᐊᓪᕕᓐ, ᔫ ᐅᑯᑭᐊ ᓄᓇᖃᕐᓱᓂ ᐅᕙᖓ ᑭᒡᒐᑐᖅᑕᖏᓐᓂ 
ᑲᖏᖠᓂᖅᒥ. ᐃᓕᑕᕆᔪᒪᑦᓱᒍ. ᖁᔭᓐᓇᒦᒃ. 
 
>>ᐸᑦᑕᑐᖅᑐ 
 
ᐅᖃᖅᑎ: ᑲᑎᒪᐅᑎᑦᓴ 5. ᐃᓕᑕᕆᔭᐅᓂᖏᑦ ᐳᓛᕆᐊᖅᓯᒪᔪᐃ ᑲᑎᒪᕕᖕᒧ. ᑲᔪᓯᒋᐊᕐᓗᑕ ᑲᑎᒪᐅᑎᑦᓴ 6. 
ᐅᖃᒃᑯᑦ ᐊᐱᖁᑎᑦᓴᐃᑦ. ᕼᐊᕕᐅᔭᖅ. 
 

ᑲᑎᒪᔾᔪᑎᒃᓴᖅ 6: ᐅᖃᐅᓯᒃᑯᑦ ᐊᐱᖅᑯᑎᑦ 
 
ᐊᐱᖅᑯᑦ 696–1(6): ᐃᑲᔫᑎᑦ ᐱᓕᕆᔨᖏᑦᑕ ᓄᖃᖓᑎᑕᐅᑲᐃᓐᓇᕐᑐᐃᑦ ᓘᐸᓐ ᐅᔭᕋᓐᓂᐊᖅᕕᖕᒥ 
 
ᕼᐊᕕᐅᔭᖅ (ᑐᓵᔨᑎᒍ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᒃ ᐃᓕᑕᖅᓯᓂᕐᓄᕕ ᐅᕙᓐᓂ. ᐅᖃᓕᒪᓂᐊᕐᑐᖓ 
ᐃᓄᐃᓐᓇᖅᑐᑦ. ᖃᐅᔨᒪᑦᓱᖓᓗ ᐃᒪᐃᒻᒪᑦ ᐃᓄᐃᓐᓇᖅᑐ ᐅᓪᓗᕆᒻᒪᐅ ᐅᓪᓗᒥ. 
 
(ᑐᓵᔨᑎᒍ ᐃᓱᓕᑦᑐ) ᑐᕌᖓᑎᒍᒪᑦᓱᒍ ᐊᐱᖁᑎᒐ ᐊᖓᔪᖄᖓᓄᑦ ᐃᑯᐱᕕᓕᕆᔨᑯ ᐱᕙᓪᓕᐊᓂᕆᔭᖏᓐᓄᑦ. 
(ᑐᓵᔨᑎᒍ) ᖃᐅᔨᒪᖁᓪᓗᓯ ᖃᓄᐃᓕᓂᕆᖃᐅᔭᓐᓄᑦ ᐅᓪᓗᒥᒋᐊᖅ. ᑖᒃᑯᐊ ᐃᓄᐃᑦ ᓄᖃᑎᑕᐅᓯᒪᑲᐃᓐᓇᕐᓂᑯᐃᑦ 
ᐅᔭᕋᓐᓂᐊᖅᕕᖕᒥ ᓘᐸᓐᒥ, ᑭᖒᒪᑦᓯᒪᓂᖃᓚᖓᒻᒪᑕ ᐃᓚᖏᓐᓄᑦ ᐃᑲᔫᑎᓄᑦ ᓇᓂᓯᓇᓱᐊᕐᓗᑎ ᐊᓯᖏᓐᓄᑦ 
ᐃᖃᓇᐃᔮᑦᓴᓄᑦ ᑐᖔᒍᑦ ᓄᖃᖅᑎᑕᐅᑲᐃᓐᓇᕈᑎ ᓘᐸᓐ ᐅᔭᕋᓐᓂᐊᖅᕕᖕᒥ. 
 
ᐃᒪᐃᖁᒐᓗᐊᕐᓱᒍ ᐃᑯᐱᕕᓕᕆᔨᑯ ᐱᕙᓪᓕᐊᓂᖏᓄᑦ ᐊᖓᔪᖄᖓ ᐃᑲᔪᖅᓱᖁᕐᓱᒍ ᑖᒃᑯᓂᖓ ᐃᓄᖕᓂ 
ᕿᓈᓂᕐᓄᑦ ᐃᖃᓇᐃᔮᑦᓴᓂ ᐅᔭᕋᓐᓂᐊᓂᕐᓄᑦ ᐃᒪᐃᒻᒪᓪᓗ ᓄᖃᖓᑎᑕᐅᑲᐃᓐᓇᕐᓂᖏᓄᑦ ᓘᐸᓐ 
ᐅᔭᕋᓐᓂᐊᖅᕕᒥ. ᐃᓱᒪᑐᐃᓐᓇᖅᑐᖓᓕ ᐃᒻᒪᖃ ᐊᖓᔪᖄᖅ ᐸᖅᓇᐃᓯᒪᓕᕆᐊᖓᓂ ᓇᓂᓯᓂᕐᓄᑦ ᐃᖃᓇᐃᔮᑦᓴᓂ 
ᑖᒃᑯᓄᖓ ᐃᖃᓇᐃᔭᖅᑎᐅᓯᒪᔪᓄᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᐊᖓᔪᖄᖅ ᐊᑭᓱ. 
 
ᐊᖓᔪᖄᖅ ᐅᓛᔪᒃ ᐊᑭᓱᒃ (ᑐᓵᔨᑎᒍ): ᖁᔭᓐᓇᒦᒃ, ᐅᖃᖅᑏ. ᖃᐅᔨᒪᔪᖓ ᐃᒪᐃᒻᒪ ᖃᐅᔨᓴᕆᐊᖃᓐᓂᐊᕐᑐᒍ 
ᖃᓄᖅ ᐱᓕᑦᓯᒍᓐᓇᓂᐊᕐᓂᑎᖕᓄᑦ ᐃᑲᔫᑎᒋᐊᓄᑦ ᑖᒃᑯᓄᖓ ᐃᖃᓇᐃᔭᖅᑎᓄᑦ ᐃᒪᐃᒻᒪᓪᓗ 
ᓄᑲᖓᑎᑕᐅᑲᐃᓐᓇᕐᑐᓄᑦ. ᐃᖃᓇᐃᔮᑦᓴᐃᑦ ᐊᑐᐃᓐᓇᐅᓴᐅᑎᒋᕙᖏᒻᒪᑕ ᓄᓇᕗᒥ, ᑭᓯᒥ ᐱᓕᑦᓯᓂᐊᕐᓱᑕ  

ᐃᑲᔫᑎᓄᑦ ᐃᒪᐃᑐᑎᒍᑦ ᐱᓕᕆᖃᑎᒌᓪᓗᑎ ᐃᓚᒋᓗᒋ, ᐋᔩᖃᑎᒌᓪᓗᑎ ᐃᓗᐊᓂ ᓄᓇᓕᐊᑕ, ᐊᒻᒪᓗ 
ᖁᓚᓐᖏᑦᑐᖓ ᐊᒥᓱᒻᒪᑕ ᓄᓇᓕᓐᓂ ᐱᕙᓪᓕᐊᔪᓕᕆᔨᐅᔪᑦ. 
 
ᐊᒻᒪᓗ ᐃᖅᑲᓇᐃᔮᒃᓴᖅᑕᖃᖅᐸᑦ ᐅᔭᕋᓐᓂᐊᕐᕕᐅᔪᓂ, ᑕᐃᒪᓕᖃᐃ ᑕᐃᒪᒃᓴᐃᓐᓇᖅ ᐱᔪᓐᓇᖅᐳᑦ ᓇᓂᓯᑯᒃ 
ᒪᑐᑉᐸ, ᐸᕐᓇᒍᑎᒃᓴᐅᔪᓂᒃ ᓴᓇᖃᑦᑕᕐᓯᒪᔪᒍ ᐃᖅᑲᓇᐃᔭᖅᑎᐅᔪᓄᑦ ᓄᖅᑲᖅᑎᑕᐅᓯᒪᔪᓄᑦ ᐊᒻᒪᓗ 
ᒪᓕᒐᓕᐅᖅᑎᐅᔪᖅ ᖁᑦᑎᑦᑐᒧᑦ ᐊᐱᕐᓱᐃᓇᕐᒪᑦ ᐅᕙᓐᓂᒃ ᑕᒪᒃᓱᒪ ᒥᒃᓵᓄᑦ. ᑕᒪᓐᓇ ᕿᒥᕐᕈᔪᓐᓇᕐᓯᓛᖅᑕᕗᑦ 
ᐱᓕᕆᐊᕆᓗᒍᓗ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑏᑦ. ᐃᓚᒋᐊᕈᑦ. ᕼᐊᕕᐅᔭᖅ. 
 
Hᐊᕕᐅᔭᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᖁᔭᓐᓇᒦᒃ, ᐊᖓᔪᖅᑳᖅ ᑭᐅᑦᑎᐊᕋᕕᓐᖓ. ᐃᓚᖏᑦ ᓘᐱᓐ 
ᐅᔭᕋᓐᓂᐊᕐᕕᖓᓂ ᐃᖅᑲᓇᐃᔭᖅᑎᐅᔪᑦ ᓄᖅᑲᖅᑎᑕᐅᓚᐅᕐᒪᑕ; ᑕᐃᒪᓕ ᖃᖓᒃᑯᑦ ᐃᖅᑲᓇᐃᔭᒃᓴᓂ 
ᕿᓂᐅᔾᔭᐅᓚᖅᐸᑦ ᐊᒻᒪᖃᐃ ᐊᓯᖏᓐᓂᒃ ᐃᓕᓐᓂᐊᖅᑎᑕᐅᒃᑲᓂᕐᓗᑎᒃ ᑕᐃᒃᑯᓄᖓ ᐃᓄᓐᓄᑦ 
ᓄᖅᑲᖅᑎᑕᐅᓯᒪᔪᓄᑦ? ᖃᖓ ᐸᕐᓇᐸᓪᓕᐊᓂᐊᖅᐱᓯ ᓇᓂᓯᔾᔪᑎᓗᒋᑦ ᐃᖅᑲᓇᐃᔮᓂᒃ ᑕᐃᒃᑯᓄᖓ 
ᐃᖅᑲᓇᐃᔭᖅᑎᐅᓚᐅᖅᑐᓄᑦ ᓄᖅᑲᖅᑎᑕᐅᓚᐅᖅᑐᓄᑦ? ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᐊᖓᔪᖅᑳᖅ ᐊᑭᓱᒃ. 
 
ᐊᖓᔪᖅᑳᖅ ᐅᓛᔪᒃ ᐊᑭᓱᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐅᕙᖓᑦᑕᐅᖅ, ᖃᐅᔨᓐᖏᑦᑐᖓ ᖃᖓᒃᑯᑦ 
ᐃᖅᑲᓇᐃᔭᒃᓴᓂ ᓴᖅᑭᓂᐊᕆᐊᒃᓴᖅ, ᑭᓯᐊᓂᓕ ᖁᓚᓐᖏᑦᑐᖓ ᑕᐃᒃᑯᐊ ᓄᖅᑲᖅᑎᑕᐅᓚᐅᖅᑐᑦ 
ᐃᖅᑲᓇᐃᔭᖅᑎᐅᔪᑦ ᐃᖅᑲᓇᐃᔮᒃᓴᒥᒃ ᓇᓂᓯᔪᓐᓇᓛᖅᑐᑦ. 
 
ᐊᖓᔪᖅᑳᖑᓪᓗᖓ ᐃᑯᐱᒡᕕᓕᕆᔨᒃᑯᓐᓄᑦ, ᖃᐅᔨᒪᓐᖏᒻᒪᕆᑦᑐᖓ ᖃᖓᒃᑯᑦ ᓴᖅᑭᔪᓐᓇᓚᕆᐊᒃᓴᖅ 
ᐃᖅᑲᓇᐃᔮᒃᓴᐅᔪᓂᒃ, ᑭᓯᐊᓂᓕ ᐃᓕᓐᓂᐊᖅᑎᑦᑎᑲᓐᓂᕐᓂᕐᒧᑦ ᑕᒪᒃᑯᓄᖓ ᓄᖅᑲᖅᑎᑕᐅᓯᒪᔪᓄᑦ 
ᐃᖅᑲᓇᐃᔭᖅᑎᓄᑦ, ᖁᓚᓐᖏᑦᑐᖓ ᐱᓕᕆᖃᑎᖃᕈᓐᓇᖅᑐᒍᑦ ᐃᓕᓐᓂᐊᖅᑐᓕᕆᔨᑯᓐᓂᑦ ᕿᒥᕐᕈᒋᐊᕐᓗᒋᑦ 
ᖃᓄᐃᑦᑐᓂᒃ ᐃᓕᓐᓂᐊᒃᑲᓐᓂᕈᑎᒃᓴᐅᔪᓂᒃ ᐱᑕᖃᕆᐊᖃᕐᒪᖔᑕ, ᐱᓗᐊᖅᑐᒥᒃ ᑕᐃᒃᑯᓄᖓ 
ᐃᖅᑲᓇᐃᔭᖅᑎᐅᔪᓄᑦ ᓄᖅᑲᖅᑎᑕᐅᓗᓯᒪᔪᓄᑦ. ᖁᔭᓐᓇᒦ, ᐅᖃᖅᑎ. 
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑏᑦ. ᐃᓚᒋᐊᕈᑦ. ᕼᐊᕕᐅᔭᖅ. 
 
Hᐊᕕᐅᔭᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᖁᔭᓐᓇᒦᒃ, ᐊᖓᔪᖅᑳᖅ ᑭᐅᔪᓐᓇᕋᑖᕋᕕᑦ, ᐊᒃᓱᐊᓗᒃ 
ᑐᓴᕈᒥᓇᖅᑐᖅ. ᑭᓯᐊᓂᓕ ᖃᐅᔨᒪᒍᒪᒐᓗᐊᖅᑐᖓ, ᓴᖅᑮᖁᔨᓗᐊᓗᓗᖓᐅᓐᖏᑦᑐᖅ ᐃᖅᑲᓇᐃᔮᓂᒃ, 
ᐅᖃᕋᓱᖅᑲᑕᐅᔪᖓᓕ ᓇᓂᓯᔪᓐᓇᕐᒪᖓᖅᐱᑦ ᐃᑲᔪᖅᑕᐅᔾᔪᑕᐅᔪᓐᓇᖅᑐᓂᒃ ᐃᓄᓯᓕᕆᓂᕐᒧᑦ ᑕᐃᒃᑯᓄᖓ 
ᐃᓄᓐᓄᑦ ᓄᖅᑲᖅᑎᑕᐅᓚᐅᖅᑐᓄᑦ. ᐊᓯᖏᓐᓂᖅᑲᐃ ᐃᖅᑲᓇᐃᔮᓂᒃ ᐱᑎᓪᓗᒋᑦ. ᐅᖃᖃᑎᒋᓯᒪᕕᒋᑦ ᑕᒪᒃᑯᐊ 
ᐃᖅᑲᓇᐃᔭᖅᑐᓕᕆᔨᐅᔪᑦ ᓄᓇᓕᓐᓂ ᑕᐃᒃᑯᐊ ᐱᕕᖃᕈᓐᓇᕐᓂᐊᕐᒪᑕ ᓇᓂᓯᔪᓐᓇᕐᓗᑎᒃ ᐃᖅᑲᓇᐃᔮᓂᒃ ᐃᒻᒥᓐᓄᑦ 
ᐃᑲᔪᖅᑕᐅᔪᓐᓇᕐᓂᐊᕐᒪᑕ ᐃᖅᑲᓇᐃᔮᒥᒃ ᓇᓂᓯᔪᓐᓇᕐᓂᕐᒧᑦ ᐊᓯᖏᓐᓂᒃ ᐅᔭᕋᓐᓂᐊᕐᕕᐅᔪᓂᕙ? 
 
ᐅᖃᖃᑎᒋᓯᒪᕕᒋ ᕼᐊᒻᓚᒃᑯᑦ ᐃᖅᑲᓇᐃᔭᖅᑐᓕᕆᔨᒃᑯᖏᑦ, ᐱᔾᔪᑎᖃᖅᑐᓂᒃ ᐃᖅᑲᓇᐃᔮᖅᑖᕈᓐᓇᕐᓂᕐᒧᑦ 
ᐊᑐᐃᓐᓇᐅᑐᐃᓐᓇᕆᐊᖃᖅᑐᓂ ᐅᔭᕋᓐᓂᐊᕐᓂᐅᔪᓂ? ᖁᔭᓐᓇᒦ, ᐅᖃᖅᑎ. 
 
ᐅᖃᖅᑎ: ᐊᖓᔪᖅᑳᖅ ᐊᑭᓱᒃ. 
 
ᐊᖓᔪᖅᑳᖅ ᐅᓛᔪᒃ ᐊᑭᓱᒃ (ᑐᓵᔨᑎᒍᑦ): ᒪᒥᐊᓇᖅ, ᐅᖃᖅᑏ. ᐄ, ᑕᐃᒃᑯᐊ ᐱᓕᕆᖃᑎᒋᔪᓐᓇᖅᑕᕗᑦ 
ᐱᓕᕆᖃᑎᒋᓪᓗᒋᓪᓗ ᐃᖅᑲᓇᐃᔭᖅᑐᓕᕆᔨᐅᔪᑦ ᖃᓄᒃᑲᓐᓂᖅ ᐃᓕᓐᓂᐊᖅᑎᑕᐅᔪᓐᓇᕐᒪᖔᑕ. 

ᑕᐃᒪᓕ ᐊᖓᔪᖅᑳᖑᓪᓗᖓ ᐅᔭᕋᓐᓂᐊᕐᓂᕐᒧᑦ, ᕿᒥᕐᕈᖔᕈᓐᓇᖅᑐᒍ ᐊᓯᖏᓐᓂ ᐃᖅᑲᓇᐃᔮᖑᔪᓂᒃ 
ᓴᖅᑮᓇᓱᐊᕐᓗᑕ ᐃᑯᐱᒡᕕᓕᕆᔨᒃᑯᓐᓄᑦ. ᐃᑲᔪᕈᒪᑦᑎᐊᖅᑐᖓ ᐊᒻᒪᓗ ᐃᑲᔪᖅᑐᕐᓗᓯ ᕿᒥᕐᕈᓗᒋᓪᓗ ᖃᓄᖅ 
ᑕᒪᒃᑯᐊ ᐃᓅᓯᖏᓐᓂ ᐅᖃᖃᑎᒋᖃᑦᑕᕐᓗᒋᑦ ᓄᖅᑲᖅᑎᑕᐅᓯᒪᔪᑦ. 
 
ᐅᐊᑦᑎᐊᕈ ᐅᖃᖅᑲᐅᒐᒪ, ᖁᑦᑎᑦᑐᒥ ᒪᓕᒐᓕᐅᖅᑎᐅᔪᖅ ᐃᓱᒪᓗᒍᑎᖃᓚᐅᕐᒪᑦ ᐃᖅᑲᓇᐃᔮᖑᔪ 
ᔭᒐᐃᔭᐅᓂᖏᓐᓂᒃ ᓇᓂᓯᕕᒻᒥ ᐅᔭᕋᓐᓂᐊᕐᕕᐅᔪᒥ ᒪᑐᔭᐅᓂᖓᓄᑦ. ᐃ, ᐃᓱᒪᓗᒋᔭᖃᕆᐊᖃᕋᑦᑕ ᑕᒪᒃᓱᒧᖓ 
ᓘᐱᓐ ᐅᔭᕋᓐᓂᐊᕐᕕᖓ ᒪᑐᓂᖓᓄᑦ. 
 
ᑭᓯᐊᓂᓕ ᐊᒥᓱᒃᑲᓂᐅᒻᒪᑕ ᐅᔭᕋᓐᓂᐊᕐᕕᐅᔪᓂ ᐱᓕᕆᐊᒃᓴᐅᔪᑦ ᕿᑎᕐᒥᐅᓂᒃ ᕿᑭᖅ̀ᑖᓗᒻᒥᓗ. ᐄ, ᑕᒪᓐᓇ 
ᖃᐅᔨᒋᐊᒃᑲᓐᓂᕈᓐᓇᖅᑕᕋ ᖃᐅᔨᓇᓱᐊᕐᓗᖓ ᖃᓄᖅ ᑕᐃᒃᑯᐊ ᐃᖅᑲᓇᐃᔭᖅᑎᐅᔪᑦ 
ᐃᖅᑲᓇᐃᔭᖃᑎᒋᔪᓐᓇᕐᒪᖔᑦᑎᒍᑦ ᓄᖅᑲᖅᑎᑕᐅᓯᒪᔪᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ, ᐊᖓᔪᖅᑳᖅ. ᐅᖃᐅᓯᒃᑯᑦ ᐊᐱᖅᑯᑏᑦ. ᒪᒃᓖᓐ. 
 
ᐊᐱᖅᑯᑦ 679-1(6): ᒫᑕ ᑕᓕᕈᒃ ᐃᓪᓗ ᓴᓇᔭᐅᒋᐊᕆᐊᖃᕐᓂᖓ 
 
ᒪᒃᓖᓐ: ᖁᔭᓐᓇᒦᒃ, ᐅᖃᖅᑎ. ᐃᓕᓐᓄᑦ ᖁᖓᔾᔮᖏᑦᑐᖓ ᑕᐃᒃᑯᑎᑐᓇᖅ ᒪᓕᒐᓕᐅᖅᑎᐅᖃᑎᑎᑦᑐ ᐃᓕᓐᓄᑦ 
ᖁᖓᖃᑦᑕᖅᑐᓄᑦ ᐅᓪᓗᓐᓂᒃ ᒪᕐᕈᓐᓂᒃ. ᐅᓪᓗᒥᐅᔪᖅ ᐊᖏᕐᕋᕐᓂᐊᓕᕋᒪ ᐊᒻᒪ ᑕᒪᓐᓇ ᖁᕕᐊᓱᒍᑎᒋᔭᑐᐊᕆᓪᓗᒍ 
ᐱᓇᓱᐊᕈᓯᕐᒥ ᑕᒫᓂ. 
 
ᐃᓛᒃ, ᐅᖃᖅᑎ, ᐊᐱᖅᑯᓯᕆᔭᕋ ᐊᖓᔪᖅᑳᖑᔪᒧᑦ ᑲᒪᔪᒧᑦ ᐋᓐᓂᐊᖃᓐᖏᑐᓕᕆᔨᒃᑯᓐᓂ ᐊᒻᒪᓗ 
ᐊᐱᖅᓱᖃᑦᑕᓚᐅᓐᖏᓇᒃᑯ ᐅᓪᓗᐃᑦ ᑕᓪᓕᒪᐅᓕᖅᑐᑦ ᐅᖃᐅᑎᓯᒪᓚᐅᕋᒃᑯ. 
 
ᐳᓛᕆᐊᖅᓯᒪᓚᐅᕋᒃᑯ ᐊᖏᕐᕋᖓᓄᑦ, ᐊᒻᒪᓗ ᐊᐱᕆᓪᓗᒍ ᐸᑲᒃ, “ᑭᓇ ᒪᓕᒐᓕᐅᖅᑎᑲᒻᒪᐅᕙ ᒪᓕᒐᓕᐅᖅᕕᑎᓐᓂ 
ᓄᓇᕗᒻᒥ” ᐊᒻᒪᓗ ᐅᕙᓐᓄᑦ ᑎᒃᑯᐊᖅᑐᓂ. ᐊᒻᒪᓗ ᐊᐱᕆᓪᓗᒍ ᓱᒻᒪᐅᒻᒪᖔᖅ, ᐊᒻᒪᓗ ᐅᖃᕐᑐᓂ “ᐊᑖᑕᒐ 
ᐊᐱᖅᓱᓗᐊᖃᑦᑕᕋᕕᐅᒃ ᐊᒻᒪᓗ ᓂᓐᖓᐅᒪᕕᒋᓪᓗᒍ. ᐅᖃᐅᑎᓕᔪᕙᕋ ᐊᐱᖅᓱᖅᕕᒋᓐᖏᑲᐃᓐᓇᓂᐊᕐᓂᕋᖅᑐᒍ. 
 
ᐅᓪᓗᒥ ᑭᖑᓪᓕᖅᐹᕆᓕᕋᑦᑎᒍ ᐊᒻᒪᓗ ᐊᐱᕆᒋᐊᖃᓕᖅᑲᕋ ᐊᖓᔪᖅᑳᖑᔪᖅ ᐋᓂᐊᖃᓐᖏᑦᑐᓕᕆᔨᒃᑯᓐᓄᑦ. 
ᐅᖃᖅᑎ, ᖁᔭᓐᓇᒦᕈᒪᒻᒪᕆᑉᐸᕋ ᐊᖓᔪᖅᑳᖑᔪᖅ ᐋᖅᑮᓂᕐᒥᑦ ᒫᑕ ᑕᓕᕈᖅ ᐃᓪᓘᔪᒥᑦ ᐱᓯᒪᑦᑎᔨᐅᔪᒥᑦ 
ᖃᒪᓂᑦᑐᐊᕐᒥ. ᐃᓐᓇᑐᖃᕆᔭᕗᑦ ᓇᒻᒦᕕᔅᓴᖃᕐᓂᐊᓕᖅᑯᑦ ᖃᖓᑐᐃᓐᓇᒃᑯᑦ ᐱᓯᒪᔭᐅᔪᓐᓇᕐᓗᑎᑦ ᐊᒻᒪᓗ ᐅᐱᒋᕙᕋ 
ᐊᖓᔪᖅᑳᖑᔪᖅ ᑕᐃᒪᐃᒍᓐᓇᕐᓂᖓᓄᑦ ᑕᒪᓐᓇ ᐱᔭᐅᔭᕆᐊᖃᒻᒪᕆᓚᐅᕐᖓᑦ. 
 
ᑭᓯᐊᓂᓕ ᐃᓪᓗᒋᔭᐅᔪᖅ ᒫᓐᓇ ᐊᑐᖅᑕᐅᔪᖅ ᐊᑐᖅᑕᐅᖃᑦᑕᓚᐅᖅᓯᒪᒻᒪᑦ ᐃᓅᓱᑦᑐᓄᑦ ᐊᒻᒪᓗ ᐅᓪᓗᒥᐅᔪᖅ 
ᒥᑭᓗᐊᓕᖅᑐᓂ ᐊᒻᒪᓗ ᓴᓇᔭᐅᒋᐊᒃᑲᓐᓂᕆᐊᖃᖅᑯ ᒥᑭᔫᑕᐅᒐᓗᐊᓂ. ᐊᖓᔪᖅᑳᖑᔪᖅ ᐅᖃᐅᔾᔨᒍᓐᓇᖅᑳ 
ᖃᖓᒃᑯᑦ ᓂᕆᐅᒻᒪᖔᖅ ᑕᒪᓐᓇ ᐋᖅᑭᑦᑕᐅᒐᔭᕐᒪᖔᖅ ᐊᖏᔪᓄᑦ ᑮᓇᐅᔭᐃᑦ ᐊᑐᖅᑕᐅᔪᔅᓴᓄᑦ? ᖁᔭᓐᓇᒦᒃ, 
ᐅᖃᖅᑎ. 
 
ᐅᖃᖅᑎ: ᐊᖓᔪᖅᑳ ᐱᑯ. 
 
ᐊᖓᔪᖅᑲ ᐱᑯ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑎ, ᖁᕕᐊᒻᒪᕆᓚᐅᖅᑯᖓ ᖃᒪᓂᑦᑐᐊᓕᐊᕆᐊᔅᓴᖅ 
ᒪᑐᐃᖅᓯᔭᖅᑐᕐᓗᖓ ᐃᓪᓘᓂᐊᖅᑐᒥᑦ ᒪᓕᒐᓕᐅᖅᑎᓗ. ᐊᒻᒪᓗ ᑕᒪᓐᓇ ᐱᐅᔪᒻᒪᕆᐅᕗᖅ ᐃᓪᓘᔪᖅ 
ᐱᖃᕐᑎᑦᑎᔪᓐᓇᕐᓗᓂ ᐃᑲᕐᕋᓂᑦ 24-ᓂᑦ ᖃᖓᑐᐃᓐᓇᒃᑯᑦ ᑲᒪᒋᔭᐅᔪᓐᓇᖅᑐᓂᑦ, ᖃᖓᑐᐃᓐᓇᒃᑯᑦ 
ᐱᓇᓱᐊᕈᓯᐅᑎᓪᓗᒍ ᐃᓄᑐᖃᕆᔭᑦᑎᓐᓄ ᐱᒻᒪᕆᐅᔪᒥᑦ. 

ᐅᖃᖅᑎ, ᐱᓕᕆᑯᐅᔪᖅ ᐋᓐᓂᐊᖃᓐᖏᑐᓕᕆᔨᒃᑯᑦ ᐊᒻᒪᓗ ᐃᓄᓕᕆᔨᒃᑯᑦ, ᒪᓕᒐᓕᐅᖅᑎ ᖃᐅᔨᒪᕗᖅ 
ᐊᓱᕈᕐᓂᑎᓐᓂ ᑮᓇᐅᔭᖃᓐᖏᓗᐊᓂᑯᑦᑎᓐᓂ ᑕᕝᕙᓂ ᐱᓕᕆᕕᑦᑎᓐᓂ. ᑭᓯᐊᓂᓕ, ᐅᖃᖅᑎ, ᒥᑭᓂᖅᓴᓂᑦ 
ᓴᓇᔭᐅᔭᕆᐊᓕᓐᓂ, ᒪᓕᒐᓕᐅᖅᑎᐅᑉ ᐅᖃᕋᑖᖅᑕᖓᓂᑦ, ᐱᔪᓐᓇᐅᑎᖃᑐᐃᓐᓇᕆᐊᖃᖅᑯᒍᑦ ᑮᓇᐅᔭᓂᑦ 
ᐋᖅᑭᒋᐊᖅᑎᑦᑎᓂᕐᒥᑦ, ᐱᓗᐊᖅᑐᒥ, ᐅᖃᖅᑎ, ᐱᔾᔪᑎᒋᓪᓗᒍ ᖃᓄᐃᔾᔪᑎᐅᔪᖅ, ᐃᓪᓗᒋᔭᐅᔪᖅ ᒥᑭᓗᐊᓕᕐᖓᑦ. 
 
ᑕᕝᕙᓂ ᐃᓪᓗᒦᑎᓪᓗᖓ, ᑎᑎᖅᑲᕐᑕᖃᓚᐅᖅᑯ ᐊᖕᒫᓕᒻᒥ, ᑲᑎᒪᔨᐅᖃᑕᐅᓚᐅᖅᑐᑦ ᖃᐅᔨᓴᕐᓂᕐᒥᑦ ᑕᒪᔅᓱᒥᖓ. 
ᖃᐅᔨᓵᕆᓚᐅᖅᑲᕗᑦ ᑕᒪᓐᓇ ᐊᒻᒪᓗ ᐅᖃᖅᑎ, ᐱᔪᓐᓇᕈᒪᓂᐊᖅᑯᖓ ᐱᓇᓱᐊᕈᓯᐅᓂᐊᖅᑐᓂᑦ, ᑮᓇᐅᔭᓂᑦ 
ᓇᓂᓯᔪᒪᓪᓗᖓ ᐊᒻᒪᓗ ᓴᓂᕐᕙᓪᓗᒋᑦ ᑕᒪᔅᓱᒧᖓ ᓴᓇᔭᐅᒋᐊᕐᓂᖓᓄᑦ, ᐊᓯᔾᔨᖅᑕᐅᔾᔪᑎᒋᓂᐊᖅᑕᖓᓄᑦ 
ᐊᕐᕌᒎᒋᓂᐊᖅᑕᑎᓐᓂ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᓰᑦ. ᐳᑭᕐᓇᒃ. 
 
ᐊᐱᖅᑯᑦ 680-1(6): ᐃᑲᔪᖅᑕᐅᕕᒃ ᒪᒥᓴᐃᕕᐅᑉ ᒪᑐᐃᕐᓂᒃᓴᖓᑕ ᐅᓪᓗᒃᓴᖓ 
 
ᐳᑭᕐᓇᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐅᖃᖅᑎ, ᐊᐱᖅᑯᓯᕆᔭᕋ ᑐᕌᖅᑎᔪᒪᕙᕋ ᐊᖓᔪᖅᑳᖑᔪᒧᑦ ᑲᒪᔪᒧᑦ 
ᒪᓕᒐᓕᕆᔨᒃᑯᓐᓂ. 
 
ᐊᖓᔪᖅᑳᑦ ᐅᖃᐅᓯᖏᓐᓂ, ᐅᖃᐅᓯᖃᓚᐅᕐᖓᑦ ᒪᒥᓴᕐᓂᐅᔪᒥᑦ ᐃᓪᓘᔪᒥᑦ ᖁᕐᓗᖅᑑᒥ ᐊᒻᒪᓗ ᖃᖓᒃᑯᒃᑭᐊᖅ 
ᐱᔭᕇᖅᕕᔅᓴᖃᕐᑐᓂ. ᑕᒪᓐᓇ ᐃᑲᔪᖅᑕᐅᕕᐅᔪᖅ ᒪᒥᓴᖅᕕᐅᔪᖅ, ᓯᕗᓪᓕᖅᐹᒥ, ᑐᑭᓯᑎᑦᑕᐅᑦᑎᐊᕈᒪᔪᖓ ᖃᑦᑎᓂᑦ 
ᑮᓇᐅᔭᓂᑦ ᐊᑐᖅᑕᐅᔪᔅᓴᓂᑦ ᓴᓂᕐᕙᐃᓯᒪᒻᒪᖔᔅᓯ ᐅᕝᕙᓘᓐᓃᑦ ᖃᖓᓪᓚᑖᒃᑯᑦ ᐊᑐᖅᑕᐅᔪᓐᓇᓕᕋᔭᕐᒪᖔᖅ 
ᐃᓪᓘᔪᖅ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᓯᕗᓕᖅᑎ ᐅᑲᓕᖅ. 
 
ᓯᕗᓕᖅᑎ ᐅᑲᓕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐃᒻᒪᖃ ᐊᕐᕌᓂᐅᓛᖅᑐᖅ, ᐅᐱᕐᖔᒃᑯᑦ, ᑕᒪᓐᓇ 
ᐊᕐᓇᐅᑎᒋᔭᕗᑦ ᒪᑐᐃᕐᕕᒋᓗᒍ. ᑕᒪᓐᓇ ᐱᓇᓱᐊᖅᑯᑦ ᐱᔭᕇᖅᓯᒐᓱᑦᑐᑎᑦ ᒥᑭᔫᑕᐅᔪᓂᑦ ᓴᓇᔭᐅᒋᐊᓕᓐᓂ ᐊᒻᒪᓗ 
ᐃᖅᑲᓇᐃᔭᖅᑎᑖᕆᐊᖃᕋᔭᖅᑯᒍᑦ ᐃᖅᑲᓇᐃᔭᕋᔭᖅᑐᓂᑦ ᐃᑲᔪᖅᑕᐅᕕᒻᒥ ᖁᕐᓗᖅᑑᒥ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᓰᑦ. ᐃᓚᒋᐊᕈᑦ. ᐳᑭᕐᓇᒃ. 
 
ᐳᑭᕐᓇᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐅᖃᖅᑎ, ᐊᖓᔪᖅᑳ ᐅᖃᐅᓯᖏᓐᓂ, ᐅᖃᓚᐅᖅᑯ ᐃᓪᓗᒋᔭᐅᓂᐊᖅᑐ 
ᐃᓂᖃᕐᓂᐊᕐᓂᕋᖅᑐᒍᑦ ᐅᐊᑦᑎᔭᐅᓗᐊᕆᐊᖃᓐᖏᑦᑐᓂᑦ ᑎᒍᔭᐅᓯᒪᔪᓂᑦ, ᒪᒥᐊᓇᖅ, ᐱᑕᖃᕋᔭᖅᑯ 12-ᓂᑦ ᓄᑖᓂ 
ᐃᖅᑲᓇᐃᔮᓂᑦ ᐊᒻᒪᓗ ᐱᓇᓱᐊᖅᐸᓪᓕᐊᓂᐊᖅᑯᑦ ᐃᖅᑲᓇᐃᔭᖅᑎᔅᓴᓂᑦ. 
 
ᐅᖃᖅᑎ, ᐃᓂᖅᑎᕆᒋᐊᕈᓐᓇᖅᑮᑦ ᒪᓕᒐᓕᐅᖅᕕᑎᓐᓂ ᐱᒡᒐᓇᒻᒪᕆᒻᒪᑦ ᐅᖃᕋᓱᒃᑐᓂᑦ ᐅᕝᕙᓘᓐᓃᑦ 
ᐊᐱᖅᓱᕋᓱᑦᑐᓂᑦ ᐊᓯᖏᑦ ᒪᓕᒐᓕᐅᖅᑏᑦ ᐅᖃᕐᑎᓪᓗᒋᑦ. 
 
ᐅᖃᖅᑎ, ᐅᖃᐅᓯᖏᓐᓂ ᐱᑕᖃᕐᓂᐊᕐᓂᕋᐃᓚᐅᖅᑯ 12-ᓂᑦ ᓄᑖᓂ ᐃᖅᑲᓇᐃᔮᖑᔪᓂᑦ ᐊᒻᒪᓗ ᕿᑎᕐᒥᐅᓂᑦ 
ᐃᓄᖏᓐᓂ, ᑕᒪᒃᑯᐊ ᓂᕆᐅᒋᑦᑎᐊᖃᒃᑲ ᓄᑖᖑᔪᑦ ᐃᖅᑲᓇᐃᔮᖑᔪᑦ. ᐱᕋᔭᑦᑕᐃᓕᒪᑎᑦᑎᓂᕐᒥᑦ ᑲᒪᔨᐅᔪᓂᑦ 
ᐱᑕᖃᓐᖏᓇᑦᑕ ᕿᑎᕐᒥᐅᓂᑦ. 

12-ᖑᒻᒪᑕ ᐃᖅᑲᓇᐃᔮᖑᔪᑦ ᓄᑖᖑᔪᑦ, ᐊᐅᓪᓚᖃᑦᑕᕆᐊᖃᕐᓂᐊᕐᒥᒻᒪᑕ ᐊᓯᖏᓐᓄᑦ ᓄᓇᓕᓐᓄ ᒪᐅᖓ ᑕᓗᕐᔪᐊᑦ, 
ᑕᐃᒃᑯᐊᓗ ᐱᕋᔭᒃᑕᐃᓕᒪᑎᑦᑎᔨᐅᓗᑎᒃ ᐱᓕᕆᔭᕆᐊᖃᖃᑦᑕᕐᓂᐊᖅᑐᓴᐅᒻᒥᔪᑦ ᑎᒍᔭᐅᓯᒪᔪᓂᒃ ᐃᓄᓐᓂᓘᓐᓃᑦ 
ᑕᐃᒃᑯᓂᖓ ᐋᓂᑲᐃᓐᓇᖅᑐᓂᒃ ᐱᑦᑎᐊᕆᐊᖃᖅᑐᓂᓪᓗ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᒪᑯᐊᑐ ᒪᓕᒐᓕᐅᖅᑎᐅᔪᑦ ᓂᓪᓕᐊᓗᐊᖅᑕᐃᓕᒪᖃᑦᑕᓚᐅᕐᓗᓕ ᒪᓕᒐᓕᐅᖅᑎᐅᖃᑎᖏᓐᓂᒃ 
ᐊᐱᖅᓱᖅᑐᖃᖅᑎᓪᓗᒍ. ᖁᔭᓐᓇᒦᒃ, ᓯᕗᓕᖅᑎ. 
 
ᓯᕗᓕᖅᑎ ᐸᐅᓗᓯ ᐅᑲᓕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᑕᐃᒃᑯᐊ 12-ᖑᔪᑦ ᐃᖅᑲᓇᐃᔮᖑᔪᑦ ᓄᑖᖑᔪᑦ 
ᐅᐊᑦᑎᔨᐅᓚᖅᑐᑦ ᐊᒻᒪ ᐳᓚᕋᖃᑦᑕᕈᓐᓇᔾᔮᓚᓐᖏᑦᑐᑦ ᐊᓯᖏᓐᓂ ᓄᓇᓕᐅᔪᓂᒃ ᐅᐱᓐᓇᕋᓂ ᐃᖅᑲᓇᐃᔭᓚᖅᑐᑦ 
ᐃᑲᔪᖅᑕᐅᕕᐅᔪᒥ ᑕᐃᒪᒃᓴᐃᓐᓇᖅ ᐅᐊᑦᑎᔨᖃᖅᐸᒻᒪᑕ ᐅᕙᓂ ᕿᑭᖅᑖᓗᒻᒥ ᐃᑲᔪᖅᑕᐅᕕᐅᔪᒥ. 
 
ᑕᐃᒃᑯᐊ ᐅᐊᑦᑎᔨᐅᔭᕆᐊᖃᕐᓂᐊᖅᑐᑦ. ᑕᐃᒃᑯᐊ 12-ᖑᔪᑦ ᐃᖅᑲᓇᐃᔮᖑᔪᑦ ᐅᐊᑦᑎᔨᐅᓛᖅᑐᖅ ᑕᐃᒃᓱᒧᖓ 
ᓄᑖᒧᑦ ᐃᑲᔪᖅᑕᐅᕕᒃᓴᐅᔪᒧᑦ ᖁᕐᓗᖅᑐᒥ. ᖁᔭᓐᓇᒦ, ᐅᖃᖅᑎ. 
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑏᑦ. ᐃᓚᒋᐊᕈᑦ. ᐳᑭᕐᓇᒃ. 
 
ᐳᑭᕐᓇᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐅᖃᖅᑎ, ᐅᓪᓗᐃᑦ ᐊᒥᓱᓗᐊᓐᖏᑦᑐᑦ ᐊᓂᒍᖅᑐᑦ. ᐊᐱᖅᓱᓚᐅᕋᒪ 
ᑕᐃᒃᑯᓂᖓ ᓄᓇᓕᐅᔪᓂᒃ ᐱᕋᔭᒃᑕᐃᓕᒪᔭᕆᐊᖃᓐᖏᑦᑐᓄᑦ ᐅᐊᑦᑎᔨᖃᓐᖏᑦᑐᓂᒃ. 
 
12-ᑐᐃᓐᓇᐅᒻᒪᑕ ᐱᕋᔭᒃᑕᐃᓕᒪᔪᓄᑦ ᐅᐊᑦᑎᔨᐅᔪᓄᑦ ᓄᓇᕗᒻᒥ ᓄᓇᓕᐅᔪᓂ. ᐃᑲᔪᖅᑕᐅᕕᐅᒐᔭᖅᑐᑦ ᖁᕐᓗᖅᑐᒥ, 
ᑕᐃᓐᓇ ᐱᔭᕇᕐᓯᒪᓕᖅᐸᑦ ᑕᐃᒃᑯᐊ ᓄᓇᓕᐅᔪᑦ ᐱᕋᔭᒃᑕᐃᓕᒪᔭᕆᐊᓕᓐᓄᑦ ᐅᐊᑦᑎᔨᖃᓐᖏᑦᑐᑦ ᐊᒻᒪ ᐅᓇ 
ᐃᑲᔪᖅᑕᐅᕕᐅᒐᔭᖅᑐᖅ ᑕᐃᒪᐃᑦᑐᖃᕆᐊᖃᓛᕐᒥᒻᒪᑦ ᐱᕋᔭᒃᑕᐃᓕᔭᕆᐊᖃᕐᓂᕐᒧᑦ ᐅᐊᑦᑎᔨᐅᔪᓂᒃ. ᑕᐃᓐᓇ 
ᐱᔭᕇᖅᑕᐅᓯᒪᓕᖅᐸᑦ ᐃᑲᔪᖅᑕᐅᕕᐅᒐᔭᖅᑐᖅ ᖁᕐᓗᖅᑐᒥ, ᑕᐃᒪᓕ ᓂᕆᐅᒍᓐᓇᖅᐱᑕ ᐱᑕᖃᒃᑲᓐᓂᕆᐊᖏᓐᓂᒃ 
ᐱᕋᔭᒃᑕᐃᓕᒪᓂᕐᒧᑦ ᐅᐊᑦᑎᐅᔪᓂᒃ ᓄᓇᓕᓐᓂ? ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᓯᕗᓕᖅᑎ ᐅᑲᓕᖅ. 
 
ᓯᕗᓕᖅᑎ ᐸᐅᓗᓯ ᐅᑲᓕᖅ (ᑐᓵᔨᑎᒍᑦ); ᖁᔭᓐᓇᒦᒃ, ᐅᖃᖅᑎ. ᑕᐃᓐᓇ ᐃᑲᔪᖅᑕᐅᕕᐅᒐᔭᖅᑐᖅ ᖁᕐᓗᖅᑐᒥ 
ᑎᒍᔭᐅᓯᒪᕕᐅᓚᕐᒪᑦ. 
 
ᑕᐃᓐᓇ ᐃᑲᔪᖅᑕᐅᕕᐅᓗᓂ, ᐊᒻᒪᓗ ᐃᑲᔪᖅᐹᓪᓕᓚᖅᑐᖅ ᑕᒪᒃᑯᓄᖓ ᑎᒍᔭᐅᕙᒃᑐᓄᑦ ᐅᐱᓐᓇᕋᓂ 
ᐊᒥᓱᓂᕐᓴᐅᔪᑦ ᐊᐅᓪᓚᖅᑎᑕᐅᕙᒃᑐᑦ ᔭᓗᓇᐃᕝᒧᑦ ᐊᒻᒪᓗ ᐃᓚᖏᑦ ᕿᑭᖅᑕᓗᒻᒥ ᐃᑲᔪᖅᑕᐅᕕᒻᒧᑦ ᐊᒻᒪᓗ 
ᐊᒥᐊᒃᑯᖏᑦ ᐊᐅᓪᓚᖅᑎᑕᐅᕙᒃᑐᑦ ᐊᓯᖏᓐᓄᑦ ᐊᓄᓪᓚᒃᓯᕕᐅᔪᓄᑦ ᓯᓚᑎᑦᑎᓂᑦᑐᓄᑦ. 
 
ᑕᐃᓐᓇ ᐃᑲᔪᖅᑕᐅᕕᐅᔪᖅ ᑐᕌᖓᓇᓱᐊᖅᑐᖅ ᑕᐃᒃᑯᐊ ᑎᒍᔭᐅᓯᒪᔪᑦ ᒪᒥᓴᖅᑕᐅᔪᓐᓇᖃᑦᑕᓛᕐᒪᑕ 
ᐅᑎᖅᑕᑐᐃᓐᓇᓚᓐᖏᒻᒪᓴᑕ. ᑭᓯᐊᓂᓕ ᑕᐃᒃᑯᓄᖓ ᐱᕋᔭᒃᑕᐃᓕᔭᕆᐊᓕᓐᓄᑦ ᐅᐊᑦᑎᔨᐅᔪᓄᑦ, ᐃ 
ᖃᑦᑎᓐᓇᑯᓗᓐᓂ ᑕᐃᒪᐃᑦᑐᖃᖅᑐᒍ ᐊᒻᒪ ᑕᐃᒃᑯᓄᖓ ᓄᓇᓕᐅᔪᓄᑦ ᐱᕋᔭᒃᑕᐃᓕᒪᑎᑦᑎᓂᕐᒧᑦ 
ᐅᐊᑦᑎᔨᖃᓐᖏᑦᑐᓄᑦ, ᑕᐃᒃᑯᐊ ᐃᓄᓕᕆᔨᐅᔪᑦ ᑕᐃᒪᐃᑦᑐᓄᑦ ᐃᑲᔪᖅᐸᒻᒥᔪᑦ. 
 
ᓯᕗᓂᑦᑎᓐᓂ, ᐄ, ᑕᑯᔪᒪᔪᒍᑦ ᐱᕋᔭᒃᑕᐃᓕᒪᔭᕆᐊᓕᓐᓄᑦ ᐅᐊᑦᑎᔨᐅᔪᓂᒃ ᓄᓇᓕᓕᒫᓂ ᑭᓯᐊᓂᓕ 
ᑮᓇᐅᔭᑭᕐᓱᕋᑦᑕ. ᐱᓕᕆᖃᑎᒋᓇᓱᐊᖅᑕᕋᓗᐊᕗᑦ ᑲᓇᑕᐅᑉ ᒐᕙᒪᒃᑯᖏᑦ ᑮᓇᐅᔭᖅᑕᑲᓐᓂᕋᓱᐊᖅᑐᑕ. ᖁᔭᓐᓇᒦᒃ, 
ᐅᖃᖅᑎ., 
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑏᑦ. ᐃᓚᒋᐊᕈᑦ. ᑭᖑᓪᓕᖅᐹᒥᒃ ᐃᓚᒋᐊᕈᑦ. ᐳᑭᕐᓇᒃ. 

ᐳᑭᕐᓇᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐊᒻᒪ ᖁᔭᓐᓇᒦᖅᑲᕋ ᐊᖓᔪᖅᑳᖑᔪᖅ. ᐊᐱᕆᒃᑲᓐᓂᕈᒪᔪᖓ. ᑕᐃᒃᑯᐊ 
12 ᐃᖅᑲᓇᐃᔮᖑᔪᑦ ᖁᕐᓗᖅᑐᒧᕈᒫᕐᓂᐊᕐᒪᑕ ᐃᑲᔪᖅᑕᐅᕕᐅᒐᔭᖅᑐᒧᑦ, ᑕᐃᒪᓕ ᖁᕐᓗᑐᒥ ᓄᓇᓕᐅᔪᓂ 
ᑕᐃᑲᓂᑐᐊᖅ ᐃᓕᓐᓂᐊᖅᑎᑕᐅᒐᔭᖅᐸᑦ ᐅᕝᕙᓗ ᑕᐃᒃᑯᐊ 12-ᖑᔪᑦ ᐃᖅᑲᓇᐃᔮᖑᔪᑦ ᒪᑐᐃᖓᑎᑕᐅᓚᖅᐸᑦ 
ᕿᑎᕐᒥᐅᓂ ᓄᓇᓕᐅᔪᓂᒃ ᖁᕐᓗᖅᑐᒥᑐᐃᓐᓇᓘᓐᓃᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᐃᖅᑲᖅᑐᐃᕕᓕᕆᔨᒃᑯᓐᓄᑦ ᐊᖓᔪᖅᑳᖅ. ᓯᕗᓕᖅᑎ ᐅᑲᓕᖅ. 
 
ᓯᕗᓕᖅᑎ ᐸᐅᓗᓯ ᐅᑲᓕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐃᑲᔪᖅᑕᐅᕕᐅᒐᔭᖅᑐᖅ ᑕᐃᓐᓇ 
ᐊᐅᓚᑕᐅᒐᔭᖅᑐ ᓄᓇᕗᑦ ᒐᕙᒪᒃᑯᖏᓐᓂᑦ. 
 
ᐃᖅᑲᓇᐃᔮᖑᔪᑦ ᑐᓂᔭᐅᒐᔭᖅᑐᑦ ᓄᓇᓕᓐᓄᑦ ᖁᕐᓗᖅᑐᒥ ᐊᒻᒪᓗ ᒪᑐᐃᖓᓂᐊᖅᑐᓂ ᑭᒃᑯᑐᐃᓐᓇᕐᓄᑦ 
ᕿᑎᕐᒥᐅᓄᑦ. ᑕᐃᒃᑯᐊ 12 ᐃᖅᑲᓇᐃᔮᔅᓴᐅᔪᑦ, ᑭᓇᑐᐃᓐᓇᖅ ᐱᓇᓱᐊᕈᒪᔪᖅ ᐃᖅᑲᓇᐃᔮᔅᓴᒥᑦ. 
 
ᓇᒥᒥᐅᑕᐅᒻᒪᖔᑕ ᓱᖁᑕᐅᓐᖏᓚᖅ ᐊᒻᒪᓗ ᐱᔪᒪᓂᐊᕆᕗᒍᑦ ᐃᓄᓐᓄᑦ ᐃᖅᑲᓇᐃᔭᖅᑎᖃᕈᒪᓗᑕ. 
ᒪᑐᐃᖓᓂᐊᖅᑯ ᐃᓄᓕᒫᓄᑦ ᓄᓇᕗᒻᒥ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ. ᐅᖃᓯᒃᑯᑦ ᐊᐱᖅᑯᓰᑦ. ᓄᑕᕋᒃ. 
 
ᐊᐱᖅᑯᑦ 699-1(6): ᐃᓱᒪᒋᔭᐅᔪᑦ ᓄᓇᕗᒻᒥᐅᓄᑦ ᐊᒫᒪᑦᑎᑦᑎᓂᕐᒥᑦ ᐃᕕᐊᓐᖏᕐᒥᑦ ᐱᓇᓱᐊᕈᓯᖅ 
 
ᓄᑕᕋᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᖁᕕᐊᒋᕚᒃᑲ ᐅᑯᐊ ᒪᕐᕉᒃ ᒪᓕᒐᓕᐅᖅᑎᐅᔫᒃ ᓴᓂᓐᓃᑦᑑᒃ 
ᑲᒪᑦᑎᐊᖃᑦᑕᕐᖓᑎᒃ ᐅᕙᓐᓂ. ᐊᐱᖅᑯᑎᒋᔭᕋ ᑐᕌᖅᑎᓂᐊᖅᑲᕋ ᐊᖓᔪᖅᑳᒧᑦ ᐋᓐᓂᐊᖃᓐᖏᑐᓕᕆᔨᒃᑯᓐᓄᑦ 
ᐊᒻᒪᓗ ᐃᓄᓕᕆᔨᒃᑯᓐᓄᑦ. 
 
ᐊᖓᔪᖅᑳᖑᔪᖅ ᐅᖃᐅᓯᖃᓚᐅᓐᖓᑦ ᑕᒪᒃᑯᓂᖓ ᐊᒫᒪᑦᑎᑕᐅᔪᓂᑦ ᐃᕕᐊᓐᖏᒃᑯᑦ. ᖃᓄᕐᓕ ᐃᓱᒪᖃᓚᐅᖅᑲᑦ 
ᓄᓇᕗᒻᒥᐅᑕᐅᔪᑦ ᑕᒪᔅᓱᒪᖓ ᐱᓇᓱᐊᕈᓯᐅᓚᐅᖅᑐᒧᑦ ᐃᕕᐊᖏᒃᑯᑦ ᐊᒫᒪᑦᑎᑦᑎᓕᕐᓂᑦ ᐊᓈᓇᐅᔪᓂᑦ? ᖁᔭᓐᓇᒦᒃ, 
ᐅᖃᖅᑎ. 
 
ᐅᖃᖅᑎ: ᐊᖓᔪᖅᑲ ᐱᑯ. 
 
ᐊᖓᔪᖅᑲ ᐱᑯ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑎ, ᓯᕗᓪᓕᖅᐹᒥ ᐅᖃᐅᑎᒍᒪᕙᕋ ᒪᓕᒐᓕᐅᖅᑎᐅᔪᖅ ᐋᓐᓄᕌᖏᓐᓂ 
ᐊᑐᑦᑎᐊᖅᓂᖓᓄ, ᑖᓐᓇ ᐅᐊᓯᑯᐊᑦᑎᐊᕙᒻᒪᕆᐅᕗᖅ. ᐅᖃᖅᑎ, ᐱᖃᕆᕗᖓᑦᑕᐅᖅ ᐊᔾᔨᒌᓐᖏᑦᑐᓂᑦ 
ᐅᐊᓯᑯᐊᖑᔪᓂᑦ ᐊᑐᕈᓐᓇᖅᓯᓚᐅᓐᖏᑕᓐᓂ. ᐱᔪᓐᓇᖅᓯᔪᒪᒐᓗᐊᖅᑯᖓᓕ ᐱᓇᓱᐊᕈᓯᒋᓂᐊᖅᑕᑎᓐᓂ. 
 
ᐅᖃᖅᑎ, ᐅᐸᒍᓐᓇᓚᐅᖅᑯᖓ ᐊᒥᓲᓂᑭᓴᐅᑎᑎᓪᓗᒋᑦ, ᑕᒪᓐᓇ ᑲᓇᑕᓕᒫᒥᑦ ᐱᔭᐅᔪᓐᓇᓚᐅᖅᑐᖅ 
ᖃᐅᔨᓇᓱᐊᖅᑐᑎᑦ ᓇᓪᓕᐊ ᓄᓇᓕᐅᔪᑦ ᐊᒻᒪᓗ ᓇᓕᐊᓐᓂ ᐊᕕᑦᑐᖅᓯᒪᔪᓂᑦ ᐊᒥᓲᓂᖅᐹᓂᑦ ᐃᓄᓐᓂᑦ 
ᐱᖃᑕᐅᔪᓂᑦ ᐊᒫᒪᑦᑎᑦᑎᔪᓂᑦ ᐃᕕᐊᖏᕐᓂᑦ. 
 
ᐱᖃᑎᒋᓚᐅᖅᑲᕋ ᑖᒧᓯ ᐊᓕᖅᑲᑐᖅᑐᖅ, ᐊᖏᔪᖅᑳᕆᔭᐅᔪᖅ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᒃᑯᖏᓐᓄᑦ ᐊᒻᒪᓗ 
ᐃᓱᒪᖅᑳᓚᐅᖅᑯᒍᒃ ᖃᐅᔨᓴᖅᑎᐅᓂᐊᖅᑐᒋᓪᓗᓄᑦ, ᑭᓯᐊᓂᓕ ᑕᑯᕋᓐᓈᖅᑎᑐᐃᓐᓇᐅᓚᐅᖅᑯᒍ. 
 
ᐅᖃᖅᑎ, ᑕᒪᓐᓇ ᐊᒥᓲᓂᑭᓴᐅᑎᔪᑦ ᖃᐅᔨᒋᐊᖅᑎᑦᑎᔾᔪᑎᐅᓚᐅᖅᑯ ᐊᒫᒪᑦᑎᑦᑎᓂᕐᒥᑦ ᐃᕕᐊᖏᒃᑯᑦ ᐊᒻᒪᓗ ᑖᓐᓇ 
ᐊᒥᓲᓂᑭᓴᐅᑎᓂᐅᔪᖅ ᑕᐃᒪᐃᒍᓐᓇᓚᐅᖅᑯ. 

ᐃᓚᖓ ᒪᓕᒐᓕᐅᖅᑎ: ᑎᑦᑎᓇᕐᖔᑦ? 
 
ᐊᖓᔪᖅᑲ ᐱᑯ: ᐋᒡᒐ. ᐊᒥᓲᓂᑭᓴᐅᑎᓂᐅᔪᖅ ᑕᕝᕙᓃᓚᐅᖅᑯ, ᐅᖃᖅᑎ, ᖃᐅᔨᑎᑦᑎᒋᐊᕐᓂᕐᒥᑦ ᐊᒫᒪᑦᑎᑦᑎᓂᕐᒥᑦ 
ᐃᕕᐊᓐᖏᒃᑯᑦ ᐊᒻᒪᓗ ᐱᓕᕆᕕᐅᔪᖅ ᑕᐃᒪᐃᔅᓯᒪᕗᖅ, ᐱᓕᕆᕕᐅᔪᑦ ᐋᓐᓂᐊᖃᓐᖏᑐᓕᕆᔨᒃᑯᓐᓂ ᐊᒻᒪᓗ 
ᐃᓄᓕᕆᔨᒃᑯᓐᓂ, ᐊᒻᒪᓗᑦᑕᐅᖅ ᐊᒥᓱᒻᒪᕆᐅᔪᑦ ᐋᓐᓂᐊᖃᓐᖏᑦᑐᓕᕆᔨᒃᑯᑦ ᐅᖃᖅᓯᒪᒻᒪᑕ ᐊᒫᒪᑦᑎᑦᑎᓂᕐᒥᑦ 
ᐃᕕᐊᖏᒃᑯᑦ ᐱᐅᓂᖅᐹᖑᒻᒪ ᕿᑐᕐᖓᑎᓐᓄᑦ. 
 
ᐅᖃᖅᑎ, ᐃᓛᑦᑕᐅᖅ, ᐱᓇᓱᐊᕆᕗᒍᑦ ᖃᖓᓕᒫᒃᑯᑦ ᐊᒫᒪᑦᑎᑦᑎᖁᔨᓪᓗᑕ ᐃᕕᐊᖏᒃᑯᑦ ᐊᒻᒪᓗ ᑕᒪᓐᓇ 
ᐊᑐᖅᑕᐅᑎᓐᓇᒍ, ᐆᑦᑑᑎᒋᓗᒍ, ᐃᒨᔪᑦ ᐃᓚᒋᐊᓖᑦ ᐃᒥᕐᒥᑦ ᐅᕝᕙᓘᓐᓃᑦ ᐊᔾᔨᒌᓐᖏᑦᑑᑎᐅᔪᑦ ᐃᒻᒧᒋᔭᐅᕙᑦᑐᑦ, 
ᐊᑐᖅᑕᐅᒋᐊᖃᕐᑎᓐᓇᒋᑦ. ᑭᓯᐊᓂᓕ, ᐃᓛᓐᓂᒃᑯᑦ ᐊᑐᖅᑕᐅᒋᐊᖃᓲᖑᒋᕗᑦ. 
 
ᐅᖃᖅᑏ, ᐅᐱᒍᓱᒻᒪᕆᑉᐳᖓ ᐊᒥᓲᓛᖑᔪᑦ, ᖁᑦᑎᓂᖅᐹᖑᔪᒥᑦ, ᐊᒥᓲᓛᖑᔪᓂᑦ ᐊᒫᒪᑦᑎᑦᑎᖃᑦᑕᖅᑯᒍᑦ 
ᐃᕕᐊᖏᒃᑯᑦ ᓄᓇᕐᔪᐊᑎᓐᓂ ᐊᒻᒪᓗ ᐅᖃᖅᑎ, ᑕᒪᓐᓇ ᐅᐱᓐᓇᒻᒪᕆᑉᐳᖅ ᕿᑐᕐᖓᑎᓐᓄᑦ ᐊᒻᒪᓗ ᑕᒪᒃᑯᓄᖓ 
ᐊᓈᓇᓄᑦ ᐊᒫᒪᑦᑎᑦᑎᕙᑦᑐᓄᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ, ᐊᖓᔪᖅᑳ. ᐅᖃᐅᓯᒃᑯᑦ ᐊᐱᖅᑯᓰᑦ. ᐃᓚᒋᐊᕈᑦ. ᓄᑕᕋᒃ. 
 
ᓄᑕᕋᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐃᕕᐊᖏᒃᑯᑦ ᐊᒫᒪᑦᑎᑦᑎᓂᖅ, ᐊᒫᒪᑦᑎᑦᑎᓂᖅ ᐱᐅᓂᖅᐹᖑᔪᖅ 
ᑭᒃᑯᑐᐃᓐᓇᕐᓄᑦ. ᐊᐱᖅᑯᓯᕆᔭᕋᓕ ᑭᓇᑐᐃᓐᓇᖅ ᐋᓐᓂᐊᕕᓕᐊᖅᑐᖅ ᐋᑐᕚᒧᑦ ᐊᒻᒪᓗ ᓇᔅᓴᕆᐊᖃᕐᑐᑎᑦ 
ᓄᑕᕋᕐᒥᓂᑦ ᐊᒫᒪᑦᑎᒪᔾᔪᒃ, ᑭᓯᐊᓂᓕ ᐱᑕᖃᓚᐅᖅᑯ ᐃᓄᓐᒥᑦ ᐅᖃᐅᔾᔭᐅᓚᐅᖅᑐᒥᑦ ᓇᔅᓴᕈᓐᓇᔮᓐᖏᒻᒪᒍ 
ᕿᑐᕐᖓᓂ ᑕᕝᕗᖓ ᑐᔪᕐᒥᕕᐅᔪᒧᑦ. 
 
ᒪᓕᒐᖅᑕᖃᖅᑳ ᑕᕝᕙᓂ ᓇᔅᓴᕈᓐᓇᖏᓐᓂᕋᖅᑐᒥᑦ ᓄᑕᕋᐅᔪᒥᑦ ᐊᒫᒪᑦᑎᑕᕐᓂᑦ ᐊᒻᒪᓗ ᓇᔅᓴᕆᐊᖃᔾᔮᓇᒍ 
ᐊᒫᒪᑦᑎᑕᐃᑦ, ᐋᓐᓂᐊᕕᒻᒧᑦ ᖃᓪᓗᓈᓂ? 
 
ᖃᐅᔨᒍᒪᑐᐃᓐᓇᖅᑯᖓᓕ ᒪᓕᒐᖅᑕᖃᕐᒪᖔᖅ ᐋᖅᑭᔅᓯᒪᔪᒥᑦ, ᐅᖃᖅᓯᒪᔪᖅ ᓇᔅᓴᕈᓐᓇᖏᓐᓇᕕᑦ ᓄᑕᕋᕐᓂᑦ 
ᐊᒫᒪᑦᑎᑦᑎᒍᕕᑦ ᐋᓐᓂᐊᕕᓕᐊᕐᓗᓂ ᖃᓪᓗᓈ ᓄᓇᖓᓐᓄ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᐊᖓᔪᖅᑳ ᐱᑯ. 
 
ᐊᖓᔪᖅᑲ ᐱᑯ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑎ, ᒪᓕᒐᓕᐅᖅᑎᐅᔪᖅ ᐊᐱᕆᓯᒪᓕᖅᑯ ᒪᓕᒐᓕᐅᖅᕕᑎᓐᓂ, ᐃᒻᒪᖃ 
ᐱᓇᓱᐊᕈᓯᐅᕌᕐᔪᑦᑐᒥᑦ ᐅᕝᕙᓘᓐᓃᑦ ᒪᕐᕉᓕᖅᑑᓐᓂ, ᐃᓱᒫᓘᑎᐅᒻᒪᕆᑦᑐᖅ, ᐊᓈᓇᐅᔪᖅ ᐊᒫᖅᑐᖅ ᕿᑐᕐᖓᒥᓂᑦ 
ᐊᒻᒪᓗ ᐊᑭᓕᕆᐊᖃᕐᑎᑕᐅᓪᓗᓂ ᕿᑐᕐᖓᖓ ᑕᕝᕙᓃᖃᑎᒋᓂᐊᖅᑲᒍ ᑐᔪᕐᒥᕕᐅᔪᒥᑦ ᐊᒻᒪᓗ ᐃᓛᑦᑕᐅᖅ, 
ᒪᓕᒐᓕᐅᖅᑎᐅᔪᖅ ᖃᐃᑦᑎᒻᒪᑦ ᓇᓕᖅᑲᒥᑦ, ᐊᑭᓕᓕᓚᐅᖅᑲᕗᑦ ᐊᓈᓇᒋᔭᐅᔪᖅ ᑕᐃᒪᐃᒋᐊᖃᓐᖏᓐᓂᑰᔪᒧᑦ. 
 
ᐅᖃᖅᑎ, ᒐᕙᒪᕗᑦ ᒪᓕᒐᖃᓐᖏᓚᑦ ᐅᖃᖅᓯᒪᔪᒥᑦ, ᕿᑐᕐᖓᕆᔭᐅᔪᑦ ᐊᒫᒪᑦᑎᑕᐅᔪᖅ ᐃᕕᐊᖏᒃᑯᑦ 
ᓇᔅᓴᕆᐊᖃᓐᖏᓐᓂᕋᖅᑕᐅᓪᓗᓂᑦ ᑐᔪᕐᒥᕕᐅᔪᒧᑦ ᐅᕝᕙᓘᓐᓃᑦ ᐊᓈᓇᐅᔪᒧᑦ. ᒪᓕᒐᖅᑕᖃᓐᖏᓚᖅ ᒐᕙᒪᑦᑎᓐᓂ 
ᑎᑎᕋᖅᓯᒪᔪᒥᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ, ᐊᖓᔪᖅᑳ. ᐅᖃᐅᓯᒃᑯᑦ ᐊᐱᖅᑯᓰᑦ. ᐃᓚᒋᐊᕈᑦ. ᓄᑕᕋᒃ. 

ᓄᑕᕋᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐊᖓᔪᖅᑳ ᐅᖃᖅᑯ ᒪᓕᒐᖅᑕᖃᓐᖏᓐᓂᕋᐃᓪᓗᓂ ᑕᕝᕙᓂ 
ᐱᓕᕆᕕᐅᔪᓂᑦ ᐋᓐᓂᐊᖃᓐᖏᑦᑐᓕᕆᔨᒃᑯᓐᓂ ᐊᒻᒪᓗ ᐃᓄᓕᕆᔨᒃᑯᓐᓂ. ᖃᐅᔨᒍᒪᓕᕆᕗᖓᓕ ᑐᔪᕐᒥᕕᐅᔪᖅ 
ᓱᕈᓯᕐᓂᑦ ᑕᕝᕙᓃᑎᑦᑎᔪᒪᓐᖏᒻᒪᖔᑕ, ᐅᐊᑦᑎᔭᐅᒐᔭᖅᑐᒥᑦ ᓱᕈᓯᕐᒥᑦ, ᐋᖅᑭᑦᑕᐅᓯᒪᒋᐊᖃᕆᕗᖅ ᐊᒫᒪᑦᑎᑦᑎᔪᖅ 
ᐃᕕᐊᖏᒃᑯᑦ ᐊᓈᓇᐅᔪᖅ ᐅᖃᐅᔾᔭᐅᓗᑎᑦ ᓇᔅᓴᕈᓐᓇᕐᓂᖏᓐᓂ ᐊᒫᒪᑦᑎᑕᖏᓐᓂ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᐊᖓᔪᖅᑳ ᐱᑯ. 
 
ᐊᖓᔪᖅᑳ ᐱᑯ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑎ, ᑕᐃᒪᐃᓐᓂᖅᑲᑦ ᐊᓈᓇᒋᔭᐅᔪᖅ ᐊᐅᓪᓚᕆᐊᖃᕐᓂᖅᑲᑦ 
ᐋᓐᓂᐊᕕᓕᐊᕐᓗᓂ, ᐊᒻᒪᓗ ᐊᒫᒪᑦᑎᑦᑎᒍᓂ ᐊᕐᕌᒎᓕᒻᒥ ᐊᑖᓂ ᐊᑕᐅᓯᕐᒥᑦ, ᐊᒫᕐᓗᓂᐅᒃ ᐊᒻᒪᓗ ᐅᖃᖅᑏ, 
ᓂᕆᐅᒃᑲᔭᖅᑯᖓᓕ ᐊᓈᓇᐅᔪᖅ ᓇᔅᓴᕈᓐᓇᓂᐊᕐᖓᒍ. 
 
ᐅᖃᖅᑎ, ᑐᔪᕐᒥᕕᐅᔪᑦ ᐋᓐᓂᐊᕕᓕᐊᖅᑐᓄᑦ ᐱᔭᕆᐊᖃᓐᖏᓚᑦ, ᐊᒻᒪᓗ ᐱᔪᓐᓇᐅᑎᖃᓐᖏᓚᑦ ᓱᕈᓯᐅᔪᒥᑦ 
ᐃᓯᖅᑎᑕᐅᔪᓐᓇᖏᑦᑐᒥᑦ ᐊᒫᒪᑦᑎᑕᐅᔪᒥᑦ ᑕᕝᕙᓃᖁᔭᐅᓐᖏᑐᐃᓐᓇᕐᓗᓂ. ᐊᓈᓇᐅᔪᖅ ᐱᔪᓐᓇᐅᑎᖃᖅᑯ 
ᕿᑐᕐᖓᖏᒥᑦ ᐱᓯᒪᑦᑎᒍᓐᓴᕐᓗᓂ. 
 
ᖃᖓᑐᐃᓐᓇᒃᑯᑦ ᑕᐃᒪᐃᑦᑐᖃᓕᕐᓂᖅᑲᑦ, ᒪᓕᒐᓕᐅᖅᑎᐅᔫᑉ ᖃᐅᔨᒪᔭᖓᒍᑦ, ᑲᒪᒋᔪᓐᓇᖅᑲᕗᑦ. ᑕᐃᒪᐃᓚᐅᕐᖓᑦ 
ᓇᓕᖅᑲᐅᔪᒥᑦ, ᖃᐃᑦᑎᔪᓐᓇᕐᖓᑦ ᓇᓕᖅᑲᒥᑦ, ᐊᑭᓖᔪᓐᓇᓚᐅᖅᑯᒍᑦ ᐊᓈᓇᐅᔪᒥᑦ. ᐊᒻᒪᓗ ᑕᐃᒪᐃᑦᑐᖃᓕᕐᓂᖅᑲᑦ 
ᓇᔅᓴᕈᓐᓇᖏᑦᑎᑦᑎᔪᒥᑦ ᐊᓈᓇᐅᔪᒥᑦ ᐅᕝᕙᓘᓐᓃᑦ ᐃᓱᒫᓘᑎᑕᖃᕐᓂᖅᑲᑦ ᕿᑐᕐᖓᐅᔪᒥᑦ, ᐊᒻᒪᓗ ᖃᐅᔨᒪᒍᑦᑎᒍ, 
ᖃᓄᐃᓕᐅᕈᑎᒋᔪᓐᓇᕋᔭᖅᑲᕗᑦ. ᖁᕕᐊᒋᕙᕋ ᒪᓕᒐᓕᐅᖅᑎᐅᑉ ᐅᖃᐅᓯᕆᒍᓐᓇᕐᖓᒍ ᑕᒪᓐᓇ. ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᓰᑦ. ᐃᓚᒋᐊᕈᑦ. ᑭᖑᓕᖅᐹᖅ ᐃᓚᒋᐊᕈᑦ. ᓄᑕᕋᒃ. 
 
ᓄᑕᕋᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐅᖃᐅᓯᖃᖅᑯᖓᓕ ᓄᑕᕋᕐᓂᑦ, ᐊᕐᕌᒎᖃᓐᖏᑦᑐᓂᓪᓘᓐᓃᑦ. ᑕᐃᒃᑯᐊ 
ᐊᒫᒪᑦᑎᑕᐅᔪᑦ ᐃᕕᐊᖏᒃᑯᑦ ᐊᓈᓇᖓᓄᑦ. ᖁᑦᑕᕕᔅᓯᒪᔪᓂᑦ, ᐊᒻᒪᓗ ᐃᓛᓐᓂᒃᑯᑦ ᐊᐃᑉᐸᖃᓐᖏᑦᑐᑦ ᐊᓈᓇᐅᔪᑦ 
ᓇᔅᓴᓲᖑᕗᑦ ᓄᑕᕋᖏᓐᓂ ᐊᒻᒪᓗ ᑐᔪᕐᒥᕕᒻᒦᒋᐊᖃᕐᑐᑎᑦ ᐋᓐᓂᐊᕕᓕᐊᖅᑐᓄᑦ. 
 
ᐱᑕᖃᕐᑎᑦᑎᓂᕐᒥᓪᓕᑭᐊᖅ ᖁᑦᑕᕕᓐᓂ? ᐱᑕᖃᕋᔭᖅᑳ ᒪᓕᒐᐅᔪᒥᑦ, ᒫᓂᑎᑐᑦ ᐱᑕᖃᖅᑐᒥᑦ ᑕᒫᓂ ᐃᖃᓗᓐᓂ, 
ᖁᑦᑕᕐᕕᓄᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᐊᖓᔪᖅᑲ ᐱᑯ. 
 
ᐊᖓᔪᖅᑲ ᐱᑯ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑎ, ᐃᓄᑦᑎᑐᑦ, ᔫᐱ ᐅᖃᖅᑯ, ᖁᑦᑕᕐᕕᒃ, ᐃᓄᑦᑎᑐᑦ ᑐᑭᓯᐊᔭᒃᑯᓪᓕ, 
ᐅᖃᐅᓯᖃᕐᑐᒋᕙᕋ ᖁᑦᑕᕐᕕᓂᑦ, ᐃᒋᑕᒐᕈᓗᓐᓂ. ᑕᐃᒫᒃ ᐅᖃᕋᑖᖅᑮᑦ, ᖁᑦᑕᕐᕕᒃ? ᐆ,ᐆᑮ. ᖁᑦᑕᕐᕕᑦ, 
ᖁᐃᓐᖏᓕᑕᖅ. ᐅᖃᕋᔭᖅᑯᖓᓕ ᖁᑦᑕᕐᕕᒃ, ᐊᔾᔨᖓ. ᑕᒪᓐᓇ ᑕᐃᒫᔅᓴᐃᓐᓇᐅᒐᓗᐊᓄᕐᒪᖔᖅ 
ᖃᐅᔨᒐᓱᑐᐃᓐᓇᖅᑯᖓ. 
 
ᐅᖃᖅᑎ, ᖃᓄᐃᓕᖓᓂᖓ ᐊᖏᔪᖅᑳᕆᔭᐅᔪᖅ ᒪᓕᓪᓗᒍ, ᑐᔪᕐᒥᕕᐅᔪᓂᑦ ᐋᓐᓂᐊᕕᓕᐊᖅᑐᓄᑦ, ᐊᔾᔨᒌᓐᖏᑦᑐᓂᑦ 
ᐊᑐᐃᓐᓇᐅᑎᑦᑎᕗᒍᑦ ᐃᒋᑕᒐᕈᓗᓐᓂ ᖁᑦᑕᕐᕕᓂᑦ. ᐅᖃᖅᑎ, ᐊᔾᔨᒌᓐᖏᑦᑐᓂᑦᑕᐅᖅ ᐊᖏᓂᖃᕆᕗᑦ, ᒪᓕᓪᓗᒍ 
ᓄᑕᕋᐅᔪᖅ. ᐱᑕᖃᕐᖓᑦ ᐃᓅᕋᑖᖅᑐᓄᑦ, ᐊᖏᓂᖏᑦ 5 – 12-ᒧᑦ ᐊᒻᒪᓗ ᐊᓯᖏᓪᓗ. 

ᐅᖃᖅᑎ, ᑕᒪᒃᑯᐊ ᐊᑐᐃᓐᓇᐅᒐᔪᓲᖑᕗᑦ ᐊᖏᔪᖅᑳᖑᔪᓄᑦ. ᖃᐅᔨᒪᕗᖓ ᐃᓄᐃᑦ ᐊᐅᓪᓚᖅᑎᑕᐅᖃᑦᑕᖅᓯᒪᔪᑦ 
ᐋᓐᓂᐊᕕᓕᐊᖅᑐᑦ, ᑮᓇᐅᔭᖃᕐᓂᖏᑉᐸᑕ ᐊᐅᓪᓚᑎᓪᓗᒋᑦ, ᑮᓇᐅᔭᖃᓐᖏᓐᓂᑯᖏᓐᓄᑦ. ᐊᒻᒪᓗ ᐋᑑᕚᒧᕋᐃᒻᒪᑕ, 
ᐊᑐᐃᓐᓇᐅᖏᑦᑐᖃᕐᑐᑎᑦ ᑕᐃᒪᐃᑦᑐᓂᑦ. ᐊᑭᓕᐅᑎᔅᓴᖃᓐᖏᑦᑐᓂᑦ. 
 
ᑕᐃᒪᐃᑦᑐᖃᕐᓂᖅᑲᑦ, ᐅᖃᖅᑎ, ᑕᒪᒃᑯᐊ ᐊᑭᖏᑦ ᐊᑭᓕᕋᔭᖅᑲᕗᑦ ᐊᒻᒪᓗ ᐊᑐᐃᓐᓇᐅᒋᐊᖃᖅᑯᑦ ᑐᔪᕐᒥᕕᐅᔪᓂᑦ 
ᐋᓐᓂᐊᕕᓕᐊᖅᑐᓄᑦ ᐊᖏᔪᖅᑳᖑᔪᓄᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ, ᐊᖓᔪᖅᑳ. ᐅᖃᐅᓯᒃᑯᑦ ᐊᐱᖅᑯᓰᑦ. ᐃᒃᑲᕐᕆᐊᓗᒃ. 
 
ᐊᐱᖅᑯᑦ 700-1(6): ᐃᓄᓐᓄᑦ ᑐᑭᓯᑎᑦᑎᒋᐊᕐᓂᐅᔪᖅ ᑭᒃᑯᑐᐃᓐᓇᕐᓄᑦ ᐱᔪᓐᓇᐅᑎᐅᔪᖅ ᒪᓕᒐᒃᓴᖅ 
 
ᐃᒃᑲᕐᕆᐊᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐅᖃᖅᑎ, ᓄᖅᑲᖅᑯᒍᑦ ᑲᑎᒪᓂᑦᑎᓐᓂ ᓱᓕ 
ᐊᐱᖅᑯᓯᔅᓴᖃᕐᑎᓪᓗᖓ ᐊᒥᓱᓂᑦ. ᑐᑭᓯᒋᐊᒃᑲᓐᓂᕈᒪᑐᐃᓐᓇᖅᑯᖓ ᐅᓪᓗᒥ ᑭᖑᓕᖅᐹᐸᓪᓚᐃᓕᕋᑦᑕ. 
 
ᐊᖏᖃᑎᒌᒍᑎᒋᓚᐅᖅᑕᕗᑦ ᒪᓕᒐᖅ 12 ᐃᑉᐸᑦᓴᖅ. ᐊᐱᕆᒍᒪᔭᕋ ᓯᕗᓕᖅᑎ ᐃᓄᐃᖅ ᑕᖅᑳᓃᑦᑐᑦ ᓄᓇᓕᓐᓂ 
ᓄᓇᕗᒻᒥ, ᑐᑭᓯᓯᒪᓐᖏᑦᑐᑦ ᒪᓕᒐᕐᒥᒃ, ᖃᓄᖅ ᑐᓴᖅᑎᑕᐅᓂᐊᕐᒪᖔᑕ ᒪᓕᒐᕐᒥᒃ. ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ: ᓯᕗᓕᖅᑎ ᐅᑲᓕᖅ. 
 
ᓯᕗᓕᖅᑎ ᐅᑲᓕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᒪᓕᒐᖅ ᑲᔪᓯᑎᑕᐅᒪᐅᕐᒪᑦ ᒪᓕᒐᓕᐅᕐᕕᒻᒥ ᐃᑉᐸᑦᓴᖅ 
ᐊᒻᒪᓗ ᐊᑐᓕᑦᔮᓇᓂ ᐊᕐᕌᒍᓕᒫᒥ, ᐊᒻᒪᓗ ᑐᓴᐅᒪᖁᓪᓗᑎᒍ ᒪᓕᒐᕐᒥᒃ, ᐊᒻᒪᓗ ᓴᖅᑮᓂᐊᖅᑐᒍᑦ ᑐᓴᐅᒪᔾᔪᑎᒃᓴᓂᒃ 
ᐊᒻᒪᓗ ᑐᓴᒪᐅᔭᑦᓴᓂᒃ ᑭᓇᒃᑯᑐᐃᓐᓇᕐᓄᑦ ᑕᖅᑳᓂ ᑭᓯᐊᓂ ᖃᐅᔨᒪᓪᓚᕆᓐᖏᑦᑐᖓ ᖃᖓ 
ᑐᓂᐅᖅᑲᖅᑕᐅᓛᕐᒪᖔᑕ ᓄᓇᓕᓐᓄᑦ. ᐊᑐᐃᓐᓇᐅᓕᑐᐊᖅᐸᑕ, ᐊᐅᓪᓚᖅᑎᓐᓂᐊᖅᑕᕗᑦ ᓄᓇᓕᓐᓄᑦ. ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑎᑦᓴᐃᑦ. ᐃᓚᒋᐊᕈᑏᑦ. ᐃᒃᑲᕐᕆᐊᓗᒃ. 
 
ᐃᒃᑲᕆᐊᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᒻᒪᓗ ᖁᔭᓐᓇᒦᖅᑲᕋ ᓯᕗᓕᖅᑎ ᑭᐅᔾᔪᑎᖓᓄᑦ. ᑭᓇᒃᑯᑦ 
ᓄᓇᓕᓐᓅᕐᓂᐊᖅᐸᑦ ᒥᓂᔅᑕᐅᕕᖓᓂᒃ ᐅᕝᕙᓗ ᑎᑎᕋᖅᓯᒪᔪᑐᐃᓐᓇᓂᐊᖅᑲᑦ ᐊᓯᖏᓪᓗ ᑐᓴᕋᑦᓴᐃᑦ. ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ: ᓯᕗᓕᖅᑎ ᐅᑲᓕᖅ. 
 
ᓯᕗᓕᖅᑎ ᐅᑲᓕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐃᓱᒪᒋᓯᒪᓗᐊᓐᖏᑦᑕᕗᑦ ᑕᒪᓐᓇ ᒫᓐᓇᐅᔪᖅ 
ᖃᐅᔨᒪᓚᐅᓐᖏᓇᑦᑕ ᑲᔪᓯᑎᑕᐅᒐᔭᕐᒪᖔᖅ ᒪᓕᒐᑦᓴᖅ ᐃᑉᐸᑦᓴᖅ ᑕᐃᒪᐃᒻᒪᑦ ᐃᓱᒪᑦᓴᖅᓯᐅᕈᑎᒋᓯᒪᓐᖏᑕᕗᑦ 
ᑐᓴᖅᑎᑦᓯᓂᕆᒐᔭᖅᑕᕗᑦ, ᖃᐅᔨᒪᓐᖏᑦᑐᒍᑦ ᖃᓄᖅ ᐱᓂᐊᕐᒪᖔᑦᑕ ᑭᓯᐊᓂ ᐱᒍᓐᓇᕐᓕᒫᒃᑯᑦ 
ᑐᓴᐅᒪᑎᑦᓯᓇᓱᓐᓂᐊᕆᕗᒍᑦ. 
 
ᐅᕝᕙᓗ, ᑐᓴᕈᒪᔪᖓ ᒪᓕᒐᓕᐅᖅᑎᓂᒃ ᑭᓇᒃᑯᑐᐃᓐᓇᕐᓂᓪᓘᓐᓃᑦ ᖃᓄᖅ ᑐᓴᐅᒪᑎᑕᐅᖁᔨᒻᒪᖔᑖ. ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑎᑦᓴᐃᑦ. ᐃᓚᒋᐊᕈᑏᑦ. ᐃᒃᑲᕐᕆᐊᓗᒃ. 

ᐃᒃᑲᕐᕆᐊᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑲᑎᒪᔨᕋᓛᖁᑎᒃᑲ ᐅᑎᖅᑎᑦᓯᓚᐅᖅᑐᖅ ᒪᓕᒐᑦᓴᒥᒃ 
ᒪᓕᒐᓕᐅᕐᕕᒻᒧᑦ ᐊᒻᒪᓗ ᑎᓕᐅᕆᓪᓗᑎᒃ ᒐᕙᒪᒃᑯᓐᓂᒃ ᑐᓴᐅᒪᔭᐅᑎᑕᐅᖁᔨᓪᓗᑎᒃ ᒪᓕᒐᑦᓴᖅ 12-ᒥᒃ. ᒪᓕᒐᑦᓴᖅ 
ᑲᔪᓯᑎᑕᐅᓯᒪᓕᕐᒪᑦ, ᖃᓄᑭᐊᕐᖓᐃᑦ ᑐᓴᒪᐅᑎᑕᐅᓂᐊᖅᑲᑦ ᑭᓇᒃᑯᑐᐃᓐᓇᐃᑦ ᐊᒻᒪᓗ ᓄᓇᓖᑦ ᓄᓇᕗᒻᒥ. 
ᖁᔭᓐᓇᒦᒃ. ᐅᖃᖅᑏ.  
 
ᐅᖃᖅᑎ: ᓯᕗᓕᖅᑎ ᐅᑲᓕᖅ. 
 
ᓯᕗᓕᖅᑎ ᐅᑲᓕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑭᓇᑭᐊᖅ ᓇᓕᐊᒃᑭᐊᖅ ᑲᑎᒪᔨᕋᓛᓪᓘᓐᓃᑦ ᐊᒻᒪᓗ 
ᑐᓴᕋᑦᑎᒍᑦ ᐱᕙᓪᓕᐅᔪᑎᒍᑦ ᑐᓴᖅᑕᐅᑎᑦᓯᒍᓐᓇᕐᒥᔪᒍᑦ ᑐᓴᕋᑦᓴᖅᑕᖃᓛᕆᐊᖓ ᒪᓕᒐᖅ 12 ᒥᓵᓄᑦ 
ᖃᐅᔨᒪᒋᐊᓕᖏᓐᓂᒃ.  
 
ᐱᔪᓐᓇᕐᓂᓕᒫᒃᑯᑦ ᑐᓴᐅᖅᑕᐅᑎᑦᓯᓂᐊᖅᑯᒍᑦ ᑐᕌᒐᖓᓂ ᒪᓕᒐᑦᓴᐅᕐ ᐱᓇᓱᐊᑦᓯᐊᕐᓂᐊᖅᐳᒍᑦ. ᓄᓇ.ᓖᑦ 
ᐱᔪᒪᑉᐸᑕ, ᐅᕙᓐᓄᑦ ᐅᖃᕈᓐᓇᖅᑐᑦ ᖃᓄᖅ ᑐᓴᐅᒪᔭᐅᑎᑦᓯᐊᕈᓐᓇᕐᒪᖔᑦᑎᒍ ᒪᓕᒐᖅ 12. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᓯᕗᓕᖅᑏ. ᐅᖃᐅᓯᒃᑯᑦ ᐊᐱᖅᑯᑎᑦᓴᐃᑦ. ᐅᐃᓕᐊᒻᔅ.  
 
ᐊᐱᖅᑯᑦ 701-1(6) ᖃᖓ ᒪᒃᑯᑦᑐᓄᑦ ᑐᑭᒧᐊᑦᑎᑦᓯᔨᐅᑉ ᐃᖅᑲᓇᐃᔮᖓ ᐃᓐᓄᓛᖅᑲ ᐃᒃᐱᐊᕐᔪᒻᒥ 
 
ᐅᐃᓕᐊᒻᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᐱᖅᑯᑎᖓ, ᖃᐅᔨᒪᒌᖅᐸᓪᓚᐃᔭᖓ ᐊᐱᖅᑯᑎᒐ. 
 
ᐊᐱᕆᒍᒪᔭᕋ ᒥᓂᔅᑕᖓ ᐃᑯᐱᕝᕕᓕᕆᔨᒃᑯᑦ ᑐᓴᕋᑦᓴᓯᐊᕙᐃᑦ ᒥᑦᓵᓄᑦ ᐃᒃᐱᐊᕐᔪᒻᒥ ᐊᐅᓚᓂᐅᔪᑦ. 
ᐱᖓᓱᓪᓗᐊᑕᕐᓂᒃ ᐊᐱᖅᑯᑎᑦᓴᖃᖅᑐᖓ ᐅᖃᐅᓯᕋᒋᐊᒃᑲᓐᓂᖁᓪᓗᒍ ᑐᓴᕋᑦᓴᓂᒃ ᑎᑎᕋᖅᓯᒪᔪᓂᒃ. 
 
ᐃᓚᖓᑦ ᒪᒃᑯᑦᑐᓄᑦ ᐃᖅᑲᓇᐃᔭᖅᑎᑦᓯᓂᕐᒧᑦ ᐸᕐᓇᐅᑎ, ᐱᓕᕆᐊᖑᓂᐊᖅᑐᖅ ᐱᖃᐅᓯᑎᓗᓂ ᓴᖅᑭᖅᑕᐅᓂᖓ 
ᒪᒃᑯᖅᑐ ᐃᖅᑲᓇᐃᔭᖅᑐᓕᕆᓂᕐᒧᑦ ᑐᑭᒧᐊᑦᑎᑦᓯᔨ, ᐅᖃᐅᑎᒍᓐᓇᖅᑭᖓ ᖃᖓ ᑖᓐᓇ ᐃᖅᑲᓇᐃᔮᖅ 
ᐃᓄᓐᓂᐊᕐᒪᖔᖅ? ᖁᔭᓐᓇᒦᒃ.  
 
ᐅᖃᖅᑎ: ᐊᖓᔪᖅᑳ ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᕈᓐᓇᖏᑦᑐᒍᑦ ᖃᖓᓪᓚᕆᒃ ᐃᓐᓄᓂᐊᕐᒪᖔᖅ 
ᑭᓯᐊᓂ ᐱᔪᓐᓇᖅᓯᑐᐊᖅᐸᑦ ᐃᓄᓐᓂᐊᖅᑐᖅ, ᑭᓯᐊᓂ ᕿᓚᓕᒫᒃᑯᑦ ᐃᓐᓄᑎᒍᒪᔭᕗᑦ ᖃᐅᔨᓴᑦᓯᐊᕈᒪᒧᑦ ᓄᓇᓖᑦ 
ᐱᕚᓪᓕᕈᑎᖃᕋᓗᐊᕐᒪᖔᑕ ᐱᕕᓕᒫᑦᑯᑦ ᐊᒥᓱᐊᓗᓐᓂᒃ ᐃᖅᑲᓇᐃᔮᓂᒃ ᔭᒐᐃᓯᒪᒻᒪᑕ. ᐅᖃᕈᓐᓇᖏᑦᑐᖓ 
ᖃᖓᓪᓚᕆᒃ ᐃᓄᓐᓂᐊᕐᒪᖔᖅ, ᑭᓯᐊᓂ ᐱᓕᕆᐊᕆᑦᓴᐅᑎᒋᓂᐊᖅᑕᕗᑦ ᓯᕗᕙᖅᓯᒪᓂᐊᑦᑕ ᓴᓗᒻᓴᐃᓂᑦᓴᐅᔪᒧᑦ 
ᐅᔭᕋᓐᓂᐊᕐᕕᒻᒥᒃ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑎᑦᓴᐃᑦ. ᐃᓚᒋᐊᕈᑏᑦ. ᐅᐃᓕᐊᒻᔅ. 
 
ᐅᐃᓕᐊᒻᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᑖᓂ ᑖᑦᓱᒪ, ᐊᐱᕆᒍᒪᒻᒥᔪᖓ, ᐄ, ᑐᑭᓯᔪᖓ ᓇᑭᓐᖔᕐᒪᖔᖅ 
ᐅᖃᕆᐊᖃᕐᒪᑦ ᖃᖓ ᓴᓗᒻᒪᖅᓴᐃᓂᖅ ᐱᒋᐊᕋᔭᕐᒪᖔᖅ. 

ᐊᒻᒪᓗ ᐊᑖᓂ ᑐᓴᕋᑦᓴᐅᑉ ᐱᔾᔪᑎᖃᕐᑐᖅ ᐅᖃᐅᔾᔨᒋᐊᖅᑎᑦᓴᓂᒃ ᓄᓇᓕᓐᓂ ᐃᖅᑲᓇᐃᔭᖅᑎᓂᒃ ᐊᑐᕐᓗᑎᒃ 
CESO-ᑯᓐᓂᒃ, ᑭᓇᒥᒃ ᐅᖃᐅᓯᖃᕋᕕᑦ? ᑭᓇ ᐅᖃᐅᔾᔨᒋᐊᖅᑎᐅᓂᐊᕐᒪᑦ? ᑭᓇᒃᑯᓄᑯᐊ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᐊᖓᔪᖅᑳ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐃᒻᒪᖃ ᑭᓇᑐᐃᓐᓇᖅ ᐅᖃᐅᔾᔨᒋᐊᖅᑎᐅᒍᓐᓇᖅᑐᖅ 
ᐊᒻᒪᓗ ᐅᖃᐅᓯᖓ ᖃᓪᓗᓈᑎᑑᖅᑐᖅ. ᐱᓇᓱᐊᕐᓂᐊᖅᑐᒍᑦ ᐅᖃᐅᔨᒋᐊᖅᑎᑦᓯᐊᕙᓐᓂᒃ.  
 
ᑕᐃᒃᑯᐊ ᐊᑯᓂ ᐊᑑᑎᖃᑦᑕᖅᓯᒪᔪᑦ ᐱᐅᓂᖅᐸᐅᔪᑦ ᐅᖃᐅᔾᔨᒋᐊᖅᑎᐅᓪᓗᑎᒃ ᐊᒻᒪᓗ ᐱᓇᓱᐊᖃᑦᑕᓲᖑᒐᑦᑕ 
ᖃᐅᔨᒪᓐᓂᐅᓂᖅᐸᐅᔪᓂᒃ ᐊᒻᒪᓗ ᐃᓕᓐᓂᐊᓕᕋᒪ ᐃᖅᑲᓇᐃᔮᒥᒃ, ᐃᓱᒪᖅᓲᑎᖃᔪᔪᖓ ᑭᓇᒥᒃ 
ᐅᖃᐅᔾᔨᒋᐊᖅᑎᖃᕈᒪᒻᒪᖔᕐᒪ.  
 
ᐃᒻᒪᖃ ᐃᓕᓐᓂᐊᖅᑏᑦ ᐃᓕᓐᓂᐊᖅᑐᑦ ᐅᖃᐅᔾᔨᒋᐊᕐᓂᕐᒥᒃ ᓂᕈᐊᕈᓐᓇᖅᑐᑦ ᑭᓇᒥᒃ 
ᐅᖃᐅᔾᔨᒋᐊᖅᑎᖃᕈᒪᒻᒪᖔᕐᒥᒃ. ᖁᔭᓐᓇᒦᒃ. 
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑎᑦᓴᐃᑦ. ᐃᓚᒋᐊᕈᑎᑦᓴᐃᑦ. ᐅᐃᓕᐊᒻᔅ. 
 
ᐅᐃᓕᐊᒻᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᒻᒪᓗ ᐊᑖᓂ ᑖᑦᓱᒥᒪ, ᒥᓂᔅᑕᐅᑉ ᐅᖃᐅᓯᑦᓴᖏᓐᓂ, 
ᐱᒻᒪᕆᐅᓂᖅᐸᐅᒐᔭᖅᑐᖅ ᓱᓕᕆᐊᖑᔪᑦ ᐊᑦᑐᐊᓂᖃᖅᑐᖅ ᐃᓪᓗᖃᖅᑎᑕᐅᓂᕐᒧᑦ ᐃᓪᓗᑭᑦᓴᖅᑐᓪᓚᕆᐅᒐᑦᑕ 
ᐃᒃᐱᐊᕐᔪᒻᒥ ᐊᒻᒪᓗ ᐱᖓᓱᓂᒃ ᐃᓪᓗᓕᐅᖅᑐᖃᕐᓂᐊᖅᓱᓂ ᐃᓪᓗᓕᕆᔨᒃᑯᑎᒍᑦ. 
 
ᐃᓱᒪᑐᐃᓐᓇᖅᑐᖓ (ᑐᓵᔨᑎᒎᖅᑐᖅ ᐃᓱᓕᑦᑐᖅ) ᓱᓕᕆᐊᖑᔪᑦ ᐊᑦᑐᐊᓂᖃᖅᑐᑦ ᐃᓪᓗᖃᖅᑎᑕᐅᓂᕐᒧᑦ. 
(ᑐᓵᔨᑎᒍᑦ): ᐅᖃᕆᐊᒃᑲᓐᓂᕈᓐᓇᖅᑭᑦ ᖃᓄᖅ ᑖᓐᓇ ᑐᑭᖃᕐᒪᖔᖅ ᑐᓴᐅᒪᑎᓐᓂᐊᕋᒃᑭᑦ ᐃᒃᐱᐊᕐᔪᒻᒥᐅᑦ? 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᐊᖓᔪᖅᑳ ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᒪᒥᐊᓇᖅ, ᐅᖃᐅᓯᕆᒋᐊᒃᑲᓐᓂᕈᓐᓇᖏᓐᓇᒃᑯ 
ᐃᓱᒫᓘᑕᐅᔪᖅ ᒫᓐᓇᐅᔪᖅ ᐃᓪᓗᓕᕆᓂᕐᒨᖓᔪᖅ ᐊᖏᓗᐊᕐᒪᑦ, ᑭᓯᐊᓂ ᑐᓂᒪᓂᖃᖅᑐᒍᑦ ᖃᐅᔨᓴᑦᓯᐊᕐᓂᐊᕐᓗᑕ 
ᐱᓕᕆᖃᑎᒌᓂᒃ ᐱᓕᕆᖃᑎᒌᒐᔭᖅᑐᓂᒃ ᐃᓪᓗᖃᑦᓯᐊᖅᑎᑕᐅᒐᓗᐊᕐᒪᖔᑕ ᓱᓕᕆᔪᑦ. 
 
ᒥᓂᔅᑕᐅᕕᐅᔪᑦ ᐃᑯᐱᕝᕕᓕᕆᔨᒃᑯᑦ, ᓄᓇᓕᓐᓂ ᒐᕙᒪᓕᕆᔩᑦ ᐃᖏᕐᕋᔪᓕᕆᔩᓪᓗ, ᐃᓕᓐᓂᐊᖅᑐᓕᕆᔨᒃᑯᑦ, 
ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ, ᐃᓪᓗᓕᕆᔨᕐᔪᐊᒃᑯᑦ ᐊᒻᒪᓗ ᕼᐋᒻᒪᓚᒃᑯᖏᑦ ᐃᒃᐱᐊᕐᔫᑉ. 
 
ᑖᒃᑯᐊ ᐱᓕᕆᖃᑎᒌᑦᑐᑦ ᕿᒥᕐᕈᓂᐊᖅᑐᑦ ᖃᓄᖅ ᖃᐅᔨᓴᑦᓯᐊᕐᓂᐊᕐᒪᖔᑦᑕ ᐊᑐᐃᓐᓇᐅᒍᓐᓇᕐᓂᖏᓐᓂᒃ ᐃᓪᓗᐃᑦ 
ᓇᐅᑐᐃᓐᓇᕐᓄᑦ ᐃᖅᑲᓇᐃᔮᓄᑦ ᓴᖅᑭᖅᑕᐅᔪᓄᑦ ᑕᐃᑯᖓ ᓄᓇᓕᓐᓄᑦ ᑕᕝᕘᓇ ᐊᐅᓚᓂᖓᑎᒍᑦ. ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ: ᐃᓚᒋᐊᕈᑏᑦ. ᑭᖑᓪᓕᖅᐹᒥ ᐃᓚᒋᐊᕈᑎ. ᐅᐃᓕᐊᒻᔅ. 

ᐊᐃᓕᐊᒻᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᒻᒪᓗ, ᐊᐱᖅᑯᑎᒃᑲᓐᓂᖅ ᒥᓂᔅᑕᐅ ᖃᐅᔨᒪᕙ ᐃᓚᖏᑦ 
ᐃᒃᐱᐊᕐᔪᒻᒥᐅᑦ ᓇᓂᓯᕕᒻᒥᐅᖑᓐᓂᕆᐊᖏᑦ ᒪᑐᓚᐅᖅᑎᓐᓇᒍ. 
 
ᑕᐃᒃᑯᐊ ᐃᓚᒌᑦ ᐃᓱᒪᒋᔭᐅᓯᒪᕙᑦ ᐃᓪᓗᖃᖅᑎᑕᐅᒐᔭᕐᒪᖔᑕ ᐃᒃᐱᐊᕐᔪᒻᒥ ᐃᒪᖏᑦ ᐃᓚᒥᓂ ᑐᔪᕐᒥᒋᐊᖃᕐᓯᒪᒻᒪᑕ 
ᐃᒃᐱᐊᕐᔪᒻᒥ ᐃᓪᓗᑦᓴᖃᑦᓯᐊᖏᓐᓂᒃ ᐱᔾᔪᑕᐅᑦᓱᓂ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᐊᖓᔪᖅᑳ ᐊᑭᓱᒃ.  
 
ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐄ, ᑕᐃᒪᐃᑦᑐᓄᓄᓇ ᑐᕌᖓᔪᖅ. 
ᐊᑦᑐᐃᓂᖃᓪᓚᕆᒻᒪᑦ ᐃᓅᓯᐅᔪᓂᒃ ᑖᓐᓇ ᓯᕗᓪᓕᐅᔾᔭᐅᒋᐊᖃᕋᔭᖅᑐᖅ. ᖁᔭᓐᓇᒦᒃ. 
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑎᑦᓴᐃᑦ. ᐃᖅᑭᑦᑐᖅ. 
 
ᐊᐱᖅᑯᑦ 702-1(6): ᑮᓇᐅᔭᐃᑦ ᓇᑲᑕᐅᔪᑦ ᐊᖏᕐᕋᖃᖅᑐᓕᕆᔨᓅᖓᔪᑦ 
 
ᐃᖅᑭᑦᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᓪᓗᒥ ᐃᒡᓗᓕᒻᒥ ᐊᑲᐃᓪᓕᐅᕈᑎᑕᖃᖅᑐᖅ ᑮᓇᐅᔭᖃᓐᖏᓐᓂᖅ 
ᐱᔾᔪᑕᐅᓪᓗᓂ. ᐃᓄᑐᖃᐃᑦ ᐊᖏᕐᕋᓕᕆᔭᐅᒋᐊᓖᑦ, ᐅᐸᑦᑕᐅᕙᓪᓗᑎᒃ. ᐊᒻᒪᓗ ᐊᖏᕐᕋᖃᖅᑐᓕᕆᔩᑦ, 
ᑮᓇᐅᔾᔭᑦᓵᖏᑦ ᓇᑲᑕᐅᓯᒪᒧᑦ. 
 
ᐅᖃᓚᐅᖅᓯᒪᕙᓪᓚᐃᔪᑦ ᒐᕙᒪᒃᑯᖅ ᐊᑭᓕᖅᑑᑕᐅᔾᔪᑎᖏᑦ ᐃᑲᔪᖅᑕᐅᔾᔪᑎᖏᓪᓗ ᐃᖅᑲᓇᐃᔭᖅᑏᑦ 
ᐊᑦᑐᖅᑕᐅᒐᔭᓐᖏᒋᐊᖏᑦ ᑕᐃᒪᐃᒻᒪᑦ ᐃᓱᒪᕗᖓ ᖃᓄᖅ ᑮᓇᔭᐅᑦ ᐊᖏᕐᕋᖃᖅᑐᓕᕆᓂᕐᒧᑦ ᐱᓕᕆᐊᖑᓐᖏᓚᑦ. 
ᒐᕙᒪᑐᖃᒃᑯᑦ ᐊᐅᓚᑕᖓᑦ?. ᐊᐱᖅᑯᑎᒐ ᑐᕌᖅᑐᖅ ᐋᓐᓂᐊᖃᑦᓇᖏᑦᑐᓕᕆᓂᕐᒧᑦ ᒥᓂᔅᑕᒧᑦ. ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ: ᐊᖓᔪᖅᑳ ᐱᑯ. 
 
ᐊᖓᔪᖅᑳ ᐱᑯ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᓯᕗᓪᓕᖅᐹᒥ, ᐅᐱᒋᓂᖅᐹᕆᕙᓪᓚᐃᔭᕗᑦ ᓱᓕᕆᐊᖑᔪᓂ 
ᐊᖏᕐᕋᖃᖅᑐᓕᕆᓂᖅ. ᓯᕗᓪᓕᖅᐹᒥ ᐅᑯᐊ ᒐᕙᒪᐅᓕᖅᑎᓪᓗᒋᑦ, ᐅᕝᕙᓘᓐᓃᑦ ᓇᐅᑐᐃᓐᓇᐃᑦ ᒐᕙᒪᐃᑦ, 
ᐱᑕᖃᓕᑕᐃᓐᓇᖅᑐᖅ ᑐᓂᒪᓂᖃᖅᑐᓂᒃ ᐃᓕᓐᓂᐊᖅᓯᒪᔪᓂ ᐊᖏᕐᕋᖃᖅᑐᓕᕆᔨᓂᒃ ᐊᔪᖅᑐᓂᒃ ᑲᒪᔨᒋᑦᓱᑎᒍ, 
ᐃᓄᑐᖃᕐᓂ ᐊᒻᒪᓗ ᑎᒥᒥᒍᑦ ᐊᔪᕈᑎᓕᓐᓂᒃ ᓄᓇᓕᓐᓂ. 
 
ᐅᖃᖅᑏ, ᑕᐃᒫᑦᓯᐊᖅ ᐅᖃᖅᑐᖅ ᒪᓕᖓᓕᐅᖅᑎ ᓱᓕᕆᐊᖑᔪᖅ ᐊᐅᓚᑕᐅᒋᐊᖓ ᐅᑯᑎᒎᓇ ᒐᕙᒪᒃᑯᑎᒍᑦ 
ᓄᓇᕗᒻᒥ, ᑮᓇᐅᔭᖃᖅᑎᑕᐅᑦᓱᑎᒃ ᒐᕙᒪᑐᖃᒃᑯᓐᓄᑦ. ᐅᖃᖅᑏ, ᖃᐅᔨᒪᓐᖏᑦᑐᖓ ᑮᓇᐅᔾᔭᑦᓴᕈᑎᓂᒃ, 
ᐃᑲᔪᖅᑕᐅᔾᓪᔪᑎᓂᒃ ᓇᑲᑎᖅᑕᐅᓯᒪᔪᖃᕐᒪᖔᖅ ᐊᖏᕐᕋᖃᖅᑎᓕᕆᓂᐅᑉ ᐊᐅᓚᓂᖓᒍᑦ, ᓇᑲᑎᕆᒻᒪᑕ 
ᒥᓂᔅᑕᐅᕕᒋᔭᕗᑦ. ᐅᖃᖅᑏ ᑕᒪᓐᓇ ᖃᐅᔨᒪᓐᖏᑕᕋ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑎᑦᓴᐃᑦ. ᐃᓚᒋᐊᕈᑏᑦ. ᐃᖅᑭᑦᑐᖅ. 
 
ᐃᖅᑭᑦᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐃᒡᓗᓕᒻᒦᑦᓱᖓ ᒫᓐᓇᕈᓗᒃ, ᐊᐱᕆᔭᐅᔪᒐᒪ ᓱᒻᒪᑦ ᑮᓇᐅᔾᔭᑦᓵᖑᔪᑦ 
ᓇᑲᑎᖅᑕᐅᓂᕐᒪᖔᑕ, ᑕᒪᓐᓇᓗ ᑐᓴᕆᐅᖅᓱᒍ. ᐅᖃᖅᑏ, ᑭᐅᔾᔪᑎᑦᓴᖃᕐᕕᒋᔪᓐᖏᑕᕋ. ᑕᐃᒫᑦᓴᐃᓐᓇᖅ 
ᐅᕙᖓᑎᑐᑦ ᖃᐅᔨᒪᓐᖏᑦᑐᖅ. ᑐᑭᓯᒋᐊᕈᓐᓇᑐᑦᓴᐅᔪᖅ ᑕᒪᑦᓱᒪ ᒥᑦᓵᓄᑦ.  
 

 



ᐱᖓᔪᐊᑦ, ᓄᕕᐱᕆ 5, 2003 ᓄᓇᕗᒻᒥ ᒪᓕᒐᓕᐅᕐᕕᖕᒧᑦ ᑲᑎᒻᒪᔾᔪᑏᑦ    
 

4612 

ᐊᖏᕐᕋᖃᖅᑐᓕᕆᓂᕐᒧᑦ ᑐᑭᒧᐊᑦᑎᑦᓯᔨ ᐅᖃᔪᔪᖅ ᑮᓇᐅᔭᐃᑦ ᓇᑲᑎᖅᑕᐅᓐᓂᕆᐊᖏᑦ, ᐃᑲᔪᖅᑕᐅᒋᐊᖃᓕᖅᑐᑦ 
ᐊᒻᒪᓗ ᑲᔪᓯᖁᔨᓪᓗᑎᒃ ᐊᖏᕐᕋᖃᖅᑐᓕᕆᓂᕐᒥᑦ, ᑕᒪᓐᓇ ᐃᓱᒫᓘᑕᐅᔪᖅ. ᒥᓂᔅᑕᐅᓇ ᐅᖃᖅᑐᖅ 
ᓇᑲᑎᕆᓯᒪᔪᖃᓐᖏᑦᑐᖅ ᑮᓇᐅᔾᔭᑦᓵᓂᒃ? ᓇᓗᓇᐃᖅᓯᒋᐊᕈᓐᓇᖅᑲ ᑭᓇ ᑲᒪᖃᑦᑕᕐᒪᖔᖅ ᓱᓕᕆᐊᖑᔪᒥᒃ 
ᐊᖏᕐᕋᖃᖅᑐᓕᕆᓂᕐᒧᑦ? ᐊᓪᓚᕝᕕᖓᒎᖅᑲ, ᐅᕝᕙᓗ ᒐᕙᒪᑐᖃᒃᑯᓐᓄᑦ ᑲᒪᒋᔭᐅᕙ? ᖁᔭᓐᓇᒦᒃ. 
 
ᐅᖃᖅᑎ: ᐊᖓᔪᖅᑳ ᐱᑯ. 
 
ᐊᖓᔪᖅᑳ ᐃᐊᑦ ᐱᑯ: ᖁᔭᓐᓇᒦᒃ. ᐅᖃᖅᑲᐅᒐᒪ, ᐅᖃᖅᑏ, ᐊᖏᕐᕋᖃᖅᑐᓕᕆᓂᖅ ᐊᐅᓚᑕᐅᔪᖅ ᓄᓇᕗᑦ 
ᒐᕙᒪᒃᑯᖏᑎᒍᑦ ᐋᓐᓂᐊᖃᕐᓇᖏᑦᑐᕆᓕᔨᒃᑯᑎᒍᑦ ᐃᓄᓕᕆᔨᒃᑯᑎᒍᓪᓗ.  
 
ᐅᖃᖅᑏ, ᑎᓕᓯᓯᒪᓐᖏᑦᑐᖓ ᑮᓇᐅᔾᔭᑦᓵᓂᒃ ᐃᑲᔪᖅᑕᐅᔾᔪᑎᓂᓪᓗ ᓇᑳᑎᕆᖁᔨᓗᑕ ᐊᖏᕐᕋᖃᖅᑐᓕᕆᓂᕐᒧᑦ 
ᐃᖅᑲᓇᐃᔭᖅᑎᖁᑎᑦᑎᓐᓄᑦ. ᑕᒪᓐᓇ ᑐᓴᑕᐃᓐᓇᖅᑕᕋ ᐱᐅᓯᐅᒪᔪᖅ ᐃᒡᓗᓕᒻᒥ. ᐅᖃᖅᑏ, ᑐᑭᓯᒋᐊᕈᓐᓇᖅᑐᖓ 
ᖃᓄᐃᖅᑐᖃᕐᓂᕐᒪᖔᖅ ᕼᐋᒻᒪᓚᒃᑯᖏᓐᓄᑦ ᐃᒡᓗᓕᐅᑉ, ᒪᓕᒐᓕᐅᖅᑎᐅᑉ ᑐᑦᓯᕋᕐᓂᖓ ᒪᓕᓪᓗᒍ. ᑐᑭᓯᒋᐊᕐᓗᖓ 
ᓱᒻᒪᑦ ᓇᑲᑎᖅᑕᐅᓯᒻᒪᒪᖔᑕ ᑮᓇᐅᔾᔭᑦᓵᑦ ᐃᑲᔪᖅᑕᐅᔾᔪᑏᓪᓗ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑎᑦᓴᐃᑦ. ᐃᓚᒋᐊᕈᑏᑦ. ᐃᖅᑭᑦᑐᖅ. 
 
ᐃᖅᑭᑦᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐃᒻᒪᖃ ᐊᐅᓚᑕᐅᓐᖏᑦᑐᖅ ᕼᐋᒻᒪᓚᒃᑯᓐᓄᑦ. 
ᐊᖏᕐᕋᖃᖅᑐᓕᕆᓂᕐᒧᑦ ᑐᑭᒧᐊᑦᑎᑦᓯᔨᖃᕐᒪᑕ ᐋᓐᓂᐊᕐᕕᖓᓂ ᐊᒻᒪᓗ ᑎᒍᒥᐊᖅᓱᓂ ᐊᐅᓚᓂᐅᔪᓂᒃ. 
ᐋᓐᓂᐊᓯᐅᖅᑎᐅᓐᖏᑦᑐᖅ, ᑐᑭᒧᐊᑦᑎᓯᔨ. 
 
ᑖᓐᓇ ᐃᖅᑲᓇᐃᔭᖅᑎ ᐅᕙᓐᓄᑦ ᖃᐃᔪᒻᒪᑦ ᐊᖓᔪᖅᑳᓕᒃ ᑐᑭᒧᐊᑦᑎᑦᓯᔨᒥᒃ. ᑕᐃᒪᐃᒻᒧᑦ ᐃᒻᒪᖃ 
ᑭᐅᒍᓐᓇᑐᑦᓴᐅᔮᖓ ᒥᓂᔅᑕᐅᑉ ᐅᓐᓄᓴ ᖃᓄᐃᓕᐅᖅᑐᖃᓕᕐᒪᖔᖅ ᑭᓇᓗ ᑲᒪᔨᐅᒻᒪᖔᖅ. ᖃᐅᔨᒪᔪᖓ 
ᕼᐋᒻᒪᓚᒃᑯᓐᓄᑦ ᑲᒪᒋᔭᐅᓐᖏᑦᑐᖅ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᐊᖓᔪᖅᑳ ᑎᒍᒥᐊᖅᑐᖅ ᐋᓐᓂᐊᖃᕐᓇᖏᑦᑐᓕᕆᓂᕐᒥᒃ, ᐊᖓᔪᖅᑳ ᐱᑯ. 
 
ᐊᖓᔪᖅᑳ ᐃᐊᑦ ᐱᑯ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᖃᖓᑐᐃᓐᓇᓕᒫᖅᓯᐊᖅ 400 ᐅᖓᑖᓃᑦᑐᑦ 
ᐊᖏᕐᕋᖃᖅᑐᓕᕆᔨᓄᑦ ᑲᒪᒋᔭᐅᕙᑦᑐᑦ ᐊᖏᕐᕋᖃᖅᑐᓕᕆᔨᑦᑎᒍᑦ. 
 
ᐱᖓᔪᒋᓕᖅᑕᖓ ᐊᕐᕌᒍᐃᑦ ᐊᐅᓚᓂᖃᓕᖅᑎᓪᓗᑕ. ᑮᓇᐅᔭᓂᒃ ᓇᑲᑎᕆᕕᐅᓚᐅᓐᖏᑦᑐᑦ. ᐊᓪᓛᑦ 
ᐱᐅᓯᕚᓪᓕᖅᑎᒐᓱᐊᖅᑕᕗᑦ ᐊᐅᓚᓂᐅᔪᖅ. ᑕᐃᒪᐃᒻᒪᑦ ᑭᐅᒐᔭᖅᑲᕋ ᒪᓕᒐᓕᐅᖅᑎ ᖃᓄᐃᑦᑐᖃᕐᓯᒪᒻᒪᖔᖅ 
ᐃᓪᓗᓕᒻᒥ ᐊᑭᖏᑕ ᒥᑦᓵᓄᑦ ᐊᒻᒪᓗ ᑐᑭᓯᓂᐊᖅᑐᖓ ᑕᐃᒪᐃᓕᖅᑲᐅᒻᒪᑦ ᒪᓕᒐᓕᐅᖅᑎ. 
 
ᒥᓂᔅᑕᐅᑉ ᑐᖏᓕᖓ ᐅᕙᖓᓄ ᐅᓪᓗᒥᒋᐊᒃᑲᓐᓂᖅ ᐅᕙᓃᓐᓂᐊᕋᓐᓄᖅ ᓄᓇᑦᓯᐊᑉ ᐊᒻᒪᓗ ᓄᓇᕗᑦ, RNA 
ᒪᓕᒐᑦᓴᒧᑦ ᒪᓕᒐᕐᒧᓘᓐᓃᑦ. ᑕᐃᑲᓂ ᑐᑭᓯᒋᐊᕈᓐᓇᓚᖓᔪᖓ, ᐅᕙᓃᓕᖅᐸᑦ ᒪᓕᒐᓕᐅᖅᑎ, 
ᖃᓄᐃᑦᑐᖃᕐᓯᒪᒻᒪᖔᖅ ᐃᒡᓗᓕᒻᒥ ᐅᖃᐅᑎᓂᐊᖅᐸᕋ ᐅᓐᓄᓴ. ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑎᑦᓴᐃᑦ. ᐃᓚᒋᐊᕈᑏᑦ. ᑭᖑᓪᓕᖅᐹᒥ ᐃᓚᒋᐊᕈᑎ, ᐃᖅᑭᑦᑐᖅ. 
 
ᐃᖅᑭᑦᑐᖅ (ᑐᓵᔨᑎᒍᑦ): ᕿᓚᒥᐊᓗᒃ. ᖁᔭᓐᓇᒥᒃ, ᐅᖃᖅᑏ. ᐅᖃᕋᑖᕐᒪᑦ ᖃᐅᔨᒋᐊᓚᖓᓂᕋᖅᓱᓂ ᑕᒪᓐᓇ ᐱᐅᔪᖅ 
ᑐᓴᕆᐊᖓ ᓇᑲᑎᖅᑕᐅᔪᖃᖅᓯᒪᓐᖏᒋᐊᖓ ᑮᓇᐅᔾᔭᑦᓴᖑᔪᓂᒃ ᐊᒻᒪᓗ ᐊᑲᐅᓯᐅᒥᓚᖓᓕᖅᑐᑦ ᖃᐅᔨᒍᑎᒃ 
ᓇᑲᑎᕆᓯᒪᔪᖃᓐᖏᒋᐊᖓ. ᐊᐱᖅᑯᑎᒋᖅᑲᐅᔭᕋ ᐊᖓᔪᖅᑳ ᐅᕙᓐᓂᒃ ᑭᐅᒍᓐᓇᕐᒪᖔᖅ ᐅᓐᓄᓴ ᑐᓴᖅᑎᓐᓂᐊᕋᒃᑭᑦ 
ᐃᖅᑲᓇᐃᔭᖅᑏᑦ ᐊᑦᑐᖅᑕᐅᒪᑐᐃᓐᓇᕆᐊᓖᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᐊᖓᔪᖅᑳ ᐱᑯ. 
 
ᐊᖓᔪᖅᑳ ᐃᐅᑦ ᐱᑯ: ᖁᔭᓐᓇᒦᒃ, ᐅᖃᖅᑏ. ᐄ, ᐅᖃᖅᑏ, ᑭᐅᓂᐊᖅᑕᕋ ᒪᓕᒐᓕᐅᖅᑎ ᐅᓐᓄᓴ. ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑎᑦᓴᐃᑦ. ᑐᑐ. 
 
ᐊᐱᖅᑯᑦ 703–1(6): ᐸᕐᓇᐅᑏᑦ ᐊᖏᓪᓕᒋᐊᕆᓂᕐᒧᑦ ᑮᓇᐅᔭᐅᑎᑕᐅᕙᑦᑐᓂᒃ ᐃᓕᓐᓂᐊᕐᕕᓐᓄᑦ 
 
ᑐᑐ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐊᐱᖅᑯᑎᒐ ᐃᓕᓐᓂᐊᖅᑐᓕᕆᔩᑦ ᒥᓂᔅᑕᖓᓐᓄᑦ ᑐᕌᕋᓗᐊᖅᓱᓂ, 
ᓯᕗᓕᖅᑎᒋᔭᖏᑦ ᓈᓚᑦᑐᑦᓴᐅᔫᒐᓗᐊᑦ. 
 
ᖃᐅᔨᒪᔪᖓ ᐃᓕᓐᓂᐊᖅᑐᓕᕆᓂᖅ ᒪᕐᕉᓐᓄᑦ ᓯᕗᓪᓕᐅᔾᔭᐅᖃᓯᐅᑎᓯᒪᔪᖅ ᒐᕙᒪᒃᑯᓐᓄᑦ ᐱᒋᐊᓚᐅᖅᓯᒪᒐᑦᑕᓂᑦ 
ᐊᒻᒪᓗ ᑐᑭᓯᓪᓗᖓ ᐃᓕᓐᓂᐊᖅᕕᕗᑦ ᑮᓇᐅᔭᖃᖅᑎᑕᐅᒋᐊᖏᑦ ᐋᖅᑭᑦᑕᐅᓯᒪᔪᒃᑯᑦ ᓈᒻᒪᓈᖅᓯᒪᒋᐊᖅᓱᑎᒃ 
ᐃᖅᑲᓇᐃᔭᖅᑎᖏᓐᓄᑦ ᐱᔭᐅᔭᕆᐊᓕᓐᓄᑦ ᐊᒻᒪᓗ ᐊᓯᖏᓐᓄᑦ ᐃᑲᔪᖅᓯᔪᓄᑦ ᐃᓕᓐᓂᐊᕐᕖᑦ ᐱᔭᕆᐊᓕᖏᓐᓄᑦ. 
 
ᑐᑭᓯᔪᖓ ᑮᓇᐅᔭᖃᖅᑎᑕᐅᓯᒪᓐᖏᑦᑐᑦ ᐋᖅᑭᑦᑕᐅᓯᒪᔪᓂᒃ ᐊᕐᕌᒍᓂ ᖃᑦᓯᒐᓛᓂ ᐊᓂᒍᖅᑐᓂ ᐊᒻᒪᓗ 
ᖃᐅᔨᒪᓪᓚᕆᓐᖏᑦᑐᖓ ᐱᓇᓱᐊᓐᖏᓂᕐᒨᒻᒪᖔᖅ ᒥᓂᔅᑕᖓᓐᓄᑦ ᐃᓕᓐᓂᐊᖅᑐᓕᕆᔨᒃᑯᑦ ᖃᐅᔨᓴᑦᓯᖃᕐᓂᖅ 
ᐃᓕᓐᓂᐊᕕᖁᑎᕗᑦ ᓈᒻᒪᑦᑐᓂᒃ ᐃᑲᔪᖅᑕᐅᓕᕋᓗᐊᕐᒪᖔᑕ ᐊᐅᓚᔾᔪᑎᖏᓐᓄᑦ. 
 
ᐅᖃᖅᑏ, ᐋᖅᑭᑦᑕᐅᓯᒪᔪᒧᑦ, ᐊᐱᕆᒍᒪᔭᕋ ᒥᓂᔅᑕ. ᑐᑭᒥᕗᖓ ᐊᓯᔾᔨᕐᓂᖅᑕᓕᒥᓂᖅ ᐃᓕᓐᓂᐊᖅᑏᑦ ᐊᒥᓲᓂᖏᑦ 
ᐊᑐᖅᑕᐅᓕᖅᓱᑎᒃ ᐋᖅᑮᑦᓱᑎᒃ ᑮᓇᐅᔭᐅᓂᐊᖅᑐᓂᒃ ᐊᕐᕌᒎᓂᐊᖅᑐᒧᑦ ᐃᓕᓐᓂᐊᕐᕕᓐᓄᑦ. 
 
ᐊᓯᔾᔨᖅᑕᒥᓂᐅᕙᓪᓚᐃᔪᖅ ᓅᕕᐱᕆ, ᐅᑦᑑᐱᕆᒧᑦ ᐊᒻᒪᓗ ᐃᓱᒪᑐᐃᓐᓇᖅᑐᖓ ᒥᓂᔅᑕᐅᕕᐅᔪᖅ 
ᐸᕐᓇᐅᑎᖃᕐᒪᖔᖅ ᕿᒥᕐᕈᒐᔭᕆᐊᑦᓴᖅ ᓄᑖᓂᒃ ᑎᑎᕋᖅᓯᒪᔪᓂᒃ, ᓈᓴᐅᑏᑦ ᓄᑖᑦ ᓴᖅᑭᖅᓯᒪᔪᑦ ᑕᕝᕙᓂ ᐊᕐᕌᒍᒥ 
ᐃᓕᓐᓂᐊᕆᐊᖅᓯᒪᔪᑦ ᐃᓂᖃᖅᑎᑕᐅᓂᖏᑦ, ᐃᓕᓐᓂᐊᕐᕕᓕᒫᕗᖅᖃᐃ ᐊᒥᓲᓂᖅᓴᓂᒃ 
ᐃᓕᓐᓂᐊᖅᑎᖁᑎᖃᓕᖅᑐᑦ ᐊᕐᕌᓂᓂᑦ. 
 
ᐃᓕᓐᓂᐊᖅᑏᑦ ᐊᒥᓲᓂᖅᓴᐅᓕᖅᑐᑦ ᑮᓇᐅᔭᖃᖅᑎᑦᓯᒍᑕᐅᔪᓂᒃ ᑕᐃᒪᐃᒻᒪᑦ ᒥᓂᔅᑕᐅᕕᐅᔪᖅ ᕿᓂᖅᑲ 
ᐊᐅᓚᔾᔭᒋᐊᕈᑎᑦᓴᓂᒃ ᐋᖅᑭᒋᐊᕆᓗᑎᒃ ᓈᓴᐅᑎᖏᓐᓂᒃ ᑕᒻᒪᖅᓯᒪᔪᓂᒃ ᓇᓗᓇᐃᕐᓗᒋᑦ ᖃᑦᓯᓪᓚᕆᐅᓂᖏᑦ 
ᐃᓕᓐᓂᐊᖅᑏᑦ ᐃᓕᓐᓂᐊᕕᓐᓃᑦᑐᑦ ᑮᓇᐅᔭᖃᖅᑎᑕᐅᑦᓯᐊᕐᓂᐊᕐᒪᑕ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᑐᑐ. ᐃᖅᑲᐃᑎᑦᓯᒋᐊᑐᐃᓐᓇᖅᑐᖓ ᒪᓕᒐᓕᐅᖅᑎᓄᑦ ᐊᒥᐊᒃᑯᓕᓐᓄᑦ 14-ᒥᓂᑦᓯ 
ᐅᖓᑖᓄᑦ ᐊᐱᖅᓱᕐᓇᐅᑎᓪᓗᒍ ᐊᒻᒪᓗ ᓱᓕ ᐱᖓᓱᓂᒃ ᒪᓕᒐᓕᐅᖅᑎᓂᒃ ᓂᓪᓕᖅᑐᖃᕆᐊᖃᖅᓱᓂ. ᑕᐃᒪᐃᒻᒪᑦ, 
ᑐᐊᕕᕆᐊᕆᑦᓯ. ᐊᖓᔪᖅᑳ ᑖᒻᓴᓐ. 

ᐊᖓᔪᖅᑳ ᒪᓃᑦᑐᖅ ᑖᒻᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑮᓇᐅᔭᖃᖅᑎᑦᓯᓂᕐᒧᑦ ᐃᓕᓐᓂᐊᕐᕕᓐᓄᑦ 
ᐋᖅᑭᑦᑕᐅᓯᒪᔪᑦ ᕿᒥᕐᕈᔭᐅᔪᑦ ᒫᓐᓇᐅᔪᖅ. ᒪᓕᑦᓱᒋᑦ ᐃᓕᓐᓂᐊᖅᑏᑦ ᐃᓕᓐᓂᐊᖅᑐᑦ, ᑮᓇᐅᔭᖅᑕᖃᒃᑲᓂᕐᓂᖅᑲᑦ, 
ᐄ, ᐱᓇᓱᐊᕐᓂᐊᖅᑯᒍᑦ ᐱᔪᒪᓂᕋᕐᓗᑕ ᐊᒥᓲᓂᖅᓴᓂᑦ ᑮᓇᐅᔭᖃᕐᑎᑦᑎᓂᕐᒥᑦ ᐃᓕᓐᓂᐊᕐᕕᐅᔪᓄᑦ, ᑭᓯᐊᓂᓕ 
ᓇᒧᖓᔮᓐᖏᓚᒍᑦ ᐊᖏᖅᑕᐅᖏᑉᐸᑦ ᐊᖓᔪᖅᑳᖑᔪᓄᑦ ᖃᓄᑎᒋᑦ ᐊᔅᓱᕉᑎᒋᒐᓗᐊᕈᑦᑎᒍ. ᖁᔭᓐᓇᒦᒃ. 
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᓰᑦ. ᐃᓚᒋᐊᕈᑦ. 
 
ᑐᑐ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑎ, ᐊᓯᖏᓐᓄᓪᓕ ᐅᖃᕈᓐᓇᓐᖏᓚᖓ ᓄᓇᓕᐅᔪᓄᑦ, ᖃᐅᔨᒪᕗᖓᓕ 
ᖃᑦᑎᐅᒻᒪᖔᑕ ᓈᓴᐅᑎᖏᑦ, ᖃᐅᔨᒪᕗᖓ ᑕᒫᓂ ᐃᖃᓗᓐᓂ, 40-ᓂᑦ ᐃᓕᓐᓂᐊᕐᑏᑦ ᐊᒥᓲᓗᐊᖅᑯᑦ 
ᐱᓕᕆᐊᖑᔪᓂᑦ ᑮᓇᐅᔭᖃᕐᑎᑕᐅᔪᓂᑦ ᐊᒻᒪᓗ ᖃᐅᔨᒪᓪᓗᖓ ᑕᒪᓐᓇ ᐊᑕᐅᓯᒃᑲᓂᕐᒥᑦ ᐃᖅᑲᓇᐃᔭᖅᑎᒥᑦ 
ᐱᑕᖃᕆᐊᖃᕋᔭᖅᑯᑦ ᐊᒻᒪᓗ ᐃᓕᓐᓂᐊᕈᑎᒋᓂᐊᖅᑕᖏᓐᓂ, ᐃᒻᒪᖃ ᑕᒫᓂᐸᓘᒐᔭᖅᑯ $100-ᑕᐅᓴᓐ. 
 
ᐊᖓᔪᖅᑳᖑᔪᖅ, ᐅᖃᕈᓐᓇᖅᑳ ᖃᐅᔨᓴᕐᓂᕐᒥᑦ ᐱᔭᐅᔪᓐᓇᕋᔭᖅᑐᒥᑦ ᑮᓇᐅᔭᖃᕐᑎᑦᑎᓂᕐᒥᑦ ᖃᐅᔨᓴᒃᑲᓐᓂᐅᔪᒥᑦ 
ᐅᓪᓗᒥᐅᔪᒥᑦ ᖃᑦᑎᐅᓂᖏᓐᓂ ᐱᓕᕆᐊᖑᔪᓂᑦ ᖃᑦᑎᐅᓂᖏᓐᓄᑦ ᐃᓕᓐᓂᐊᕐᑎᓄᑦ ᐃᓕᓐᓂᐊᕐᕕᒻᒦᑦᑐᓂᑦ 
ᓈᓴᐅᑎᖓᑎᒍᑦ ᑮᓇᐅᔭᖃᕐᑎᑦᑎᓂᐅᔪᖅ ᖃᐅᔨᓴᖅᑕᐅᓗᑎᑦ ᐊᕐᕌᒎᑕᒫᑦ? ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᐊᖓᔪᖅᑳ ᑖᒻᓴᓐ. 
 
ᐊᖓᔪᖅᑳ ᑖᒻᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᑕᐃᒪᓐᓇ ᐱᓇᓱᐊᓕᕇᖅᑯᒍᑦ ᒫᓐᓇᐅᔪᖅ. ᖁᔭᓐᓇᒦᒃ. 
 
ᐅᖃᖅᑎ: ᐃᓚᒋᐊᕈᑦ. ᑐᑐ. 
 
ᑐᑐ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑎ, ᐊᖓᔪᖅᑳᖑᔪᖅ ᑐᓂᓯᔪᓐᓇᕋᔭᖅᑳ ᒪᓕᒐᓕᐅᖅᑎᓄᑦ ᐱᔪᓐᓇᖅᓯᑐᐊᕈᓂ? 
ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᐊᖓᔪᖅᑲ ᑖᒻᓴᓐ. 
 
ᐊᖓᔪᖅᑳ ᑖᒻᓴᓐ (ᑐᓵᔨᑎᒍᑦ): ᖁᔭᓐᓇᒦᒃ. ᐄ. 
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᓰᑦ. ᐃᓚᒋᐊᕈᑦ. ᑭᖑᓕᖅᐹᖅ ᐃᓚᒋᐊᕈᑦ. ᑐᑐ. 
 
ᑐᑐ: ᖁᔭᓐᓇᒦᒃ, ᐅᖃᖅᑎ. ᓴᐱᔭᐅᔪᒪᓐᓇᖓ ᒪᕐᕉᓐᓂᒃ ᐊᐱᖅᑯᓯᖃᕐᓂᕋᖅᑕᐅᓗᖓ ᐊᑕᐅᑎᒃᑯᑦ, ᐊᖓᔪᖅᑳᖑᔪᖅ 
ᖃᐅᔨᒪᐸᓗᑉᐹ ᖃᖓᐅᒐᔭᖅᑕᒻᒪᖔᖅ? ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᐊᖓᔪᖅᑳ ᑖᒻᓴᓐ. 
 
ᐊᖓᔪᖅᑳ ᑕᒻᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐃᒻᒪᖃ ᐊᐃᐳᕈᓪ 1. ᖁᔭᓐᓇᒦᒃ. 
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᓰᑦ. ᐊᓚᑲᓐᓄᐊᖅ. 

ᐊᐱᖅᑯᑦ 704-1(6): ᑮᓇᐅᔭᖃᕐᑎᑦᑎᓂᖅᓴᐅᓂᖅ ᐃᑲᔫᑎᓂᑦ ᓴᓇᓐᖑᐊᖅᑎᓄᑦ 
 
ᐊᓚᑲᓐᓄᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐊᐱᖅᑯᓯᕆᓂᐊᖅᑕᕋ ᑐᕌᖅᑎᓂᐊᖅᑲᕋ ᐊᖓᔪᖅᑳᖑᔪᒧᑦ 
ᐃᑯᐱᕝᕕᓕᕆᔨᒃᑯᓐᓄᑦ ᐱᔾᔪᑎᒋᓪᓗᒍ ᓴᓇᓐᖑᐊᖅᑎᓂᑦ ᓴᓇᓐᖑᐊᒐᐃᖅᐸᑦᑐᓂᑦ ᑯᐊᐸᒃᑯᓐᓄᑦ 
ᑮᓇᐅᔭᓕᐅᕈᑎᒋᓇᓱᑦᑐᒍ. 
 
ᓴᓇᓐᖑᐊᖅᑏᑦ, ᐊᔅᓱᒻᒪᕆᐊᓗᒃ ᐃᖅᑲᓇᐃᔭᖅᐸᒻᒪᑕ ᐱᖃᕐᑎᑦᑎᓇᓱᐊᖅᑐᑎᑦ ᐃᓚᒥᓂᑦ ᓴᓇᓐᖑᐊᒐᐃᕋᓱᒃᑐᑎᑦ 
ᐊᒻᒪᓗ ᖃᐅᔨᒍᒪᓕᕆᕗᖓ ᐃᑲᔫᑎᑕᖃᒃᑲᓂᕐᒪᖔᖅ ᑮᓇᐅᔭᓂᑦ ᐊᑐᐃᓐᓇᐅᑎᑕᐅᔪᓄᑦ ᓴᓇᓐᖑᐊᖅᑎᐅᔪᓄᑦ. 
ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᐊᖓᔪᖅᑳ ᐊᑭᓱᒃ. 
 
ᐊᖓᔪᖅᑳ ᐊᑭᓱᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐅᓪᓗᒥᒧᑦ ᐃᑲᔫᑎᑕᖃᖅᑯ ᐊᑐᐃᓐᓇᐅᔪᒧᑦ 
ᓴᓇᓐᖑᐊᖅᑎᐅᔪᓄᑦ. ᐱᖃᕐᑎᑦᑎᕙᑉᐳᒍᑦ ᑮᓇᐅᔭᓂᑦ ᓂᐅᕕᕐᓂᐅᓴᔪᓂᑦ ᓴᓇᔾᔪᑎᐅᔪᓂᑦ ᑐᔅᓯᕋᐅᑎᒃᑯᑦ. 
 
ᐱᓇᓱᐊᖅᑯᒍᓪᓕ ᓴᖅᑭᔮᖅᑎᑦᑎᒐᓱᒃᑐᑕ ᓴᓇᓐᖑᐊᒐᐅᔪᓂᑦ ᓯᓚᕐᔪᐊᓕᒫᒥ ᑕᒪᓐᓇ ᓴᓇᓐᖑᐊᒐᖃᕐᓂᐅᔪᖅ 
ᐆᒪᐃᓐᓇᖁᓪᓗᒍ. ᐃᑲᔫᑎᖃᕐᑎᑦᑎᕙᑉᐳᒍᑦ ᑕᕝᕘᓇ ᑮᓇᐅᔭᓂᑦ ᐊᒻᒪᓗ ᐃᑲᔫᑎᓂᑦ ᐱᓇᓱᐊᕐᓂᕐᒧᑦ 
ᓴᓇᔾᔪᑎᐅᔪᓂᑦ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᐊᖓᔪᖅᑳ. ᐅᖃᐅᓯᒃᑯᑦ ᐊᐱᖅᑯᓰᑦ. ᐃᓚᒋᐊᕈᑦ. ᐊᓚᑲᓐᓄᐊᖅ. 
 
ᐊᓚᑲᓐᓄᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐄ, ᑐᑭᓯᕙᕋ ᑭᐅᔾᔪᑎᖓ. ᐊᐱᕆᒐᓱᒃᐸᕋᓕ ᑕᕝᕙᓂᑐᐊᖅ 
ᓄᓇᓕᓐᓂ ᓴᓇᓐᖑᐊᒐᐃᕐᕕᐅᔪᒥᑦ ᐱᑕᖃᕐᖓᑕ ᑯᐊᐸᒃᑯᓐᓂ ᐊᒻᒪᓗ ᓄᖅᑲᐅᑎᖃᕐᐸᑦᑐᑎᑦ ᖃᑦᑎᐅᓂᖏᓐᓂ 
ᓂᐅᕕᕈᓐᓇᖅᑕᖏᓐᓂ ᓴᓇᓐᖑᐊᒐᐅᔪᓂᑦ. ᖃᐅᔨᒍᒪᑐᐃᓐᓇᖅᑯᖓᓕ ᐊᓯᖏᓐᓂ ᓂᐅᕕᕐᕕᐅᔪᓐᓇᖅᑐᓂᑦ 
ᓴᓇᓐᖑᐊᒐᐃᕐᕕᐅᔪᓐᓇᖅᑐᓂᑦ ᐱᑕᖃᖅᑳ ᓴᓇᓐᖑᐊᖅᑎᐅᔪᓂᑦ ᓂᐅᕕᕈᓐᓇᕋᔭᖅᑐᓂᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᐊᖓᔪᖅᑳ ᐊᑭᓱᒃ. 
 
ᐊᖓᔪᖅᑳ ᐊᑭᓱᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᓴᓇᓐᖑᐊᒐᐃᕐᓂᖅ ᐱᒡᒐᓇᖅᑐᒻᒪᕆᐅᕗᖅ ᐊᒻᒪᓗ 
ᓴᖅᑮᔮᖅᑎᑦᑎᓂᕐᒥᑦ ᓴᓇᓐᖑᐊᒐᕐᓂᑦ ᐱᒡᒐᓇᕐᓂᓴᒻᒪᕆᐅᕗᖅ ᐊᒥᓱᓄᑦ ᓄᓇᓕᓐᓄᑦ, ᑯᐊᐸᒃᑯᑑᕗᑦ 
ᓂᐅᕕᐊᔅᓴᖃᕐᐸᒻᒪᑕ ᓴᓇᓐᖑᐊᒐᕐᓂᑦ ᓂᐅᕕᐊᔅᓴᖃᓲᓂᑦ ᑲᓇᑕᓕᒫᒥ ᐊᒻᒪᓗ ᖃᒪᓐᓇ ᖃᐅᔨᓵᕆᕙᕈᑦ 
ᖃᐅᔨᓇᓱᐊᖅᑐᑕ ᐱᑕᖃᕐᑎᑦᑎᔪᓐᓇᕐᒪᖔᑕ ᓇᑭᑦ ᑕᑯᔅᓴᐅᑎᑦᑎᑲᓐᓂᕐᓗᑕ ᓄᓇᕗᒻᒦᖔᖅᑐᓂᑦ. ᖁᔭᓐᓇᒦᒃ. 
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᓰᑦ. ᐃᓚᒋᐊᕈᑦ. ᐊᓚᑲᓐᓄᐊᖅ. 
 
ᐊᓚᑲᓐᓄᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐄ, ᑐᑭᓯᕙᕋ ᑭᐅᔾᔪᓯᖓ. ᐃᑲᔫᑎᐅᔪᑦ ᑐᓂᔭᐅᕙᑦᑐᑦ 
ᓴᓇᓐᖑᐊᖅᑎᐅᔪᓄᑦ, ᑭᓱᓪᓚᑦᑖᓂᑦ ᐸᕐᓇᐅᑎᑕᖃᖅᑳ ᖄᖓᒍᒃᑲᓐᓂᖅ ᐃᑲᔫᑎᐅᔪᒥᑦ ᐊᑐᐃᓐᓇᐅᑎᑦᑎᓂᕐᒥᑦ 
ᓴᖅᑮᔮᖅᑎᑦᑎᓂᕐᒥᑦ ᓴᓇᓐᖑᐊᒐᕐᓂᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᐊᖓᔪᖅᑳ ᐊᑭᓱᒃ. 
 
ᐊᖓᔪᖅᑳ ᐊᑭᓱᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐄ, ᐃᑲᔪᕋᓱᒃᐸᑉᐸᕗᑦ ᖃᓄᑐᐃᓐᓇᓕᒫᖅ, ᐱᑕᖃᖅᑯ 
ᓄᓇᕗᑦ ᓴᓇᓐᖑᐊᖅᑏᑦ ᑲᑐᔾᔨᖃᑎᒌᖏᓐᓂ ᐱᑕᖃᕐᑎᐸᑦᑕᑎᓐᓂ $200ᑕᐅᓴᓐ ᐊᕐᕌᒎᑕᒫᑦ. ᐃᑲᔪᖅᐸᒃᑭᕗᑦ  

 



ᐱᖓᔪᐊᑦ, ᓄᕕᐱᕆ 5, 2003 ᓄᓇᕗᒻᒥ ᒪᓕᒐᓕᐅᕐᕕᖕᒧᑦ ᑲᑎᒻᒪᔾᔪᑏᑦ    
 

4616 

ᐊᓯᖏᓐᓂ ᕿᓂᖅᑐᑎᑦ ᑕᑯᔅᓴᐅᑎᑦᑎᓗᑎᑦ ᓴᓇᓐᖑᐊᒐᐅᔪᓂᑦ. ᐃᖅᑲᓇᐃᔭᖃᑎᖃᕐᐸᒃᑭᕗᒍᑦ ᓄᓇᕗᑦ 
ᐱᕙᓪᓕᐊᔪᓕᕆᔨᒃᑯᑦ ᑯᐊᐳᕇᓴᖓᓂᑦ ᓴᖅᑮᔮᖅᑎᑦᑎᓂᕐᒥᑦ ᓴᓇᓐᖑᐊᒐᐅᔪᓂᑦ ᐊᒻᒪᓗ ᐊᖏᓂᖅᓴᒥᑦ 
ᓇᓂᓯᓇᓱᐊᕐᓂᕐᒥᑦ. ᖁᔭᓐᓇᒦᒃ. 
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᓰᑦ. ᐃᓚᒋᐊᕈᑦ. ᑭᖑᓕᖅᐹᖅ ᐃᓚᒋᐊᕈᑦ. ᐊᓚᑲᓐᓄᐊᖅ. 
 
ᐊᓚᑲᓐᓄᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᖁᔭᓐᓇᒦᒃ, ᐊᖓᔪᖅᑳᑉ ᑭᐅᔾᔪᑎᖓᓄᑦ. ᐅᖃᖅᑲᐅᒻᒪᑦ ᑕᒪᓐᓇ 
ᖃᐅᔨᓵᖑᕙᓪᓕᐊᓂᖓᓂ. ᖃᖓᒃᑯᑦ ᓂᕆᐅᑉᐱᓯ ᐱᔭᕇᖅᑕᐅᓂᐊᕐᒪᖔᖅ ᐊᓯᖏᓐᓂ ᕿᓂᕐᓂᐅᔪᖅ 
ᓴᖅᑭᔮᖅᑎᑦᑎᓂᐅᔪᖅ ᓂᐅᕕᐊᔅᓴᐅᔪᓂᑦ? ᖁᔭᓐᓇᒦᒃ. 
 
ᐅᖃᖅᑎ: ᐊᖓᔪᖅᑲ ᐊᑭᓱᒃ. 
 
ᐊᖓᔪᖅᑳ ᐊᑭᓱᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᑕᒪᓐᓇ ᐃᖅᑲᓇᐃᔮᖑᐃᓐᓇᖅᑯ. ᓴᖅᑭᓚᐅᕐᓂᖓᓂ ᓄᓇᕗᑦ 
ᑕᒪᓐᓇ ᐱᒻᒪᕆᐅᑎᓯᒪᕙᕗᑦ ᐱᓇᓱᐊᖅᑕᑎᓐᓂ ᐃᑲᔪᕐᓂᐅᔪᖅ ᓴᓇᓐᖑᐊᖅᑎᓄᑦ ᐊᒻᒪᓗ ᕿᓂᕐᓂᕐᒥᑦ 
ᓴᖅᑭᔮᖅᑎᑦᑎᓂᕐᒥᑦ ᓂᐅᕕᐊᔅᓴᖃᕐᓂᕐᒧᑦ ᓴᓇᓐᖑᐊᖅᑎᐅᔪᓄᑦ. ᖁᔭᓐᓇᒦᒃ. 
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᓰᑦ. ᐊᓇᕈᐊᖅ. 
 
ᐊᐱᖅᑯᑦ 705-1(6): ᐱᕙᓪᓕᐊᔪᓕᕆᓂᕐᒧᑦ ᐸᕐᓇᐅᑕᐅᔪᖅ 
 
ᐊᓇᕈᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐊᐱᖅᑯᓯᕆᔭᕋ ᑐᕌᖅᑎᔪᒪᕙᕋ ᐊᖓᔪᖅᑳᖑᔪᒧᑦ ᑲᒪᔪᒧᑦ 
ᐃᑯᐱᕝᕕᓕᕆᔨᒃᑯᓐᓄᑦ. 
 
ᐃᓅᓪᓗᖓ ᓂᕆᔪᒻᒪᐅᕗᖓ ᐃᓄᐃᑦ ᓂᕿᖏᓐᓂ. ᖃᓄᐃᔅᓴᕐᓇᖓ ᐱᕈᖅᑐᒥᓂᕐᓂᑦ ᓂᕆᓐᖏᒃᑲᓗᐊᕈᒪ ᓇᒻᒥᓂᖅ. 
ᖃᐅᔨᒪᐸᓗᑦᑐᖓᓗ ᑎᒥᑦᑎᐊᕆᓐᓂᐊᕋᒪ ᓂᕆᖏᒃᑲᓗᐊᕈᒪ ᐱᕈᖅᑐᒥᓂᕐᓂᑦ. ᐃᓄᐃᑦ, ᓂᕆᕙᒃᐳᑦ ᑐᑦᑐᒥᓂᕐᓂᑦ 
ᖁᐊᖑᒐᓗᐊᖅᑲ, ᐃᒍᓇᐅᒐᓗᐊᖅᑲ, ᐅᕝᕙᓘᓐᓃᑦ ᐆᔅᓯᒪᒐᓗᐊᖅᑲᑦ. 
 
ᑐᑦᑐᒥᓂᕐᒥᑦ ᓂᕆᕙᑉᐳᒍᑦ ᐊᑐᐃᓐᓇᐅᑎᑕᐅᓂᖓᓄᑦ ᑭᓯᐊᓂᓕ ᐊᒥᓲᕗᑦ ᓄᓇᕗᒥᐅᑦ ᐱᓐᖏᓗᐊᖃᑦᑕᖅᑐᑦ 
ᑕᐃᒪᐃᑦᑐᓂᑦ ᓂᕿᓂᑦ. ᐱᓕᕆᕕᐅᔪᖅ ᐃᑯᐱᕝᕕᓕᕆᔨᒃᑯᓐᓂ ᖃᓄᐃᓕᐅᕋᓱᒃᐹᑦ ᓂᐅᕕᐊᔅᓴᖃᕐᑎᑦᑎᓂᕐᒥᑦ 
ᐃᓄᐃᑦ ᓂᕿᖏᓐᓂ, ᖃᐅᔨᒪᕗᖓ ᓂᐅᕕᐊᕆᔭᐅᓂᐊᕐᖓᑕ ᐊᒻᒪᓗ ᖃᐅᔨᒪᓪᓗᖓ ᓂᐅᕕᐊᔅᓴᖃᕈᓐᓇᕋᑦᑕ 
ᐊᓯᖏᓐᓄᑦ ᓄᓇᓕᐅᔪᓄᑦ. 
 
ᐆᑦᑑᑎᒋᓗᒍ ᖃᒪᓂᑦᑐᐊᕐᒥ ᒪᒃᑖᖃᓐᖏᒻᒪᑦ ᐊᒻᒪᓗ ᐊᐃᕕᖃᕋᑎᑦ ᐅᕝᕙᓘᓐᓃᑦ ᐃᓚᖏᑦ ᓄᓇᓕᐅᔪᑦ 
ᓂᐅᕕᕈᒪᓲᖑᕗᑦ ᕿᒥᖁᑎᔅᓴᓂᑦ. ᖃᐅᔨᒪᕗᖓᓕ ᐱᓕᕆᕕᐅᔪᖅ ᐸᕐᓇᐅᑎᖃᕐᒪᖔᑕ ᐅᕝᕙᓘᓐᓃᑦ 
ᐋᖅᑮᓯᒪᒻᒪᖔᑕ ᖃᓄᐃᓕᐅᕈᑕᐅᓂᐊᖅᑐᒥᑦ ᐊᑭᓖᓂᕐᒥᑦ ᐃᓄᐃᑦ ᓂᕿᖏᓐᓂ ᓄᓇᓕᐅᔪᓂᑦ ᓄᓇᕗᒻᒥ. 
ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᐊᖓᔪᖅᑳ ᐊᑭᓱᒃ. 
 
ᐊᖓᔪᖅᑳ ᐊᑭᓱᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᑕᕝᕙᓂ ᐊᐅᓚᑕᐅᓂᖓᓂᑦ ᐊᒻᒪᓗ ᐋᖅᑭᐅᒪᑎᑕᐅᓂᖓᓂ 
ᑮᓇᐅᔭᐃᑦ ᐊᑐᖅᑕᐅᔪᔅᓴᐃᑦ ᐱᓕᕆᕕᐅᔪᒧᑦ, ᐅᖃᖅᓯᒪᕗᖅ ᐱᑕᖃᕐᓂᕋᖅᑕᐅᓪᓗᓂ $45-ᑕᐅᓴᓐ 
ᐊᑐᖅᑕᐅᔪᓐᓇᕐᓗᑎᑦ ᓄᓇᓕᐅᔪᓄᑦ ᐆᑦᑑᑎᒋᓗᒍ, ᑐᑦᑐᒥᓂᖅᑕᖃᓐᖏᑉᐸᑦ ᐊᑕᐅᓯᕐᒥᑦ ᓄᓇᓕᐅᔪᒥᑦ, ᑕᒪᓐᓇ 
ᑮᓇᐅᔭᖅ ᐊᑐᖅᑕᐅᔪᓐᓇᖅᑯ ᑐᑦᑐᓕᐊᕐᓂᐅᓴᓗᓂ ᐅᕝᕙᓘᓐᓃᑦ ᑭᓇᑐᐃᓐᓇᕐᒥᑦ ᐊᐅᓪᓚᑎᑎᔪᓐᓇᖅᑐᒥᑦ. 

ᐊᕐᕌᓂ, ᐃᖅᑲᐅᒪᕗᖓ ᑭᓐᖓᕐᓂ ᓂᐅᕕᓚᐅᕐᖓᑕ ᑐᑦᑐᒥᓂᕐᒥᑦ ᓴᓪᓕᓂᑦ ᑐᑦᑐᖃᓐᖏᓗᐊᕐᓂᖏᓐᓄᑦ ᑭᓐᖓᕐᓂ. 
ᐄ, ᑕᒪᓐᓇ ᖃᐅᔨᒋᐊᕐᓯᒪᔭᕗᑦ ᑐᒃᑐᓂᒃ ᑕᐅᕐᓯᖃᑦᑕᕐᓂᕐᒧᑦ ᑕᒪᒃᑯᓇᓂ ᓄᓇᓕᐅᔪᓂ, ᐱᓗᐊᖅᑐᒥ ᑕᐃᒃᑯᓄᖓ 
ᐃᓚᖏᓐᓄᑦ ᓄᓇᓕᐅᔪᓄᑦ ᖃᓄᐃᑦᑐᓂᒃ ᐃᓄᐃᑦ ᓂᕿᖏᓐᓂᒃ ᐊᒥᒐᕐᓯᓗᐊᖅᐸᒃᑐᓄᑦ. ᓄᓇᓕᓐᓂ 
ᐆᒪᔪᕐᓂᐊᑎᒃᑯᑦ ᑲᑎᒪᔨᖏᑦ ᐃᑲᔪᕈᓐᓇᕆᐊᖃᖅᑐᑦ ᖃᓄᖅ ᑕᒪᒃᑯᐊ ᑲᒪᒋᔪᓐᓇᕐᒪᖓᑦᑎᒍᑦ ᓄᓇᕗᒻᒥ. ᖁᔭᓐᓇᒦᒃ, 
ᐅᖃᖅᑎ. 
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑏᑦ. ᓇᑦᑎᖅ. 
 
ᐊᐱᖅᑯᑦ 706-1(6): ᑭᕙᓪᓕᕐᒥ ᖃᖓᑕᓲᖑᔪᖅ ᒥᑭᓗᐊᖅᑐᖅ 
 
ᓇᑦᑎᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ, ᐊᐱᕆᔪᒪᔪᖓ ᐊᖓᔪᖅᑳᒧᑦ ᐋᓐᓂᐊᖅᑐᓕᕆᔨᒃᑯᓐᓄᑦ 
ᐃᓄᓕᕆᔨᒃᑯᓄᓪᓗ. ᐅᖃᕐᓯᒪᒐᒪ, ᒥᑭᔪᖅ ᖃᖓᑕᓱᖑᔪᖅ, ᑭᕙᓪᓕᖅ ᐃᐊ, ᑕᐃᓐᓇ ᐅᓯᕙᒃᑐᖅ ᐅᐊᓂᐸᐃᒡᒥᑦ 
ᐋᓐᓂᐊᕐᕕᓕᐊᕐᓯᒪᔪᓂᒃ, ᑕᐃᒃᑯᐊ ᐅᓯᒐᔪᒻᒪᑕ ᐊᕐᓇᐅᔪᓂ ᓯᖓᐃᔪᓂᒃ ᐊᒻᒪᓗ ᐃᓐᓇᒻᒪᕆᐅᔪᓂᒃ. 
 
ᖃᐅᔨᒪᔪᐃᓐᓇᐅᔪᑦ ᑕᐃᒃᑯᐊ ᕗᔅ ᐃᐊ ᐊᒻᒪ ᑳᒻ ᐃᐊ ᖃᖓᑕᓱᖑᔪᑦ ᐊᒃᓱᐊᓗᒃ ᐱᕕᑐᒻᒪᑕ. ᐃᒪᐃᑦᑐᔮᕐᒪᑦ ᑕᐃᒃᑯᐊ 
ᑭᕙᓪᓕᖅ ᐃᐊᒃᑯᑦ ᒥᑕᐅᑎᖃᑐᐃᓐᓇᖅᑐᔭᕐᒪᑕ ᐃᓄᓐᓂᒃ ᑭᕙᓪᓕᕐᒥ. ᒥᑭᑦᑐᑯᓗᓪᓗᓂ ᖁᐃᔭᖅᑐᕐᕕᖃᕋᓂ ᐊᒻᒪ 
ᐃᑭᒪᔪᑦ ᑕᖃᕙᒃᑐᑎᒃ, ᐱᓗᐊᖅᑐᒥᒃ ᐃᓐᓇᐅᓂᕐᓴᐅᓕᖅᑐᑦ. 
 
ᐃᓚᓐᓂᒃᑯᑦ ᐃᓄᐃᑦ ᓴᓪᓕᓕᐊᖅᑐᑦ ᐃᓛᓂᒃᑯᑦ ᓂᐅᔭᐅᕙᒻᒪᑕ ᓇᐅᔮᓂ. ᔫᓐ ᒋᐱᓐᔅ ᑲᖏᖅᖠᓂᕐᒧᕋᓱᐊᖅᑎᓪᓗᒍ 
ᓂᐅᔭᐅᓚᐅᕐᒪᑦ ᓇᐅᔭᓂ, ᓯᖓᐃᓪᓗᓂᓗ. ᕿᒪᑦᑕᐅᓂᓚᐅᕐᒪᑦ ᖃᖓᑕᔫᒃᑯᕕᖓᓂ. ᐃᕐᓂᓱᓕᕐᓂᖅᐸᑦ, ᐊᒃᓱᐊᓗᒃ 
ᑕᒪᓐᓇ ᖃᓐᖑᑎᓐᓇᕋᔭᓚᐅᖅᑐᖅ ᒐᕙᒪᒃᑯᓐᓄᑦ. 
 
ᐄ, ᑕᒪᒃᑯᐊ ᐊᑐᕈᒪᓐᖏᑕᕋᓗᐊᕗᑦ ᖃᖓᑕᓲᖑᔪᑦ ᒥᑭᔪᑦ. ᖃᐅᔨᒍᒪᒐᓗᐊᖅᑐᖓᓕ ᑕᐃᒃᑯᐊ ᐲᖅᑕᐅᔪᓐᓇᕐᒪᖔᑕ 
ᐊᑐᖅᑕᐅᖃᑦᑕᖏᓪᓗᑎᒃ ᑎᑭᒃᐸᑦᑐᖅ ᖃᖓᑕᓲᖑᔪᑦ? ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᐊᖓᔪᖅᑳᖅ ᑲᒪᔪᖅ ᐋᓐᓂᐊᖅᑐᓕᕆᔨᒃᑯᓐᓄᑦ ᐃᓄᓕᕆᔨᒃᑯᓐᓄᓪᓗ. ᐊᖓᔪᖅᑲᖅ ᐲᑯ.  
 
ᐊᖓᔪᖅᑳ ᐃᐊᑦ ᐲᑯ: ᖁᔭᓐᓇᒦᒃ ᐅᖃᖅᑏ. ᐅᖃᖅᑏ, ᐅᖃᑲᐅᖅᑐᓵᕈᒪᑐᐃᓐᓇᖅᑐᖓ ᑕᐃᓐᓇ ᒪᓕᒐᓕᐅᖅᑎ 
ᑭᒡᒐᖅᑐᖅᑐ ᓴᓪᓕᓂᑦ ᐃᓪᓗᓕᒐᕐᔪᒻᒥᓗ, ᐊᒃᓱᐊᓗᒃ ᐱᓕᕆᒃᑎᐊᕐᓯᒪᒻᒪ. 
 
ᐱᓇᓱᐊᕈᓯᐅᓚᐅᖅᑐᒥ, ᐅᖃᐅᓯᖃᓚᐅᕐᒥᔪᖅ ᑕᒪᒃᓱᒥᖓ, ᑎᑎᖅᑲᒥᒃ ᖃᐃᑦᑎᓚᐅᖅᑐᓂᖓ. ᐊᒻᒪ ᐅᖃᖅᑎ, 
ᑕᐃᒪᓕ ᑐᓂᓯᓯᒪᓕᕆᕙᖓ ᑐᑭᓯᒋᐊᕈᑎᒃᓴᐅᔪᒥᒃ ᖃᐅᔨᒋᐊᒃᑲᓐᓂᐅᑎᒋᔪᓐᓇᖅᑕᑦᑎᓐᓂᒃ ᑭᕙᓪᓕᖅ ᐃᐊᒃᑯᑦ 
ᖃᓄᐃᓯᒪᓂᖏᓂᖏᓐᓂᒃ. 
 
ᐊᐱᕐᓱᓚᐅᖅᑎᓪᓗᒍ ᒪᓕᒐᓕᐅᕐᕕᒻᒥ ᐱᓇᓱᐊᕈᓯᐅᓚᐅᖅᑐᒥ, ᑎᑎᖅᑲᒥᓂᓗ, ᐅᖃᖅᑎ, ᐅᖃᖃᑎᒋᓚᐅᖅᑕᕋ 
ᑐᖏᓕᕆᔭᕋ. ᑲᑎᖃᑎᒋᓪᓗᒋᓪᓗ ᐊᖓᔪᖅᑲᐅᑕᐅᔪᑦ ᕗᔅ ᐃᐊᒃᑯᓐᓂ ᐅᖃᖃᑎᒋᓪᓗᒋ ᐃᓐᓇᑐᖃᖅᑕᖃᖅᐸᒻᒪᑦ 
ᐊᐅᓪᓚᖅᑐᓂ, ᐊᒻᒪ ᐊᕐᓇᐃᑦ ᓯᖓᐃᔪᑦ ᐃᑭᒪᕙᒻᒪᑕ, ᑕᐃᒃᑯᐊ ᓱᐳᔪᒃᑯᖅᑕᐅᔭᕆᐊᖃᕋᓗᐊᕐᒪᑕ. 
 
ᐅᖃᖅᑎ, ᑕᒪᓐᓇ ᖃᐅᔨᒋᐊᕆᐊᑲᒃᑲᓂᓚᖅᑕᕗ ᐊᒻᒪ ᐊᒃᓱᕈᕆᐊᓪᓚᑲᓐᓂᕐᓗᑕ ᐱᓇᓱᐊᖅᑕᑎᓐᓂᒃ ᑕᐃᓐᓇ 
ᒪᓕᒐᓕᐅᖅᑎᐅᔪᖅ ᓴᖅᑭᒻᒪᑦ ᖃᓄᐃᓐᓂᐅᓚᐅᖅᑐᒥᒃ ᐊᒻᒪ ᑕᐃᒪᐃᒃᑲᓐᓂᕆᐊᖃᕋᓂ. ᖁᔭᓐᓇᒦᒃ, ᐅᖃᖅᑎ. 

ᐅᖃᖅᑎ: ᖁᔭᓐᓇᒦᒃ, ᐊᖓᔪᖅᑳᖅ. ᐅᖃᐅᓯᒃᑯᑦ ᐊᐱᖅᑯᑎ. ᐃᓚᒋᐊᕈᑦ. ᒫᓐᓇᐅᔪᖅ 
ᐊᑎᓕᐅᕐᓯᒪᔪᖁᑎᖃᕈᓐᓃᖅᑐᖓ ᑎᑎᕋᕐᓯᒪᔪᓂ. ᒪᓕᒐᓕᐅᖅᑎᐅᔪᑦ ᖃᐅᔨᓂᐊᖅᐳᑦ ᐊᐱᖅᓱᕐᓇᐅᔪᖅ ᐃᓱᓕᑦᑐ. 
ᑲᔪᓯᓗᑕ ᑲᑎᒪᔾᔪᑎᒃᓴᖅ 7. ᑎᑎᖅᑲᑎᒍᑦ ᐊᐱᖅᑯᑏᑦ. ᑲᑎᒪᔾᔪᑎᒃᓴᖅ 8. ᑭᐅᔾᔪᑏᑦ ᑎᑎᖅᑲᑎᒍᑦ ᐊᐱᖅᑯᑎᓄᑦ. 
ᑲᑎᒪᔾᔪᑎᒃᓴᖅ 9. ᑭᐅᔾᔪᑎᑦ ᐅᖃᐅᓯᕐᖓᐅᑎᓄᑦ. ᑲᑎᒪᔾᔪᑎᒃᓴᖅ 10. ᐊᑎᓕᐅᕐᓯᒪᔪᑦ ᑐᒃᓯᕋᐅᑏᑦ. ᑲᑎᒪᔾᔪᑎᒃᓴᖅ 
11. ᐅᓂᒃᑳᖏ ᑲᑎᒪᔨᕋᓛᖑᐃᓐᓇᖅᑐᑦ ᑲᑎᒪᔨᕋᓛᖑᑲᐃᓐᓇᖅᑐᓪᓗ. ᑲᑎᒪᔾᔪᑎᒃᓴᖅ 12. ᐅᓂᒃᑲᖏᑦ ᑲᑎᒪᔨᕋᓛᑦ 
ᕿᒥᕐᕈᓂᕐᒧᑦ ᒪᓕᒐᒃᓴᓂᒃ. ᑲᑎᒪᔾᔪᑎᒃᓴᖅ 13. ᓴᖅᑭᑕᐅᓂᖏᑦ ᑎᑎᖅᑲᐃᑦ. ᕿᓚᕝᕙᖅ.  
 

ᑲᑎᒪᔾᔪᑎᒃᓴᖅ 13: ᓴᖅᑭᑕᐅᔪᑦ ᑎᑎᖅᑲᐃᑦ 
 

ᓴᖅᑭᑕᐅᔪᖅ ᑎᑎᖅᑲᒃ 155–1(6): ᒪᒃᑯᑦᑐᑦ ᐃᓕᑕᕆᔭᐅᓂᖏᓐᓄᑦ ᐱᕙᓪᓕᐊᓂᖅ 
 
ᐊᖓᔪᖅᑳ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᑲᑎᒻᒪᐅᑎᑦᓴᓅᕈᒪᔭᕋ ᒪᒃᑯᑦᑐᓂᒃ 
ᐃᓕᑕᕆᔭᐅᓂᖏᓐᓅᖓᔪᖅ ᐸᕐᓇᐅᑎ. ᖁᔭᓐᓇᒦᒃ. 
 
ᐅᖃᖅᑎ: ᑲᑎᒻᒪᐅᑎᑦᓴᓅᕆᓂᖅ ᑎᑎᕋᖅᓯᒪᔪᓂᒃ. ᐊᖓᔪᖅᑳ ᑖᒻᓴᓐ. 
 
ᓴᖅᑭᑕᐅᔪᖅ ᑎᑎᖅᑲᒃ 156–1(6): 2002/2003ᒥ ᐃᓄᓕᒫᓄᑦ ᐱᔨᑦᑎᕋᖅᑎᑦ ᐊᕐᕌᒍᑕᒫᑦ ᐅᓂᒃᑳᖓᑦ 
 
ᐊᖓᔪᖅᑳ ᒪᓃᑦᑐᖅ ᑖᒻᓴᓐ (ᑐᓵᔨᑎᒍᑦ): ᐳᐃᒍᑲᓴᑦᓯᐊᖅᑐᖓ. ᖁᕕᐊᓇᖅ ᐊᐅᓪᓚᕐᓂᐊᕋᒪ ᐅᓪᓗᒥ. 
 
(ᑐᓵᔨᑎᒎᖅᑐᖅ ᐃᓱᓕᑦᑐᖅ) ᐅᖃᖅᑏ, ᒪᓕᑦᓱᒋᑦ ᑎᑎᕋᖅᓯᒪᔪᑦ 3 (2) ᑭᓇᒃᑯᑐᐃᓐᓇᕐᓄᑦ ᐱᔨᑦᓯᕋᕐᓂᕐᒧᑦ ᒪᓕᒐᖅ, 
ᑲᑎᒻᒪᐅᑎᑦᓴᓅᕈᒪᔭᒃᑲ 2002/2003 ᑭᓇᒃᑯᑐᐃᓐᓇᕐᓄᑦ ᐱᔨᑦᓯᕋᕐᓂᕐᒧᑦ ᐊᕐᕌᒍᑕᒫᖅᓯᐅᑏᑦ ᐅᓂᒃᑳᑦ. ᐅᖃᖅᑏ, 
2002/2003 ᐊᕐᕌᒍᑕᒫᖅᓯᐅᑏᑦ ᐅᓂᒃᑳᑦ ᐊᑐᐃᓐᓇᐅᑎᑦᓯᒻᒪᑕ ᑐᓴᕋᑦᓴᓂᒃ ᐊᐅᓚᑕᐅᓂᖓᓄᑦ ᐊᒻᒪᓗ 
ᑐᑭᒧᐊᑦᑎᑕᐅᓂᖓᓄᑦ ᑭᓇᒃᑯᑐᐃᓐᓇᕐᓄᑦ ᐱᔨᑦᓯᕋᐅᑎᑦᑕ.  
 
(ᑐᓵᔨᑎᒍᑦ): ᐅᑯᐊ ᑲᑎᒻᒪᐅᑎᑦᓴᓅᕈᒪᒐᖏᑦ ᐊᒻᒪᓗ ᐃᓕᑕᕆᓕᒋᑦ ᑐᓂᓯᒪᓂᖏᑦ ᑐᓂᓯᓯᒪᓂᖏᓪᓗ 
ᐃᖅᑲᓇᐃᔭᖅᑎᖁᑎᑦᑕ, ᐊᑐᕐᓇᕐᑐᖁᑎᒋᓂᖅᐹᕗᑦ ᐱᖁᑎᑦᑎᓐᓂ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᓈᓴᐅᑎᓕᒃ 13. ᑲᑎᒻᒪᐅᑎᑦᓴᓅᕆᓂᖅ ᑎᑎᕋᖅᓯᒪᔪᓂᒃ. ᒪᓕᒐᓕᐅᖅᑏᑦ, ᐸᐃᑉᐹᖃᖅᑐᖓ 
ᑲᑎᒻᒪᐅᑎᑦᓴᓅᕈᒪᔭᓐᓂᒃ. 
 
ᓴᖅᑭᑕᐅᔪᖅ ᑎᑎᖅᑲᒃ 157–1(6): ᒪᓕᒐᓕᐅᖅᑏᑦ ᒪᓕᒐᐅᑦ ᐊᒻᒪᓗ ᑐᓴᐅᒪᔭᕆᐊᓕᖏᑦ 
ᓂᕆᔾᔪᑎᑦᓴᓅᖓᔪᑦ, ᑮᓇᐅᔭᓕᐊᖏᑦ ᐊᒻᒪᓗ ᐱᔨᑦᕋᖅᑕᐅᓂᖏᑦ 2004 ᓂᕈᐊᕐᓇᐅᑎᓪᓗᒍ ᐊᕐᕌᒍ 
 
ᒪᓕᒐᓕᐅᖅᑏᑦ ᒪᓕᒐᐃᑦ ᐊᒻᒪᓗ ᑐᓴᕋᑦᓴᖏᑦ ᓂᕆᔾᔪᑎᑦᓴᓅᖓᔪᓄᑦ, ᑮᓇᐅᔭᓕᐊᖑᔪᓄᑦ ᐊᒻᒪᓗ ᐱᔨᑦᓯᕋᐅᑎᓄᑦ 
2004 ᓂᕈᐊᕐᓇᐅᑎᓪᓗᒍ ᐊᕐᕌᒍᖓᓂ. 
 
ᓈᓴᐅᑎᓕᒃ 13, ᑲᑎᒻᒪᐅᑎᑦᓴᓅᕆᓂᖅ ᑎᑎᕋᖅᓯᒪᔪᓂᒃ. ᓈᓴᐅᑎᓕᒃ 14. ᖃᐅᔨᒃᑲᐃᔾᔪᑏᑦ ᐱᖁᔨᕗᖔᕈᑎᓂᒃ. 
ᓈᓴᐅᑎᓕᒃ 15, ᖃᐅᔨᒃᑲᐃᓪᔪᑏᑦ ᐱᖁᔨᕗᖔᕈᑏᑦ ᓯᕗᓪᓕᖅᐹᒥ ᐅᖃᓕᒫᖅᑕᐅᓂᖏᓐᓂᒃ ᒪᓕᒐᑦᓴᓄᑦ. 
ᓈᓴᐅᑎᓕᒃ 16, ᐱᖁᔨᕗᖔᕈᑏᑦ. ᐱᖁᔨᕗᖔᕈᑏᑦ. ᓈᓴᐅᑎᓕᒃ 16, ᓯᕗᓕᖅᐹᒥ ᐅᖃᓕᒫᖅᑕᐅᓂᖏᑦ 
ᒪᓕᒐᑦᓴᐃᑦ. ᐊᖓᔪᖅᑳ ᐃᖕ.  
 
ᐊᖓᔪᖅᑳ ᑭᐅᓪᕙᓐ ᐃᖕ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐊᖏᖅᑕᐅᑎᒐᓱᐊᖅᑐᖓ ᒪᓕᒐᓕᐅᕐᕝᒻᓂ 
ᐅᖃᓕᒫᖅᑕᐅᓐᖏᑲᐃᓐᓇᖁᓪᓗᒍ ᐅᓪᓘᓐᓂᒃ ᒪᕐᕉᓐᓂᒃ ᐊᐅᔨᒪᑎᑦᓯᒋᐊᖃᕐᓂᖅ ᓯᕗᓪᓕᖅᐹᒥ 
ᐅᖃᓕᒫᖅᑕᐅᓂᖓᓂᒃ ᒪᓕᒐᑦᓴᓂᖅ 49, ᒪᓕᒐᖅ ᐋᖅᑭᒋᐅᕆᓂᕐᒧᑦ ᐊᑦᑕᓇᑦᑕᐃᓕᒪᓂᕐᒧᑦ ᒪᓕᒐᕐᒧᑦ, ᐅᓪᓗᒥᒧᑦ. 
ᖁᔭᓐᓇᒦᒃ. 

ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐊᖓᔪᖅᑳ ᕿᓂᖅᑐᖅ ᐊᖏᖅᑕᐅᒍᒪᓪᓗᓂ ᒪᓕᒐᖅ 62-1 ᒪᓕᒐᑦᓴᖅ 49 
ᓯᕗᓪᓕᖅᐹᒥ ᐅᖃᓕᒫᖅᑕᐅᒍᓐᓇᖁᓪᓗᒍ ᐅᓪᓗᒥ. ᐋᒡᒑᖅᑐᖃᖅᑲ? ᐋᒡᒑᖅᑐᖃᓐᖏᑦᑐᖅ. ᑲᔪᓯᒋᐊᕆᑦ ᒥᓂᔅᑕ. 
 

ᑲᑎᒪᔾᔪᑎᒃᓴᖅ 17: ᓯᕗᓪᓕᖅᐹᒥᒃ ᐅᖃᓕᒫᒃᓂᖅ ᒪᓕᒐᒃᓴᓂᑦ 
 

ᒪᓕᒐᑦᓴᖅ 49 - ᒪᓕᒐᖅ ᐋᖅᑭᒋᐊᕆᓂᕐᒧᑦ ᐊᑦᑕᓇᑦᑕᐃᓕᒪᓂᕐᒧᑦ ᒪᓕᒐᕐᒥᒃ - ᓯᕗᓪᓕᖅᐹᒥ 
ᐅᖃᓕᒫᖅᑕᐅᔪᖅ 
 
ᐊᖓᔪᖅᑳ ᑭᐅᓪᕙᓐ ᐃᖕ: ᖁᔭᓐᓇᒦᒃ, ᒪᓕᒐᓕᐅᖅᑎᐅᖃᑎᒃᑲ. ᐅᖃᖅᑏ, ᐱᒋᐊᖅᑎᑦᓯᕗᖓ, ᐊᐃᑉᐱᖅᑕᐅᓪᓗᓂ 
ᒪᓕᒐᓕᐅᖅᑎᒧᑦ ᕿᑭᖅᑖᓘᑉ ᓂᒋᐊᓄᑦ, ᒪᓕᒐᑦᓴᖅ 49, ᒪᓕᒐᖅ ᐋᖅᑭᒋᐊᕆᓂᕐᒧᑦ ᐊᑦᑕᓇᑦᑕᐃᓕᒪᓂᕐᒧᑦ 
ᒪᓕᒐᕐᒥᒃ, ᓯᕗᓪᓕᖅᐹᒥ ᐅᖃᓕᒫᖅᑕᐅᖁᓪᓗᒍ. ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐱᖁᔨᕗᖔᕈᑦ ᑲᔪᓯᔪᖅ. ᐃᑲᔪᖅᑐᖅᑐᑦ. ᐊᑭᕋᖅᑐᖅᑐᑦ. ᐱᖁᔨᕗᖔᕈᑦ ᑲᔪᓯᔪᖅ 
ᐊᒻᒪᓗ ᒪᓕᒐᑦᓴᖅ 49 ᓯᕗᓪᓕᖅᐹᒥ ᐅᖃᓕᒫᖅᑕᐅᔪᖅ. ᓈᓴᐅᑎᓕᒃ 17. ᓯᕗᓪᓕᖅᐹᒥ ᐅᖃᓕᒫᕐᓂᖅ ᒪᓕᒐᑦᓴᓐᓂᒃ. 
ᓈᓴᐅᑎᓕᒃ 18. ᐊᐃᑉᐸᖓᓂ ᐅᖃᓕᒫᖅᑕᐅᓂᖏᑦ ᒪᓕᒐᑦᓴᐃᑦ. ᐊᖓᔪᖅᑳ ᐃᖕ. 
 
ᐊᖓᔪᖅᑳ ᑭᐅᓪᕙᓐ ᐃᖕ: ᐅᖃᖅᑏ, ᐊᖏᖅᑕᐅᒍᒪᔪᖓ ᒪᓕᒐᓕᕐᕕᒻᒥ ᐊᑐᓐᖏᒃᑲᐃᓐᓇᖁᓪᓗᒍ ᐅᓪᓗᒥᒃ 
ᐊᑕᐅᓯᕐᒥᒃ ᖃᐅᔨᒪᑎᑦᓯᒋᐊᖃᕐᓂᖅ ᓯᕗᕐᖓᓂ ᐊᐃᑉᐸᖓᑕ ᐅᖃᓕᒫᖅᑕᐅᓂᖓᓄᑦ ᒪᓕᒐᑦᓴᖅ 49, ᒪᓕᒐᖅ 
ᐋᖅᑭᒋᐊᕆᓂᕐᒧᑦ ᐊᑦᑕᓇᑦᑕᐃᓂᒪᓂᕐᒧᑦ ᒪᓕᒐᖅ ᐅᓪᓗᒥᒧᑦ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐊᖓᔪᖅᑳ ᐊᖏᖅᑕᐅᒍᒪᔪᖅ ᐊᑐᓐᖏᑲᐃᓐᓇᕈᒪᓪᓗᓂ ᒪᓕᒐᕐᒥᒃ 62(1) ᒪᓕᒐᑦᓴᖅ 
ᐊᐃᑉᐸᖓᓂ ᐅᖃᓕᒫᖅᑕᐅᖁᓪᓗᒍ ᐅᓪᓗᒥ. ᐋᒡᒑᖅᑐᖃᖅᑲ. ᐋᒡᒑᖅᑐᖃᓐᖏᑦᑐᖅ. ᑲᔪᓯᒋᑦ. ᒥᓂᔅᑕ. 
 

ᑲᑎᒪᔾᔪᑎᔅᓴᖅ 18: ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 
 

ᒪᓕᒐᑦᓴᖅ 49 - ᒪᓕᒐᖅ ᐋᖅᑭᒋᐊᕆᓂᕐᒧᑦ ᐊᑦᑕᓇᑦᑕᐃᓕᒪᓂᕐᒧᑦ ᒪᓕᖓᕐᒥᒃ - ᐊᐃᑉᐸᖓᓂᒃ 
ᐅᖃᓕᒫᖅᑕᐅᔪᑦ 
 
ᐊᖓᔪᖅᑳ ᑭᐅᓪᕙᓐ ᐃᖕ: ᖁᔭᓐᓇᒦᒃ, ᒪᓕᒐᓕᐅᖅᑎᐅᐊᑎᒃᑲ. ᐅᖃᖅᑏ, ᐱᒋᐊᖅᑎᑦᓯᔪᖓ ᐊᐃᖅᐱᖅᑕᐅᓪᓗᖓ 
ᒪᓕᒐᓕᐅᖅᑎᖓᓐᓄᑦ ᑕᓯᐅᔭᕐᔪᐊᕐᒥᐅᑦ, ᒪᓕᒐᑦᓴᖅ 49, ᒪᓕᒐᖅ ᐋᖅᑭᒋᐊᕆᓂᕐᒧᑦ ᐊᑦᑕᓇᑦᑕᐃᓕᒪᕐᓂᒧᑦ 
ᒪᓕᒐᕐᒥᒃ, ᐊᐃᑉᐸᖓᓂ ᐅᖃᓕᒫᖅᑕᐅᖁᓪᓗᒍ. 
 
ᐅᖃᖅᑏ, ᐅᓇ ᒪᓕᒐᑦᓴᖅ ᐋᖅᑭᒋᐊᕆᒻᒪᑦ ᐊᑦᑕᓇᑦᑕᐃᓕᒪᓂᕐᒧᑦ ᒪᓕᒐᕐᒥᒃ ᓇᓗᓇᐃᖅᓯᒋᐊᕆᒍᑕᐅᑦᓱᓂ 
ᑐᑭᖏᓐᓂᒃ ᐃᖅᑲᓇᐃᔭᕐᕕᐅᑉ ᐊᒻᒪᓗ ᐃᖅᑲᓇᐃᔭᖅᑎᐅᑉ, ᐱᔭᕆᐊᖃᖅᑎᑦᓯᒻᒪᑕ ᐃᒻᒥᒃᑯᑦ ᑳᑦᑐᓛᑦᑎᒥᒃ 
ᓇᒻᒥᓂᖃᖅᑐᒥᓪᓘᓐᓃᑦ ᐱᓇᓱᐊᕐᕕᒻᒥᒃ ᑐᑭᒧᐅᑦᑎᑦᓯᓂᐊᖅᑐᓂᒃ ᐊᐅᓚᓂᖏᓐᓂᒃ ᐃᖅᑲᓇᐃᔭᖅᑎᓕᒫᑦ ᑕᕝᕙᓂ 
ᐱᓇᓱᐊᕐᕕᐅᔪᒥ, ᐱᓕᕆᐊᑦᓴᖃᖅᑎᑦᓯᓗᑎᒃ ᓂᐅᕕᕐᕝᐅᕙᑦᑐᓂᒃ ᓱᓇᑐᐃᓐᓇᕐᓂᒃ ᐊᑐᖅᑕᐅᕙᑦᑐᓂᒃ 
ᐃᖅᑲᓇᐃᔭᖅᑎᓄᑦ ᐱᓇᓱᐊᕐᕕᐅᔪᓂᓘᓐᓃᑦ, ᐱᔭᕆᐊᖃᖅᑎᑦᓯᒻᒪᑕ ᐃᖅᑲᓇᐃᔭᕐᕕᐅᔪᓂᒃ ᓴᖅᑮᓗᑎᒃ 
ᐊᑦᑕᓇᑦᑕᐃᓕᒪᓂᕐᒧᑦ ᐊᐅᓚᓂᐅᔪᓂᒃ ᐱᕝᑦᓴᖃᖁᓪᓗᒋᑦ ᑐᓴᐅᒪᑎᑦᓯᓂᕐᒧᑦ ᑖᑦᓱᒪ ᒪᓕᒐᐅᑉ ᐊᑖᓂ 
ᓇᓗᓇᐃᖅᑕᐅᓯᒪᔪᓂᒃ ᖃᓄᐃᓐᓂᐅᔪᓂᒃ ᐊᒻᒪᓗ ᓇᓗᓇᐃᖅᑕᐅᓯᒪᔪᓄᑦ ᑎᒥᐅᔪᓄᑦ, ᐊᑦᑕᓇᑦᑕᐃᓕᒪᓕᕆᔩᑦ 
ᑎᓕᓯᒍᓐᓴᖁᓪᓗᖏᑦ ᐅᓗᕆᐊᓇᑐᐃᓐᓇᕆᐅᓕᓐᓂᒃ ᐅᖃᐅᓯᖃᕐᓂᕐᒧᑦ, ᐱᔪᓐᓇᖁᓪᓗᒍᓗ 
ᐊᑦᑕᓇᑦᑕᐃᓕᒪᔪᓕᕆᔨᒻᒪᕆᒃ ᑐᓕᓯᒍᓐᓴᕐᓗᓂ ᐱᐅᓯᐅᒋᐊᓕᓐᓂᒃ ᐊᑐᐃᓐᓇᐅᑎᑦᓯᒍᑕᐅᓗᓂ ᖃᐅᔨᒪᓕᑕᐅᔪᓂᒃ 
ᐊᑦᑐᐊᓂᖃᖅᑐᓂᒃ ᒪᓕᒐᕐᒧᑦ ᐊᒻᒪᓗ ᐊᑐᐃᓐᓇᐅᑎᑦᓯᓂᕐᒧᑦ ᐱᓇᓱᐊᕐᕝᒻᒧᑦ ᐊᑦᑕᓇᑦᑕᐃᓕᒪᔪᓕᕆᔨᓂᒃ 
ᑲᑎᒪᔨᕋᓛᓂᒃ ᐃᓱᒪᓕᐅᕈᔾᔨᓂᐊᖅᑎᓪᓗᒋᑦ ᐊᑦᑐᐊᔪᓄᑦ ᐋᖅᑭᒋᐊᖅᑕᐅᓂᖓᓄᑦ ᒪᓕᒐᐅᑉ ᐊᒻᒪᓗ ᒪᓕᒐᐃᑦ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐱᖁᔨᕗᖔᕈᑦ ᑲᔪᓯᔪᖅ. ᑐᓐᖓᕕᖓᓄᑦ ᒪᓕᒐᑦᓴᐅᑉ. ᐊᐱᖅᑯᑎᑕᓕᒃ. 
ᐃᑲᔪᖅᑐᖅᑐᑦ. ᐊᑭᕋᖅᑐᖅᑐᑦ. ᐱᖁᔨᕗᖔᕈᑦ ᑲᔪᓯᔪᖅ ᐊᒻᒪᓗ ᒪᓕᒐᑦᓴᖅ 49 ᐊᐃᑉᐸᖓᓂ ᐅᖃᓕᒫᖅᑕᐅᔪᖅ 
ᐊᒻᒪᓗ ᑕᐃᒪᐃᓕᖓᑎᓪᓗᒍ ᒪᓕᒐᑦᓴᖅ ᑲᑎᒪᔨᕋᓛᓅᖅᑕᐅᓂᐊᖅᑐᖅ. ᓈᓴᐅᑎᓕᒃ 18. ᐊᐃᑉᐸᖓᓂ  

ᐅᖃᓕᒫᖅᑕᐅᓂᖏᑦ ᒪᓕᒐᑦᓴᐃᑦ. ᓈᓴᐅᑎᓕᒃ 19. ᐃᓱᒪᖅᓴᖅᓯᐅᓂᕐᒧᑦ ᑲᑎᒪᔨᕋᓛᑦ ᐃᓘᓇᖏᓐᓄᑦ ᒪᓕᒐᑦᓴᐃᑦ 
ᐊᒻᒪᓗ ᐊᓯᖏᑦ ᐱᓕᕆᐊᖑᒋᐊᓖᑦ, ᒪᓕᒐᑦᓴᖅ 36 ᐊᒻᒪᓗ ᒪᓕᒐᖅᓴᖅ 41 ᐃᒃᑲᕐᕆᐊᓗᒃ ᐃᑦᓯᕙᐅᑕᐅᓪᓗᓂ 
ᐊᒻᒪᓗ ᒪᓕᑦᓱᑎᒃ ᐱᔪᓐᓇᕐᓂᐅᑎᑕᐅᔪᓂᒃ ᐅᕙᓐᓄᑦ ᐱᖁᔨᕗᖔᕈᑎᒃᑯᑦ 2-1(6), ᑲᑎᒪᔨᕋᓛᑦ ᐃᓘᓐᓇᖏᓐᓄᑦ 
ᑲᑎᒪᓂᐊᖅᑐᖅ ᐅᓂᒃᑳᕆᓐᖏᓂᕐᒥᓂ ᐊᒻᒪᓗ ᑲᔪᓯᓐᖏᓐᓂᖏᓂ ᑲᑎᒪᔨᕋᓛᑦ, ᓄᖅᑲᖓᑲᐃᓐᓇᕐᓂᐊᖅᑐᒍᑦ 
ᑲᑎᒪᕕᒻᒧᑦ ᐅᑎᓂᐊᖅᓱᑕ 1:30. 
 
ᐃᖅᓱᖅᑎ. 
 
>>ᒪᓕᒐᓕᐅᕐᕕᒻᒥ ᓄᖅᑲᖓᑲᐃᓐᓇᓯᔪᑦ 12:41 ᐊᒻᒪᓗ ᐱᒋᐊᒃᑲᓐᓂᖅᓱᑎᒃ 1:30ᒥ ᐅᓐᓄᓴᒃᑯᑦ 
 

ᑲᑎᒪᔾᔪᑎᔅᓴᖅ 19: ᑲᑎᒪᔨᕋᓛᑦ ᑲᑎᒪᑐᐃᓐᓇᑎᓪᓗᒋᑦ ᒪᓕᒐᒃᓴᓂᑦ ᐊᓯᖏᓐᓂᓪᓗ 
 

ᐃᑦᓯᕙᐅᑕᖅ (ᐃᒃᑲᕆᐊᓗᒃ) (ᑐᓵᔨᑎᒍᑦ): ᖁᔭᓐᓇᒦᒃ. ᑲᑎᒪᔨᓛᑦ ᒫᓐᓇ ᐱᒋᐊᕐᓂᐊᓕᖅᑐᑦ. ᑲᑎᒪᔨᑦ 
ᑲᑎᒪᓂᖏᓐᓂ, ᐱᓕᕆᐊᖃᕐᓂᐊᖅᑐᒍᑦ ᒪᓕᒐᑦᓴᒥᒃ 36 ᐊᒻᒪᓗ ᒪᓕᒐᑦᓴᖅ 41. ᖃᓄᐃᓕᖓᒍᒪᕙᑦ ᑲᑎᒪᔨᕋᓛᑦ? 
ᐅᐃᓕᐊᒻᔅ. 
 
ᐅᐃᓕᐊᒻᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᑦᓯᕙᐅᑖᖅ. ᑲᒪᑎᔨᕋᓛᑦ ᐱᓕᕆᐊᖃᕈᒪᔪᑦ ᒪᓕᒐᑦᓴᒥᒃ 36 ᐊᒻᒪᓗ 
ᑭᖑᓂᖓᓂ, ᒪᓕᒐᑦᓴᖅ 41. ᖁᔭᓐᓇᒦᒃ, ᐃᑦᓯᕙᐅᑖᖅ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᐅᐃᓕᐊᒻᔅ. ᐊᖏᖅᑭᓯ? ᐊᖓᔪᖅᑳ ᐃᖕ. 
 
ᐊᖓᔪᖅᑳ ᑭᐅᓪᕙᓐ ᐃᖕ: ᖁᔭᓐᓇᒦᒃ, ᐃᑦᓯᕙᐅᑖᖅ. ᖁᕕᐊᓱᒻᒪᕆᑉᐳᖓ ᓵᖓᓃᒋᐊᑦᓴᖅ ᑲᑎᒪᔨᕋᓛᑦ 
ᐅᖃᖃᑎᒋᓂᐊᕐᓗᒋᑦ ᐋᖅᑭᒋᐊᕈᑕᐅᒍᒪᔪᓄᑦ ᐋᓐᓂᖅᑐᓕᕆᔩᑦ ᒪᓕᒐᖑᓐᓄᑦ. ᑖᒃᑯᐊ ᐋᖅᑭᒋᐊᕈᑕᐅᔪᑦ 
ᐱᓇᓱᐊᖅᑐᑦ ᐊᓪᓚᕕᑦᑎᒎᕐᓂᕆᕙᑦᑕᖏᓐᓂᒃ ᒪᓕᒐᐅᑉ.  
 
ᐅᓇ ᐃᓚᒋᔭᐅᔪᖅ ᕿᒥᕐᕈᓂᐊᓪᓗᐊᑕᐅᓯᒪᔪᒧᑦ ᐊᐅᓚᑕᐅᓯᒪᓪᓗᓂ ᑲᑐᑎᔭᐅᓗᓐᓂ ᓄᓇᕗᒻᒧᑦ ᐊᒻᒪᓗ 
ᓄᓇᑦᓯᐊᕐᒧᑦ ᐋᓐᓂᖅᑐᓕᕆᓂᕐᒧᑦ ᑲᑎᒪᔨᓄᑦ. ᒫᓐᓇᐅᔪᖅ, ᐅᓂᒃᑳᖏᑦ ᒪᓕᒐᓕᐅᕐᕕᒻᒥ ᕿᒥᕐᕈᔩᑦ 
ᐱᓕᕆᐊᖃᖅᓯᒪᔪᑦ ᐃᓘᓐᓇᖓᓂᒃ ᐋᓐᓂᖅᑐᓕᕆᓂᕐᒧᑦ ᑲᑎᒪᔩᑦ, ᐊᓯᔾᔨᕐᓂᓪᓗᐊᑕᖃᕆᐊᖃᕋᔭᖅᓱᑎᒃ ᒪᓕᒐᖏᑦ.  
 
ᐃᑦᓯᕙᐅᑖᖅ, ᐱᔾᔪᑕᐅᔪᕐᓕ ᐋᖅᑭᒋᐊᕐᓂᐅᔪᓄᑦ ᐋᓐᓂᖅᑐᓕᕆᓂᕐᒧᑦ ᑲᑎᒪᔩᑦ ᒪᓕᒐᖓᓐᓄᑦ ᓅᑦᓯᓂᐅᔪᖅ 
ᐊᑐᓕᖅᑕᐅᖁᔨᓂᖅ ᐊᓯᔾᔨᕐᓂᐅᔪᓂᒃ ᒪᓕᒐᐅᓕᕐᕕᒻᒥ ᕿᒥᕐᕈᔨᓄᑦ ᐃᓱᒪᓕᐅᕈᑕᐅᓯᒪᔪᑦ ᑕᒪᒃᑮᓐᓄᑦ ᒥᓂᔅᑕᐅᔫᓐᓄᑦ 
ᑎᒍᒥᐊᖅᑑᓐᓄᑦ ᐋᓐᓂᖅᑐᓕᕆᔨᒃᑯᑦ ᑲᑎᒪᔨᖏᓐᓂᒃ ᓄᓇᑦᓯᐊᕐᒥ ᐊᒻᒪᓗ ᓄᓇᕗᒻᒥ. 
 
ᐅᓇ ᓯᕗᓪᓕᖅᐸᐅᔪᖅ ᒪᕐᕉᓐᓂᒃ ᒪᑉᐱᖅᑐᒐᖃᕐᓱᓂ ᐸᕐᓇᐅᑕᐅᔪᖅ ᑎᑭᐅᑎᓂᐊᖅᓱᓂ ᓴᖅᑮᓂᕐᒧᑦ ᓄᑖᒥᒃ 
ᐋᓐᓂᖅᑐᓕᕆᔨᒃᑯᑦ ᒪᓕᒐᖓᓐᓂᒃ ᐊᑐᓕᖅᑎᓪᓗᒋᑦ ᒐᕙᒪᑖᖑᓂᐊᖅᑐᑦ ᑭᖑᓪᓕᕐᒥ. 
 
ᐃᒪᖓᑦ ᑐᕌᒐᓪᓗᐊᑕᐅᔪᖅ ᒪᓕᒐᕐᒧᑦ ᓴᖅᑮᓂᖅ ᒐᓚᒃᑯᓐᓂ, ᑲᑎᒪᔨᓂᒃ. ᑕᒪᓐᓇ ᐋᖅᑭᒍᑕᐅᒐᔭᖅᑐᖅ 
ᐊᔾᔨᐅᖏᑦᑐᒥᒃ ᑲᑐᔾᔨᖃᑎᖃᕐᓂᑎᓐᓂᒃ ᓇᓗᓇᐃᔭᖅᓯᒪᑦᓯᐊᕐᓗᓂ ᑎᒃᑯᐊᖅᓯᓂᕐᒧᑦ ᐊᐅᓚᓂᐅᔪᖅ ᑲᑎᒪᔨᑦᓴᓂᒃ 
ᐊᑕᓃ ᐊᖏᖃᑎᒌᒍᑎᐅᑉ. 
 
ᐃᑦᓯᕙᐅᑖᖅ ᐅᑯᐊ ᒪᑉᐱᖅᑐᒐᐃᑦ ᐱᕕᑦᓴᖃᖅᑎᑦᓯᒍᑕᐅᓂᐊᕐᒥᔪᑦ ᐋᓐᓂᖅᑐᓕᕆᔩᑦ ᑲᑎᔨᖏᓐᓄᑦ 
ᐊᑐᐃᓐᓇᐅᑎᑦᓯᓗᑎᒃ ᒪᑯᓇᓐᖓᑦ ᐊᕐᕌᒍᑕᒫᑦ ᓇᓪᓕᐅᒃᑯᒫᓄᑦ ᐊᑭᓕᖅᑑᑕᐅᔪᓂᒃ ᓇᓗᓇᐃᔭᖅᑕᐅᓗᑎᒃ ᒪᓕᒐᕐᒥ 
ᐊᒻᒪᓗ ᒪᓕᒐᒃᑰᖏᑦᑐᖅ. 
 

 



ᐱᖓᔪᐊᑦ, ᓄᕕᐱᕆ 5, 2003 ᓄᓇᕗᒻᒥ ᒪᓕᒐᓕᐅᕐᕕᖕᒧᑦ ᑲᑎᒻᒪᔾᔪᑏᑦ    

ᑖᒃᑯᐊ ᐊᓯᔾᔨᕐᓂᐅᔪᑦ ᓇᓗᓇᐃᖅᓯᓂᐊᖅᑐᑦ ᑲᑎᒪᔩᑦ ᐱᔪᓐᓇᕐᓂᖓᓂᒃ ᑎᒍᓯᓂᕐᒧᑦ, ᑎᒍᒥᐊᕐᓂᕐᒧᑦ ᐊᒻᒪᓗ 
ᓴᒃᑯᐃᓂᕐᒧᑦ ᓇᒻᒥᓂᓪᓚᕆᐅᔪᓂᒃ ᓄᓇᕗᒻᒥ. ᐱᒍᓐᓇᖅᓯᑎᑕᐅᒐᔭᖅᑐᑦ ᑲᑎᒪᔩᑦ ᓂᐅᕕᕐᓂᕐᒥᒃ ᐃᓪᓗᓂᒃ 
ᐅᕝᕙᓘᓐᓃᑦ ᐊᑐᖅᑐᐊᑎᑦᓯᓗᑎᒃ ᐃᓪᓗᓂᒃ.  
 
ᐅᓇ ᒪᓕᒐᑦᓴᖅ ᐋᖅᑭᒋᐊᕆᓂᕐᖃᕐᒥᔪᖅ ᐊᐅᓚᓂᖏᓐᓄᑦ, ᐊᓪᓚᕕᒻᒥ ᐊᒻᒪᓗ ᐊᐅᓚᑦᓯᒐᓱᐊᓂᕐᒧᑦ 
ᐱᔭᕆᐊᑐᔪᒃᑰᕈᑕᐅᔪᑦ ᓴᖅᑭᖅᓯᒪᔪᑦ ᐊᑖᓂ ᐋᓐᓂᖅᑐᓕᕆᔩᑦ ᒪᓕᒐᖓᑦᑕ. 
 
ᐆᑦᑐᕋᑦᑕ ᐃᑦᓯᕙᐅᑖᖅ, ᑖᓐᓇ ᐊᑐᖅᑕᐅᒻᒪᑦ ᒪᓕᒐᑦᓴᖅ ᒪᕐᕉᓕᖅᑲᖓᔫᓐᓄᑦ. ᐱᓕᕆᖃᑎᒌᑦᓯᐊᖅᓯᒪᓪᓚᕆᒻᒪᑕ 
ᖃᐅᔨᓴᑦᓯᐊᖅᓱᑎᒃ ᑲᑎᒪᔨᐅᖃᑎᒌᑦ ᑖᒃᑯᓇᓐᖓᑦᓴᐃᓐᓇᖅ ᒪᓕᒐᕋᖃᓗᐊᕐᒪᖔᑕ. ᖁᔭᓐᓇᒦᒃ, ᐃᑦᓯᕙᐅᑖᖅ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐊᖓᔪᖅᑳ ᐃᖕ. ᑲᑎᒪᔨᕋᓛᑦ ᐃᑦᓯᕙᐅᑕᖓᑦ ᐅᖃᐅᑦᓯᓴᖃᖅᑲ? ᑐᑐ. 
 
ᑐᑐ: ᖁᕕᐊᓱᒻᒪᕆᑉᐳᖓ ᐅᖃᖃᑎᖃᕆᐊᑦᓴᖅ ᒪᓕᒐᓕᐅᖅᑎᖓᓐᓄᑦ ᖃᒪᓂᑦᑐᐊᑉ. ᐃᔨᖅᓯᒪᔪᖃᓐᖏᑦᑐᖅ ᑭᓯᐊᓂ. 
 
ᖁᕕᐊᓇᖅ ᖁᖓᑦᑎᓪᓗᑎᑦ ᑕᑯᒋᐊᑦᓴᖅ ᐃᓕᓐᓂᒃ ᐃᑦᓯᕙᐅᑖᖅ. ᐃᑦᓯᕙᐅᑖᖅ, ᑲᑎᒪᔨᕋᓛᑦ ᒐᕙᒪᒃᑯᑦ 
ᐊᐅᓂᖏᓐᓄᑦ ᐱᔨᑦᓯᕋᐅᑎᖏᓐᓄᓪᓗ ᖁᕕᐊᓱᒻᒪᕆᑉᐳᑦ ᐱᕕᑦᓴᖃᓚᐅᕐᒪᑕ ᕿᒥᕐᕈᓂᕐᒥᒃ ᒪᓕᒐᑦᓴᒥᒃ 36, ᒪᓕᒐᖅ 
ᐋᖅᑭᒋᐊᕆᓂᕐᒧᑦ ᐋᓐᓂᖅᑐᓕᕆᔩᑦ ᒪᔨᒐᖓᓐᓂᒃ ᐊᖓᔪᖅᑳ ᐱᖃᑕᐅᓗᓂ ᐃᖅᑲᓇᐃᔭᖅᑎᖏᓪᓗ. 
 
ᐃᑦᓯᕙᐅᑖᖅ, ᒪᓕᒐᓕᐅᖅᑏᑦ ᐃᓕᑕᖅᓯᒻᒪᑕ ᑐᕌᒐᕆᔭᖓᓂᒃ ᑖᑦᓱᒪ ᕆᔭᐅᑦᓴᒧᑦ ᐊᐅᓚᔾᔭᐃᒋᐊᕐᓂᐅᓂᐊᕐᒪᑦ 
ᐃᓱᒪᓕᐅᕈᑕᐅᓯᒪᔪᓂᒃ “ᐊᐅᓚᔾᔭᒋᐊᓕᕆᑦᓯ ᒫᓐᓇ”-ᒥ ᐅᓂᒃᑳᓕᐊᖑᓯᒪᔪᓂ ᑲᑎᒪᐅᑎᑦᓴᓅᖅᑕᐅᓯᒪᔪᓂ ᐅᕙᓂ 
ᒪᓕᒐᓕᐅᕐᕕᒻᒥ ᕕᓪᓗᐊᓕ 2002-ᖑᑎᓪᓗᒍ. 
 
ᐃᑦᓯᕙᐅᑖᖅ, ᓯᕗᓂᖓᓂ ᕿᒥᕐᕈᓂᖃᖃᑦᑕᑎᓪᓗᒋᑦ ᒪᓕᒐᑦᓴᓂᒃ ᐊᑦᑐᐊᓂᖃᖅᑐᓂᒃ ᐋᓐᓂᖅᑐᓕᕆᓂᕐᒧᑦ 
ᒪᓕᒐᕐᒥᒃ, ᑲᑎᒪᔨᓛᑦ ᐅᖃᖃᑦᑕᖅᓯᒪᒻᒪᑕ ᐊᔾᔨᐅᖏᑦᑐᓂᒃ ᓵᓐᖓᔭᐅᔪᓂᒃ ᒪᓕᒐᓕᐅᖅᑐᓄᑦ ᒫᓂ ᐊᒻᒪᓗ 
ᓄᓇᑦᓯᖃᕐᒥ, ᐊᔾᔨᒌᑦᑐᓂᒃ ᒪᓕᒐᖃᕈᒪᓪᓗᑎᒃ.  
 
ᐃᑦᓯᕙᐅᑖᖅ, ᑲᑎᒪᔨᕋᓛᑦ ᐅᖃᕆᐊᒃᑲᓐᓂᕈᒪᔪᑦ ᒐᕙᒪᒃᑯᑦ ᐊᑦᓱᕈᕆᐊᒃᑲᓐᓂᕆᐊᖃᕆᐊᖏᑦ ᖃᐅᔨᓴᑦᓯᐊᕐᓗᑎᒃ 
ᒪᓕᒐᑦᓴᕗᑦ ᓇᓗᓇᐃᖅᑕᐅᖃᑦᑕᕋᓗᐊᕐᒪᖔᑕ ᐅᕙᓂ ᒪᓕᒐᓕᐅᕐᕕᒻᒥ ᑭᖑᕙᑦᑕᐃᓕᓗᑎᒃ.  
 
ᐅᓪᓗᒥᓄᑦ, ᐃᓱᒪᑦᓴᖅᓯᐅᕈᑎᖃᕆᐊᖃᖃᑦᑕᖅᓯᒪᒐᑦᑕ ᒪᓕᒐᑦᓴᓂᒃ ᐋᖅᑭᑦᓯᒪᓂᖏᑦ 
ᐃᓱᒪᖅᓴᖅᓯᐅᕈᑕᐅᖅᑳᓚᐅᖅᑎᓪᓗᒋᑦ ᐊᓱᐃᓪᓛᒃ, ᐃᓛᓐᓂᒃᑯᑦ ᐋᖅᑭᒋᐊᖅᑕᐅᑕᖅᑯᑦ 
ᐱᖓᓐᓇᖅᐸᓯᒻᒥᐅᖁᑎᑦᑎᓐᓄᑦ.  
 
ᑕᐃᒪᐃᒃᑲᓗᐊᖅᑎᓪᓗᒍ, ᐃᑦᓯᕙᐅᑖᖅ, ᐅᖃᕈᒪᔪᖓ ᑎᑎᕋᖅᓯᒪᓂᐊᕐᒪᑦ ᖁᔭᓕᓐᓂᑦᑎᓐᓂᒃ ᓄᓇᑦᓯᐊᒥ 
ᑲᑎᒪᔨᕋᓛᓄᑦ ᐱᓇᓱᐊᕐᓂᕆᕙᑦᑕᖏᓐᓄᑦ ᑐᓴᐅᒪᑎᑦᓯᒐᓱᐊᖅᓱᑎᒃ ᐅᕙᑎᓐᓂᒃ. ᐃᓇᒋᐊᒃᑲᓐᓂᕈᒪᕙᕗᑦ 
ᒪᓕᒐᓕᐅᑦᑏᑦ ᐊᐃᑉᐸᖓᓂ ᐱᓕᕆᐊᖃᖁᓪᓗᒋᑦ ᑲᑐᔾᔨᖃᑎᒌᓪᓗᑎᒃ ᐅᖃᖃᑎᒌᓐᓂᕐᒥᒃ 
ᐱᒋᐊᖅᐸᓪᓕᐊᓕᖅᑎᓪᓗᒋᒃ ᒪᕐᕉᓐᓂ ᑲᑎᒪᔨᐅᓂᐊᖅᑐᑦ ᐊᑦᑐᐊᓂᖃᑦᑐᓄᑦ ᐋᓐᓂᖅᑐᓕᕆᓂᕐᒧᑦ ᐃᓱᒫᓘᑕᐅᔪᓄᑦ. 
ᐊᑐᕐᓂᐊᖃᕐᓂᐊᖅᑐᖅ ᑕᒪᒃᑮᓐᓄᑦ ᒐᕙᒪᐅᔫᓐᓄᑦ ᐸᕐᓇᐃᓐᓂᖅ ᓇᓗᓇᐃᖅᓂᕐᓯᑦᓂ ᒪᓕᒐᑦᓴᐃᑦ 
ᐊᓯᔾᔨᕆᐊᒃᑲᓐᓂᕐᓂᖏᓐᓄᑦ 2004 ᐃᓱᖅᐸᓯᖓᓂ. 

ᐃᑦᓯᕙᐅᑕᖅ ᓇᓗᓇᐃᔭᐃᑲᐃᓐᓇᕈᒪᒧᖓ ᐃᓱᒫᓘᑕᐅᙳᒪᔪᓂᒃ ᑲᑎᒪᔨᓄᑦ ᐊᖓᔪᖅᑳ ᓴᖅᑭᐅᒪᓂᖓᓂ.  
 
ᒪᓕᒐᑦᓴᖅ ᐊᑐᐃᓐᓴᐅᑎᑦᓯᒻᒧᑦ ᑎᒃᑯᐊᖅᑕᐅᓂᖓᓄᑦ ᐋᓐᓂᖅᑐᓕᕆᔩᑦ ᖃᐅᔨᒪᓕᑕᖓᓐᓄᑦ ᐊᒻᒪᓗ ᐊᑕᐅᓯᕐᒥᒃ 
ᐅᖓᑖᓂᓘᓐᓃᑦ ᐃᑲᔪᖅᑎᑦᓴᖓᓐᓂᒃ ᖃᐅᔨᒪᓕᑕᐅᑉ ᐃᑲᔪᕐᓂᐊᕐᓗᑎᒃ ᐃᓄᓐᓂᒃ ᓯᕗᒧᑦᑎᑕᐅᑎᓪᓗᒋᑦ 
ᐊᑦᓱᕈᕐᓇᕋᔭᑦᑐᖅ ᐊᐅᓚᓂᐅᔪᑦ ᐃᓗᐊᓃᑦᑐᑦ ᑖᑦᓱᒪ ᒪᓕᒐᐅᑉ. ᑲᑎᒪᔨᕋᓛᑦ ᖃᐅᔨᔪᒻᒪᑕ ᐊᒥᓱᒻᒪᕆᓐᓂᒃ 
ᑐᑦᓯᕋᖅᑐᖃᖅᓯᒪᒻᒪᑕ ᓄᓇᕗᒻᒥ ᐊᕕᓚᐅᖅᑎᓪᓗᒋᑦ.  
 
ᒪᓕᒐᓕᐅᖅᑏᑦ ᖃᐅᔨᔪᒻᒪᑕ ᔭᖢᓇᐃᒥ ᖃᐅᔨᒪᓕᑕᖅᑕᖃᕋᓗᐊᖅᑎᓪᓗᒍ, ᑎᒃᑯᐊᖅᑕᐅᓂᖏᑦ ᓄᓇᕗᒻᒥ 
ᑐᖏᓕᖏᑦ ᖃᐅᔨᒪᓕᑕᐃᑦ ᓱᓕ ᐱᑕᖃᓐᖏᒻᒪᑕ. ᑲᒪᑎᔨᕋᓛᑦ ᐃᓇᑦᓯᒋᐊᒃᑲᓐᓂᕈᒪᒧᑦ ᑲᑎᒪᔨᓂᒃ 
ᓅᒋᐊᖁᔭᐅᓪᓗᑎᒃ ᑖᑦᓱᒧᖓ ᐃᓱᒫᓘᑎᒍᔭᐅᔪᒧᑦ, ᐱᓗᐊᖅᑐᒥᒃ ᐊᑦᑐᐊᓂᖃᖅᑐᓄᑦ ᖃᐅᔨᓴᕐᓂᕐᒧᑦ ᐃᓄᑦᑎᑐᑦ 
ᐱᔨᑦᓯᕋᖅᑕᐅᓂᖅ ᐊᑐᐃᓐᓇᐅᒐᓗᐊᕐᒪᖔᖅ ᓄᓇᕗᒻᒥᐅᓄᑦ. 
 
ᐃᑦᓯᕙᐅᑖᖅ, ᑲᑎᒪᔨᕋᓛᑦ ᖁᕕᐊᓱᒻᒪᕆᓚᐅᖅᑐᖅ ᑐᓴᕋᒥᒃ ᐊᖓᔪᖅᑳ ᐅᖃᑎᑎᓪᓗᒍ ᖃᓄᐃᑦᓴᖏᓐᓂᕋᕐᓱᓂ 
ᖃᐅᔨᓴᑦᓯᐊᕐᓂᕐᒧᑦ ᐊᕐᕌᒍᑕᒫᖅᓯᐅᑏᑦ ᐅᓂᒃᑳᖏᑦ ᐋᓐᓂᖅᑐᓕᕆᔨᒃᑯᑦ ᑲᑎᒻᒪᐅᑎᑦᓴᓅᖅᑕᐅᒐᓗᐊᕐᒪᖔᑕ 
ᒪᓕᒐᓕᐅᕐᕕᒻᒥ, ᑲᓐᖑᓇᖅᑐᓂᒃ ᑭᓇᒃᑯᐃᓐᓇᕐᓄᑦ ᑐᓴᖅᑕᐅᔭᕆᐊᖃᓐᖏᑦᑐᓂᒃ ᐃᓗᓕᖃᓐᖏᑐᐊᖅᐸᑕ 
ᓯᖁᒥᑦᓯᒍᑕᐅᒐᔭᕐᓗᑎᒃ ᑭᓇᒃᑯᐃᓐᓇᕐᓅᖓᔪᓂᒃ. 
 
ᐊᒻᒪᓗ ᑖᒃᑯᓄᖓ ᐱᕚᓪᓕᕈᑕᐅᓚᖓᔪᓄᑦ ᑕᑯᑦᓴᐅᔪᓄᑦ ᒐᕙᒃᒪᑯᑦ ᑕᑯᑦᓴᐅᓂᖓᓐᓂ, ᐊᕐᕌᒍᑕᒫᑦ 
ᑲᑎᒻᒪᐅᑎᑦᓴᓅᕆᓂᖅ ᑖᒃᑯᓇᓐᖓᑦ ᐅᓂᒃᑳᓂᒃ ᐃᑲᔪᕐᓂᖃᓂᕐᓂᐊᖅᑐᑦ ᓯᕗᓂᑦᑎᓐᓂ ᒪᓕᒐᓕᐅᖅᑎᐅᓂᐊᖅᑐᓂᒃ 
ᖃᐅᔨᓴᖅᑎᓪᓗᒋᑦ ᐱᕙᓪᓕᐊᓂᕆᔭᖏᓐᓂᒃ ᐋᓐᓂᖅᑐᓕᕆᔨᒃᑯᑦ ᐊᐅᓚᓂᖓᑦᑕ ᐊᑲᐅᓂᖅᓴᐅᓗᓂ ᐅᓪᓗᒥ 
ᐋᖅᑭᑦᓯᒪᓂᖓᓂᒃ.  
 
ᐃᑦᓯᕙᐅᑖᖅ, ᑲᑎᒪᔨᕋᓛᑦ ᐅᖃᕐᕕᖃᕈᒪᔪᒻᒪᑕ ᐋᓐᓂᖅᑐᓕᕆᔨᒃᑯᑦ ᐃᖅᑲᓇᐃᔭᖅᑐᖏᓐᓄᑦ ᐅᖃᖅᑕᖏᓐᓄᑦ 
ᐱᔾᔪᑎᖃᕐᓱᑎᒃ ᑲᑎᒪᔩᑦ ᑲᑦᓱᖓᐃᓐᓂᖃᕆᐊᖏᑦ ᐃᓕᖅᑕᖅᓯᓂᕐᒥᒃ ᓄᓇᖃᖅᑳᖅᓯᒪᔪᓂᒃ ᒪᒥᓴᐃᔨᓂᒃ ᑲᑎᒪᔩᑦ 
ᐊᐅᓚᓂᖏᓐᓂᒃ ᐊᑐᐊᒐᖏᓐᓂᓗ, ᑐᑭᑦᓯᐊᖏᓐᓂᒃ ᓴᖅᑮᔪᖃᓕᕐᓂᖅᐸᑦ. 
 
ᑲᑎᒪᔨᓚᑦ ᐃᓇᑦᓯᒍᒪᔪᑦ ᓄᓇᕗᑦ ᐋᓐᓂᐊᖃᕐᓇᖏᑦᑐᓕᕆᔨᖏᓐᓂᒃ ᐃᓄᓕᕆᔨᒃᑯᓂᓪᓗ, ᐱᓗᐊᖅᑐᒥᒃ ᒥᓂᔅᑕᒥᒃ, 
ᓇᓗᓐᖏᓐᓇᒪ ᐊᖏᖃᑎᖃᕋᔭᕆᐊᖓ, ᑕᑯᓐᓇᖅᓱᒍ ᐱᔨᑦᓯᕋᕐᓂᕆᕙᑦᑕᖓ ᒥᓂᔅᑕᐅᕕᖓᑕ ᐊᒻᒪᓗ 
ᐱᓕᕆᖃᑎᖃᕐᓗᑎᒃ ᓄᓇᑦᓯᐊᕐᒥᐅᓂᒃ ᑖᒃᑯᓂᖓ ᐃᖅᑲᓇᐃᔮᓂᒃ. 
 
ᐃᑦᓯᕙᐅᑖᖅ, ᑲᑎᒪᔨᑦ ᐃᓇᑦᓯᔪᒻᒥᔪᑦ ᑲᒪᔨᓂᒃ ᐃᓱᒪᑦᓴᖅᓯᐅᕈᑎᖃᖁᔨᑦᓱᑎᒃ ᐃᓱᒫᓘᑕᐅᔪᒥᒃ ᐃᖅᑲᓇᐃᔭᕐᕕᒻᒥ 
ᐊᑦᓱᕈᕐᓂᐅᕙᑦᑐᒥᒃ ᐊᒻᒪᓗ ᐊᑦᑐᐃᓂᕆᑐᐃᓐᓇᕆᐊᓕᖓᓂᒃ ᐃᓄᓐᓄᑦ ᐃᓱᒪᒋᔭᐅᔪᓂᒃ ᐊᒻᒪᓗ ᐃᓱᒪᒃᑯᑦ 
ᖃᓄᐃᓐᓂᐅᔪᓂᒃ. 
 
ᐃᑦᓯᕙᐅᑖᖅ, ᑲᑎᒪᔨᕋᓛᑦ ᐅᖃᔪᒻᒪᑕ ᒪᓕᒐᑦᓴᓂᖅ ᓄᑦᑎᕆᒐᔭᕆᐸᖓ ᐃᓚᖏᓐᓂᒃ ᐃᓗᐊᓃᑦᑐᓂᒃ ᒪᓕᒐᕐᓄᑦ. 
ᑲᑎᒪᔨᓛᑦ ᖃᓄᐃᑦᓴᖏᑦᓯᐊᖅᓱᑎᒃ ᐃᓚᖏᓐᓂᒃ ᐃᓱᒫᓘᑕᐅᔪᓂᒃ ᒪᑯᓇᓐᖓᑦ YMIR, ᐊᐅᓚᑕᐅᓪᓗᓂ ᒪᓕᒐᖅᑎᒍᑦ 
ᑭᖑᕙᑦᑕᐃᓕᓗᑎᒃ ᑭᐅᑦᓯᐊᕐᓗᑎᓪᓗ, ᑲᑎᒪᔨᓚᑦ ᓇᓗᓇᐃᖅᓯᒍᒪᒧᑦ ᐊᑐᖅᑕᐅᒐᔪᑦᑐᒥᒃ ᐊᑦᑐᐊᓂᖃᖅᑐᒥᒃ 
ᐊᒥᓲᓗᐊᖅᑐᓂᒃ ᐊᑖᓅᕆᓄᕐᒧᑦ ᒪᓕᖓᐃᑦ. 
 
ᑲᑎᒪᔨᕋᓛᑦ ᐃᑉᐱᒍᓱᒐᔭᖅᑐᑦ, ᐆᑦᑑᑎᒋᓗᒍ, ᐋᓐᓂᖅᑐᓕᕆᔨᒃᑯᑦ ᓴᖅᑮᓯᒪᒋᐊᖏᑦ ᓯᕗᓪᓕᖅᐹᖅᓯᐅᑎᓂᒃ ᒪᓕᒐᕐᓂᒃ 
ᐊᑦᑐᐊᔪᓂᒃ ᐃᖅᑲᓇᐃᔭᕐᕕᒻᒥ ᓱᐴᖅᑐᖃᑦᑕᕐᓂᕐᒧᑦ ᐃᓱᒪᑦᓴᖅᓯᐅᕈᑕᐅᓂᐊᖅᑎᓪᓗᒋᑦ ᓄᓇᕗᒻᒥ ᐊᒻᒪᓗ ᓄᓇᑦᓯᐊᕐᒥ 
ᒥᓂᔅᑕᐅᔪᓄᑦ ᑎᒍᒥᐊᖅᑐᓄᑦ ᒪᓕᒐᕐᒥᒃ. ᑲᑎᒪᔨᕋᓛᑦ ᐃᓕᑕᖅᓯᒐᓗᐊᖅᓱᑎᒃ ᐱᔾᔪᑎᓪᓗᖓᑕᖏᓐᓂᒃ ᒐᕙᒪᒃᑯᑦ 
ᐊᖏᕆᐊᖃᕐᓂᖏᓐᓂᒃ ᒪᓕᒐᕐᓂᒃ, ᑕᑯᒍᒪᑐᐃᓐᓇᖅᑐᑦ ᑎᑎᕋᕆᐊᒃᑲᓐᓂᕆᐊᓕᓐᓂᒃ ᒪᓕᒐᕐᓂᒃ ᐊᑐᐃᓐᓴᐅᔪᓂᒃ 
ᑖᒃᑯᓄᖓᓪᓗᐊᖅ ᑲᑎᒪᔨᕋᓛᓄᑦ ᕿᒥᕐᕈᔭᐅᓂᐊᖅᑎᓪᓗᒋᑦ ᓂᓪᓕᐅᕕᐅᓗᑎᓪᓗ.  

ᐃᑦᓯᕙᐅᑖᖅ, ᑲᑎᒪᔨᓚᑦ ᐅᖃᐅᓯᖃᔪᒻᒥᔪᑦ ᓇᐅᑦᓯᖅᑐᕈᒪᓪᓗᑎᒃ ᐊᑦᑐᐊᓂᖃᖅᑐᓄᑦ ᐊᑐᐃᓐᓇᐅᑎᑕᐅᔪᓄᑦ 
ᒪᓕᒐᑦᓴᒥᒃ ᐱᓕᕆᐊᖃᕐᓱᑎᒃ ᑕᐅᖅᓰᖃᑦᑕᕐᓂᕐᒧᑦ ᐃᓄᐃᑦ ᒥᑦᓵᓄᑦ ᑐᓴᕋᑦᓴᐅᔪᓂᒃ ᑲᑎᒪᔨᑎᒍᑦ ᐊᒻᒪᓗ 
ᐊᓯᖏᑎᒍᑦ. 
 
ᑲᑎᒪᔨᑦ ᐃᓕᑕᖅᓯᒐᓗᐊᖅᓱᑎᒃ ᑐᓴᐅᒪᖃᑦᑕᐅᑎᓂᕐᒥᒃ, ᐃᓱᒪᖃᖅᓯᒪᒻᒥᔪᖅ ᐅᖃᐅᓯᐅᒪᒧᒥᒃ ᑐᓴᐅᒪᔭᐅᔪᓐᓇᖅᑐᓄᑦ 
ᐊᒻᒪᓗ ᐃᒻᒥᓅᖓᔪᓄᑦ ᑲᒥᓯᓴᔪᑦ ᐊᑦᑐᐊᓂᖃᖅᑐᓄᑦ ᐅᔾᔨᕈᓱᑦᓯᐊᕐᓂᕐᒧᑦ ᐊᒥᖅᑲᐅᑎᖃᕐᓂᕐᒧᑦ ᓇᒻᒥᓂᖅ 
ᐋᓐᓂᐊᕕᒻᒨᖓᔪᓄᑦ ᑐᓴᕋᑦᓴᐅᔪᓄᑦ. ᑲᑎᒪᔨᕋᓛᑦ ᐃᓇᑦᓯᒋᐊᕈᒪᔪᑦ ᑲᑎᒪᔨᓂᒃ ᐱᓕᕆᐊᖃᖁᓪᓗᒋᑦ ᑖᑦᓱᒪᓐᖓᑦ 
ᐃᑉᐱᒍᓱᑦᓯᐊᕐᓗᑎᒃ.  
 
ᐃᑦᓯᕙᐅᑖᖅ, ᐅᖃᐅᑦᓯᑕᓴᒃᑲ ᒪᑐᐃᖅᐸᓪᓕᐊᓂᕐᒧᑦ ᐃᓱᓕᑉᐳᑦ. ᑲᑎᒪᔨᕋᓚᑦ ᐃᓱᒪᓕᐅᕆᓯᒪᕗᑦ ᐊᖅᑯᑎᖓᓂᒃ 
ᒪᓕᒐᑦᓴᐅᑉ 36 ᒪᓕᒐᓕᐅᖅᑎᓕᒫᓄᑦ. ᑲᒪᑎᓕᐅᖅᑎᐅᔪᓯ, ᓇᓗᓐᖏᑦᑐᖓ ᖃᐅᔨᒪᔪᓯ ᐃᑦᓯᕙᐅᑖᖅ, ᐃᒻᒪᖃ 
ᐊᐱᖅᑯᑎᑦᓴᖃᕈᒪᔪᑦ ᑲᔪᓯᕙᓪᓕᐊᑎᓪᓗᑕ. ᖁᔭᓐᓇᒦᒃ, ᐃᑦᓯᕙᐅᑖᖅ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᑐᑐ, ᐃᑦᓯᕙᐅᑖᖅ ᑲᑎᒪᔨᕋᓛᓄᑦ. ᐊᐱᕆᒍᒪᔭᕋ ᐊᖓᔪᖅᑳ ᐃᖕ 
ᐃᖅᑲᓇᐃᔭᖅᑎᖏᑦ ᒪᓕᑦᓯᒪᑉᐸᑕ, ᒪᓕᖁᓪᓗᒋᑦ ᐅᖃᓕᒪᕕᒻᒧᑦ ᓵᒧᑦ. 
 
ᐃᖅᓱᖅᑭ, ᐃᑲᔪᕈᓐᓇᖅᑭᒋᑦ ᐃᖅᑲᓇᐃᔭᖅᑎᖏᑦ. ᖁᔭᓐᓇᒦᒃ. 
 
ᖁᔭᓐᓇᒦᒃ. ᐊᖓᔪᖅᑳ ᐃᖕ ᓇᓗᓇᐃᕈᓐᓇᕈᕕᒋᑦ ᐃᖅᑲᓇᐃᔭᖅᑎᖁᑎᑎᑦ ᑎᑎᕋᖅᓯᒪᓂᐊᕐᒪᑕ.  
 
ᐊᖓᔪᖅᑳ ᑭᐅᓪᕙᓐ ᐃᖕ: ᖁᔭᓐᓇᒦᒃ, ᐃᑦᓯᕙᐅᑖᖅ. ᑕᓕᖅᐱᓐᓄᑦ, ᐃᑦᓯᕙᐅᑖᖅ, ᑕᐃᕕᑦ ᑲᓚᒃ ᐊᖓᔪᖅᑳᑉ 
ᑐᖏᓕᖓ ᐋᓐᓂᖅᑐᓕᕆᔨᒃᑯᑦ ᑲᑎᒪᖏᔨᓐᓄᑦ, ᐊᐅᓚᑦᓯᓪᓗᓂ ᓄᓇᕗᒻᒥ ᐊᐅᓚᓂᐅᔪᓂᒃ.  
 
ᓴᐅᒥᓐᓂ ᒪᐃᑯᓪ ᑐᕆᒡᔅ ᐊᓪᓚᑎᐅᔪᖅ ᑎᒥᐅᔪᒧᑦ ᐊᒻᒪᓗ ᑲᑎᒪᔨᓄᑦ ᐋᓐᓂᖅᑐᓕᕆᔨᓄᑦ ᓄᓇᑦᓯᐊᕐᒥ ᐊᒻᒪᓗ 
ᓄᓇᕗᒻᒥ. ᖁᔭᓐᓇᒦᒃ, ᐃᑦᓯᕙᐅᑖᖅ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐊᖓᔪᖅᑳ ᐃᖕ. ᒪᓕᑦᓱᒋᑦ ᒪᓕᒐᕗᑦ 77 (1), ᐱᕕᑦᓴᖃᖅᑐᑎᑦ 10-
ᒥᓂᑦᓯᒥᒃ ᐅᖃᐅᓯᑦᓴᑐᐃᓐᓇᕐᓄᑦ ᐊᒻᒪᓗ ᐊᐱᖅᑯᑎᓄᑦ ᑭᖑᓂᖓᓂ. ᐅᐃᓕᐊᒻᔅ. 
 
ᐅᐃᓕᐊᒻᔅ: ᖁᔭᓐᓇᒦᒃ, ᐃᑦᓯᕙᐅᑖᖅ. ᓇᓗᓇᐃᕈᒪᑐᐃᓐᓇᖅᑕᒃᑲ ᐃᑦᓯᕙᐅᑕᐅᑉ ᒪᑐᐃᖅᐸᓪᓕᐊᓂᕐᒧᑦ 
ᐅᖃᐅᓯᑦᓴᖏᑦ.  
 
ᑕᐃᓐᓇ ᐃᖅᑲᓇᐃᔭᖅᑎᓄᑦ ᐅᖃᐅᔾᔨᒋᐊᖅᑎᐅᔪᖅ ᐊᒻᒪᓗ ᑐᖏᓕᖓ, ᐃᑲᔪᕐᓂᐊᕐᓗᑎᒃ ᐃᓄᓐᓂᒃ, ᑕᒪᓐᓇ 
ᐱᒻᒪᕆᐅᓘᔪᖅ ᓄᓇᕗᒻᒧᑦ ᐊᒻᒪᓗ ᐃᓇᑦᓯᒍᒪᔪᖓ ᐋᓐᓂᖅᑐᕆᓕᕆᔨᒃᑯᑦ ᑲᑎᒪᔨᖏᓐᓂᒃ ᐊᒻᒪᓗ ᒥᓂᔅᑕᐅᒥᒃ 
ᕿᓚᒥᒃᑯᑦ ᐃᖅᑲᓇᐃᔭᖅᑎᖃᖁᓪᓗᑕ ᓄᓇᕗᒻᒥ ᐱᓕᕆᐊᖃᕐᓂᐊᖅᑎᓪᓗᒍ ᓄᓇᕗᒻᒥ ᐃᓱᒫᓘᑕᐅᔪᓂᒃ 
ᐃᓄᓕᕆᐊᖑᒋᐊᓕᓐᓂᓘᓐᓃᑦ. 
 
ᐅᖃᐅᔾᔭᐅᒐᑦᑕ ᐃᒻᒪᖃ 900 ᒥᑦᓵᓃᑦᑐᓂᒃ ᐊᕐᕌᒍᑕᒫᑦ ᑲᒪᒋᔭᐅᔪᖃᖅᐸᒻᒪᑦ ᓄᓇᕗᒻᒥ ᐊᒻᒪᓗ 
ᑐᑭᓯᑦᓯᐊᕈᒪᑐᐃᓐᓇᖅᑐᖓ ᐃᖅᑲᓇᐃᔮᑦᓴᖅᑕᖃᕆᐊᖓ, ᐊᑕᐅᓯᐅᓐᖏᑦᑐᒥᒃ, ᓄᓇᕗᒻᒥ ᐱᑕᖃᕆᐊᖃᕆᐊᖏᑦ. 

ᓇᓗᓐᖏᑦᑐᖓ ᑲᓚᒃ ᑐᑭᓯᒐᔭᖅᑐᖅ ᓱᒻᒪᐅᒻᒪᖔᖅ ᐱᓕᕆᐊᖃᖃᑦᑕᕈᓂ ᓄᓇᕗᒻᒥᒃ ᐋᓐᓂᖅᑐᓕᕆᓂᕐᒧᑦ 
ᐃᓱᒫᓘᑕᐅᔪᓂᒃ. ᓇᓗᓇᐃᕈᒪᒻᒥᔭᕋ ᐃᓱᒫᓘᑕᐅᔪᖅ ᑖᑦᓱᒧᖓ, ᑕᒻᒪᓚᖓᕙᓪᓚᐃᖏᓐᓇᒪ ᐅᖃᕈᒪ ᓄᓇᕗᒻᒥ 
ᐃᖅᑲᓇᐃᔭᖅᑎᒻᒪᕆᒻᒥᒃ ᓇᐃᐱᑕᐅᔪᖃᕐᓂᕆᐊᖓ ᑐᖁᖓᑎᓪᓗᒍ.  
 
ᒪᓕᑦᓱᒋᑦ ᖃᐅᔨᓴᕐᓂᐅᙳᒪᔪᑦ, ᖃᐅᔨᔭᐅᓕᔪᔪᖅ ᐃᒥᓃᖅᓯᒪᔫᔮᕆᐊᖓ ᐃᖅᑲᓇᐃᔭᕐᕕᓂ ᐱᔾᔪᑎᒋᓪᓗᒍ. ᑕᒪᒃᑯᐊ 
ᐊᓯᖏᓪᓗ ᐃᓱᒫᓗᒋᔭᐅᔪᑦ ᕿᒥᕐᕈᔭᐅᒋᐊᓖᑦ ᑲᑎᒪᔨᓄᑦ ᐊᒻᒪᓗ ᒥᓂᔅᑕᒧᑦ ᑲᒪᒋᔭᐅᑦᓯᐊᖁᓪᓗᒋᑦ. 
 
ᐃᓚᖏᑦ ᐃᓄᐃᑦ ᐅᖁᒪᐃᑦᑐᒻᒪᕆᐊᓗᓐᓂᒃ ᐃᖅᑲᓇᐃᔮᖃᕐᒪᑕ. ᑕᐃᒪᐃᑉᐸᓪᓚᐃᔪᒥᓂᖅ ᑕᐃᓐᓇ ᓄᓇᕗᒻᒥ 
ᑕᐃᒪᐃᑦᑐᒥᒃ ᑕᑯᒍᒪᓐᖏᓇᑦᑕ ᑕᐃᒪᐃᑦᓯᒪᒐᓗᐊᖅᑎᓪᓗᒍ.  
 
ᑕᐃᒪᐃᒻᒪᑦ ᐅᖃᐅᓯᑦᓴᖃᕈᓐᓃᖅᑐᖓ ᑭᓯᐊᓂ ᑖᒃᑯᐊ ᒪᕐᕉᒃ ᐅᖃᐅᓯᕆᒍᒪᖅᑲᐅᔮᒃᑲ ᑐᓴᖅᑕᐅᑦᓯᐊᖁᓪᓗᒋᑦ 
ᐅᕙᑦᑎᓐᓄᑦ ᐱᒻᒪᕆᐅᒻᒪᑕ. ᖁᔭᓐᓇᒦᒃ, ᐃᑦᓯᕙᐅᑖᖅ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᐅᐃᓕᐊᒻᔅ. ᑎᑎᕋᖅᓯᒪᔪᖃᕈᓐᓃᕐᒪᑦ ᒫᓐᓇ ᓂᓪᓕᕈᒪᔪᓂᒃ. ᐊᓯᖏᓐᓂᒃ 
ᐅᖃᐅᓯᑦᓴᖃᖅᑐᖃᕈᓐᓃᖅᐸᑦ, ᐊᐱᖅᑯᑎᑦᓴᖃᖅᑐᖃᖅᑲ ᐃᒻᒥᒃᑯᐊᑦᑎᖅᑐᒃᓂ ᕿᒥᕐᕈᖏᓐᓂᑎᓐᓂ. ᓄᑕᕋᒃ. 
 
ᓄᑕᕋᒃ (ᑐᓵᔨᑎᒍᑦ): ᖁᔭᓐᓇᒦᒃ. ᐅᓪᓗᒥ, ᐃᓄᐃᓐᓇᖅᑐᑦ ᐅᖃᐅᓯᖏᑦ ᑕᓚᕖᓴᒃᑰᓚᖓᒻᒪᑕ ᐃᓄᐃᓐᓇᖅᑐᑦ 
ᐅᖃᓕᒪᒐᓱᐊᕐᓂᐊᖅᑯᖓ. 
 
ᒪᓕᒐᑦᓴᖅ 31, ᓄᑖᓂᒃ ᐃᓚᓯᒪᕙ ᒪᓕᒐᑦᓴᖅᕙ ᐃᒻᒪᖃ ᑕᐃᔭᐅᓂᖓᓄᑦ ᓄᓇᑦᓯᐊᖅ ᐃᓚᖓᑦ ᐱᔾᔪᑎᓪᓗᐊᑕᐅᖅ 
ᐋᖅᑭᒋᐊᕆᓂᕐᒧᑦ? 
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᓄᑕᕋᒃ. ᐊᖓᔪᖅᑳ ᐃᖕ.  
 
ᐊᖓᔪᖅᑳ ᑭᐅᓪᕙᓐ ᐃᖕ: ᖁᔭᓐᓇᒦᒃ, ᐃᑦᓯᕙᐅᑖᖅ. ᐃᑦᓯᕙᐅᑖᖅ, ᐋᒡᒐ, ᓇᓗᓇᐃᖅᓯᓂᓪᓗᐊᑕᐅᔪᖅ ᐃᓚᖏᓐᓂᒃ 
ᐃᓗᓕᖏᓐᓂᒃ ᒪᓕᒐᕐᓃᑦᑐᓂᒃ ᑐᑭᓯᓇᓗᐊᓐᖏᑦᑯᓂᒃ. ᖁᔭᓐᓇᒦᒃ, ᐃᑦᓯᕙᐅᑖᖅ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐊᖓᔪᖅᑳ ᐃᖕ. ᓄᑕᕋᒃ. 
 
ᓄᑕᕋᒃ (ᑐᓵᔨᑎᒍᑦ): ᐃᒻᒪᕋ ᐊᐱᕆᒍᓐᓇᖅᑐᖓ ᒪᓕᒐᓕᕆᔨᒥᒃ ᓱᓇᐃᑦ ᓄᑖᖑᒻᒪᖔᑕ ᐊᓯᔾᔨᕐᓂᐅᔪᓄᑦ ᒪᓕᒐᕐᒥ, 
ᐋᓐᓂᖅᑐᓕᕆᔨᒃᑯᑦ ᒪᓕᒐᖓᓐᓂ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ) ᖁᔭᓐᓇᒦᒃ, ᓄᑕᕋᒃ. ᑰᐸ. 
 
ᑰᐸ: ᖁᔭᓐᓇᒦᒃ, ᐃᑦᓯᕙᐅᑖᖅ. ᕿᒥᕐᕈᓂᕆᓯᒪᔭᕋ ᒪᓕᒐᑦᓴᒥᒃ ᓇᓗᓇᐃᖅᓯᔪᖅ ᓄᑦᑎᕆᒋᐊᒥᒃ ᖃᑦᓯᒐᓛᓂᒃ 
ᒪᓕᒐᕐᒦᑦᓯᒪᔪᓂᒃ ᒪᓕᒐᐅᓂᐊᖅᑎᓪᓗᒋᑦ ᒪᑯᐊ ᐊᕐᕌᒍᑕᒫᑦ ᐊᐳᖅᑕᕐᕕᐅᒍᓐᓴᖅᑐᑦ ᐊᑭᓕᐅᑕᐅᒋᐊᓖᑦ 
ᑕᒪᒃᑯᐊᒐᓚᐃᓪᓗ ᖃᑦᓯᓂᒃ ᐊᑭᓖᔪᖃᕐᓂᐊᕐᒪᖔᖅ ᐊᓐᓄᕌᓂᒃ ᑕᐅᖅᓰᒍᑕᐅᔪᓄᑦ ᑕᒪᒃᑯᓄᖓᒐᓚᒃ 
ᐃᖅᑲᓇᐃᔭᖅᑎᓄᑦ.  

ᓴᖅᑮᓂᐅᔮᖅᑐᖅ ᐃᖅᑲᓇᐃᔭᖅᑎᓄᑦ ᐅᖃᐅᔾᔨᒋᐊᖅᑎᐅᔪᒥᒃ, ᐱᑕᖃᓚᐅᖅᓯᒪᒐᓂ, ᑐᑭᓯᔪᖓ 
ᑕᐃᑲᓃᑦᓯᒪᔪᑦᓴᐅᔫᒐᓗᐊᖅ ᐃᓕᑕᕆᔭᐅᓯᒪᒐᓂ ᓴᖅᑭᖅᑕᐅᓯᒪᓂᒃᑯᑦ ᒪᓕᒐᕐᒥ. 
 
ᐊᒻᒪᓗ ᓴᖅᑮᔪᖅ, ᕙᓪᓚᐃᔪᕆᓛᒃ, ᐊᖓᔪᖅᑳ ᐅᖃᖅᑲᐅᒻᒪᑦ, ᒐᕙᒃᒪᑯᑦ ᐊᐅᓚᑦᓯᒍᓐᓇᖁᓪᓗᒋᑦ 
ᐊᐅᓚᐅᑕᐅᓂᖓᓂᒃ ᒪᓕᒐᐅᑉ ᐊᒻᒪᓗ ᐊᐅᓚᓂᖏᓐᓂᒃ ᑲᑎᒪᔩᑦ ᐊᒻᒪᓗ ᐃᓚᖏᑦ ᐊᓪᓚᕕᒻᒨᖓᓂᖅᓴᐅᔪᑦ. 
ᖁᔭᓐᓇᒦᒃ, ᐃᑦᓯᕙᐅᑖᖅ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᑰᐸ. ᓄᑕᕋᒃ. 
 
ᓄᑕᕋᒃ (ᑐᓵᔨᑎᒍᑦ): ᐊᖓᔪᖅᑳ ᐃᖕ. 
 
ᐊᖓᔪᖅᑳ ᑭᐅᓪᕙᓐ ᐃᖕ: ᐄ, ᐱᑕᓕᒃ, ᐃᑦᓯᕙᐅᑖᖅ, ᐊᒻᒪᓗ ᐅᖃᐅᓯᒪᓂᐊᖅᑐᑦ ᒐᕙᒪᒃᑯᑦ ᐊᒻᒪᓗ ᑲᑎᒪᔨᖏᑦ 
ᑲᑎᒪᔨᓄᑦ ᑖᒃᑯᐊ ᐋᖅᑭᒋᐊᕈᑕᐅᔪᑦ ᑲᔪᓯᑎᑕᐅᒌᖅᐸᑕ. ᖁᔭᓐᓇᒦᒃ, ᐃᑦᓯᕙᐅᑖᖅ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐊᖓᔪᖅᑳ ᐃᖕ.  
 
ᓄᑕᕋᒃ (ᑐᓵᔨᑎᒍᑦ): ᑲᑎᒪᔩᑦ ᐃᓚᑰᕙᑦ ᐅᕝᕙᓗ ᐊᑕᖏᖅᑲᑦ? 
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᓄᑕᕋᒃ. ᐊᖓᔪᖅᑳ ᐃᖕ. 
 
ᐊᖓᔪᖅᑳ ᑭᐅᓪᕙᓐ ᐃᖕ: ᒪᒥᐊᓇᖅ, ᐃᑦᓯᕙᐅᑖᖅ. ᑐᓴᓐᖏᓇᒃᑯ ᐊᐱᖅᑯᑎᖓ. ᐊᐱᕆᒍᓐᓇᕈᒃᑯ ᒪᓕᒐᓕᐅᖅᑎ 
ᐊᐱᕆᒃᑲᓐᓂᖁᓗᒍ. ᖁᔭᓐᓇᒦᒃ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐊᖓᔪᖅᑳ ᐃᖕ. ᓈᓚᑦᓯᐊᕆᑦ. 
 
ᓄᑕᕋᒃ (ᑐᓵᔨᑎᒍᑦ): ᐋᓐᓂᖅᑐᓕᕆᔨᒃᑯᑦ ᑲᑎᒪᔨᖏᑦ ᑲᑎᒪᔨᖃᑎᐸᒌᖅᐸᑦ ᐅᕝᕙᓘᓐᓃᑦ 
ᑎᒃᑯᐊᖅᑕᐅᓕᑕᐃᓐᓇᕐᓂᐊᖅᑲᑦ? 
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᖁᔭᓐᓇᒦᒃ, ᓄᑕᕋᒃ. ᐊᖓᔪᖅᑳ ᐃᖕ.  
 
ᐊᖓᔪᖅᑳ ᑭᐅᓪᕙᓐ ᐃᖕ: ᖁᔭᓐᓇᒦᒃ, ᐃᑦᓯᕙᐅᑖᖅ. ᒪᒥᐊᓇᖅ, ᑐᑭᓯᓇᓱᐊᑲᐃᓐᓇᕋᒪ ᒪᓕᒐᓕᕆᔨᒥᒃ. 
ᐃᑦᓯᕙᐅᑖᖅ, ᑲᑎᒪᔨᑕᓕᒃ ᒫᓐᓇ ᐊᒻᒪᓗ ᑐᕌᒐᓖᑦ ᑖᒃᑯᐊ ᒫᓐᓇ ᑲᑎᒪᔨᐅᔪᑦ ᑲᔪᓯᑐᐃᓐᓇᑲᐃᓐᓇᕐᓗᑎᒃ 
ᑎᒃᑯᐊᖅᑕᐅᓯᒪᓂᖏᑦ ᐃᓱᓕᓐᖏᓐᓂᖏᓐᓂ. ᖁᔭᓐᓇᒦᒃ, ᐃᑦᓯᕙᐅᑖᖅ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐊᖓᔪᖅᑳ ᐃᖕ. ᓄᑕᕋᒃ. 
 
ᓄᑕᕋᒃ (ᑐᓵᔨᑎᒍᑦ): ᖃᑦᓯᐅᕙᑦ ᑲᑎᒪᔨᖏᑦ? ᖁᔭᓐᓇᒦᒃ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᓄᑕᕋᒃ. ᐊᖓᔪᖅᑳ ᐃᖕ.  

ᐊᖓᔪᖅᑳ ᑭᐅᓪᕙᓐ ᐃᖕ: ᖁᔭᓐᓇᒦᒃ, ᐃᑦᓯᕙᐅᑖᖅ. ᐱᖓᓲᔪᖅᑐᓂᒃ ᑲᑎᒪᔨᓖᑦ ᐊᒻᒪᓗ ᐃᑦᓯᕙᐅᑕᖃᖅᓱᑎᒃ. 7-
ᓂᒃ ᑲᑎᒪᔨᓖᑦ ᑲᑎᑦᓱᑎᒃ ᐊᒻᒪᓗ ᒪᕐᕉᒃ ᓄᓇᕗᒻᒦᓐᖔᖅᓯᒪᔫᒃ. ᖁᔭᓐᓇᒦᒃ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐊᖓᔪᖅᑳ ᐃᖕ. ᓄᑕᕋᒃ. 
 
ᓄᑕᕋᒃ (ᑐᓵᔨᑎᒍᑦ): ᓱᒻᒪᑦ ᒪᕐᕈᐃᓐᓇᐅᕚᒃ ᑎᒃᑯᐊᖅᑕᐅᓯᒪᔫᒃ ᓄᓇᕗᒻᒥᒃ? ᖁᔭᓐᓇᒦᒃ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᓄᑕᕋᒃ, ᐊᖓᔪᖅᑳ ᐃᖕ.  
 
ᐊᖓᔪᖅᑳ ᑭᐅᓪᕙᓐ ᐃᖕ: ᖁᔭᓐᓇᒦᒃ, ᐃᑦᓯᕙᐅᑖᖅ. ᐅᐱᓐᓇᕋᓂ, ᐃᑦᓯᕙᐅᑖᖅ, ᒐᕙᒪᐅᖃᑎᒌᑦ 
ᐊᑎᓕᐅᖅᑎᓪᓗᒋᑦ ᐊᖏᖃᑎᒌᒍᑎᒥᒃ, ᑕᐃᒃᓱᒪᓂ, ᑲᒥᓯᓇᐅᑲᐃᓐᓇᖅᑐᖅ ᑭᒡᒐᖅᑐᐃᔪᖅ ᒐᕙᒪᒃᑯᖏᓐᓂᒃ ᓄᓇᕗᑦ 
ᓯᕗᕐᓂᖓ ᓴᖅᑭᖅᑕᐅᓂᖓᑕ ᓄᓇᕗᑦ ᓄᓇᑦᓯᐊ ᒐᕙᒃᒪᑯᖏᓐᓄᑦ. 
 
ᑕᐃᒪᐃᒻᒪᑦ ᑕᐃᒫᑦ ᐋᖅᑭᑦᑕᐅᔪᒧᖅ ᑐᓐᖓᕕᖃᕐᓱᑎᒃ ᑕᐃᑦᓱᒪᓂᒋᐊᖅ ᐱᓕᕆᐊᑦᓴᐅᓯᒪᔪᓂᒃ ᑲᑎᒪᔨᓄᑦ 
ᐋᓐᓂᖅᑐᓕᕆᓂᕐᒧᑦ. ᖁᔭᓐᓇᒦᒃ, ᐃᑦᓯᕙᐅᑖᖅ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐊᖓᔪᖅᑳ ᐃᖕ. ᕼᐊᕕᐅᔭᖅ. 
 
Hᐊᕕᐅᔭᖅ: ᐅᕙᓐᓄᖅ ᐅᖃᐅᓯᓕᒃ ᑲᑎᒪᔨᓅᖓᔪᓂᒃ. ᐅᖃᖅᑐᑎᑦ 7-ᖑᒋᐊᖏᑦ ᐊᒻᒪᓗ ᐃᓚᖃᕐᓱᑎᒃ 
ᐃᑦᓯᕙᐅᑕᕐᒥᒃ. ᐊᓯᔾᔨᕈᑦᑎᒍ ᐅᓇ ᒪᓕᒐᖅ, ᐃᒻᒪᖃ 50/50-ᖑᒍᓐᓇᑐᑦᓴᐅᔪᑦ ᑲᑎᒪᔩᑦ ᑕᒪᒃᑮᓐᓂ ᐊᕕᑦᑐᖅᓯᒪᔫᓐᓂ 
ᐃᒻᒪᖃ 3/3? ᖁᔭᓇᖅᑯᑎᑦ, ᐃᑦᓯᕙᐅᑖᖅ.  
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᕼᐊᕕᐅᔭᖅ. ᐊᖓᔪᖅᑳ ᐃᖕ.  
 
ᐊᖓᔪᖅᑳ ᑭᐅᓪᕙᓐ ᐃᖕ: ᖁᔭᓐᓇᒦᒃ, ᐃᑦᓯᕙᐅᑖᖅ. ᓇᓗᓇᐃᖅᓯᖅᑲᐅᔪᖓ 6 ᐊᒻᒪᓗ ᐃᑦᓯᕙᐅᑕᖅ, 7 ᑲᑎᑦᓱᑎᒃ 
ᑲᑎᒪᔨᓕᒫᑦ. 
 
ᑕᐃᒫᒃ ᐋᖅᑭᑦᓯᒪᓂᖓ, ᑲᑎᒪᔩᑦ ᓇᑭᓐᖔᖅᓯᒪᒐᔭᕐᒪᖔᑕ ᐅᖃᖅᓯᒪᓐᖏᑦᑐᖅ ᒪᓕᒐᕐᒥ. ᒐᕙᒪᐅᖃᑎᒌᑦ 
ᐊᖏᖃᑎᒌᒍᑎᖓᒍᑦ ᒐᕙᒃᑯᒋᓕᖅᑕᖏᓐᓂᒃ ᒫᓐᓇ ᓄᓇᕗᑦ ᐊᒻᒪᓗ ᒐᕙᒪᒃᑯᖏᑦ ᓄᓇᑦᓯᐊᑉ. ᖁᔭᓐᓇᒦᒃ, 
ᐃᑦᓯᕙᐅᑖᖅ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐊᖓᔪᖅᑳ ᐃᖕ. ᕼᐊᕕᐅᔭᖅ.  
 
Hᐊᕕᐅᔭᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᑦᓯᕙᐅᑖᖅ. ᒪᒥᐊᓇᖅ ᖁᔭᓐᓇᒦᕐᓂᖏᓐᓇᒪ. ᖁᕕᐊᓱᑦᓯᐊᖅᑐᖓ 
ᖁᖓᒃᑲᕕᑦ ᐅᓪᓗᒥ. 
 
(ᑐᓵᔨᑎᒎᖅᑐᖅ ᐃᓱᓕᑦᑐᖅ) ᐅᖃᕈᒪᑐᐃᓐᓇᖅᑐᖓ, ᑭᖑᓪᓕᕐᒥ ᐊᖏᖃᑎᒌᑦᑕᖃᓕᕐᒥᑉᐸᑦ 
ᐅᖃᖃᑎᒌᒃᑲᓐᓂᕈᒪᓪᓗᑕ. ᐃᒻᒪᖃ ᐊᐱᖅᑯᑕᐅᔪᖅ ᑭᐅᔭᐅᖅᑲᐅᔫᒐᓗᐊᖅ, ᖃᖓ ᑖᓐᓇ 
ᑲᑎᒻᒪᐅᑎᑦᓴᓅᕐᓂᐊᕐᒥᒻᒪᖔᖅ. 
 
ᐃᒻᒪᖃ ᑐᓴᖅᑎᑦᓯᒍᓐᓇᖅᑐᑎᑦ ᐅᕙᑦᑎᓐᒃᓂ ᐃᒻᒪᖃ ᐊᖏᖃᑎᒌᒍᑎᐅᑉ ᒥᑦᓵᓄᑦ ᖃᑦᓯᐅᓂᖏᓐᓂᒃ ᑲᑎᒪᔩᑦ 
ᑕᒪᒃᑯᐊᒐᓚᐃᓪᓗ ᐊᓯᖏᑦ. ᖁᔭᓐᓇᒥᒃ, ᐃᑦᓯᕙᐅᑖᖅ.  

ᐃᑦᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᕼᐊᕕᐅᔭᖅ. ᐊᖓᔪᖅᑳ ᐃᖕ. 
 
ᐊᖓᔪᖅᑳ ᑭᐅᓪᕙᓐ ᐃᖕ: ᖁᔭᓐᓇᒦᒃ, ᐃᑦᓯᕙᐅᑖᖅ. ᐃᑦᓯᕙᐅᑖᖅ, ᒐᕙᒪᒃᑯᑦ ᓄᓇᕗᒻᒥ, ᐅᕙᖓᓗ ᒥᓂᔅᑕᐅᓪᓗᖓ 
ᑎᒍᒥᐊᖅᓱᖓ, ᐊᒻᒪᓗ ᓄᑖᑦ ᓄᓇᑦᓯᐊᕐᒥ ᒐᕙᒪᒃᑯᑦ ᐱᒋᐊᔪᒻᒪᑕ ᑭᖑᓂᑦᓯᐊᖓᓂ ᐊᒻᒪᓗ ᐊᖓᔪᖅᑳ 
ᑎᒍᒥᐊᖅᑐᖅ, ᐊᖏᖃᑎᒌᔪᔪᒍᑦ ᑖᑦᓱᒧᖓ, ᑲᑐᔾᔨᓂᕐᒧᑦ ᐱᔨᑦᓯᕋᐅᑎᓂᒃ ᐊᖏᖃᑎᒌᒍᑎ ᐅᕝᕙᓘᓐᓃᑦ 
ᒐᕙᒪᐅᖃᑎᒌᑦ ᐊᖏᖃᑎᒌᒍᑎᖓᑦ ᐊᖏᖃᑎᒌᒍᑕᐅᓐᓂᕐᒪᑦ, ᓄᖅᑲᕐᕕᒋᒐᔭᖅᑕᖓ ᑎᑎᕋᖅᑕᐅᓯᒪᓐᖏᑦᑐᖅ 
ᐊᖏᖃᑎᒌᒍᑎᒥ ᑭᓯᐊᓂ ᑕᒪᓐᓇ ᐅᖃᕋᓗᐊᖅᓱᒍ, ᑕᒪᕐᒥᒃ ᐊᖏᖃᑎᒌᑦᓯᒪᔫᒃ ᐱᕕᑦᓴᖃᕐᒥᔫᒃ ᓄᖅᑲᑎᑦᓯᓂᕐᒥᒃ 
ᐊᖏᖃᑎᒌᒍᑎᒥᒃ ᑐᓐᖓᕕᖃᕐᓗᑎᒃ ᑎᑎᕋᖅᑕᐅᓯᒪᔪᒥᒃ ᐊᖏᖃᑎᒌᒍᑎᐅᑉ ᐃᓗᐊᓂ. 
 
ᑕᐃᒪᐃᒻᒪᑦ, ᓂᕆᐅᒃᑲᔭᖅᐳᖓ ᓄᑖᑦ ᒐᕙᒪᒃᑯᑦ ᓴᖅᑭᑐᐊᖅᐸᑕ ᓄᓇᕗᒻᒥ, ᓄᑖᓂᒃ ᒐᕙᒪᑖᓛᓕᕐᒪᑕ, ᓄᓇᑦᓯᐊᕐᒥ, 
ᑭᖑᓪᓕᕐᒥ ᒥᓂᔅᑕᐅᔫᒃ ᑎᒍᒥᐊᖅᑑᒃ, ᑭᖑᓪᓕᕐᒥ ᒐᕙᓚᐅᔪᖅ ᐱᕕᑦᓴᖃᕐᓂᐊᖅᑐᖅ ᕿᒥᕐᕈᓂᕐᒥᒃ ᒐᕙᒪᐅᖃᑎᒌᓄᑦ 
ᐊᖏᖃᑎᒌᒍᑎᒥᓂᒃ ᐊᒻᒪᓗ ᑎᓕᓯᓗᑎᒃ ᒥᓂᔅᑕᒥᒃ ᑎᒍᒥᐊᖅᑐᒥᒃ, ᖃᓄᐃᓕᖓᒍᒪᓂᕐᒥᓂᒃ ᐅᕝᕙᓘᓐᓃᑦ 
ᒪᓕᒍᒪᓐᖏᒃᑯᑎᒃ ᐊᖏᖃᑎᒌᒍᑎᓂᒃ. ᖁᔭᓐᓇᒦᒃ, ᐃᑦᓯᕙᐅᑖᖅ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐊᖓᔪᖅᑳ ᐃᖕ. ᐅᖃᐅᓯᑦᓴᐃᑦ. ᐊᐱᖅᑯᑎᑦᓴᐃᑦ. ᐃᒻᒥᒃᑯᐊᖅᑎᕈᒪᕕᒋᑦ? 
ᓄᑕᕋᒃ. 
 
ᓄᑕᕋᒃ (ᑐᓵᔨᑎᒍᑦ): ᖁᔭᓐᓇᒦᒃ. ᑕᑯᓐᓇᒍᓐᓇᖏᓐᓇᒃᑯ ᖃᐅᒻᒪᖅᑯᑎᕈᓗᒃ ᐃᑦᓯᕙᑦᓱᖓ ᐊᕙᓂ, ᑲᑎᒪᔨᓂ 
ᐃᓄᑦᑕᖃᖅᑲ ᐅᕝᕙᓘᓐᓃᑦ ᑭᓇᑐᐃᓐᓇᕐᒥᒃ ᐆᒪᔪᕐᓂᐊᖅᑏᑦ ᑲᑎᒪᔨᖏᓐᓂᒃ. ᖁᔭᓐᓇᒦᒃ, ᐃᑦᓯᕙᐅᑖᖅ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᓄᑕᕋᒃ. ᐊᖓᔪᖅᑳ ᐃᖕ. 
 
ᐊᖓᔪᖅᑳ ᑭᐅᓪᕙᓐ ᐃᖕ: ᖁᔭᓐᓇᒦᒃ, ᐃᑦᓯᕙᐅᑖᖅ. ᖃᐅᔨᒪᓐᖏᑦᑐᖓ ᐃᑦᓯᕙᐅᑖᖅ. ᖁᔭᓐᓇᒦᒃ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐊᖓᔪᖅᑳ ᐃᖕ. ᓄᑕᕋᒃ. 
 
ᓄᑕᕋᒃ (ᑐᓵᔨᑎᒍᑦ): ᖁᔭᓐᓇᒦᒃ. ᑲᑎᒪᔩᑦ ᐃᒻᒪᖃ ᑎᒃᑯᐊᖅᑕᐅᓯᒪᔪᑦ ᓇᑭᑐᐃᓐᓇᖅ ᓄᓇᕗᒻᒥ. ᐊᖑᓇᓱᑦᑏᑦ 
ᐊᑖᓃᒃᑭᕙᒃ ᐋᓐᓂᖅᑐᓕᕆᔩᑦ ᑲᑎᒪᔨᖏᑦᑕ ᐃᓅᔪᓐᓃᖅᑐᖃᑲᓪᓚᓂᖅᐸᑦ ᐱᕐᕈᓗᐊᕿᔪᖃᕐᓂᖅᐸᓪᓘᓐᓃᑦ? 
ᖁᔭᓐᓇᒦᒃ, ᐃᑦᓯᕙᐅᑖᖅ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᓄᑕᕋᒃ. ᐊᖓᔪᖅᑳ ᐃᖕ. 
 
ᐊᖓᔪᖅᑳ ᑭᐅᓪᕙᓐ ᐃᖕ: ᖁᔭᓐᓇᒦᒃ, ᐃᑦᓯᕙᐅᑖᖅ. ᐄ, ᒐᕙᒪᒃᑯᖏᑎᒍᑦ ᓄᓇᕗᑦ. ᖁᔭᓐᓇᒦᒃ, ᐃᑦᓯᕙᐅᑖᖅ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐊᖓᔪᖅᑳ ᐃᖕ. ᓱᓕᒃᑲᓐᓂᖅ. ᐊᓯᖏᓐᓂᒃ ᐊᐱᖅᑯᑎᑦᓴᖃᖅᑐᖃᖅᑲ? 
ᐸᐃᖅᑯᑎᑦᓴᖃᖅᑐᖃᖏᑉᐳᑦ ᒪᓕᒐᑦᓴᖅ 36-ᒨᕐᓂᐊᖅᑐᒍᑦ, ᒪᓕᒐᖅ ᐋᖅᑭᒋᐊᕆᓂᕐᒧᑦ ᐋᓐᓂᖅᑐᓕᕆᔨᒃᑯᑦ 
ᒪᓕᒐᓐᓂᒃ. 
 
ᒪᑉᐱᖅᑐᒐᖓ ᓇᐃᐱᓪᓗᒍ. ᓇᓕᖅᑲᖏᓐᓂᒃ ᐱᓯᒪᕕᓯ ᓵᑦᓯᓐᓂ? ᐃᒥᒃᑯᐊᖅᑎᕈᒪᔭᓯᕙ ᐄ ᐱᒋᐊᖅᐸᓪᓕᐊᓕᖅᑕ 
ᐃᒻᒥᒃᑯᐊᖅᑎᕐᓗᒋᑦ ᕿᒥᕐᕈᓂᕐᒥᒃ. ᑎᑎᕋᖅᓯᒪᔪᖅ 1. ᐊᖏᖃᑎᒋᕕᓯᐅᒃ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 

ᐃᑦᓯᕙᐅᑕᖅ (ᑐᓵᔨᑎᒍᑦ) ᑎᑎᕋᖅᓯᒪᔪᖅ 2. ᐊᖏᖅᑭᓯ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ) ᑎᑎᕋᖅᓯᒪᔪᖅ 3 ᐊᖏᖅᑭᓯ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ) ᑎᑎᕋᖅᓯᒪᔪᖅ 4. ᐊᖏᖅᑭᓯ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ) ᑎᑎᕋᖅᓯᒪᔪᖅ 5. ᐊᖏᖅᑭᓯ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ) ᑎᑎᕋᖅᓯᒪᔪᖅ 6 ᐊᖏᖅᑭᓯ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ) ᑎᑎᕋᖅᓯᒪᔪᖅ 7. ᐊᖏᖅᑭᓯ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ) ᑎᑎᕋᖅᓯᒪᔪᖅ 8. ᐊᖏᖅᑭᓯ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ 
 
ᐃᑦᓯᕙᐅᑕᖅ (ᑐᓵᔨᑎᒍᑦ) ᑎᑎᕋᖅᓯᒪᔪᖅ 9, ᐊᖏᖅᑭᓯ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᔪᖅ 10, ᐊᖏᖅᑐᑦ. ᑐᑐ. 
 
ᑐᑐ: ᖁᔭᓐᓇᒦᒃ, ᐃᑦᓯᕙᐅᑖᖅ. ᐃᑦᓯᕙᐅᑖᖅ, ᑖᓐᓇ ᒥᔅ ᐅᐃᓕᐊᒻᔅ ᐅᖃᐅᓯᕆᖅᑲᐅᔭᒐ ᐊᒻᒪᓗ ᐅᖃᐅᓯᕆᖅᑲᐅᔭᕋ 
ᒪᑐᐃᖅᐸᓪᓕᐊᓂᕐᒧᑦ ᐅᖃᐅᑦᓯᓴᓐᓂ. 
 

ᐅᖃᐅᓯᓕᒃ ᓴᖅᑭᖅᑕᐅᓂᖓᓂᒃ ᐃᖅᑲᓇᐃᔭᖅᑏᑦ ᐅᖃᐅᔾᔨᒋᐊᖅᑎᖓᓂᒃ ᐊᒻᒪᓗ ᐊᑕᐅᓯᖅ 
ᐊᑕᐅᓯᐅᓐᖏᑦᑐᕐᓘᓐᓃᑦ ᑐᖏᓕᑦᓴᖓ ᐅᖃᐅᔾᔨᒋᐊᖅᑏᑦ ᐊᒻᒪᓗ ᐃᓱᒪᑐᐃᓐᓇᖅᑐᖓ ᑎᑎᕋᖅᓯᒪᔪᖃᕐᒪᖔᖅ 
ᒪᓕᒐᑦᓴᒥ ᐊᖓᔪᖅᑳ ᓇᓗᓇᐃᖅᓯᒍᓐᓇᕐᒪᖔᖅ ᖃᖓ ᓂᕆᐅᒻᒪᖔᑕ ᑖᒃᑯᐊ ᐃᖅᑲᓇᐃᔮᑦᓴᐃᑦ ᐃᓐᓄᔭᕆᐊᖏᑦ. 
ᖁᔭᓐᓇᒦᒃ, ᐃᑦᓯᕙᐅᑖᖅ. 
 

ᐃᑦᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᑐᑐ. ᐊᖓᔪᖅᑳ ᐃᖕ.  
 
 

ᐊᖓᔪᖅᑳ ᑭᐅᓪᕙᓐ ᐃᖕ: ᖁᔭᓐᓇᒦᒃ, ᐃᑦᓯᕙᐅᑖᖅ. ᐃᑦᓯᕙᐅᑖ, ᐅᕙᖓᓕ ᐊᖓᔪᖅᑳᖑᓪᓗᖓ ᑲᒪᒋᔭᖃᖅᑑᓗᖓ 
ᑎᓕᐅᕆᔪᓐᓇᕋᔭᓐᖏᑦᑐᖓ ᖃᖓ ᑕᒪᓐᓇ ᐱᒐᔭᕐᒪᖔᖅ. 

ᐊᐅᓚᓂᕐᒧᐊᖓᕗᖅ ᑕᒪᓐᓇ. ᐋᓐᓂᖅᑐᓕᕆᔨᒃᑯᑦ ᑲᑎᒪᔨᖏᑦ ᐊᖏᕋᔭᖅᐳᑦ ᑕᒪᑐᒥᓐᖓ ᐱᓕᕆᓂᕐᒧᑦ 
ᐸᕐᓇᐃᓂᕆᕙᒃᑕᖓᑎᒍᑦ ᐋᓐᓂᖅᑐᓕᕆᔨᒃᑯᑦ ᓯᕗᓕᖅᑎᖏᑦ ᐱᖃᑎᒋᓗᒋᑦ. ᖁᔭᓐᓇᒦᒃ ᐃᒃᓯᕙᐅᑖ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐊᖓᔪᖅᑳ ᐃᖕ. ᑐᑐ.  
 
ᑐᑐ: ᖁᔭᓐᓇᒦᒃ, ᐃᑦᓯᕙᐅᑖᖅ. ᑲᑎᒪᔩᑦ ᑐᓴᖅᑎᑕᐅᓯᒪᕙᑦ ᒥᓂᔅᑕᒧᑦ ᑎᒍᒥᐊᖅᑐᒧᑦ ᖃᖓᒃᑯᑦ 
ᓂᕆᐅᓐᓂᖃᕐᒪᖔᑕ ᑕᐃᒪᐃᒐᔭᕆᐊᑦᓴᖅ. ᖁᔭᓐᓇᒦᒃ, ᐃᑦᓯᕙᐅᑖᖅ. 
 

ᐃᑦᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᑐᑐ. ᐊᖓᔪᖅᑳ ᐃᖕ. 
 
ᐊᖓᔪᖅᑳ ᑭᐅᓪᕙᓐ ᐃᖕ: ᖁᔭᓐᓇᒦᒃ, ᐃᑦᓯᕙᐅᑖᖅ. ᐃᑦᓯᕙᐅᑖᖅ, ᓱᓕᒃᑲᓐᓂᖅ, ᑐᓐᖓᕕᒋᑦᓱᒋᑦ 
ᐅᖃᐅᓯᕆᖅᑲᐅᔭᒃᑲ ᕼᐊᕕᐅᔭᐅᑉ ᐊᐱᖅᑯᑎᖓᓄᑦ ᐱᔾᔪᑎᖃᕐᓱᓂ ᒪᕐᕉᓐᓂᒃ ᓄᑖᓂᒃ ᒐᕙᒫᓐᓂᒃ, ᒪᕐᕉᒃ ᓄᑖᒃ 
ᒥᓂᔅᑖᒃ ᑎᒍᒥᐊᖅᑑᒃ, ᒫᓐᓇ ᐊᖏᖃᑎᒌᒍᑎᑕᓕᒃ ᐱᔨᑦᓯᕋᐅᑎᓂᒃ ᐃᓗᐊᓃᑦᑐᑦ. 
 
ᑕᐃᒪᐃᓕᖓᔪᑦ ᐊᖏᓪᓕᕆᐊᕐᓂᖏᑦ ᓄᓇᕗᒻᒥ ᐊᐅᓚᓂᐅᒧᖤᑦ ᐃᓱᒫᓘᑎᖃᕐᓱᑎᒃ ᓄᓇᕗᒻᒥ ᐋᓐᓂᖅᑐᓕᕆᔨᒃᑯᑦ 
ᑲᑎᒪᔨᖏᑦᑕ ᐱᔨᑦᓯᖃᐅᑎᓐᓂᒃ ᐊᑐᐃᓐᓇᐅᑎᑕᐅᔪᓂᒃ ᓄᓇᕗᒻᒥᐅᓄᑦ ᐊᒻᒪᓗ ᐅᖃᐅᓯᖃᖅᓱᑎᒃ 
ᐊᔾᔨᒋᑦᓯᐊᖏᑦᑕᖓᓂᒃ, ᐃᓚᖏᑦ ᑖᒃᑯᐊ ᑐᑦᓯᕌᕆᓯᒪᔭᕗᑦ ᐊᒻᒪᓗ ᓂᕆᐅᑦᑐᖓ ᒐᕙᒪᑕᖃᓕᖅᐸᑦ ᓄᑖᓂᒃ ᐊᒻᒪᓗ 
ᒥᓂᔅᑕᓂᒃ ᓄᑖᓂᒃ, ᑕᐃᒫᑦᓴᐃᓐᓇᖅ ᐃᓱᒫᓘᑕᐅᔪᖅ ᓯᕗᒧᑦᑎᑕᐅᒐᔭᕆᐊᖓ.  
 
ᑐᓴᖅᑎᓪᓚᕆᓐᓂᐊᖅᑕᒃᑲ ᑲᑎᒪᔨᖁᑎᕗᑦ ᑭᓇᒃᑯᑦ ᑲᑎᒪᔨᐅᒻᒪᖔᑕ ᐋᓐᓂᖅᑐᓕᕆᔨᒃᑯᓐᓄᑦ, ᐃᓚᖏᓪᓗ 
ᐃᓱᒫᓘᑕᐅᔪᑦ ᐅᓪᓗᒥ ᓂᓪᓕᕈᑕᐅᔪᑦ ᓂᓪᓕᕈᑕᐅᓯᒪᔪᑦ ᑲᑎᒪᔨᕋᓛᓄᑦ. ᖁᔭᓐᓇᒦᒃ, ᐃᑦᓯᕙᐅᑖᖅ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒥᒃ, ᐊᖓᔪᖅᑳ ᐃᖕ. ᑐᑐ.  
 
ᑐᑐ: ᖁᔭᓐᓇᒦᒃ, ᐃᑦᓯᕙᐅᑖᖅ. ᐃᑦᓯᕙᐅᑖᖅ, ᑲᑎᒪᔩᑦ ᑐᓴᕋᑦᓴᓂᒃ ᑐᓴᖅᑕᐅᑎᑦᓯᓯᒪᓐᖏᑦᑐᑦ ᖃᖓᒃᑯᑦ 
ᐃᓐᓄᖁᔨᒐᔭᕐᒪᖔᕐᒥᒃ. ᑐᑭᓯᓂᑦᓯᐊᖑᔪᑦᓴᐅᔪᖅ ᒥᓂᔅᑕᐅᑉ ᑭᐅᔾᔪᑎᖓᓂᒃ. ᖁᔭᓐᓇᒦᒃ, ᐃᑦᓯᕙᐅᑖᖅ.  
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᑐᑐ. ᐊᖓᔪᖅᑳ ᐃᖕ. 
 
ᐊᖓᔪᖅᑳ ᑭᐅᓪᕙᓐ ᐃᖕ: ᖁᔭᓐᓇᒦᒃ, ᐃᑦᓯᕙᐅᑖᖅ. ᐃᑦᓯᕙᐅᑖᖅ, ᑕᐃᑯᖓ ᐃᖅᑲᓇᐃᔭᖅᑏᑦ 
ᐅᖃᐅᔾᔨᒋᐊᖅᑎᑦᓴᖓᓄᑦ, ᑕᐃᓐᓇ ᐊᓪᓚᕝᕕᒃ ᑭᐅᖃᑦᑕᕐᓂᐊᖅᑐᖅ ᑐᕋᐃᓐᓇᕐᓗᓂ ᒥᓂᔅᑕᒧᑦ ᑎᒍᒥᐊᖅᑐᒧᑦ ᐊᒻᒪᓗ 
ᓇᓗᓇᓐᖏᑦᑐᖅ ᑐᓴᕆᐊᕐᓂᖅᑕᖃᕐᓂᐊᖅᑐᖅ ᒥᓂᔅᑕᒥᒃ ᑎᒍᒥᐊᖅᑐᒥᒃ ᐃᖅᑲᓇᐃᔭᖅᑎᓄᑦ ᐅᖃᐅᔾᔨᒋᐊᖅᑎᐅᑉ 
ᐊᓪᓚᕝᕕᖓᓄᑦ. ᖁᔭᓐᓇᒦᒃ, ᐃᑦᓯᕙᐅᑖᖅ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐊᖓᔪᖅᑳ ᐃᖕ. ᑐᑐ.  
 
ᑐᑐ: ᖁᔭᓐᓇᒦᒃ, ᐃᑦᓯᕙᐅᑖᖅ. ᐃᑦᓯᕙᐅᑖᖅ, ᑕᐃᒫᖏᓛᒃ ᐅᖃᖅᑲᐅᒐᒪ,. ᐊᐱᕆᖅᑲᐅᔪᖓ, 
ᓇᓗᓇᐃᖅᓯᓯᒪᓐᖏᑦᑐᖅ ᖃᖓᒻᒪᖔᖅ. 
 
ᐃᒻᒪᖃ ᐊᖓᔪᖅᑳ ᑐᓴᖅᑎᑦᓯᒍᓐᓇᑐᑦᓴᐅᔪᖅ ᑲᑎᒪᔨᓂᒃ ᐱᔪᓐᓇᖅᓯᑐᐊᕈᓂ ᑖᓐᓇ ᒪᓕᒐᓕᐅᖅᑎᓄᑦ ᐊᒻᒪᓗ  

ᑲᑎᒪᔨᓄᑦ ᐅᕙᓂ ᑲᑎᒪᕕᒻᒥ, ᐱᒻᒪᕆᐅᕗᖅ ᐃᓐᓄᑦᓯᒋᐊᖅᓴᖅ ᐅᕙᓐᖓᑦ ᓄᓇᕗᒻᒥᒃ, ᑭᓚᒥᒃᑯᑦ ᑕᑯᑦᓱᒋᑦ 
ᑲᒪᒋᔭᐅᒋᐊᖃᖅᐸᑦᑐᖅ ᒫᓐᖓᑦ.  
 
ᑕᑯᓐᓇᖅᓱᒋᑦ ᐃᖅᑲᓇᐃᔮᖑᒋᐊᖃᖅᐸᑦᑐᑦ ᐊᒻᒪᓗ ᑭᖑᕙᖅᓯᓚᒧᑦ ᐃᒻᒪᖃ ᐃᓄᒻᒧᑦ ᐊᑕᐅᓯᕐᒧᑦ ᔭᓗᓇᐃᒥ 
ᐱᓕᕆᐊᖑᔪᑦ, ᐃᓄᑑᔾᔭᐅᒍᓐᓃᕋᔭᕐᒪᑕ ᓄᓇᕗᒻᒥᓗ ᓄᓇᑦᓯᐊᕐᒥᓗ ᑲᒪᒋᔭᐅᒋᐊᓖᑦ. 
 
ᑕᒪᓐᓇ ᐃᒻᒪᖃ ᐅᕿᓪᓕᑎᕆᒐᔭᖅᑐᖅ ᑕᒪᒃᑯᓇᓐᖓᑦ, ᑭᖑᕙᖅᓯᒪᔪᖃᖅᐸᑦ ᐱᓕᕆᐊᖑᓂᖏᓐᓂᒃ ᐃᓄᐃᑦ 
ᓱᑲᓐᓂᖅᓴᒥᒃ ᑲᒪᒋᔭᐅᖁᓪᓗᒋᑦ ᓯᕗᓂᑦᑎᓐᓂ. ᖁᔭᓐᓇᒦᒃ, ᐃᑦᓯᕙᐅᑖᖅ. 
 
ᐊᖓᔪᖅᑳ ᑭᐅᓪᕙᓐ ᐃᖕ: ᖁᔭᓐᓇᒦᒃ, ᐃᑦᓯᕙᐅᑖᖅ. ᐃᑦᓯᕙᐅᑖᖅ, ᖁᔭᒋᓪᓚᕆᑦᑕᕋ ᒪᓕᒐᓕᐅᖅᑎᐅᑉ 
ᐃᓱᒫᓗᒋᔭᖓ ᐊᒻᒪᓗ ᐊᓯᖏᑕ ᒪᓕᒐᓕᐅᖅᑏᑦ, ᐱᕚᓪᓕᑎᑦᓯᒐᓱᐊᓂᕐᒧᑦ ᐱᔨᑦᓯᕋᐅᑎᓂᒃ ᓄᓇᕗᒻᒥᐅᓄᑦ, 
ᐱᓗᐊᖅᑐᒥᒃ ᒫᓂ, ᐃᖅᑲᓇᐃᔭᖅᑎᓄᑦ ᐅᖃᐅᔾᔨᒋᐊᖅᑎ.  
 
ᑲᑎᒪᔨᕋᓛᑦ ᕿᒥᕐᕈᓂᖃᖅᑎᓪᓗᒋᑦ ᐊᒻᒪᓗ ᒪᐅᖓᐅᓐᖏᑦᑐᖅ ᒪᓕᒐᓕᐅᕐᕕᒻᒧᑦ,  
ᐅᖃᓚᐅᕋᑦᑕ ᐃᒪᓐᓇᐸᓘᓂᕋᑦᑐᒋᑦ ᒫᓂᖃᐃ 44 ᑲᒪᒋᔭᐅᕙᑦᑐᑦ ᒫᓐᓇᐅᔪᖅ ᐃᖅᑲᓇᐃᔭᖅᑎᓄᑦ 
ᐃᑲᔪᕋᓱᐊᖃᑦᑕᖅᑐᑦ ᐃᓄᓐᓂᒃ. ᑕᐃᒪᓐᓇᐅᖃᑦᑕᖅᑐᖅ ᐊᑕᐅᓯᕐᒥᒃ ᑕᖅᑭᒥᒃ, ᖁᓕᐅᖃᑦᑕᖅᑐᑦ ᑲᒪᒋᔭᐅᖃᑦᑕᖅᑐᑦ 
ᓄᓇᕗᒻᒥ ᐊᒻᒪᓗ ᓱᓕ, ᐃᓱᒫᓘᑎᒋᓗᐊᖏᑕᕗᑦ, ᐅᓪᓗᓕᒫᒧᑦ ᐃᖅᑲᓇᐃᔮᖑᒻᒪᑦ ᓄᓇᕗᒻᒦᓂᐊᖅᑐᖅ. ᐃᓛᒃ 
ᓇᓗᓇᐃᕆᐊᖃᖏᑕᕋᓗᐊᕋ ᒫᓐᓇ. 
 
ᐅᖃᕇᕋᒃᑯᑦ, ᐃᓱᒪᒋᔭᖃᕆᐊᖃᑦᑐᒍ ᑮᓇᐅᔭᖓ ᑖᒃᓱᒪ ᐅᑯᓇᓐᖔᕋᔭᕐᒪᒃ ᐊᑐᐃᓐᓇᐅᔪᑦ ᑮᓇᐅᔭᓂᒃ, 
ᐃᖅᑲᓇᐃᔭᖅᕕᐅᔪᑦ ᐊᑭᓖᖃᑦᑕᖅᑐᑦ ᑐᓐᖓᕕᖃᑦᑐᑎᒃ ᐊᑭᖏᓐᓂ ᐃᖅᑲᓇᐃᔭᖅᑎᓂᒃ ᐋᓐᓂᖅᑐᖃᕐᓂᖅᑲᑦ 
ᓇᓪᓕᐅᒃᑯᒫᓕᕆᔩᑦ ᐊᑭᓖᒍᑎᖏᓐᓄᑦ. 
 
ᑭᓯᐊᓂᓗ, ᐱᑕᖃᕆᐊᖃᑉᐸᑦ, ᓲᖃᐃᒪ, ᑲᒪᒋᔭᐅᓂᐊᖅᑐᖅ ᐊᒻᒪᓗ ᐃᖅᑲᓇᐃᔮᖅ ᐅᓪᓗᓕᒫᒨᖓᓂᐊᕈᓂ ᐅᓪᓗ 
ᐃᓚᐃᓐᓇᖓᓂᓘᓐᓃᑦ ᐃᖅᑲᓇᐃᔮᖅ, ᖃᓄᐃᓕᖓᓂᐊᕈᓂ. 
 
ᖃᐅᔨᒪᑦᑎᐊᕐᕆᐊᕐᓂᐊᖅᑯᒍᑦ ᕿᒥᕐᕈᓗᒍ ᑕᒪᓐᓇ ᐊᒻᒪᓗ ᐊᖏᓪᓕᒋᐊᕐᓗᒋᑦ ᐱᔨᑦᑎᕈᑎᐅᔪᑦ ᖃᓂᓪᓕᑎᒋᐊᕐᓗᒋᑦ 
ᓄᓇᕗᒻᒥᐅᓄᑦ ᐊᔪᕐᓇᖏᑉᐸᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐊᖓᔪᖅᑳᖅ ᐃᖕ. ᐊᑎᖁᑎᖃᕈᓐᓃᕋᒪ ᑎᑎᕋᔅᓯᒪᔪᖁᑎᓐᓂ. ᒫᓐᓇᐅᔪᖅ, 
ᐅᑎᕐᓂᐊᕋᑦᑕ ᐊᑐᓂᒃ ᕿᒥᕐᕈᔭᐅᓂᖏᓐᓄᑦ. ᐃᓚᖓ 10. ᐊᖏᖅᑭᓯ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓ 11. ᐊᖏᖅᑭᓯ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓ 12. ᓄᑕᕋᒃ. 
 
ᓄᑕᕋᒃ (ᑐᓵᔨᑎᒍᑦ): ᖁᔭᓐᓇᒦᒃ. ᒪᒥᐊᓇᖅ, ᑕᕝᕙᓃᖏᓇᑦᑕ ᓱᓕ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᓄᑕᕋᒃ. ᐃᒪᖓ 12. ᐊᖏᖅᑭᓯ? 

ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓ 13. ᐅᖃᐅᓯᔅᓴᖅᑕᖃᑉᐸ? ᓄᑕᕋᒃ. 
 
ᓄᑕᕋᒃ (ᑐᓵᔨᑎᒍᑦ): ᐅᕙᓂ ᐃᓚᖓ 13(1), (2), (3), ᐊᐱᖅᑯᑎᒐ ᑐᕌᖓᔪᖅ ᑎᑎᕋᖅᓯᒪᔫᑉ ᐃᓚᕈᓯᐊᓄᑦ 3 
ᐋᖅᑭᒋᐊᖅᓯᒪᒻᒪᑦ ᐲᖅᑕᐅᓯᒪᓪᓗᓂ $24 ᑕᐅᓴᓐ ᐊᒻᒪᓗ ᑭᖑᕝᕕᖅᑕᐅᓯᒪᓪᓗᓂ ᖃᑦᑎᐅᓂᖓ. 
 
ᓇᓗᓇᐃᖅᓯᒍᓐᓇᖅᑭ ᖃᓄᖅ ᑐᑭᖃᒻᒪᖔᖅ? ᑖᓐᓇ $24 ᑕᐅᓴᓐ ᐊᒥᓲᓂᖓ ᐊᒻᒪᓗ ᖃᓄᕐᓕᐅᓇ ᑐᑭᖃᓕᖅᑐᖅ 
ᐲᖅᑕᐅᒐᒥ ᐊᒥᓲᓂᖓ? ᐃᒻᒪᖃ ᒪᓕᒐᓕᕆᔨᕗᑦ ᓇᓗᓇᐃᖅᓯᒍᓐᓇᖅᑐᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᖓᔪᖅᑳᖅ ᐃᖕ. 
 
ᐊᖓᔪᖅᑳᖅ ᑭᐅᓪᕕᓐ ᐃᖕ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐃᒃᓯᕙᐅᑖᖅ, ᑖᓐᓇ ᖃᑦᑎᐅᓂᖓ 
ᐊᑭᓖᔾᔪᑎᐅᖃᑦᑕᓂᐊᖅᑐᖅ ᐊᖑᓇᓱᒃᑎᓄᒃ ᐊᒻᒪᓗ ᒥᑭᒋᐊᕐᓂᐊᖅᑎᓄᑦ ᐊᒻᒪᓗ ᑮᓇᐅᔭᖅᑐᕈᑎᐅᔪᓄᑦ, ᐃᓛᒃ 
ᒪᓕᑐᐃᓐᓇᖅᑐᖅ ᐊᓯᖏᑎᒍᑦ ᐱᓕᕆᐊᖑᕙᑦᑐᑦ ᐲᖅᓯᓪᓗᑕ ᒪᓕᒐᓕᐅᖅᕕᒻᒥᒃ ᐊᒻᒪᓗ ᑕᕝᕈᖓᕐᓗᒍ, ᒪᒥᐊᓇᖅ, 
ᐲᖅᑐᒍ ᒪᓕᒐᓕᐅᖅᕕᒻᒥᒃ ᐊᒻᒪᓗ ᐃᓕᓪᓗᒍ ᒪᓕᒐᕐᓄᑦ. 
 
ᑕᐃᒪ, ᒐᕙᒪᒃᑯᑦ ᓄᓇᕗᒻᒥ ᐃᓱᒪᓕᐅᓕᕋᔭᖅᑯᑦ ᖁᕝᕙᒋᐊᕐᓗᒍ ᐊᒥᓲᓂᖓ ᐊᑭᓕᐅᑎᔭᒃᓴᐃᑦ ᐊᖑᓇᓱᒃᑎᓄᑦ 
ᐊᒻᒪᓗ ᒥᑭᒋᐊᕐᓂᐊᖅᑎᓄᑦ. ᐊᓯᔾᔩᔭᕆᐊᖃᕋᔭᖏᑦᑐᒍᑦ ᒪᓕᒐᓕᐅᖅᕕᑎᒍᑦ ᑖᒃᑯᑎᒎᓇᖔᕐᓕ ᐊᓯᔾᔩᒐᔭᖅᑐᒍᑦ 
ᒪᓕᒐᑦᑎᒍᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᐊᖓᔪᖅᑳᖅ ᐃᖕ. ᓄᑕᕋᒃ. 
 
ᓄᑕᕋᒃ (ᑐᓵᔨᑎᒍᑦ): ᖁᔭᓐᓇᒦᒃ. ᐊᖑᓇᓱᒃᑎᓄᑦ, ᔭᒐᐃᒍᑎᒃ ᐊᖑᓇᓱᒍᑎᒥᓂᑦ, ᓯᑭᑑᖏᓪᓘᓐᓃᑦ ᐅᒥᐊᖓᓘᓐᓃᑦ, 
ᐊᖏᔪᒥᒃ ᐅᒥᐊᖃᕐᓗᓂ ᐊᒻᒪᓗ ᐊᖏᔪᒥᒃ ᐊᐅᓚᐅᑎᖃᕐᓗᓂ, ᐃᑲᔪᖅᑕᐅᒍᓐᓇᕋᔭᖅᑲᑦ ᐃᓘᓇᖏᓐᓄᑦ ᐊᑭᖏᓐᓄᑦ 
ᐊᕐᕙᖏᓐᓄᓘᓐᓃᑦ ᐅᕝᕙᓘᓐᓃᑦ ᖃᓄᖅ ᐳᓴᓐᑎᖓᓂ ᐅᑎᖅᕕᐅᒍᓐᓇᖅᑲᑦ? 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᓄᑕᕋᒃ. ᐊᖓᔪᖅᑳᖅ ᐃᖕ. 
 
ᐊᖓᔪᖅᑳᖅ ᑭᐅᓪᕕᓐ ᐃᖕ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐃᒃᓯᕙᐅᑖᖅ, ᐊᖑᓇᓱᒃᑎᐅᒧᑦ, ᖃᓄᖅ 
ᐊᑭᓖᔾᔪᑎᐅᖃᒃᑕᓂᐊᖅᑐᓂᒃ ᓇᓗᓇᐃᖅᓯᒪᔪᓂᒃ ᓇᒻᒥᓂᕐᒧᑦ ᐋᓐᓂᕈᑎᐅᔪᑦ ᐊᒻᒪᓗ ᔭᒐᐃᓂᐅᔪᑦ 
ᑮᓇᐅᔭᓕᐊᖏᓐᓂᒃ, ᐱᖁᑎᓅᓗᐊᖏᑦᑐᖅ, ᐊᖑᓇᓱᔾᔪᑎᖏᓐᓄᑦ, ᑕᒪᓐᓇᓕ ᐊᑐᖅᑕᐅᕙᑦᑐᒃᑯᑦ ᓇᓪᓕᐅᒃᑯᒫᕈᑎᒃᑯᑦ 
ᐱᔭᐅᓇᔭᕐᒪᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐊᖓᔪᖅᑳᖅ ᐃᖕ. ᓇᓗᓇᕈᓐᓃᑐᔅᓴᐅᓄᑦ ᑕᒪᓐᓇ ᐋᓐᓂᖅᑐᖃᕈᓂ 
ᑭᓯᐊᓂᐅᕗᖅ. ᐃᓚᖓ 13. ᐊᖏᖅᑭᓯ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓ 14. ᐊᖏᖅᑭᓯ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓ 15. ᐊᖏᖅᑭᓯ? 

ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓ 16. ᐊᖏᖅᑭᓯ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓ 17. ᐊᖏᖅᑭᓯ? ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐃᒃᓯᕙᐅᑖᖅ, ᐅᕙᓂ ᐃᓚᖓᓂ ᐊᒻᒪᓗ ᐅᓇᐅᒻᒪᑦ (13) ᑭᖑᓪᓕᖅᐹᖓ 
ᑎᑎᕋᖅᓯᒪᔪᖅ ᐃᓚᕈᓯᐊ ᑕᕝᕙᓂ ᐃᓚᖓᓂ. ᑐᑭᓯᕗᖓ ᐅᖃᐅᓯᖅᑕᖓ ᐃᒪᐃᓕᖓᖃᑦᑕᓚᐅᖅᓯᒪᔪᖅ 
ᑭᓇᑐᐃᓐᓇᖅ ᒪᓕᖏᑦᑐᖅ ᐊᒻᒪᓗ ᐊᓯᔾᔨᖅᑕᐅᓯᒪᓪᓗᓂ ᑭᓇᑐᐃᓐᓇᖅ ᒪᓕᑦᑎᐊᖅᑐᖅ. ᐊᐱᕆᔪᒪᑐᐃᓐᓇᖅᑕᕋ 
ᐊᖓᔪᖅᑳᖅ ᓇᓗᓇᐃᖅᓯᖁᓪᓗᒍ ᓱᒻᒪᑦ ᐊᓯᔾᔨᖅᑕᐅᓯᒪᒻᒪᖔᖅ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᑐᑐ. ᐊᖓᔪᖅᑳᖅ ᐃᖕ. 
 
ᐊᖓᔪᖅᑳᖅ ᑭᐅᓪᕕᓐ ᐃᖕ: ᑭᐅᖁᓂᐊᕋᒃᑯ ᒥᔅᑕ. ᑐᕆᒡᔅ ᑖᒃᓱᒥᖓ, ᐃᒃᓯᕙᐅᑖᖅ. ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑐᕆᒃᔅ. 
 
ᑐᕆᔅ: ᖁᔭᓐᓇᒦᒃ, ᐃᑦᓯᕙᐅᑕ. ᐱᔾᔪᑎᒋᔭᖓ ᐃᒪᐃᑑᓪᓗᓂ ᐊᓯᔾᔨᖅᑕᐅᓚᐅᕐᓯᒪᒻᒪ ᐃᒪᐃᓂᐊᕐᓱᑎ 
ᐱᑕᖃᓂᐊᖏᓪᓗᓂ ᑐᑭᓯᓂᓗᒋᑎᐅᓂᐊᕐᑐᓄᑦ ᑖᒃᑯᓄᖓ ᑲᑎᒪᔨᓄᑦ ᐊᒻᒪ ᐃᓄ ᐊᑑᑎᓐᓂᖏᑦᑐ ᐅᓐᓂᖅᓗᓂᕐᒥ 
ᐃᒪᐃᒻᒪ ᑖᒃᑯᓄᖓ ᐱᔾᔪᑎᐅᔪᓄᑦ ᓱᒻᒪᐅᓂᖓᓄᑦ ᐅᓐᓂᖅᓘᑎᐅᓐᓂᖏᒋᐊᖏᓐᓄᑦ. 
 
ᐃᒻᒪᖃ ᑖᓐᓇ ᓂᕆᐅᓇᐃᓈᖅᓯᒪᔪᑎᑐᓂᖃ, ᐃᒪᐃᒍᒪᓇᑕᓗ ᐃᐱᑎᕆᑐᐃᓐᓇᕈᒪᓇᑕ ᐃᓄᖕᓂ ᐱᔪᓐᓇᐅᑎᖏᓐᓄᑦ. 
ᐱᓕᕆᔭᐅᓯᒪᑦᓱᑎ ᐱᓇᓱᐊᓂᖃᕐᓯᐊᕐᓱᑎ ᐃᓕᖓᔪᓂ ᑐᑦᓯᕋᖅᑕᐅᔪᒧᑦ. ᑕᐃᒪᐃᒧᓪᓗ ᐱᓯᒪᓪᓗᑎ 
ᐊᑑᑎᑦᑕᐃᓕᑦᓱᓂᐅ ᐊᐱᕆᒐᐃᒍᑦᓯᐅ ᖃᓄᐃᒋᐊᓂᐅᔪᒧᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍ): ᖁᔭᓐᓇᒦᒃ, ᑐᕆᔅ. ᑐᑐ. 
 
ᑐᑐ: ᖁᔭᓐᓇᒦᒃ, ᐃᑦᓯᕙᐅᑕ. ᐃᓛᖃᐄ, ᐃᒪᐃᐳ ᐃᓱᒪᒋᔪᓐᓇᕐᓯᕙᕋ ᐃᒪᐃᒻᒪ ᑖᓐᓇ ᐊᑐᓕᖁᔭᐅᔪ, 
ᐊᓯᔾᔨᖅᑕᐅᓂᖓ ᐅᖃᐅᓯᖅᑕᖓᓄᑦ ᐃᓗᐊᓂ ᐱᓇᓱᐊᓂᐊᕐᓱᑎ ᐊᒻᒪ ᐲᖅᓯᓗᑎ ᐃᓚᖏᓐᓄᑦ ᐊᑑᑎᓂᖃᖏᑦᑐᓄᑦ 
ᐃᒪᐃᒻᒪᓪᓗ ᐃᓕᖓᓂᐊᖃᓗᖓᕋᓂ ᓇᓪᓕᐊᓄᑦ ᐱᔾᔪᑎᒋᔭᖃᕐᑐᒧᑦ ᐃᒪᐃᒻᒪᓪᓗ ᐱᓕᕆᔪᑦᓴᐅᓕᐊᕿᒻᒪᑕ 
ᐅᖓᑎᐋᓄᑦ ᐱᓕᕆᔭᕆᐊᖃᕐᑕᖓᓄᑦ. ᖁᔭᓐᓇᒦᒃ, ᐃᑦᓯᕙᐅᑕ. 
 
ᐃᒃᓯᕙᐅᑕᖅ (ᑐᓵᔨᑎᒍ): ᖁᔭᓐᓇᒦᒃ. ᑐᑐ. ᐊᖓᔪᑳᖅ ᐃᖕ. 
 
ᐊᖓᔪᖄᖅ ᑭᐊᕙ ᐃᖕ: ᐄᖕ ᑕᐃᒫᒃ ᓱᓕᔪᖅ ᐃᑦᓯᕙᐅᑖ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍ): ᖁᔭᓐᓇᒦᒃ, ᐊᖓᔪᖄᖅ ᐃᖕ. ᐃᓗᐊᓃᑦᑐᒍᑦ ᐃᓚᒋᐊᕈ 17, ᐊᖏᕿᓰ? 
 
ᐃᓚᖏ ᒪᓕᒐᓕᐅᖅᑏᑦ: ᐊᖏᐳᒍ. 
 
ᐃᒃᓯᕙᐅᑕᖅ (ᑐᓵᔨᑎᒍ) :ᐃᓚᒋᐊᕈ 18, ᐊᖏᑐᐃᑦ. 

ᐃᓚᖏ ᒪᓕᒐᓕᐅᖅᑏᑦ: ᐊᖏᐳᒍ. 
 
ᐃᒃᓯᕙᐅᑕᖅ (ᑐᓵᔨᑎᒍ): ᐃᓚᒋᐊᕈ 19, ᐊᖏᑐᐃᑦ. 
 
ᐃᓚᖏ ᒪᓕᒐᓕᐅᖅᑏᑦ: ᐊᖏᐳᒍ. 
 
ᐃᒃᓯᕙᐅᑕᖅ (ᑐᓵᔨᑎᒍ): ᐃᓚᒋᐊᕈ 20, ᐊᖏᑐᐃᑦ. 
 
ᐃᓚᖏ ᒪᓕᒐᓕᐅᖅᑏᑦ: ᐊᖏᐳᒍ. 
 
ᐃᒃᓯᕙᐅᑕᖅ (ᑐᓵᔨᑎᒍ): ᐃᓚᒋᐊᕈ 21, ᐊᖏᑐᐃᑦ. 
 
ᐃᓚᖏ ᒪᓕᒐᓕᐅᖅᑏᑦ: ᐊᖏᐳᒍ. 
 
ᐃᒃᓯᕙᐅᑕᖅ (ᑐᓵᔨᑎᒍ): ᐃᓚᒋᐊᕈ 22, ᐊᖏᑐᐃᑦ. 
 
ᐃᓚᖏ ᒪᓕᒐᓕᐅᖅᑏᑦ: ᐊᖏᐳᒍ. 
 
ᐃᒃᓯᕙᐅᑕᖅ (ᑐᓵᔨᑎᒍ): ᐃᓚᒋᐊᕈ 23, ᐊᖏᑐᐃᑦ. 
 
ᐃᓚᖏ ᒪᓕᒐᓕᐅᖅᑏᑦ: ᐊᖏᐳᒍ. 
 
ᐃᒃᓯᕙᐅᑕᖅ (ᑐᓵᔨᑎᒍ): ᐃᓚᒋᐊᕈ 24, ᐊᖏᑐᐃᑦ. 
 
ᐃᓚᖏ ᒪᓕᒐᓕᐅᖅᑏᑦ: ᐊᖏᐳᒍ. 
 
ᐃᒃᓯᕙᐅᑕᖅ (ᑐᓵᔨᑎᒍ): ᐃᓚᒋᐊᕈ 25, ᐊᖏᑐᐃᑦ. 
 
ᐃᓚᖏ ᒪᓕᒐᓕᐅᖅᑏᑦ: ᐊᖏᐳᒍ. 
 
ᐃᒃᓯᕙᐅᑕᖅ (ᑐᓵᔨᑎᒍ): ᐃᓚᒋᐊᕈ 26, ᐊᖏᑐᐃᑦ. 
 
ᐃᓚᖏ ᒪᓕᒐᓕᐅᖅᑏᑦ: ᐊᖏᐳᒍ. 
 
ᐃᒃᓯᕙᐅᑕᖅ (ᑐᓵᔨᑎᒍ): ᐃᓚᒋᐊᕈ 27, ᐊᖏᑐᐃᑦ. 
 
ᐃᓚᖏ ᒪᓕᒐᓕᐅᖅᑏᑦ: ᐊᖏᐳᒍ. 
 
ᐃᒃᓯᕙᐅᑕᖅ (ᑐᓵᔨᑎᒍ): ᐃᓚᒋᐊᕈ 28, ᐊᖏᑐᐃᑦ. 
 
ᐃᓚᖏ ᒪᓕᒐᓕᐅᖅᑏᑦ: ᐊᖏᐳᒍ. 
 
ᐃᒃᓯᕙᐅᑕᖅ (ᑐᓵᔨᑎᒍ): ᐃᓚᒋᐊᕈ 29, ᐊᖏᑐᐃᑦ. 
 
ᐃᓚᖏ ᒪᓕᒐᓕᐅᖅᑏᑦ: ᐊᖏᐳᒍ. 

ᐃᒃᓯᕙᐅᑕᖅ (ᑐᓵᔨᑎᒍ): ᐃᓚᒋᐊᕈ 30, ᐊᖏᑐᐃᑦ. 
 
ᐃᓚᖏ ᒪᓕᒐᓕᐅᖅᑏᑦ: ᐊᖏᐳᒍ. 
 
ᐃᒃᓯᕙᐅᑕᖅ (ᑐᓵᔨᑎᒍ): ᐃᓚᒋᐊᕈ 31, ᐊᖏᑐᐃᑦ. 
 
ᐃᓚᖏ ᒪᓕᒐᓕᐅᖅᑏᑦ: ᐊᖏᐳᒍ. 
 
ᐃᒃᓯᕙᐅᑕᖅ (ᑐᓵᔨᑎᒍ): ᐃᓚᒋᐊᕈ 32, ᐊᖏᑐᐃᑦ. 
 
ᐃᓚᖏ ᒪᓕᒐᓕᐅᖅᑏᑦ: ᐊᖏᐳᒍ. 
 
ᐃᒃᓯᕙᐅᑕᖅ (ᑐᓵᔨᑎᒍ): ᐃᓚᒋᐊᕈ 33, ᐊᖏᑐᐃᑦ. 
 
ᐃᓚᖏ ᒪᓕᒐᓕᐅᖅᑏᑦ: ᐊᖏᐳᒍ. 
 
ᐃᒃᓯᕙᐅᑕᖅ (ᑐᓵᔨᑎᒍ): ᐃᓚᒋᐊᕈ 34, ᐊᖏᑐᐃᑦ. 
 
ᐃᓚᖏ ᒪᓕᒐᓕᐅᖅᑏᑦ: ᐊᖏᐳᒍ. 
 
ᐃᒃᓯᕙᐅᑕᖅ (ᑐᓵᔨᑎᒍ): ᐃᓚᒋᐊᕈ 35, ᐊᖏᑐᐃᑦ. 
 
ᐃᓚᖏ ᒪᓕᒐᓕᐅᖅᑏᑦ: ᐊᖏᐳᒍ. 
 
ᐃᒃᓯᕙᐅᑕᖅ (ᑐᓵᔨᑎᒍ): ᐃᓚᒋᐊᕈ 36, ᐊᖏᑐᐃᑦ. ᑐᑐ. 
 
ᑐᑐ: ᖁᔭᓐᓇᒦ, ᐃᑦᓯᕙᐅᑕ. ᐃᑦᓯᕙᐅᑖ, ᑖᓐᓇ ᐃᓚᒋᐊᕈ ᐊᑦᑐᐃᓂᖃᕐᑐ ᐅᑯᓇᓂ ᐃᓚᖓᓐᓂ ᐅᖃᐅᓯᕆᔭᐅᔪᓂ 
ᓴᕿᓯᒪᔪ ᒪᑐᐃᖅᓯᓂᕐᓂᕐᕙᖓ ᐊᒻᒪᓗ ᑕᕝᕙᓂ ᐅᖃᖅᓯᒪᑦᓱᓂ ᐃᒪᐃᒻᒪ ᑲᑎᒪᔨᖏ ᐱᔪᓐᓇᓂᖃᕆᐊᖏᓐᓄᑦ 
ᐊᑎᐊᓂ ᐱᔪᓐᓇᐅᑎᓄᑦ ᑲᑎᒪᔨᖏᑦᑕ, ᑐᑭᓯᔾᔪᑎᓄᑦ ᐅᑯᓄᖓ ᐊᓯᖏᓐᓄᑦ ᑲᑐᔾᔨᑲᑎᒌᓄᑦ ᐅᕝᕙᓗ ᐱᓕᕆᕕᖕᓄᑦ 
ᒐᕙᒪ ᓄᓇᕗᑯᓐᓂ, ᒐᕙᒪᖓ ᑲᓇᑕᐅᑉ ᐅᕝᕙᓗ ᐊᕕᑦᓯᒪᓂᕆᔭᖏᑎᒍᑦ ᐅᕝᕙᓗ ᐊᕕᑦᑐᖅᓯᒪᓂᖏᑎᒍᑦ. 
 
ᐊᖕᓈᓗᖕᒥᐅᒐᓗᐊᖅ ᐊᐱᕆᒋᐊᒧᑦ ᐃᒻᒪᖃ ᑕᕝᕙᓃᒋᐊᖓᓂ, ᐃᓗᐊᓂ ᐱᑐᖃᖅ ᒪᓕᒐᖅᒥᑦᑕᐅᖅ, ᓱᒻᒪᓪ 
ᑕᕝᕙᓃᑕᖃ? ᖁᔭᓐᓇᒦᒃ, ᐃᑦᓯᕙᐅᑕ. 
 
ᐃᒃᓯᕙᐅᑕᖅ (ᑐᓵᔨᑎᒍ): ᖁᔭᓐᓇᒦᒃ, ᑐᑐ. ᐊᖓᔪᖄᖅ ᐃᖕ. 
 
ᐊᖓᔪᖄᖅ ᑭᐊᕙ ᐃᖕ: ᖁᔭᓐᓇᒦᒃ, ᐃᑦᓯᕙᐅᑕ. ᐊᐱᕆᓂᐊᖃᕋ ᑐᕆᔅ ᑭᐅᓂᐊᖁᓪᓗᒍ ᑕᒪᑐᒧᖓ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍ): ᖁᔭᓐᓇᒦᒃ, ᐊᖓᔪᖄᖅ. ᑐᕆᔅ. 
 
ᑐᕆᔅ: ᖁᔭᓐᓇᒦᒃ, ᐃᑦᓯᕙᐅᑕ. ᐃᓕᐊᓃᔪᔪ ᒫᓐᓇᓂᓴᖃᒻᒥᒥ ᒪᓕᒐᖅᒥ ᐊᒻᒪ ᐊᑎᐊᓃᑦᓱᓂ ᐃᓚᖓ 67 ᐃᓚᕈᑖ 
1ᑉᒥ, ᓱᓕᔪᕆᔭᒃᑯᓪᓕ ᐃᓗᐊᓃᑦᑐ ᐃᓚᒋᔭᖓᓂ. ᖃᐅᔨᓚᐅᕐᓱᑕ ᖃᓄ ᓇᓗᓇᕈᑎᒋᔭᖓᓄᑦ ᐃᓚᖓ ᐊᒻᒪ 
ᑕᐃᒪᐃᒧᓪᓗ ᐃᓱᒪᒋᓕᕐᓯᒪᑦᓱᑎᒍ ᑎᑎᕋᕆᐊᑲᓐᓂᕆᐊᖓ ᑐᑭᓯᓐᓇᖅᓯᑎᒋᐊᑲᓂᕐᓗᒍ ᖃᓄᐃᓕᖓᓂᕆᔭᖓᓄᑦ. 

ᐃᓱᒪᒋᔭᐅᓗᐊᕐᓯᒪᔪᕐᓕ ᑐᖔᓂ ᑲᑐᑎᒋᓗᒍ ᑐᑭᓯᔾᔪᑎᖓᓄᑦ ᐃᒪᐃᓕᖓᑦᓱᓂ ᐃᓱᓕᓐᓂᖃᕐᓱᓂ ᑐᑭᓯᔾᔪᑎ. 
ᐱᓕᑦᓯᒍᒪᓇᑕᓗ ᑲᖑᓇᕐᓂᕋᕐᑕᐅᔪᓂ ᑐᑭᓯᔾᔪᑎᓂ ᐃᓄᖕᓄ, ᑖᓐᓇᓕ ᐃᓕᖓᓗᐊᕐᑐ ᓈᓴᕐᓂᐅᔪᓄᑦ ᑐᑭᓯᔾᔪᑎᓄᑦ 
ᐊᒻᒪ ᑐᑭᓯᓐᓇᕆᐊᕐᓗᓂ, ᐱᓕᕆᓂᖃᕐᓱᓂ ᐃᓚᖏᓐᓄᑦ ᑐᑭᓯᔾᔪᑎᓄᑦ ᐃᓕᖓᔪᑦ ᐃᖃᓇᐃᔭᖅᑎᓄᑦ ᑕᐃᒪᐃᒧᓪᓗ 
ᐃᒪᐃᒻᒪ ᐆᑦᑑᑎᒋᓗᒍ, ᓄᓇᕗᒥ ᑮᓇᐅᔭᓕᕆᔨᑯ ᐱᓕᕆᕕᖓ ᐃᓱᒪᖃᕐᓯᒪᓪᓗᑎ ᐱᑕᖃᕐᓗᑎ ᓇᓗᓇᐃᖅᓯᒪᔪᓂ 
ᐃᖃᓇᐃᔭᖅᑎᓂ ᐅᑯᓇᖓ ᑮᓇᐅᐃᕐᐸᑦᑐᓂ ᑖᔅᓄᑦ ᐊᑭᓕᖅᑕᐅᒋᐊᖃᕐᓱᑎ. ᐱᑕᖃᕐᓱᑕ ᖃᓄᐃᒋᐊᕈᑎᓄᑦ 
ᓇᓗᓇᐃᖅᓯᒪᔪᓂ ᐅᑯᓇᓂ ᑭᓇᒃᑰᒋᐊᖏᓐᓄᑦ ᐃᖃᓇᐃᔭᖅᑎᖁᑎᕗᑦ. 
 
ᐱᓕᕆᕕᐋ ᑮᓇᐅᔭᓕᕆᔨᑯ ᐱᑕᖃᕐᓱᑎ ᓇᓗᓇᐃᖅᓯᒪᔪᓂ. ᐃᓱᒪᖃᕐᓯᒪᓪᓗᑕ ᐊᑭᓖᒍᑎᒋᒋᐊᖏᓐᓄᑦ 
ᑐᑭᓯᔾᔪᑎᖏᓐᓄᑦ ᑕᐃᒪᐃᒧᓪᓗ ᐃᒪᐃᒻᒪ ᐃᓄᐃᑦ ᐊᑑᑎᔭᕆᐊᓖᑦ ᐅᓂᒃᑳᖃᑕᓪᓗᑎ ᒐᕙᒪᑯᓐᓄ, ᑕᐃᒪᐃᓘᖅᑐᐃᑦ. 
ᐃᓱᒪᖃᕐᓯᒪᓪᓗᑕᑦᑕᐅᖅ ᖃᐅᔨᒪᖃᑎᒌᓪᓗᑎ ᑐᑭᓯᔾᔪᑎᓄᑦ ᐃᓚᒋᓗᒋ ᑐᖃᖓᔪᓕᕆᔩᒃ, ᐸᓖᓯᒃᑯᑦ, 
ᐊᑑᑎᔪᖃᓕᕋᐃᒍᓂ ᖃᐅᔨᓴᖅᑕᐅᒋᐊᓕᖕᓄᑦ ᐊᒻᒪ ᖃᐅᔨᓴᖅᓂᕐᓄᑦ ᑕᒪᑐᒧᖓ. 
 
ᓇᓗᓇᐃᔭᐃᔩᑦ ᑲᑉᐸᓂᐅᔪᓂ, ᑕᒪᖅᒥ ᑲᑉᐸᓃᑦ ᐱᔭᕆᐊᖃᕐᓱᑎ ᐊᑎᐊᓂ ᒪᓕᒐᖅᓂ ᓇᓗᓇᐃᖅᓯᒪᓗᑎ 
ᐃᓚᒋᓗᑎᒍ ᐊᒪᓗᑦᑕᐅᖅ ᐱᓕᕆᕕᐋ ᐃᖃᖅᑐᐃᓂᓕᕆᔨᑯ ᐃᒪᐃᓂᐊᕐᓗᑎᓪᓗ ᓇᓗᓇᐃᔭᐃᓂᖏᓐᓂ. ᑕᒪᓐᓇ 
ᑐᑭᓯᒪᒋᐊᕈᑎᑐᐃᓐᓇᖅ ᑐᑭᓯᔾᔪᑎ ᐃᒪᐃᓂᐊᕐᒪᑕ ᐃᒪᐃᒻᒪ ᐃᓄᐃᑦ ᐱᕕᖃᓂᐊᕐᒪᑕ ᐱᔪᓐᓇᓂᖃᕕᒋᓗᒋᑦ. 
 
ᐊᒻᒪᑦᑕᐅᖅ, ᐃᓚᖓᓐᓂ ᐃᓚᒋᑦᓱᒋ ᐃᖃᓇᐃᔭᖅᑐᓕᕆᔨᑯ ᑲᓇᑕᒥ, ᐱᓕᕆᑎᓪᓗᒋ ᖃᐅᔨᓴᖅᓂᐅᔪᓂ 
ᐃᓚᒋᔭᐅᒋᐊᖃᕋᔭᕐᒥᔪ. ᖁᔭᓐᓇᒦᒃ, ᐃᑦᓯᕙᐅᑕ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ. ᑐᕆᒡᔅ. ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐃᒃᓯᕙᐅᑖᖅ, ᐃᓚᖓ 77-1(C) ᐊᒻᒪᓗ ᒪᓕᑦᑎᐊᖅᑐᓂᐅᒻᒪᑦ ᐊᑐᐃᓐᓇᖃᕐᓂᖅ 
ᑐᑭᓯᐅᒪᔾᔪᑎᓂᒃ ᐊᒻᒪᓗ ᓴᐳᔾᔨᓯᒪᓂᖓ ᓇᒻᒥᓂᕆᔭᐅᔪᓄᑦ ᒪᓕᒐᖅ, ᓇᓗᓇᐃᖅᓯᒍᒪᑐᐃᓐᓇᖅᑐᖓ 
ᑎᑎᕋᖅᑕᐅᓯᒪᓂᐊᕐᒪᑦ ᑖᓐᓇ ᒪᓕᒐᖅ ᓵᓚᖃᕋᔭᖅᑐᖅ ᐊᓯᖏᓐᓂᒃ ᑐᒃᓯᕋᐅᑎᐅᔪᓂᒃ ᑕᕝᕙᓂ, ᑕᐃᓇ 
ᑐᒃᓯᕋᐅᑎᐅᔪᖅ ᒪᓕᑦᑎᐊᕐᓂᕈᓂ ᒪᓕᒐᕐᒥᒃ, ᑕᐃᒪᓐᓇ ᑭᓯᐊᓂ ᑐᑭᓯᐅᒪᔾᔪᑎᐅᔪᖅ ᐱᔭᐅᒐᔭᖅᑐ? ᖁᔭᓐᓇᒦᒃ, 
ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᑐᑐ. ᐊᖓᔪᖅᑳᖅ ᐃᖕ. 
 
ᐊᖓᔪᖅᑳᖅ ᑭᐅᓪᕕᓐ ᐃᖕ: ᖁᔭᓐᓇᒦᒃ, ᐃᒃᓯᕙᐅᑕᖅ. .ᐃ, ᒪᓕᒐᓕᐅᖅᑎ ᓱᓕᔪᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐊᖓᔪᖅᑳᖅ ᐃᖕ. ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐃᒃᓯᕙᐅᑕᖅ, ᖃᐅᔨᒪᒐᕕᑦ ᑖᓐᓇ ᐊᑐᐃᓐᓇᖃᕐᓂᖅ ᑐᑭᓯᐅᒪᔾᔪᑎᓄᑦ ᐊᒻᒪᓗ 
ᓴᐳᔾᔨᓯᒪᓂᖓ ᓇᒻᒥᓂᕆᔭᐅᔪᓂᒃ ᒪᓕᒐᖅ ᐊᓯᒃᑲᓐᓂᕆᒻᒪᒍ ᒪᓕᒐᐃᑦ ᕿᒥᕐᕈᓂᐊᖅᑕᕗᑦ ᐊᒻᒪᓗ 
ᐋᖅᑭᒋᐊᖅᑕᕐᓗᒍᑦᑕᐅᖅ, ᑕᕝᕙᓂ ᑲᑎᒪᕕᒻᒥ. 
 
ᐋᖅᑭᒋᐊᕈᑎᐅᔪᑦ ᐃᓚᓕᐅᔾᔭᐅᓯᒪᓂᐊᖅᑲᑦ ᑕᕝᕙᓂ? ᐱᑕᖃᑉᐸᑦ ᑖᒃᑯᓄᖓ ᒪᓕᒐᐅᔪᖅ ᒫᓐᓇ ᐃᓗᐊᓃᑦᑐᑦ, 
ᐊᒻᒪᓗ ᑖᒃᓱᒪ ᒪᓕᒐᐅᖅ ᐅᖃᐅᓯᕆᔭᖏ? ᐊᓯᔾᔨᕈᑎᑕᖃᕐᓂᐊᖅᑲ ᑖᒃᓱᒧᖓ ᒪᓕᒐᕐᒧᑦ ᓇᓗᓇᐃᖅᓯᔪᒥᒃ 
ᒪᓕᑦᑎᐊᖅᑕᐅᒐᓗᐊᕐᒪᖔᖅ ᐋᖅᑭᒋᐊᖅᓯᒪᔪᖅ ᒪᓕᒐᖅ? ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᑐᑐ. ᐊᖓᔪᖅᑳᖅ ᐃᖕ. 
 
ᐊᖓᔪᖅᑳᖅ ᑭᐅᓪᕕᓐ ᐃᖕ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐃᒃᓯᕙᐅᑖᖅ, ᐊᓯᔾᔨᕈᑎᑕᖃᑉᐸᑦ ᑖᒃᓱᒧᖓ 
ᐊᑐᐃᓐᓇᖃᕐᓂᖅ ᑐᑭᓯᐅᒪᔾᔪᑎᓄᑦ ᐊᒻᒪᓗ ᓴᐳᔾᔨᓯᒪᓂᖓ ᓇᒻᒥᓂᕆᔭᐅᔪᓄᑦ ᒪᓕᒐᕿᒥ ᐊᑦᑐᐃᓂᖃᑦᑐᑦ ᐅᕙᒍᑦ, 
ᐅᕝᕙᓘᓐᓃᑦ ᐊᓯᖏᑦ ᒐᕙᒪᐃᑦ ᒪᓕᒐᖏᑦ, ᐋᖅᑭᒋᐊᖅᑎᐊᖅᑕᐅᒐᔭᖅᑐᑦ ᒪᓕᑦᑎᐊᕐᓗᑎᒃ. ᖁᔭᓐᓇᒦᒃ, ᐃᒃᓯᕙᐅᑕᖅ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐊᖓᔪᖅᑳᖅ ᐃᖕ. ᐅᑎᕐᓗᑕ ᐃᓚᖓ 36-ᒧᑦ, ᐊᖏᖅᑭᓯ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓ 37. ᐊᖏᖅᑭᓯ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓ 38. ᐊᖏᖅᑭᓯ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓ 39. ᐊᖏᖅᑭᓯ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓ 40. ᐊᖏᖅᑭᓯ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐅᑎᑲᐃᓐᓇᕐᓗᑕ ᐅᕗᖓ ᐃᓚᖓ 36. ᐊᖏᖅᑭᓯ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓ 37. ᐊᖏᖅᑭᓯ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓ 38. ᐊᖏᖅᑭᓯ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓ 39. ᐊᖏᖅᑭᓯ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓ 40. ᐊᖏᖅᑭᓯ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓ 41. ᐊᖏᖅᑭᓯ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓ 42. ᐊᖏᖅᑭᓯ? 

ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓ 43. ᐊᖏᖅᑭᓯ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓ 44. ᐊᖏᖅᑭᓯ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓ 45. ᐊᖏᖅᑭᓯ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓ 46. ᐊᖏᖅᑭᓯ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᖓᔪᖅᑳᖅ ᐅᖃᐅᓯᒃᓴᖃᑉᐸ ᓄᖅᑲᐅᑎᖃᕐᓗᓂ? ᑲᑎᒪᔨᕋᓛᑦ ᑕᐃᓐᓇ ᒪᓕᒐᖅ 36 
ᐅᖃᓕᒫᖅᑕᐅᒍᓐᓇᖅᓯᕙ ᐱᖓᔪᐊᓄᑦ?  
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᖓᔪᖅᑳᖅ ᐃᖕ. 
 
ᐊᖓᔪᖅᑳᖅ ᑭᐅᓪᕕᓐ ᐃᖕ: ᖁᔭᓐᓇᒦᕈᒪᓪᓗᒋ ᑲᑎᒪᔨᕋᓛᑦ ᐊᒻᒪᓗ ᐃᖅᑲᓇᐃᔭᖅᑏᑦ ᑕᕝᕙᓃᑦᑐᑦ. ᖁᔭᓐᓇᒦᒃ, 
ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᖃᐃᒍᓐᓇᕋᑦᓯ ᑲᑎᒪᔨᕋᓛᓄᑦ. ᖃᓄᐃᓕᖓᔪᒪᓕᖅᑲᑦ ᑲᑎᒪᔨᕋᓛᑦ? 
ᐅᐃᓕᐊᒻᔅ. 
 
ᐅᐃᓕᐊᒻᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐱᐊᓂᒃᑲᑦᑎᒍ ᒪᓕᒐᖅ 36, ᐱᒋᐊᕈᒪᓕᕐᒥᔪᒍᑦ ᒪᓕᒐᖅ 41-ᒥᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᐃᓕᐊᒻᔅ. ᑲᑎᒪᔨᕋᓛᑦ ᐱᒋᐊᕈᒪᓕᕐᒥᔪᑦ ᒪᓕᒐᖅ 41ᒥᑦ, ᒪᓕᒐᖅ 
ᐋᖅᑭᒋᐊᖓᖅᓯᔪᖅ ᐋᓐᓂᐊᓯᐅᖅᑏᑦ ᒪᓕᒐᖓᓂᒃ. ᐊᖓᔪᖅᑳᖅ ᐲᑯ, ᐊᖓᔪᖅᑳᖓ ᐋᓐᓂᐊᖅᑐᓕᕆᔨᒃᑯᑦ ᐊᒻᒪᓗ 
ᐃᓄᓕᕆᔨᒃᑯᑦ, ᐅᖃᐅᓯᓐᖓᐅᑎᖃᑉᐱᑦ? 
 
ᐊᖓᔪᖅᑳᖅ ᐄᑐᐊᖅ ᐲᑯ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐃᒃᓯᕙᐅᑖᖅ, ᐅᓇ ᓴᓗᒻᒪᖅᓴᐃᓗᐊᑐᐃᓐᓇᖅᑐᖅ. 
ᖁᕕᐊᓱᑦᑐᖓ ᐅᖃᕈᓐᓇᕋᒪ ᑖᒃᓱᒧᖓ ᒪᓕᒐᖅ 41-ᒧᑦ ᐅᓪᓗᒥ ᐱᑦᔪᑎᖃᑦᑐᖅ ᐋᖅᑭᒋᐊᖅᑕᐅᔾᔪᑎᓄᒃ ᓄᓇᕗᒻᒥ 
ᐋᓐᓂᐊᕐᓯᐅᖅᑏᑦ ᒪᓕᒐᖓᓄᑦ. ᑕᐃᓐᓇ ᓄᑖᖅ ᓄᓇᑦᑎᐊᕐᒥ ᐋᓐᓂᐊᕐᓯᐅᖅᑎᓄᑦ ᒪᓕᒐᖅ ᐊᑐᓕᕐᓂᐊᖅᑐᖅ 
ᔮᓐᓄᐊᓕ 1, 2004-ᒥ. ᓄᓇᕗᑦ ᐋᖅᑭᒋᐊᖅᓯᒋᐊᖃᑦᑐᑦ ᐋᓐᓂᐊᓯᐅᖅᑎᓄ ᒪᓕᒐᕐᒥᒃ ᑕᐃᒃᑲᓂ ᐅᓪᓗᖓᓂ 
ᒪᓕᐅᑎᑦᑎᐊᕐᓂᐊᕐᒪᑦ ᓄᓇᑦᑎᐊᕐᒥ ᒪᓕᒐᖓᓄᑦ. 

ᒫᓐᓇᐅᔪᖅ ᐋᓐᓂᐊᓯᐅᖅᑎᐅᖃᑦᑕᖅᑐᐃᑦ ᓄᓇᕗᒻᒥ ᒪᓕᒐᖃᒻᒪᑕ ᐋᓐᓂᐊᕐᓯᐅᖅᑎᓄᑦ ᑲᑐᔾᔨᖃᑎᒌᒃᑯᑦ 
ᓄᓇᑦᑎᐊᕐᒥ (NWTRNA). 
 
ᓄᓇᕗᒻᒥ ᐋᓐᓂᐊᕐᓯᐅᖅᑏᑦ ᒪᓕᒐᖓ ᐃᓕᑕᖅᓯᔪᖅ ᐱᔪᓐᓇᕐᓂᕆᔭᖏᓐᓂᒃ ᑖᒃᑯᐊ NWTRNA-ᑯᑦ 
ᒪᓕᒐᖃᑦᑎᑦᑎᓗᑎᒃ ᐋᓐᓂᐊᓯᐅᖅᑎᓂᒃ ᓄᓇᕗᒻᒥ, ᐱᖃᓯᐅᑎᓪᓗᒋᑦ ᓚᐃᓴᑖᖅᑎᑦᑎᓂᖅ ᐋᓐᓂᐊᓯᐅᖅᑎᓂᒃ. 
 
ᑲᔪᓯᑦᑎᐊᖁᓪᓗᒍ ᒪᓕᒐᖃᑦᑎᑕᐅᓂᖏᑦ ᐋᓐᓂᐊᓯᐅᖅᑏᑦ ᓄᓇᕗᒻᒥ, ᓄᓇᕗᒻᒥ ᐋᓐᓂᐊᓯᐅᖅᑎᒃᑯᑦ ᒪᓕᒐᖓ 
ᐋᖅᑭᒋᐊᖅᑕᐅᒋᐊᖃᑦᑐᖅ ᓇᓗᓇᐃᖅᓯᖁᓪᓗᒍ ᐱᓕᕆᖃᑎᒌᒍᓐᓇᑎᐊᕐᓂᐊᕐᒪᑦ ᓄᑖᒥᒃ ᓄᓇᑦᑎᐊᕐᒥ 
ᐋᓐᓂᐊᕐᓯᐅᖅᑏᑦ ᒪᓕᒐᖓᓂᒃ. 
 
ᑕᓐᓇ ᒪᓕᒐᖅ ᓇᓗᓇᐃᖅᓯᓂᐊᕐᒪᑦ ᓄᓇᕗᒻᒥ ᐋᓐᓂᐊᓯᐅᖅᑏᑦ ᑎᑎᕋᖅᑕᐅᓯᒪᓂᐊᖅᑐᑦ ᑖᒃᑯᑎᒎᓇ 
ᐋᓐᓂᐊᓯᐅᖅᑎᓄᑦ ᑲᑐᔾᔨᖃᑎᒌᒃᑯᑦ ᓄᓇᑦᑎᐊᕐᒥ. ᑖᓐᓇ ᒪᓕᒐᖅ ᐃᓕᑕᖅᓯᓂᐊᖅᑐᖅ ᐊᓯᔾᔨᕈᑎᐅᔪᓂᒃ ᑕᕝᕙᓂ 
ᓄᓇᑦᑎᐊᕐᒥ ᑎᑎᕋᖅᑕᐅᓯᒪᔪᓄᑦ ᐋᓐᓂᐊᓯᐅᖅᑏᑦ ᑲᑐᔾᔨᖃᑎᒌᖏᑦ ᑖᒃᑯᓄᖓ ᑎᑎᕋᖅᑕᐅᓯᒪᔪᑦ 
ᐃᓕᑕᕆᔭᐅᓯᒪᔪᑦ ᐋᓐᓂᐊᓯᐅᖅᑏᑦ ᑲᑐᔾᔨᖃᑎᒌᖏᑦ ᓄᓇᑦᑎᐊᕐᒥ ᐊᒻᒪᓗ ᓄᓇᕗᒻᒥ ᑕᐃᒪᐃᒻᒪᑦ 
ᐊᑦᑎᖅᑕᐅᓂᐊᖅᑐᑦ RNANNWTNU, ᐋᖅᑭᒋᐊᕐᓗᒋᑦ ᖃᑦᑎᒃᑭᐊᖅ ᒪᓕᒐᐃᑦ ᑐᕌᖓᔪᑦ ᐋᓐᓂᐊᖅᑐᓕᕆᓂᕐᒧᑦ 
ᐱᓕᕆᔨᐅᔪᓄᑦᑕᐅᖅ. 
 
ᐋᖅᑭᒋᐊᖅᑕᐅᖏᒃᑯᓂ ᓄᓇᕗᒻᒥ ᐋᓐᓂᐊᓯᐅᖅᑏᑦ ᒪᓕᒐᖓ ᑕᐃᖓᓂ ᔮᓐᓄᐊᓕ 1, 2004, 
ᐊᑐᓕᖅᑎᑦᑎᓕᐊᖅᑐᖅ ᑎᑎᕋᖅᑕᐅᓯᒪᔪᑦ ᐋᓐᓂᐊᓯᐅᖅᑏᑦ ᑲᑐᔾᔨᖃᑎᒌᖏᑦ ᓄᓇᑦᑎᐊᕐᒥ ᐊᒻᒪᓗ ᓄᓇᕗᒻᒥ 
ᐊᐅᓚᑦᑎᓕᕐᓗᑎᒃ ᒪᕐᕉᓐᓂᒃ ᐊᑦᔨᒌᖏᑦᑑᓐᓂᒃ ᒪᓕᒑᕐᓂᒃ ᑖᒃᑯᓄᖓ ᒪᕐᕉᓐᓄᑦ ᐊᑦᔨᒌᖏᑦᑑᓐᓄᑦ ᑎᒥᐅᔫᓐᓄᑦ 
ᐋᓐᓂᐊᖅᓯᐅᖅᑏᑦ ᑕᐃᒪᐃᑦᑕᕆᐊᖃᖏᑦᑐᓂ. 
 
ᑕᒪᓐᓇ ᓴᖅᑮᔪᕐᓇᕐᒪᑦ ᐊᑦᔨᒌᖏᑐᓂᒃ ᒪᓕᒐᖅᑎᒍᑦ ᐊᑲᐅᖏᓕᐅᕈᑎᐅᔪᓂᒃ ᑐᕌᖓᒧᑦ ᒪᓕᒐᕐᓄᑦ 
ᐃᖅᑲᓇᐃᔮᖃᕐᓂᖏᓐᓄᑦ ᐋᓐᓂᐊᕐᓯᐅᖅᑎᐅᓗᑎᒃ ᓄᓇᕗᒻᒥ, ᐃᓕᓐᓂᐊᖅᑐᓕᕆᓂᕐᒧᑦ ᐱᓕᕆᐊᑦ 
ᐋᓐᓂᐊᕐᓯᐅᖅᑎᓄᑦ ᐊᒻᒪᑕᐅᖅ ᐊᑭᓖᒍᑏᑦ ᑖᒃᑯᑎᒎᓇ ᒪᓕᒐᒃᑯᑦ ᐃᒃᓯᕙᐅᑖᖅ. 
 
ᓈᒻᒪᓈᑦᑎᐊᓕᖅᑲᑦ, ᐱᒋᐊᖅᑎᑦᑎᓂᐊᖅᑐᖓ ᐋᖅᑭᒋᐊᕈᑎᓂᒃ ᒪᓕᒐᕐᒧᑦ ᐃᓕᑕᖅᓯᔪᓂᒃ ᐊᓯᔾᔨᕈᑎᓄᑦ 
ᐅᖃᐅᓯᕆᓯᒪᔭᑦᑎᓐᓄᑦ ᑲᑎᒪᔨᕋᓛᓪᓗ. ᑕᒪᑐᒧᖓ, ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐊᖓᔪᖅᑳᖅ ᐲᑯ. ᐊᐱᕆᔪᒪᓪᓗᒋᑦ ᑲᑎᒪᔨᕋᓛᑦ ᐅᖃᐅᓯᓐᖓᐅᑎᖃᒻᒪᖔᑕ. 
ᓄᑕᕋᒃ. 
 
ᓄᑕᕋᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐃᒃᓯᕙᐅᑖᖅ, ᑲᑎᒪᔨᕋᓛᑦ ᐋᓐᓂᐊᖅᑐᓕᕆᔨᒃᑯᑦ ᐊᒻᒪᓗ 
ᐃᓕᓐᓂᐊᖅᑐᓕᕆᔨᒃᑯᑦ ᕿᒥᕐᕈᒍᓐᓇᖅᓯᓯᒪᒻᒪᑕ ᒪᓕᒐᖅ 41-ᒥᒃ ᐊᒻᒪᓗ ᖁᕕᐊᓱᑉᐳᒍᑦ ᐅᖃᐅᓯᖃᕈᓐᓇᕐᓂᐊᕋᑦᑕ 
ᐅᓪᓗᒥ ᓴᖅᑭᑕᐅᒋᐊᖓᖅᑐᒥᒃ ᒪᓕᒐᖅ ᐋᖅᑭᒋᐊᖅᓯᔪᖅ ᐋᓐᓂᐊᕐᓯᐅᖅᑏᑦ ᒪᓕᒐᖓᓂᒃ. 
 
ᐃᒃᓯᕙᐅᑕᖅ, ᑲᑎᒪᔨᕋᓛᑦ ᑐᑭᓯᔪᑦ ᑖᓐᓇ ᒪᓕᒐᖅ ᐋᖅᑭᒋᐊᖅᓯᒻᒪᑦ ᐋᓐᓂᐊᕐᓯᐅᖅᑏᑦ ᒪᓕᒐᖓᓂᒃ 
ᑲᑎᓯᐅᑎᓯᒪᓂᐊᕋᑦᑕ ᑖᒃᑯᓄᖓ ᓄᓇᑦᑎᐊᕐᒥ ᐋᓐᓂᐊᕐᓯᐅᖅᑎᓄᑦ ᒪᓕᒐᖓᓄᑦ ᒫᓐᓇᕋᑖᖅᑕᐅᖅ 
ᐋᖅᑭᒋᐊᖅᑕᐅᕋᑖᕐᓂᑯ. 
 
ᓴᖅᑭᒋᐊᖓᖅᑕᐅᔪᖅ ᒪᓕᒐᖅ ᐱᕕᖃᑦᑎᑦᑎᓂᐊᖅᑐᖅ ᓘᑖᓂᒃ, ᐃᓕᓐᓂᐊᑲᓐᓂᖅᓯᒪᓂᖃᑦᑐᑦ ᐊᓯᒃᑲᓐᓂᐅᒍᑦ 
ᐋᓐᓂᐊᕐᓯᐅᖅᑎᐅᓂᕐᒧᑦ ᐃᓕᓐᓂᐊᕐᓂᕐᒥᒃ, ᐃᖅᑲᓇᐃᔭᕐᓗᑎᒃ ᓄᓇᕗᒻᒥ, ᐊᒻᒪᓗ ᑕᒪᓐᓇ ᐱᑦᔪᑎᒋᓪᓗ, ᒪᓕᒐᖅ 
ᓴᖅᑮᓇᓱᐊᖅᑐᑦ ᐃᓚᖏᓐᓂᒃ ᒪᓕᓪᓗᓂ ᐋᖅᑭᒋᐊᕈᑕᐅᔪᓂᒃ ᐊᑦᔨᒋᖏᕈᓘᔭᖅᑐᓄᑦ ᐊᓯᖏᓐᓂᒃ ᒪᓕᒐᑦ ᑐᕌᖓᔪᑦ 
ᐋᓐᓂᐊᖅᓯᐅᖅᑎᐅᓂᕐᒧᑦ. 

ᑲᑎᒪᔨᕋᓛᑦ ᐃᑲᔪᖅᑐᐃᓚᕆᑉᐳᑦ ᐃᓱᒪᒋᔭᐅᓂᖓᓂᒃ ᐋᓐᓂᐊᓯᐅᖅᑏᑦ ᓘᑖᑦ ᐊᑐᖃᑦᑕᑎᓪᓗᒋᑦ 
ᐱᔪᓐᓇᕐᓂᕆᔭᒥᓂᒥᒃ ᓄᓇᕗᒻᒥ. ᐅᖃᕈᑎᖃᑦᑎᓪᓗᑕ ᒪᓕᒐᕐᒥᒃ, ᑲᑎᒪᔨᕋᓛᑦ ᒪᕐᕉᓐᓂᒃ ᓴᖅᑮᓯᓚᐅᖅᑐᑦ. 
 
ᓯᕗᓪᓕᖅ, ᒪᓕᒐᓕᐅᖅᑏᑦ ᖃᐅᔨᓚᐅᕐᒪᑕ ᓄᓇᖃᑦᑎᐅᒧᑦ ᐊᐱᖅᓱᓚᐅᓵᖑᒻᒪᑕ ᓈᒻᒪᑦᑐᒥᒃ ᓈᒻᒪᖏᑦᑎᒥᓪᓘᓐᓃᑦ 
ᐃᑲᔪᖅᑕᐅᓂᖃᒻᒪᖔᒻᒥᒃ ᓄᓇᓕᓐᓂ ᐋᓐᓂᐊᕐᓯᐅᖅᑎᓄᑦ. ᑲᑎᒪᔨᕋᓛᑦ ᐃᓱᒪᓪᓗᑎᒃ ᒐᕙᒪᒃᑯᓐᓂᑦ 
ᑐᑭᓯᑎᐅᔭᕆᐊᖃᑦᑐᐃᑦ ᑐᕌᖅᑕᐅᓗᑎᒃ ᓄᓇᓖᑦ ᑐᓴᑦᑎᑕᐅᓗᑎᒃ ᓄᓇᖃᑦᑎᐅᔪᑦ ᐱᓕᕆᐊᖑᔭᕆᐊᓕᓐᓂᒃ ᐊᒻᒪᓗ 
ᑲᒪᒋᔭᕆᔭᖏᓐᓂᒃ ᐋᓐᓂᐊᕐᓯᐅᖅᑏᑦ ᓄᓇᓕᓐᓂ. 
 
ᐊᐃᑉᐸᖓ ᐃᓱᒫᓘᑎᒋᔭᐅᓚᐅᖅᑐᖅ ᑲᑎᒪᔨᕋᓛᓄᑦ ᑐᕌᖓᔪᖅ ᑲᒪᒋᔭᐅᖃᑦᑕᕐᓂᖏ ᐅᖃᕐᓂᕐᓗᒍᑎᐅᔪᑦ ᒥᒃᓵᓄᑦ 
ᐋᓐᓂᐊᕐᓯᐅᖅᑏᑦ ᐱᓕᕆᓂᖏᓐᓄᑦ ᐃᖅᑲᓇᐃᔭᕐᓂᖏᓐᓄᓪᓗ. ᒪᓕᒐᓕᐅᖅᑏᑦ ᐃᓱᒪᓚᐅᖅᑐᑦ, ᑲᑐᔾᔨᖃᑎᒌᑦ 
ᑭᒡᒐᖅᑐᐃᒻᒪᑕ ᐋᓐᓂᐊᕐᓯᐅᖅᑎᓂᒃ ᓄᓇᕗᒻᒥ ᐊᒻᒪᓗ ᓄᓇᑦᑎᐊᕐᒥ ᐊᓪᓚᒡᕕᖃᑦᑐᑦᑎ ᔨᐊᓗᓇᐃᒥ, ᑕᒪᓐᓴ 
ᖃᐅᔨᒪᔾᔪᑎᐃᔪᑦ ᐊᑐᓕᖅᑕᐅᔭᕆᐊᓕᐅᒐᓗᐊᑦ ᓈᒻᒪᑦᑐᒥᒃ ᑭᒡᒐᑐᖅᑕᐅᑎᐊᕐᓗᑎᒃ ᓄᓇᕗᒻᒥᑦ ᐊᒻᒪᓗ ᐱᓗᐊᖅᑐᒥᒃ, 
ᑭᓇᒥᒃᑭᐊᖅ ᐋᓐᓂᐊᖅᑐᓕᕆᓂᕐᒥᑦ ᐃᖅᑲᓇᐃᔭᖏᑦᑐᒥᒃ, ᐱᖃᓯᐅᔾᔭᐅᕙᑉᐸ ᑲᑎᒪᔨᖏᓐᓄᑦ ᐅᕝᕙᓘᓐᓃ 
ᑲᑎᒪᔨᕋᓛᓄᑦ ᑲᒪᒋᔭᖃᑦᑐᓄᑦ ᐅᖃᕐᓂᕐᓗᒍᑎᓂᒃ? 
 
ᐃᒃᓯᕙᐅᑕᖅ, ᑲᑎᒪᔨᕋᓛ ᑲᑎᒪᖃᑎᖃᒻᒪᑕ ᑲᒪᒋᔭᖃᑦᑐᒥᒃ ᐊᖓᔪᖅᑳᒥᒃ ᐅᖃᐅᓯᖃᑦᑐᑎᒃ ᓴᖅᑭᑕᐅᒋᐊᖓᖅᑐᖅ 
ᒪᓕᒐᕐᒥᒃ, ᒪᓕᒐᓕᐅᖅᑏᑦ ᖁᕕᐊᒋᔭᖃᓚᐅᖅᑐᖅᑦ ᐊᖓᔪᖅᑳᖅ ᐊᒻᒪᓗ ᐃᖅᑲᓇᐃᔭᖅᑎᖏᑦ ᐊᖏᖅᓯᒪᓂᖏᓐᓄᑦ 
ᑲᒪᒋᔭᖃᕈᒪᓪᓗᑎᒃ ᑕᒪᒃᑯᓂᖓ ᖃᓂᑦᑐᒥ ᓯᕗᓂᒃᓴᑎᓐᓂ. 
 
ᐃᒃᓯᕙᐅᑕᖅ, ᑲᑎᒪᔨᕋᓛᑦ ᑐᑭᓯᔪᑦ ᐊᖓᔪᖅᑳᖅ ᓴᖅᑭᖅᓯᒋᐊᕐᓂᐊᕐᒪᑦ ᐱᒋᐊᖅᑎᑦᑎᒍᑎᒥᒃ 
ᐊᑐᖅᑕᐅᓂᖅᓴᐅᓕᕐᓂᐊᑉᓗᓂ ᐃᓚᐅᓂᖏᓐᓄᑦ ᓄᓇᕗᒻᒥ ᓄᓇᖃᑦᑎᐅᔪᑦ ᐅᖃᕐᓂᕐᓗᒍᑎᓄᑦ ᐱᓕᕆᔭᖃᕐᓂᕐᒥᒃ. 
ᒪᓕᒐᓕᐅᖅᑏᑦ ᖁᕕᐊᓱᑉᐳᑦ ᑕᒪᓐᓇ ᐅᖃᐅᓯᐅᔪᖅ ᑲᒪᒋᔭᐅᑦᑕᐅᑎᒋᓯᒪᒻᒪᑦ. 
 
ᐱᐊᓂᒃᐳᖓ ᐅᖃᐅᓯᓐᖓᐅᑎᓐᓂᒃ, ᐃᒃᓯᕙᐅᑕᖅ. 
 
ᑲᑎᒪᔨᕋᓛᑦ ᐋᓐᓂᐊᖅᑐᓕᓂᕐᒧᑦ ᐊᒻᒪᓗ ᐃᓕᓐᓂᐊᖅᑐᓕᕆᓂᕐᒧᑦ ᐃᑲᔪᖅᑐᐃᔪᑦ ᒪᓕᒐᒃᓴᒥᒃ ᐊᒻᒪᓗ 
ᐱᒋᐊᖅᑕᐅᓕᕐᓗᓂ ᒪᓕᒐᖅ ᒪᓕᒐᓕᐅᖅᑎᓄᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᓄᑕᕋᒃ, ᐃᒃᓯᕙᐅᑕᖓ ᑲᑎᒪᔨᕋᓛᑦ. ᒫᓐᓇᐅᔪᖅ, ᐊᐱᕆᔪᒪᔭᕋ ᐊᖓᔪᖅᑳᖅ 
ᐲᑯ ᐊᐱᖅᓱᖅᑕᐅᕕᒻᒨᕈᒪᒻᒪᖔᖅ ᐃᖅᑲᓇᐃᔭᖅᑎᖏᓪᓗ ᐱᖃᑎᒋᓗᓂᒋᑦ. 
 
ᐃᖅᓱᖅᑎ, ᐃᑲᔪᕈᓐᓇᕿᒋᑦ ᒪᓕᒐᓕᐅᖅᑎᐅᔪᑦ?  
 
ᖁᔭᓐᓇᒦᒃ, ᐊᑲᐅᒋᖏᑕᕋ ᐊᑐᕆᐊᖓᓂ ᒥᔅᑕ. ᐃᓄᒃᑎᑐᑦ ᐱᑦᔪᓯᕆᖏᓇᑦᑎᒍ. ᖃᐅᔨᒪᔪᖓ ᐅᖃᐅᓯᑦᑎᐊᕙᐅᒻᒪᑦ, 
ᑭᓯᐊᓂᓕ ᐅᖃᕈᒪᑐᐃᓐᓇᖅᑐᖓ ᐊᖓᔪᖅᑳᖅ ᐲᑯ. 
 
ᐊᖓᔪᖅᑳᖅ ᐄᑐᐊᖅ ᐲᑯ: ᖁᔭᓐᓇᒦᒃ, ᐃᒃᓯᕙᐅᑕᖅ. ᖁᕕᐊᓱᓪᓚᕆᑦᑐᖓ ᑕᕝᕙᓃᒍᓐᓇᕋᒪ ᑭᒡᒐᑐᕐᓗᒍ ᒪᓕᒐᖅ 
41, ᒪᓕᒐᖅ ᐋᖅᑭᒋᐊᖅᓯᔪᖅ ᒪᓕᒐᕐᒥᒃ ᐋᓐᓂᐊᕐᓯᐅᖅᑏᑦ ᒪᓕᒐᖓᓂᒃ ᐊᒻᒪᓗ ᑐᓴᕈᒪᓂᐊᖅᑐᖓ ᐅᖃᐅᓯᕐᓂᒃ 
ᐊᐱᖅᑯᑎᓂᓪᓘᓐᓃᑦ ᒪᓕᒐᓕᐅᖅᑎᓂᒃ. ᖁᔭᓐᓇᒦᒃ, ᐃᒃᓯᕙᐅᑕᖅ ᐃᒃᑲᕐᕆᐊᓗᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐊᖓᔪᖅᑳᖅ ᐲᑯ. ᓇᓗᓇᐃᖅᓯᒍᓐᓇᕈᕕᑦ ᐃᖅᑲᓇᐃᔭᖅᑎᓐᓂᒃ, 
ᐊᖓᔪᖅᑳᖅ ᐲᑯ. 

ᐊᖓᔪᖅᑳᖅ ᐄᑐᐊᖅ ᐲᑯ: ᐃᒃᓯᕙᐅᑕᖅ, ᐱᖃᑎᒋᔭᒃᑲ ᐅᓪᓗᒥ ᑐᖏᓕᐊ ᐊᖓᔪᖅᑳᑉ ᐋᓐᓂᐊᖅᑐᓕᕆᔨᒃᑯᑦ 
ᐊᒻᒪᓗ ᐃᓄᓕᕆᔨᒃᑯᑦ ᑕᓕᖅᐱᓐᓂ, ᒥᔅᑕ. ᐴᕐᓂ ᐸᓚᐃᔅ ᐊᒻᒪᓗ ᓴᐅᒥᓐᓂ, ᒥᔅᑕ. ᐲᑕ ᐊᓕᓴᓐ, ᒪᓕᒐᓕᐅᖅᕕᒻᒥ 
ᒪᓕᒐᓕᕆᔨ ᐱᓕᕆᐊᕕᐊᑕ ᐃᖅᑲᑦᑐᐅᕕᓕᕆᔨᒃᑯᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐊᖓᔪᖅᑳᖅ ᐲᑯ. ᒪᓕᑦᑐᒋᑦ ᒪᓕᒐᓕᒫᕗᑦ ᑲᑎᒪᕕᒻᒥ, 10-ᒥᓂᔅᖃᑦᑐᑎᑦ 
ᐅᖃᐅᓯᑐᐃᓐᓇᕐᓄᑦ ᐊᒻᒪᓗ 10-ᒥᓂᔅᖃᑦᑐᑎᑦ ᐊᐱᖅᑯᑎᓄᑦ ᑖᒃᑯᓄᓐᖓᓚᐅᖏᓂᑦᑎᓐᓂ ᐊᑐᓂᒃ 
ᓇᓗᓇᐃᔭᐅᑎᓄᑦ. ᐃᒃᑭᑦᑐᖅ. 
 
ᐃᖅᑭᑦᑐᖅ (ᑐᓵᔨᑎᒍᑦ): ᓇᐃᑦᑐᑯᓗᒃ ᐅᖃᐅᓯᒃᓴᕋ, ᐃᒃᓯᕙᐅᑖᖅ. ᑕᒪᑐᒧᖓᐅᓗᐊᖏᑦᑑᒐᓗᐊᖅ ᒪᓕᒐᕐᒧᑦ. 
ᖁᕕᐊᓱᓪᓚᕆᒃᑲᔭᖅᑐᖓ ᑖᓐᓇ ᒪᓕᒐᖅ ᐋᖅᑭᒋᐊᖅᓯᔪᖅ ᐋᓐᓂᐊᕐᓯᐅᖅᑏᑦ ᒪᓕᖓᖓᓂᒃ ᐋᖅᑭᒋᐊᖅᓯᑎᐊᖅᑐᖅ 
ᐊᒻᒪᓗ ᐊᑐᑦᑎᐊᕈᓐᓇᖅᑲᑦ, ᐋᓐᓂᐊᓯᐅᖅᑏᑦ ᐃᖅᑲᓇᐃᔭᖅᑎᐊᓕᕐᓗᑎᒃ. ᑕᒫᓂ ᐊᐅᔭᒥ, ᖃᑦᑎᐅᒻᒪᖔᑕ 
ᐋᓐᓂᐊᓯᐅᖅᑏᑦ ᓈᓴᕈᓐᓇᕐᓂᕈᕕᒋᑦ ᐃᖅᓯᐸᓪᓕᐊᔪᑦ ᐊᓂᕙᓪᓕᐊᔪᑦ, 20-ᖑᒐᔭᖅᑐᖅᑲᐃ ᑲᑎᓪᓗᒋᑦ. 
 
ᑭᓯᐊᓂᓕ ᖁᕕᐊᓴᓪᓚᕆᒃᑲᔭᖅᑯᖓ ᑖᓐᓇ ᒪᓕᒐᖅ ᐋᖅᑭᒋᐊᕈᑎᐅᔪᓪᓘᓐᓃᑦ ᒪᓕᒐᕐᒧᑦ 
ᐃᑲᔪᕐᓂᖃᕐᓂᖅᓴᐅᓂᐊᖅᑲᑕ ᐅᕙᑦᑎᓐᓄᒃ ᐃᖅᑲᓇᐃᔭᖅᑎᖃᓕᕐᓗᑕ ᓄᓇᑦᑎᓐᓂᒃ ᐊᒻᒪᓗ 
ᐊᑲᐅᖏᓕᐅᕈᑎᖃᖃᑦᑕᕋᑦᑕ ᖃᖓᑕᓲᑦ ᐊᐅᓚᖃᑦᑕᕐᓂᕆᔭᖏᓐᓄᑦᑕᐅᖅ. 
 
ᑕᒪᒃᑯᐊ ᐋᓐᓂᐊᕐᓯᐅᖅᑏᑦ ᓄᓇᓕᓐᓃᑦᑐᑦ ᕿᑲᑲᐃᓐᓇᕈᓐᓇᖃᑦᑕᖏᒻᒪᑕ ᐅᓪᓗᒥᒃ ᐊᑕᐅᓯᐅᒐᓗᐊᒥᒃ ᐊᒻᒪᓗ 
ᐱᔭᒃᓴᖃᐃᓐᓇᐅᔭᖅᑐᑎᒃ. ᑐᓴᓚᐅᕐᕋᒪ ᐃᒡᓗᓕᒃᒥ, ᑐᓴᓚᐅᖅᑐᖓ ᐃᒡᓗᓕᒃᒦᑦᑐᖓ ᖃᕐᓗᓈᑦ ᐋᓐᓂᐊᕐᓯᐅᖅᑏᑦ 
ᓇᒥᑭᐊᖅ ᓱᕕᑦᓱᓚᓐᒥᖃᐃ ᐅᕝᕙᓘᓐᓃᑦ ᐊᐃᔅᓛᓐᒥ ᐋᓐᓂᐊᕐᓯᐅᖅᑏᑦ ᐊᖓᔪᖅᑳᖃᑦᑐᑦ ᓄᓇᒥ 
ᓇᔪᖅᑕᖓᓃᖓᖅᓯᒪᔪᒥᒃ ᐊᒻᒪᓗ ᐋᓐᓂᐊᓯᐅᖅᑎᐅᓂᐊᖅᑐᓂᒃ ᐃᒡᓗᓕᒃᒥ. ᒪᓕᒐᑦᓴᖅ ᐋᕿᓯᒋᐊᑕᐅᒋᐊᓕ 
ᐋᓐᓂᐊᓯᐅᓂᖅᒧ ᒪᓕᒐᑦᓴᖅ, ᐃᓕᖓᓂᖃᓗᐊᕐᑐᑦᓴᐅᖏᓚ ᖃᓄᐃᓘᓐᓂᕆᔭᕐᓄᑦ ᑭᓯᒥ ᐃᓱᒪᒋᑦᓱᒍ 
ᐱᑕᖃᕆᐊᑦᓴᑦᑕ ᐊᒥᓱᓂ ᐊᑲᐅᖏᓕᐅᕈᑎᓂ ᖃᖓᑦᑕᐅᓯᖅᑐᐃᓂᕐᓄᑦ ᖃᖓᑕᔫᖁᑎᓕᖕᓄᑦ ᐱᔾᔪᑎᒋᑦᓱᒍ 
ᐊᑑᑎᓂᕆᔭᖏᓐᓄᑦ ᐊᒥᓱᓄᑦ ᖃᖓᑦᑕᐅᑎᑦᓴᓄᑦ, ᐋᓐᓂᐊᓯᐅᑏᑦ ᐱᔾᔪᑎᖃᕐᓱᑎ ᐊᓯᔾᔨᖅᓂᕆᔭᖏᓐᓄᑦ 
ᐱᓕᕆᔪᐃᑦ ᑕᐃᒪᖓᑦ. 
 
ᖁᔭᒋᕖᖓᖃᑲ ᓄᓇᓖᑦ ᐱᓕᑕᐅᓂᕆᔭᖏᓐᓄᑦ ᐋᓐᓂᐊᓯᐅᖅᑎᓂᑦᑕᐅᖅ. ᖁᔭᓐᓇᒦᒃ, ᐃᑦᓯᕙᐅᑕ. 
 
ᐃᒃᓯᕙᐅᑕᖅ (ᑐᓵᔨᑎᒍ): ᖁᔭᓐᓇᒦᒃ, ᐃᕿᑦᑐᖅ. ᕼᐊᕕᐅᔭᖅ. 
 
ᕼᐊᕕᐅᔭᖅ (ᑐᓵᔨᑎᒍ): ᖁᔭᓐᓇᒦᒃ, ᐃᑦᓯᕙᐅᑕ. ᐅᖃᐅᓯᖃᕈᒪᑐᐃᓐᓇᕐᑐᖓ ᓇᐃᓈᕐᓯᒪᓗᒍ ᐃᓕᖓᓂᖃᕐᑐ 
ᐅᖃᐅᓯᕆᔭᕐᓅᕕᑦ. 
 
ᐋᓐᓂᐊᓯᐅᖅᑏᑦ ᑎᑭᒐᐃᒻᒪᑕ ᓄᓇᓕᖕᓄᑦ, ᐃᒪᐃᒐᔪᑦᓱᑎ ᐱᓯᒪᑦᓯᒐᔪᐃᑦᓱᑎ ᐃᓕᑕᕆᔭᐅᔾᔪᑎᒥᓂ ᐅᕝᕙᓗ 
ᓴᕿᑎᑦᓯᓯᒪᓇᑎ ᖃᐅᔨᒪᓕᑕᐅᓂᖓᓄᑦ ᑎᑭᒐᐃᒻᒪᑕ ᓄᓇᓕᖕᓄᑦ. ᐆᑦᑑᑎᒋᓗᒍ, ᓄᓇᓕᖕᓂ ᖁᓪᓗᖅᑑᖅᒥ, 
ᐃᖕᓇᖅᑕᖃᕐᓱᓂ ᖃᓂᒪᔪᑦᓱᓂ ᐊᒻᒪ ᐱᑕᖃᔪᑦᓱᓂ ᐅᓐᓂᖅᓘᑎᓂ ᓄᓇᓕᖕᒥ ᐋᓐᓂᐊᓯᐅᖅᑎᖓᓄᑦ 
ᖃᓄᐃᓐᓂᕆᔭᖓᓄᑦ ᐋᓐᓂᐊᓯᐅᖅᑎᑦᓯᓂᖃᕐᑎᓪᓗᒍ. 
 
ᐅᖃᖅᓂᐊᕋᒪᐄ ᖃᓪᓗᓈᑎᑐᑦ. 
 
(ᑐᓵᔨ ᓄᖅᑲᖅᐳᖅ) ᖃᓂᒪᔪᐃᑦ ᑕᖅᒪᖅᑐᒥ ᖃᓂᒪᓂᕋᕐᑕᐅᔪᑦ, ᐃᓚᖓᓐᓂ ᐋᓐᓂᐊᐅᓯᖅᑏᑦ ᓄᓇᓕᖕᒥ ᓇᓗᕙᒻᒪᑕ 
ᖃᓄᐃᑑᓂᕆᔭᖓᓄᑦ ᖃᓂᒪᒋᔭᐅᔪᖅ. ᐃᒻᒪᖃᖃᐄ, ᐃᒻᒪᖃᓗ ᖃᔨᓴᖅᐸᒍᑦᑎᒍ ᐋᓐᓂᐊᓯᐅᖅᑏᑦ ᑎᑭᑉᐸᑦᑐᐃᑦ  

ᓄᓇᓕᖕᒧ ᖃᓄᐃᑦᑐᓂ ᖃᐅᔨᒪᓕᕆᔪᑎᖏᓐᓂ ᐱᔪᓐᓇᐅᑎᖃᕆᐊᖏᓪᓗ, ᑕᐃᒪᐃᒧᓪᓗ ᖃᐅᔨᒪᓂᐊᕋᑦᑕ. 
 
ᑕᒪᓐᓇᓗ ᐱᔮᕆᔾᔭᖏᑦᓱᑎ ᑭᓯᒥᓗ ᐱᔾᔪᑎᒋᔭᖅ, ᐃᒻᒪᖃᖃᐄ ᖃᐅᔨᓗᐊᖏᓐᓂᕆᔭᖓᓄᑦ ᐃᒪᐃᒻᒪ ᐃᓚᖓᓐᓂ 
ᐋᓐᓂᐊᓯᐅᖅᑏᑦ ᖃᐅᔨᒪᓗᐊᕐᐸᒐᑎ, ᓇᓪᓕᐊᓂᓪᓚᕆ ᖃᓂᒪᒋᐊᖓᓄᑦ ᐋᓐᓂᐊᔪᖅ. ᐃᓚᖓᓐᓂ ᐱᓕᑦᓯᕙᑦᓱᑎ 
ᖃᓂᒪᔪᒥ ᐊᖏᖅᕋᕐᑎᑦᓱᓂᐅᓪᓗ ᐱᓕᑦᓱᓂᐅ ᓂᐊᖁᖅᓯᐅᑎᓂ. 
 
ᓇᓗᕙᑦᓱᑎ. ᖃᐅᔨᒐᑎᓪᓗ ᖃᓂᒪᔪᖅ ᖃᓂᒪᖃᕆᐊᖓᓄᑦ ᐊᒻᒪᓗ ᑐᓴᕋᐃᒐᒪ ᑕᒪᑦᓱᒧᖓ ᓄᓇᓕᖕᒥ, ᖃᓂᒪᔪ 
ᐅᖃᐅᔾᔭᐅᑦᓱᓂ ᖃᓂᒪᒋᐊᖓᓂ ᐊᒻᒪ ᐃᒪᐃᓕᑦᓱᓂ, ᐱᓂᖃᖁᑎ ᓂᐊᖁᖅᓯᐅᑎᓂ ᐊᒻᒪ ᐃᒻᒪᖃᖃᐄ 
ᐊᑲᐅᓂᖅᓴᐅᓛᓕᕐᑐᑎ ᖃᐅᑉᐸ. 
 
ᖃᓄᐃᓐᓂᐊᔪᖅ ᐃᓕᖓᓂᖃᕐᓱᓂ ᐃᒪᐃᒻᒪ ᖃᓂᒪᔪᖅᓗ ᖃᐅᔨᒃᑲᕐᑕᐅᒐᓂ ᖃᓂᒪᒋᐊᖓᓄ. ᐃᒪᐃᒻᒪᓪᓗ 
ᓴᕿᑦᓯᒍᓐᓇᕐᒪ ᐊᑯᓃᓂᕐᓴᐅᓗᓂ ᖃᓂᒪᓂᖅᒥ ᐊᒻᒪ ᓴᕿᓯᕙᓪᓕᐊᕙᑦᓱᓂ ᖃᓂᒪᓐᓇᕐᓄᑦ ᐊᑲᐅᖏᓕᐅᕈᑎᓂ 
ᖃᒪᓂᒌᖅᑐᒧᑦ. ᑖᓐᓇ ᐃᓱᒪᒋᔭᐅᒋᐊᖁᑐᐃᓐᓇᕐᑕᕋ ᐃᒪᐃᒻᒪᓪᓗ ᐃᒻᒪᖃᖃᐄ, ᐃᒪᐃᒻᒪ ᐃᓱᒪᒋᒋᐊᓂᐊᕋᑦᑎᒍ 
ᐱᔾᔪᑎᒋᑦᓱᒍᓗ ᐋᓐᓂᐊᓯᐅᖅᑏᑦ ᑕᒪᖅᒥ ᓄᓇᓕᖕᓂ, ᐱᓕᕆᑎᓪᓗᒋ ᖃᐅᔨᒪᓂᕆᔭᖏᓐᓄᑦ, ᐃᒪᐃᒋᐊᖃᕐᓱᑎ 
ᖃᐅᔨᒪᔭᕆᐊᖃᕐᓱᑎ ᖃᓄᐃᑑᓂᕆᔭᖓᓄᑦ ᖃᓂᒪᕆᔭᖓᓄᑦ ᐊᒻᒪ ᐊᐱᖁᑎᖃᓂᐊᖅᑐᖓ ᐊᐱᖁᑎᓄᑦ 
ᐃᓕᖓᔪᓂ ᓚᐃᓴᖕᓯᓄᑦ ᐋᓐᓂᐊᓯᐅᑎᓄᑦ ᐅᕝᕙᓗ ᐱᑕᖃᕐᓗᓂ ᐱᔪᓐᓇᐅᑎᖃᕆᐊᖓᓂ. 
 
ᑕᒪᓐᓇᓗ ᐃᓕᖓᓂᖃᓗᐊᕐᑐ ᖃᓄᒋᐊᑲᓐᓂᖅ ᐃᖕᓇᖅ ᖃᓂᒪᖃᕆᐊᖓᓂ ᐱᔾᔪᑎᒋᑦᓱᒍ ᑕᒪᑦᑕ 
ᑭᓪᓕᒍᑎᕙᓪᓕᐊᑦᓱᑕ ᐃᖕᓇᐅᓂᖅᒧᑦ ᐊᒻᒪ ᐊᖏᓈᖅᓯᒪᓪᓗᓂ ᐃᓲᒫᓘᑎ. ᐃᒻᒪᖃᖃᐄ ᓯᕗᓂᕆᓂᐊᕐᑕᑎᖕᓂ, 
ᐃᒻᒪᖃᓗ ᑐᑭᓯᒋᐊᑲᓐᓂᕈᓐᓇᕈᑦᑕ ᖃᓄᐃᓐᓂᕆᔭᑎᖕᓄᑦ. ᐃᒻᒪᖃᖃᐄ ᓯᕗᓂᕆᓂᐊᖅᑕᑎᖕᓂ. ᑖᓐᓇ 
ᐊᐱᖁᑎᒋᓂᐊᕐᑕᕋ ᐃᓕᖓᔪᖅ ᑕᒪᑐᒧᖓ ᐃᓲᒫᓘᑎᒧᑦ. ᖁᔭᓐᓇᒦᒃ, ᐃᑦᓯᕙᐅᑕ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᕼᐊᕕᐅᔭᖅ. ᐃᓐᓇᕈᑉᐸᓪᓕᐊᔪᐃᓐᓇᐅᒐᑦᑕ. ᐱᑕᖃᑉᐸ ᓱᓕ 
ᐅᖃᐅᓯᑐᐃᓐᓇᕐᓂᒃ. ᐅᖃᐅᓯᑐᐃᓐᓇᖅᑕᖃᕈᓐᓃᖅᑲᑦ. ᐅᐃᓕᐊᒻᔅ. 
 
ᐅᐃᓕᐊᒻᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐅᖃᐅᓯᖃᕐᓂᑎᓐᓂ ᐋᓐᓂᐊᕐᓯᐅᖅᑎᓂᒃ, ᐅᖃᕈᒪᒻᒥᔪᖓᑦᑕᐅᖅ. 
 
ᒪᓕᒐᖅ ᐋᖅᑭᒋᐊᖅᓯᔪᖅ ᐋᓐᓂᐊᕐᓯᐅᖅᑎᑦ ᒪᓕᒐᖓ ᐱᓕᕆᐊᕆᔭᕗᑦ ᒫᓐᓇᐅᔪᖅ ᐱᓕᕆᐊᖃᑦᑐᖅ ᐋᓐᓂᐊᕕᒃ, 
ᑭᒃᑯᑐᐃᓐᓇᐃᑦ ᐋᓐᓂᐊᖅᑐᓕᕆᕖᑦ ᐊᒻᒪᓗ ᐊᓯᖏᑦ ᐋᓐᓂᐊᕐᓯᐅᖅᑏᑦ ᐊᑦᔨᒌᖏᑦᑐᒥᒃ 
ᐃᓕᓐᓂᐊᕐᓂᖃᖅᓯᒪᔪᐃᓐᓇᐅᒻᒪᑕ. ᖃᐅᔨᒪᔪᖓ ᑖᒃᑯᑎᒎᓇ ᒪᓕᒐᖅᑎᒍᑦ, ᒪᓕᒐᖅ ᖃᐅᔨᓴᖅᑕᐅᓯᒪᒻᒪᑦ 
ᑲᑎᒪᔨᕋᓛᓄᑦ. 
 
ᐊᑦᔨᒌᖏᓐᓂᖃᒻᒥᔪᖅ ᑖᒃᑯᐊ ᐋᓐᓂᐊᕐᓯᐅᖅᑏᑦ ᐋᓐᓂᐊᕕᒻᒥ ᐊᒻᒪᓗ ᐋᓐᓂᐊᕐᓯᐅᖅᑏᑦ ᐅᖁᒪᐃᓐᓂᓂᐊᖅᕕᓐᓂ 
ᐊᒻᒪᓗ ᐋᓐᓂᐊᕐᓯᐅᖅᑏᑦ ᓄᓇᓕᓐᓂ. ᐊᒃᓱᕈᒻᒪᕆᑦᑐᑎᒃ ᐃᖅᑲᓇᐃᔭᖅᐸᑦᑐᑦ. ᐋᓐᓂᐊᕐᓯᐅᖅᑎᖃᖅᓯᒪᔪᒍᑦ 
ᐃᒃᐱᐊᕐᔪᒻᒥ ᐊᕐᕌᒍᓂᒃ 20-ᓂᑦ ᐊᒻᒪᓗ ᐃᑲᔪᖅᑎᖃᕆᓪᓗᓂ ᐋᓐᓂᐊᓯᐅᖅᑎᒥᒃ ᑎᑮᓐᓇᖃᑦᑕᖅᑐᒥᒃ. 
 
ᐅᖃᕈᒪᓪᓗᖓ, ᑲᑎᒪᔩᑦ ᑲᑎᒪᓂᑐᐃᓐᓇᕐᓂᖃᑦᑎᓪᓗᒋᑦ, ᓄᓇᓖᑦ ᑲᒪᒋᔭᖃᕆᐊᖃᑉᐸᒻᒪᑦ ᐋᓐᓂᐊᕐᓯᐅᖅᑎᖁᑎᒥᓂᒃ 
ᑲᒪᑦᑎᐊᕐᓂᒃᑯᑦ ᐊᒻᒪᓗ ᐱᓕᕆᖃᑎᒋᓗᒋᑦ ᐊᒻᒪᓗ ᖃᐅᔨᒪᔭᐅᓗᑎᒃ ᖃᓄᖅ ᐊᒃᓱᕈᖅᑐᑎᒃ 
ᐃᖅᑲᓇᐃᔭᖃᑦᑕᕐᓂᖏᓐᓂᒃ. ᐃᓱᒪᒋᓪᓗᒍ ᐋᓐᓂᐊᕕᒃ ᐃᖃᓗᓐᓂ, ᑕᑉᐱᑯᖓᕈᕕᑦ, ᑕᑯᔪᓐᓇᖅᑐᑎᑦ 
ᐱᔪᓐᓇᓪᓚᕆᑦᑐᓂᒃ ᐋᓐᓂᐊᕐᓯᐅᖅᑎᖃᑦᑐᑦ ᑕᑉᐱᑲᓂ ᐊᒻᒪᓗ ᐋᓐᓇᐃᓐᓇᐅᓪᓗᑎᒃ. 
 
ᓘᑖᑦᑕᖃᕋᓗᐊᖅᑎᓪᓗᒍ ᐊᖑᑎᓂᒃ, ᐅᖃᕈᒪᔪᖓ ᖁᔭᒋᖃᑦᑕᕋᒃᑭᑦ ᐱᓕᕆᓂᖏᑦ ᐊᒻᒪᓗ ᐅᖃᕈᒪᓪᓗᖓ 
ᐋᓐᓂᐊᕐᓯᐅᖅᑏᑦ ᐃᑉᐱᒋᔭᐅᑦᑎᐊᕐᕆᐊᖃᒻᒥᒻᒪᑕ ᓲᖃᐃᒻᒪ ᑲᒪᒋᔭᖃᒻᒪᑕ ᐃᓄᐃᑦ ᐋᓐᓂᐊᑎᓪᓗᒋᑦ. 

ᐃᓕᓐᓂᐊᑲᓐᓂᕆᐊᖃᑉᐸᑕ, ᐊᑐᐃᓐᓇᐅᕕᐅᒋᐊᓖᑦ ᐃᓕᓐᓂᐊᑲᓐᓂᒍᑎᓂᒃ ᐊᒻᒪᓗ ᑕᖄᖅᓯᒍᓐᓇᕐᓗᑎᒃ 
ᑕᖄᖅᓯᒋᐊᖃᓕᕈᑎᒃ ᑲᒪᒍᓐᓇᑎᐊᕐᓂᐊᕐᒪᑕ ᐋᓐᓂᐊᔪᓂᒃ. ᑕᒪᑐᒧᖓ ᒪᓕᒐᖅ ᐋᖅᑭᒋᐊᖅᓯᔪᖅ ᐋᓐᓂᐊᕐᓯᐅᖅᑏᑦ 
ᒪᓕᒐᖓᓂᒃ ᐱᓕᕆᐊᕆᔭᕗᑦ ᒫᓐᓇᐅᔪᖅ ᐃᓱᒪᒋᕙᕋ ᓚᐃᓴᖃᕆᐊᖃᒻᒪᑕ ᐊᒻᒪᓗ ᐃᓕᓐᓂᐊᖅᓯᒪᓂᖃᑦᑎᐊᕐᓗᑎᒃ 
ᐊᒻᒪᓗ ᐃᖅᑲᓇᐃᔭᕐᕕᒻᒥ ᐱᓕᕆᖃᑦᑕᕐᓂᑰᓗᑎᒃ ᐊᒻᒪᓗ ᐃᑉᐱᒋᔭᐅᑦᑎᐊᕐᓗᑎᓪᓗ ᒐᕙᒪᒃᑯᓐᓂᑦ. ᖁᔭᓐᓇᒦᒃ, 
ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᐃᓕᐊᒻᔅ. ᐊᑎᖁᑎᖃᕈᓐᓃᕋᒪ. ᐊᐱᖅᑯᑎᑦ. ᕼᐊᕕᐅᔭᖅ. 
 
Hᐊᕕᐅᔭᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐊᐱᕆᒍᒪᑐᐃᓐᓇᖅᑐᖓ ᑕᒪᑐᒧᖓ ᓚᐃᓴᑖᖅᑎᑦᑎᓂᕐᒧᑦ 
ᐋᓐᓂᐊᕐᓯᐅᖅᑎᓂᒃ. 
 
ᖃᐅᔨᒪᒐᑦᑕ, ᐋᓐᓂᐊᕐᓯᐅᖅᑏᑦ ᑎᑭᖃᑦᑕᖅᑐᑦ ᓄᓇᓕᓐᓄᑦ (ᑐᓵᔨᒃᑰᕈᓐᓃᖅᑐᖅ) ᐆᑦᑑᑎᒋᑐᐃᓐᓇᕐᓗᒍ, 
ᓚᐃᓴᑖᖅᑎᑦᑎᓂᖅ ᐋᓐᓂᐊᕐᓯᐅᖅᑎᓂᒃ, ᖃᓄᑎᒋᑦ ᐊᓯᔾᔨᖅᑕᐅᕙᑉᐸᑦ? ᐃᓅᓯᓕᒫᒨᖓᕙ ᐅᕝᕙᓘᓐᓃᑦ 
ᒪᓕᑐᐃᓐᓇᖅᑲ ᖃᓄᑎᒋ ᐃᓕᓐᓂᐊᖅᓯᒪᓂᕆᔭᖓᓂᒃ ᐊᕐᕌᒍᑕᒫᑦ? 
 
ᖃᐅᔨᒪᒍᒪᑐᐃᓐᓇᖅᑐᖓ ᖃᓄᑎᒋ ᐋᓐᓂᐊᕐᓯᐅᖅᑏᑦ ᖃᐅᔨᓴᖅᑕᐅᕙᒻᒪᖔᑕ 
ᐃᓕᓐᓂᐊᖅᓯᒪᓂᖃᑦᑎᐊᕋᓗᐊᕐᒪᖔᑕ ᑲᒪᒍᓐᓇᖅᓯᓗᑎᒃ ᐋᓐᓂᐊᔪᓂᒃ ᓄᓇᕗᒻᒥ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᕼᐊᕕᐅᔭᖅ. ᐊᖓᔪᖅᑳᖅ ᐲᑯ. 
 
ᐊᖓᔪᖅᑳᖅ ᐄᑑᐊᖅ ᐲᑯ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐃᒃᓯᕙᐅᑖᖅ, ᓯᕗᓪᓕᖅᐹᒥ ᑐᓴᕈᒥᓇᖅᑐᒥᒃ 
ᐅᖃᐅᓯᖃᑦᑐᖃᒻᒪᑦ ᒪᓕᒐᓕᐅᖅᑎᓂᒃ. ᖁᔭᒋᕙᒃᑲ ᐅᖃᐅᓯᕆᔭᖏᑦ ᐅᐃᓕᐊᒻᔅ ᖃᐅᔨᒪᑦᑎᐊᕐᕆᐊᖃᕐᓂᑎᓐᓂᒃ 
ᐋᓐᓂᐊᕐᓯᐅᖅᑏᑦ ᓱᓕᔪᕆᔭᐅᑦᑎᐊᕐᕋᓗᐊᕐᒪᖔᑕ ᐊᒻᒪᓗ ᐃᑉᐱᒋᔭᐅᑦᑎᐊᕐᓗᑎᓪᓗ ᓄᓇᒋᔭᑦᑎᓐᓂ. 
 
ᑐᐊᕕᕐᓗᖓ ᓚᐃᓴᑖᖃᑦᑕᓂᕐᒧᑦ, ᐃᒃᓯᕙᐅᑖᖅ, ᒪᓕᒐᓕᐅᖅᑏᑦ ᓇᓗᓇᐃᖅᓯᕕᒋᑲᐃᓐᓇᓚᒃᑲ ᑲᑎᒪᕕᒻᒥ 
ᐋᓐᓂᐊᕐᓯᐅᖅᑎᒥᒃ ᐃᖅᑲᓇᐃᔭᖅᑐᖃᕈᓐᓇᖏᑦᑐᖅ ᓄᓇᕗᒻᒥ ᓚᐃᓴᖃᖏᒃᑯᑎᒃ. ᐃᓕᑕᕆᔭᐅᓯᒪᔭᕆᐊᓖᑦ ᐊᒻᒪᓗ 
ᐃᓚᒋᔭᖓ ᐃᓱᒪᒋᔭᐅᔫᑉ ᐅᑯᑎᒎᓇ ᒪᓕᒐᖅ ᑕᒪᓐᓇ ᓚᐃᓴᑖᖅᑎᑦᑎᓂᕐᒧᑦ ᑎᒥᐅᔪᖅ ᐱᖃᓯᐅᔾᔨᓪᓗᑎᒃ 
ᐋᖅᑭᒃᑕᐅᓂᖓᓂᒃ ᑕᒪᓐᓇᓗ ᐋᓐᓂᐊᕐᓯᐅᖅᑏᑦ ᑲᑐᔾᔨᖃᑎᒌᖏᑦ. 
 
ᐊᕐᕌᒍᑕᒫ, ᐋᓐᓂᐊᓯᐅᖅᑎᐅᔪᑦ ᓚᐃᓴᖏᑦ ᖃᐅᔨᓴᖅᑕᐅᕙᒃᑐᑦ ᐅᕝᕙᓘᓐᓃᑦ ᑐᓂᔭᐅᒃᑲᓂᖅᑐᓂᒃ 
ᐊᒥᓱᐊᖅᑎᓂᕐᓴᐅᓪᓗᑎᒃ, ᐃᒃᓯᕙᐅᑕᖅ, ᐃ, ᑕᒪᓐᓇ ᐊᕐᕌᒍᑕᒫᖅᐸᒃᑐᖅ. ᑕᐃᒫᒃ ᑐᑭᓯᐅᒪᔭᕋ. ᖁᔭᓐᓇᒦᒃ, 
ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐊᖓᔪᖅᑳᖅ ᐲᑯ. ᕼᐊᕕᐅᔭᖅ. 
 
Hᐊᕕᐅᔭᖅ (ᑐᓵᔨᑎᒍᑦ): ᑕᒪᓐᓇ ᑐᓴᕈᒥᓇᖅᑐᖅ. ᑕᐃᒪᓕ, ᓚᐃᓴᖏᑦ ᐋᓐᓂᐊᓯᐅᖅᑎᐅᔪᑦ ᕿᒥᕐᕈᔭᐅᒐᐃᒻᒪᑕ. 
ᑕᐃᒪᓕᖃᐃ, ᐅᖃᐅᑎᔪᓐᓇᖅᐸᕗᑦ ᓄᓇᓕᖁᑎᒋᔭᕗᑦ ᑕᒪᒃᑯᐊ ᕿᒥᕐᕈᔭᐅᖃᑦᑕᕐᒪᑕ. ᐅᖃᖅᑲᐅᒐᕕᑦ ᑕᒪᒃᑯᐊ 
ᓚᐃᓴᖏᑦ ᐊᕐᕌᒍᑕᒫᑦ ᕿᒥᕐᕈᔭᐅᕙᒃᑐᑦ. 
 
(ᑐᓵᔨᑎᒍᑦ ᐃᓱᓕᑦᑐᑦ) ᓚᐃᓴᑖᓚᐅᓐᖏᓐᓂᖏᓂ ᖃᐅᔨᓴᕈᑕᐅᔪᒧᑦ ᖃᐅᔨᓴᖅᑕᐅᕙᒃᐸᑦ ᓄᑖᓐᖑᕆᐊᕈᑎᒃᓴᖏᓐᓄᑦ 
ᓚᐃᓴᖏᑕ ᖃᐅᔨᔭᐅᓇᓱᐊᖅᑐᑎᒃ ᓱᓕ ᑕᐃᒪᐃᒃᑐᓴᐃᓐᓇᒦᒃᑲᓗᐊᕐᒪᖔᑕ? ᖁᐊᓇᖅᑯᑎᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᕼᐊᕕᐅᔭᖅ. ᐊᖓᔪᖅᑳᖅ ᐲᑯ. 

ᐊᖓᔪᖅᑳᖅ ᐄᑐᐊᖅ ᐲᑯ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐃᒃᓯᕙᐅᑕᖅ, ᖃᐅᔨᓇᓱᐊᑐᐃᓐᓇᖅᑕᒃᑲ ᑕᒪᒃᑯᐊ 
ᐃᓕᖅᑯᓯᐅᕙᒃᑐᑦ ᐋᖅᑭᒃᓯᒪᔪᑦ, ᐃᒪᐃᑦᑐᑦ ᓇᓗᓇᐃᒃᑯᑕᖅᑖᓂᕐᒧᑦ ᐊᓯᖏᓪᓗ, ᑕᒪᓐᓇ ᐅᑎᕐᕕᒋᐊᕐᔪᑲᐃᓐᓇᕐᓗᒍ. 
 
ᑕᒪᒃᑯᐊ ᐋᓐᓂᐊᓯᐅᖅᑎᐅᔪᑦ ᐃᖅᑲᓇᐃᔮᖅᑖᕋᓱᐊᖅᑐᑎᒃ, ᐱᖃᕆᐊᖃᕐᒪᑕ ᓇᓗᓇᐃᒃᑯᑕᕐᒥᒃ 
ᖃᐅᔨᒪᔾᔪᑕᐅᓂᐊᖅᑐᒥᒃ ᓲᕐᓗ, ᑕᒪᒃᑯᓄᖓ ᐋᓐᓂᐊᓯᐅᖅᑎᓄᑦ ᖁᑦᑎᓕᕇᖑᔪᓄᑦ ᐱᔪᓐᓇᕐᓂᖏᓐᓄᑦ ᐊᓯᖏᓪᓗ 
ᑕᐃᒃᑯᐊ ᓇᓗᓇᐃᒃᑯᑕᖅᑖᕐᕕᐅᔭᕆᐊᖃᕐᒪᑕ ᐃᖅᑲᓇᐃᔮᖅᑖᖅᑎᑕᐅᓚᐅᓐᖏᓐᓂᖏᓐᓂ. 
 
ᑕᐃᒃᑯᐊ ᐃᖅᑲᓇᐃᔭᑲᐃᓐᓇᖅᐸᒃᑐᑦ ᐊᓐᓂᐊᓯᐅᖅᑎᐅᔪᑦ ᑕᒪᐅᖓ ᑎᑭᒃᐸᑦᑐᑦ ᑕᐃᒃᑯᓄᖓ ᐃᓐᓄᒃᓯᒪᓐᖏᑦᑐᓄᑦ 
ᐃᖅᑲᓇᐃᔭᕆᐊᑲᐃᓐᓇᑐᐃᓐᓇᖅᐸᒃᑐᑦ. 
 
ᑕᐃᒪᒃᓴᐃᓇᖅᑕᐅᖅ, ᑕᐃᒃᑯᐊ ᐃᖅᑲᓇᐃᔭᑲᐃᓐᓇᑐᐃᓐᓇᖅᐸᒃᑐᑦ ᑕᑯᒃᓴᐅᑎᑦᑎᔭᕆᐊᖃᕆᕗᑦ ᐊᔪᓐᖏᓂᕐᒥᓂᒃ 
ᑕᐃᒃᑯᐊ ᖃᐅᔨᒪᔭᐅᑦᑎᐊᕐᓂᐊᕐᒪᑕ ᓚᐃᓴᖃᕐᓂᖏᓐᓂᒃ ᓄᓇᓕᓐᓄᓚᐅᓐᖏᓐᓂᖏᓂ ᐊᒻᒪᓗ 
ᖃᐅᔨᓴᑦᑎᐊᕈᓐᓇᕋᓗᐊᕐᒪᖔᑕ. 
 
ᐅᐊᑦᑎᐊᕈ ᐅᖃᐅᓯᕆᖅᑲᐅᔭᕗᑦ, ᒪᓕᒐᓕᐅᖅᑎ ᕼᐊᕕᐅᔭᐅᑉ ᐅᖃᐅᓯᕆᖅᑲᐅᔭᖓ 
 
ᐊᐃᒃᐸᖓᓂ, ᑕᒫᓂ ᖃᐅᔨᒪᔪᒻᒪᕆᓐᓄᑦ ᐱᕙᓪᓕᐊᓂᕐᒧᑦ, ᑕᐃᒃᑯᐊ ᓇᓗᓇᐃᒃᑯᑕᖅᑖᑲᓐᓂᕈᓐᓇᕐᓂᐊᕐᒪᑕ, ᐃᓚᖓᑦ 
ᐃᓱᒪᒋᕙᒃᑕᕗᑦ ᐊᔪᕈᓐᓃᕋᓱᐊᕐᓗᑎᒃ ᑕᒪᒃᑯᐊ ᓴᖅᑭᕈᓐᓇᕋᑦᑎᒍᑦ ᖃᐅᔨᒪᔪᒻᒪᕆᓐᓂᑦᑐ ᐱᕙᓪᓕᐊᓂᐅᔪᖅ 
ᐊᑐᖅᑕᐅᓂᖏᓐᓄᑦ ᑕᒪᒃᑯᐊ ᐋᓐᓂᐊᕕᐅᔪᓂ ᑕᓚᕕᓴᒃᑯᑦ ᖃᐅᔨᓴᕈᑕᐅᕙᒃᑐᓂᒃ ᐅᖃᐅᓯᕆᕋᑖᖅᑕᑎᓐᓂᒃ. 
 
ᒪᓕᒐᓕᐅᖅᑎᐅᑉ ᓄᓇᖓᓐᓂ ᖁᕐᓗᖅᑐᒥ, ᖃᐅᔨᓯᒪᔪᒍᑦ ᐊᔾᔨᐅᖏᑦᑐᓂᒃ ᐃᓕᖅᑯᓯᐅᔪᓂᒃ, ᑕᒪᓐᓇ 
ᐊᑐᖅᑕᐅᕙᒃᑐᑦ, ᐊᓐᓂᐊᖅᑐᓕᕆᔨᒃᑯᑦ ᐃᓄᓕᕆᔨᑐᖃᒃᑯᑦ, ᑕᐃᒃᑯᐊ ᑲᒪᒋᕙᒃᑐᒋᑦ ᓚᐃᓴᖏᑕ 
ᓇᓪᓕᐅᒃᑯᒫᖃᖅᑐᑎᒃ, ᑕᒪᒃᑯᐊ ᑎᑎᕋᖅᑕᐅᓂᖏᓐᓅᖅᑐᖅ ᐊᓯᖏᓪᓗ. 
 
ᑕᒪᒃᑯᐊ ᐱᓕᕆᐊᖑᖃᑦᑕᕐᓯᒪᓕᖅᑐᑦ ᐋᖅᑭᒃᑕᐅᓯᒪᔪᑦ. ᖁᔭᓐᓇᒦ, ᖁᔭᓐᓇᒦᒃ, ᐃᒃᓯᕙᐅᑕᖅ ᐃᒃᑲᕐᕆᐊᓗᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᖓᔪᖅᑳᖅ ᐲᑯ. ᑐᑐ. 
 
ᑐᑐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐃᒃᓯᕙᐅᑖᖅ, ᑕᐃᓐᓇ ᑲᑎᒪᔨᕋᓛᖑᐃᓐᓇᖅᑐᑦ ᐃᒃᓯᕙᐅᑕᖓ 
ᐅᖃᐅᓯᕐᖓᐅᑎᖏᓐᓂᒃ ᓇᓗᓇᐃᕐᓯᓚᐅᕐᒪᑦ ᑲᑎᒪᔨᕋᓛᖑᔪᑦ ᐃᑲᔪᖅᑐᐃᑦᑎᐊᕐᒪᑕ ᑕᐃᒪᐃᑦᑐᓂᒃ 
ᐋᓐᓂᐊᓯᐅᖅᑎᐅᔪᓂᒃ ᑕᒪᐅᓐᖓᕐᓯᒃᑲᓐᓂᖅᐸᒻᒪᑕ ᖃᐅᔨᒪᓂᕆᒃᑲᓂᖅᑕᒥᓂᒃ ᓄᓇᕗᒻᒧᑦ. 
 
ᖃᐅᔨᒍᒪᒐᓗᐊᖅᑐᖓ ᐊᖓᔪᖅᑳᖑᔪᖅ ᓇᓗᓇᐃᕐᓯᒋᐊᒃᑲᓐᓂᕈᓐᓇᕐᒪᖓᖅ, ᐅᕙᓂ ᐅᖃᕐᓯᒪᒻᒪᑦ 
ᐃᓕᓐᓂᐊᒃᑲᓐᓂᕐᓂᕐᒧᑦ ᑕᒪᒃᑯᓄᖓ ᐋᓐᓂᐊᓯᐅᖅᑎᐅᔪᓄᑦ ᐃᓕᓐᓂᐊᑲᓐᓂᕐᓂᖏᓐᓄᑦ. ᑕᒪᓐᓇ 
ᓇᓗᓇᐃᕆᐊᒃᑲᓐᓂᕈᓐᓇᕈᕕᐅᑦ ᖃᓄᓪᓚᕆᒃ ᑐᑭᖃᕐᒪᖔᖅ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕ (ᑐᓵᔨᑎᒍᑦ): ᖁᔭᓐᓇᒦᒃ, ᑐᑐ. ᐊᖓᔪᖅᑳᖅ ᐲᑯ. 
 
ᐊᖓᔪᖅᑳᖅ ᐄᑐᐊᖅ ᐲᑯ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐃᒃᓯᕙᐅᑕᖅ. ᐊᐱᕆᓂᐊᖅᑕᕋ ᑐᖏᓕᕆᔭᕋ 
ᓇᓗᓇᐃᕐᓯᒋᐊᖁᓂᐊᖅᑕᕋ ᑕᒪᒃᑯᐊ ᐱᔭᐅᔪᑦ, ᑕᒪᒃᑯᓄᖓ ᐊᓐᓂᐊᓯᐅᖅᑎᐅᔪᓄᑦ ᐊᒻᒪ ᖃᐅᔨᒪᔪᒻᒪᕆᐅᔪᓄᑦ ᐊᒻᒪ 
ᐊᔪᓐᖏᓐᓂᖏᓐᓄᑦ ᐊᑐᓂᑦ ᓇᓗᓇᐃᖅᑕᐅᓯᒪᔪᑦ ᐃᒃᓯᕙᐅᑕᐅᑉ ᐅᖃᐅᓯᕐᖓᐅᑎᖏᓐᓂᒃ. ᐱᓚᐃ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐱᓚᐃ. 
 
ᐱᓚᐃ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐃᓚᖓᑦ ᒫᓐᓇᐅᔪᖅ ᕿᒥᕐᕈᔭᕗᑦ, ᑕᐃᓐᓇ ᓄᑖᖑᔪᖅ ᑕᓕᕖᓴᒃᑯᑦ 
ᐊᑐᖅᑕᐅᕙᓕᖅᑐᑦ ᐋᓐᓂᐊᕕᒃᑯᓐᓂᑦ ᑕᐃᒃᑯᐊᖑᒻᒪᑕ ᐋᓐᓂᐊᓯᐅᖅᑎᐅᔪᑦ ᑕᐃᒪᐃᑦᑐᒥᒃ ᐃᖅᑲᓇᐃᔭᖅᑐᑦ. ᑕᒪᓐᓇ 
ᐊᓯᔾᔨᐸᓪᓕᐊᖏᓐᓇᕐᒪᑦ 
 
ᑕᐃᒪᓕ, ᓂᕆᐅᒃᐳᒍ ᑕᒪᓐᓇ ᒫᓐᓇᒫᒃᑯᑦ ᑕᒪᓐᓇ ᐊᑐᕈᓐᓇᕐᓂᐊᕐᓗᒍ, ᐃᓕᓐᓂᐊᖅᑎᑦᑎᑲᓐᓇᕈᓐᓇᕐᓗᑕᓗ 
ᑲᒪᒋᔭᖃᖅᑎᓪᓗᑕ ᓱᕈᓯᕐᓄᑦ ᑲᒪᓂᕐᒧᑦ, ᓱᕈᓄᓗᓯᐅᔪᓄᑦ ᖃᓄᐃᑦᑐᑐᐃᓐᓇᕐᓂᒃ ᐊᔪᕈᑎᖃᖅᑐᓂᒃ, ᐃᓱᒪᓕᖏᑎᒍᑦ 
ᑲᒪᒋᔭᐅᔭᕆᐊᖃᖅᑐᑦ ᑕᐃᒃᑯᐊ ᐃᓕᓐᓂᐊᖅᑎᒃᑲᓐᓂᕈᓐᓇᕐᓂᐊᕋᑦᑎᒍᑦ ᐊᓐᓂᐊᓯᐅᖅᑎᐅᔪᑦ, ᖃᑯᑎᒃᑯᑦ, ᑕᖅᑭᑕᒫᑦ, 
ᐱᓇᓱᐊᕈᓯᑕᒫᑦ, ᐃᓕᓐᓂᐊᖅᑎᑕᐅᒃᑲᓂᕐᓗᑎᒃ ᖃᐅᔨᒪᔭᕆᐊᖃᖅᑕᖏᓐᓄᑦ ᐃᖅᑲᓇᐃᔭᕐᓂᐊᕐᓗᑎᒃ. 
ᐃᓕᓐᓂᐊᒃᑲᓐᓂᕐᓂᐅᔪᖅ ᓇᔾᔨᔪᓄᑦ ᑲᒪᓂᕐᒧᑦ ᐆᒃᑑᑎᑦᑎᐊᕙᐅᔪᖅ. 
 
ᑕᐃᒪᓕ, ᐱᕕᖃᕈᓐᓇᖅᐳᒍ ᑕᒪᓐᓇ ᐱᐅᓯᑎᒋᐊᕐᓗᒍ ᐊᔪᓐᖏᓐᓂᐅᔪᖅ ᐊᒻᒪᓗ ᖃᐅᔨᒪᓂᐅᔪᖅ ᑕᒪᒃᑯᓄᖓ 
ᐊᓐᓂᐊᓯᐅᖅᑎᓄᑦ. ᐃᓱᒪᒋᔭᕆᐊᖃᕋᑦᑎᒍᑦ, ᐊᒻᒪᓗ ᑕᒪᒃᑯᐊ ᐊᒥᓲᓂᕐᓴᐅᔪᑦ ᐋᓐᓂᐊᓯᐅᖅᑎᐅᔪᑦ ᑎᑭᒃᐸᒻᒪᑕ 
ᖃᓪᓗᓈᑦ ᓄᓇᖓᓐᓂᑦ ᑕᒪᐅᓐᖓᖅᐸᒃᑐᑎᓪᓗ ᓄᓇᓕᐅᔪᓄᑦ ᓘᒃᑖᖃᓐᖏᑦᑐᓄᑦ, ᑕᐃᒪᐃᒧᑦ ᖃᐅᔨᒪᓂᕆᔭᖓᓄᑦ 
ᖃᓄᐃᒋᐊᕐᑕᐅᓗᑎ ᐃᒪᐃᒻᒪ ᐊᑑᑎᓗᑎ ᖃᐅᔨᒪᓂᕆᔭᖓᓄᑦ, ᐅᕝᕙᓗ ᓇᓪᓕᐊᓂ ᐃᓕᓐᓂᐊᖅᑎᑕᐅᓯᒪᓂᖓᓄᑦ, 
ᐃᒪᐃᓐᓇᔭᕐᒪ ᐱᑕᖃᕋᔭᕐᒥᑦᓱᑎ ᐊᔾᔨᒌᖏᑦᑐᓂ ᐱᔪᓐᓇᐅᑎᖓᓄᑦ. 
 
ᑕᐃᒪᐃᒧ ᐊᑑᑎᖃᓂᑦᓴᐅᕙᒻᒪᑕ ᐱᔭᕆᐊᖃᕐᓯᒪᔭᖏᓐᓄᑦ ᐱᔪᓐᓇᓂᕆᔭᖏᓐᓄᑦ ᐱᔪᓐᓇᓂᐊᕐᓱᑎ 
ᐊᐅᓚᒍᓐᓇᓂᕐᓴᐅᖁᓪᓗᒋ. ᐱᔪᓐᓇᓂᐊᕐᒪᑕ ᐱᓕᑦᓯᓗᑎ ᐃᑲᔪᖅᓱᓂᕐᒥ, ᑕᒪᐃᓂ ᐅᖁᒪᐃᓐᓂᓐᓂᐊᖅᕕᖕᒥ 
ᐱᓕᑦᓯᒍᑎ ᓘᑦᑖᒥ, ᐊᑐᐃᓐᓇᐅᓂᖃᕆᐊᖃᕐᓱᓂ 24ᓄᑦ ᐃᑲᖅᕋᓄᑦ ᐅᓪᓗᕐᒧᑦ. ᑕᐃᒪᐃᒧᑦ 
ᐋᓐᓂᐊᓯᐅᖅᑎᖃᕆᐊᖃᒧ ᐃᑲᔫᑎᓂ, ᐃᒪᐃᒻᒪᓪᓗ ᐅᖄᓚᒍᓐᓇᕐᓱᑎ ᐃᒪᐃᒻᒪ ᓘᑦᑖᒥ ᐊᑲᐅᓈᓂᖓᓂ, ᐊᒻᒪ 
ᑕᐃᒪᐃᑉᐸᑦᓱᑎᓪᓗ, ᖃᐅᔨᒪᔪᖓ, ᑕᐃᒪᖓᓕᒫᖅ. 
 
ᐃᓱᒪᒋᒐᓗᐊᕐᓱᒍᓕ ᒫᓐᓇᐅᔪ ᐃᒪᐃᒻᒪᓪᓗ ᖃᐅᔨᒪᑦᓱᑕᓗ ᐃᒪᐃᒻᒪ ᐱᕚᓪᓕᖅᑎᒋᐊᖃᕋᑦᑎᒍ ᖃᓄᐃᑑᓂᕆᔭᖏ 
ᐃᓕᓐᓂᐊᖅᓯᒪᓂᕆᔭᖓᓄᑦ ᐊᒻᒪ ᑲᔪᓯᖏᓐᓇᕐᑐᒥ ᐃᓕᓐᓂᐊᖅᓂᖃᕐᐸᓪᓗᑎ ᑖᒃᑯᓄᖓ ᐋᓐᓂᐊᓯᐅᖅᑎᓄᑦ ᐊᒻᒪ 
ᐊᓯᖏᓪᓗ ᐱᔪᓐᓇᕈᑎᖏᓐᓄᑦ. ᐃᒪᐃᒻᒪᓪᓗ ᐱᔾᔪᑎᒋᔪᑦᓴᐅᔭᖓ ᐱᔾᔪᑎᒋᔭᖏᓐᓂ ᓱᒻᒪᐅᓂᖓᓄᓪᓗ 
ᖃᓄᐃᑦᓯᒪᓂᕆᔭᑎᖕᓄᑦ ᖃᑦᓯᐅᓂᖏᓄᑦ ᐳᖅᑐᓂᖏᓐᓄᑦ, ᐱᔾᔪᑎᒋᑦᓱᒍᓗ ᐃᒪᐃᑎᖏᑦᓱᑎᒍ ᐊᓯᓃᑎᖏᑦᓱᑎᒍ, 
ᑭᓯᒥᓕ ᐱᓕᑎᕆᑦᓱᑕ ᑖᒃᑯᓂᖓ ᐱᓕᑦᓯᓪᓗᑕ, ᑕᐃᒍᖅᑕᕗ ᖃᐅᔨᒪᓕᑕᖅᓂ ᐱᕙᓪᓕᐊᓂᕐᓂ 
ᑕᐃᒪᖓᐅᕙᓐᓂᐊᕐᓱᓂ. 
 
ᐃᓕᑕᖅᓯᓯᒪᓪᓗᑕ ᐃᒪᐃᒻᒪ ᐋᓐᓂᐊᖃᓐᓇᖏᑦᑐᓕᕆᔨᑯ ᐃᓄᓕᕆᔨᑯ ᐱᔨᑦᓯᖅᑕᐅᓂᖏᓄᑦ, ᐃᑦᓯᕙᐅᑕ, ᐊᒻᒪ 
ᐃᓱᒪᖃᕐᓯᒪᓪᓗᑕ ᐊᓯᔾᔨᕆᐊᖓᓄᑦ. ᐃᓱᒪᒋᔭᕋᓕ ᐅᖃᐅᓯᖅᑕᕆᔭᖓ ᐊᒻᒪ ᐊᑐᕈᑎᖏᓐᓄᑦ ᐃᒪᐃᒻᒪᓪᓗ 
ᓴᕿᑎᕙᓪᓕᐊᑦᓱᑎᒍᑦ ᐱᓕᑦᓯᒍᓐᓇᓂᐊᕐᒪ ᐅᕙᑎᖕᓂ ᐊᖏᔪᓂ ᐱᔪᓐᓇᕋᑦᓴᓂ ᐱᕙᓪᓕᐊᑎᓐᓂᐊᕐᓗᒋ 
ᐊᔾᔨᒋᖏᑕᖏᑎᒍᑦ ᐅᑯᓇᓂ ᐃᓕᓐᓂᐊᖅᓂᕐᓄᑦ ᐅᑯᓄᖓ ᐋᓐᓂᐊᓯᐅᖅᑎᓄᑦ, ᐃᓕᖓᓂᐊᕐᑐᓂ 
ᓯᕗᓂᕆᓂᐊᕐᑕᑎᖕᓄᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍ): ᑐᑐ. 
 
ᑐᑐ: ᖁᔭᓐᓇᒦᒃ, ᐃᑦᓯᕙᐅᑕ. ᐃᑦᓯᕙᐅᑖ, ᑖᑦᓱᒧᖓ ᐅᑯᓇᓂ ᐱᓕᑎᕆᓂᖅᓂ ᖃᐅᔨᒪᓕᑕᖅᓄᑦ 
ᐱᕙᓪᓕᐊᓂᕆᔭᖏᓐᓄᑦ, ᐊᒻᒪᓗ ᖃᐅᔨᒪᑦᓱᖓ ᐃᒪᐃᒻᒪ ᑖᓐᓇ ᐃᓱᒫᓘᑎᐅᔪᖅ ᐱᓕᕆᔭᕆᐊᖃᓱᓂᓗ. ᒫᓐᓇᐅᔪᖅ 
ᒥᓂᔅᑕᓗ, ᐅᕙᖓᑦᑕᐅᖅ ᓇᓗᓇᖓ ᐃᒪᐃᒻᒪ ᐊᖓᔪᖅᑳ ᐊᐅᓚᔨᓚᖓᔪᑦᓴᐅᕗ, ᐃᒪᐃᒻᒪ ᐃᓚᒋᔭᖓ ᖃᓄᐃᑐᓂ 
ᐃᓗᓕᖏᓐᓄᑦ, ᐅᕝᕙᓗ ᓇᓪᓕᐊᓄ ᐃᓗᓕᖏᑦ ᐃᒪᐃᒻᒪ ᓴᕿᑕᖏᓐᓄ, ᐃᒪᐃᒻᒪ ᐱᓕᕆᕕ ᓴᕿᑦᓯᓪᓗᑎ 
ᖃᓄᐃᒋᐊᕐᓗᒋ ᐋᓐᓂᐊᓯᐅᖅᑏ ᐃᓚᖃᖃᓯᐅᑎᓗᑎ ᐊᑎᓕᐅᖅᓯᒪᓗᑎ ᐃᑲᔪᑎᓄᑦ ᐃᒪᐃᒻᒪᓪᓗ 
ᐊᑭᓕᑦᑕᐅᓂᕆᔭᖏᓐᓄᑦ ᐋᓐᓂᐊᓯᐅᖅᑎᐅᒋᐊᖓᓂ. 
 
ᖃᐅᔨᒪᑦᓱᖓᓗ ᐃᒪᐃᒻᒪ ᐱᑕᖃᕐᓱᑎ ᖃᓄᐃᔾᔪᑎᒋᔭᖏᓐᓄᑦ, ᖃᐅᔨᒪᑦᓱᖓᓗ ᑕᒫᓂ ᓯᓚᑦᑐᓴᖅᕕᖕᒥ, ᐋᖃᓘᓇ, 
ᓇᓗᓇᖓᓗ ᐃᓚᖏᓐᓂ ᓄᓇᓕᐅᔪᓂ ᐱᑕᖃᕐᑐᓂ ᐋᓐᓂᐊᓯᐅᖅᑎᓂ ᐃᒪᐃᒻᒪ ᑕᒫᓃᑦᓯᒪᔪᓂ, ᐃᓚᖏᓪᓗ  

ᑖᒃᑯᓇᓂ, ᐅᖓᑎᐊᓄ 20ᓄ ᐊᖅᕌᒍᓄᑦ. ᑕᐃᒪᐃᓕᖓᔪᑦᓴᐅᕗ ᐱᔾᔪᑎᒋᑦᓱᒍ ᓇᓪᓕᐊᓄᑦ 
ᐃᓕᓐᓂᐊᕆᐊᕐᓯᒪᓂᑰᓪᓗᓂ, ᑕᒪᓐᓇᓗ ᐃᒪᐃᒻᒪ, ᐃᓕᑕᕆᔭᐅᔾᔪᑎᒧ, ᐃᒪᐃᒻᒪᓪᓗ ᐃᒪᐃᓕᖓᑦᓱᓂ ᐃᓕᑕᕆᔾᔪᑎᓕ 
ᐋᓐᓂᐊᓯᐅᖅᑎᓄᑦ ᐃᑲᔫᑎᑦ, ᐅᑯᐊᖑᖏᑦᑐᐃᑦ ᐃᓕᑕᕆᔾᔪᑎᓕ ᐋᓐᓂᐊᓯᐅᖅᑏᑦ. 
 
ᐱᑕᖃᖄ ᓇᓪᓕᐊᓄᑦ ᖃᓄᐃᒋᐊᕈᑎᑦᓴᓄ? ᐃᓱᒪᒋᑦᓱᒍ ᖃᓄᐃᓪᓗᐊᓂᕆᔭᖏᑦ ᐃᒪᐃᒻᒪᓪᓗ ᕗᕋᐃᔅ 
ᐅᖃᖅᓯᒪᓪᓗᓂ ᐃᒪᐃᒻᒪᓪᓗ ᐱᓕᕆᔭᑦᓴᕆᔭᖏᓐᓄᑦ ᐊᒻᒪᓗ ᖃᓄᐃᑑᓂᕆᔭᖓᓄᑦ ᐱᓕᕆᔭᖅᓅᕕ 
ᐱᓕᕆᐊᕆᕙᑦᑕᓐᓄᑦ ᑕᒫᓂ ᓄᓇᕗᒥ, ᐊᔾᔨᖏᖏᓯᐊᕐᒪᐅᑦ ᐱᓕᕆᕙᑦᑕᕕ ᓴᓂᐊᓂ ᖃᓪᓗᓈᓂ. ᐱᔾᔪᑎᒋᑦᓱᒍ 
ᐃᓄᑑᒐᔪᒻᒪᑕ ᑕᐃᒪᖓᐸᓗ ᖃᓄᐃᑦᓯᒪᓂᕐᓂ, ᐊᒻᒪᓗ ᐱᓕᕆᔭᕆᐊᖃᕐᓱᑎ ᓱᓇᑐᐃᓐᓇᖅᓄᑦ. ᐃᒪᐃᓕᔪᓐᓇᕐᓇᓪᓗ, 
“ᐊᑏᒎᖅ ᑕᑯᔭᕐᑐᓚᐅᕈ ᓘᑦᑖᕕ ᑭᖑᓪᓕᐅᓂᐊᕐᑐᒥ ᐅᖁᒪᐃᓐᓂᓂᐊᖅᕕᖕᒥ, ᐅᖓᓯᓐᓂᖃᕐᑐᒥ 1 ᐅᕝᕙᓗ 2 
ᒪᐃᓕᒥ ᐊᖁᑎᑎᒍᑦ”. ᑕᐃᒪᐃᒍᓐᓇᖏᑦᑐᑎ; ᐱᓕᕆᔭᕆᐊᖃᕐᑕᐃᑦ. 
 
ᐱᓕᕆᔭᖃᕆᐊᓪᓚᒻᒪ ᐱᓕᕆᒋᐊᒧᑦ ᑕᐃᒪᐃᑦᑐᓄᑦ ᐱᓕᕆᓂᖅᓄᑦ. ᖃᓄᐃᑑᓂᕆᓯᒪᔭᖏᓐᓄᑦ, ᑕᐃᒪᐃᑦᑐᓂᓪᓗ 
ᐱᓕᕆᓂᖅ ᐅᖓᑎᐊᓄᑦ ᐊᖅᕌᒍᕋᓴᓄᑦ, ᑭᓇᑐᐃᓐᓇᖅᓗ ᐃᓕᒃᑲᓐᕈᓐᓇᖅᓱᓂ. 
 
ᐱᑕᖃᖄ ᓇᓪᓕᐊᓄᑦ ᑕᒫᓂ ᕿᒥᖅᕈᓇᕋᑦᓴᓂ ᖃᐅᔨᒪᓕᑕᐅᓂᕆᔭᖓᓄᑦ, ᐅᕝᕙᓗ ᐊᑑᑎᓚᐅᕐᓯᒪᓂᑯᓂ, 
ᐱᓕᕆᓂᖅᓄᑦ ᐊᑑᑎᓚᐅᕐᓯᒪᓂᕐᓂ, ᐱᓪᓚᑦᑖᖅᑐᒥ ᐊᑑᑎᓯᒪᓂᕐᓂ ᐱᓕᕆᓂᖅᓂ ᐱᓕᕆᕕᖕᒥ ᑕᒫᓂ ᓄᓇᕗᒥ 
ᖃᓄᖅᑑᖅᑕᐅᓗᑎ ᕿᒥᖅᕈᓇᑦᑕᐅᓗᑎ ᓇᓪᓕᐊᓃᒋᐊᖏᓐᓄᑦ ᐱᓕᑕᐅᓯᒪᓂᑯᓂ ᐱᓕᕆᔭᑦᓴᖏᓐᓄᑦ? ᖁᔭᓐᓇᒦᒃ, 
ᐃᑦᓯᕙᐅᑕ. 
 
ᐃᒃᓯᕙᐅᑕᖅ (ᑐᓵᔨᑎᒍ): ᖁᔭᓐᓇᒦᒃ, ᑐᑐ. ᐊᖓᔪᖄᖅ ᐱᑰ. 
 
ᐊᖓᔪᖄᖅ ᐃᐊ ᐱᑰ: ᖁᔭᓐᓇᒦᒃ, ᐃᑦᓯᕙᐅᑕ. ᐃᑦᓯᕙᐅᑖ, ᐊᐱᕆᔪᓐᓇᕐᑕᕋ ᐊᖓᔪᖅᑳ ᐅᖃᕆᐊᑲᓐᓂᖁᓪᓗᒍ 
ᑕᒪᑐᒧᖓ. ᐃᓱᒫᓘᑎᐅᔪᖅ ᐅᑯᓇᓂ ᓂᐅᖅᕈᑎᖃᓂᐅᔪᓂ ᖃᑦᓯᐅᓂᕆᔭᖏᑦ ᐃᓚᒋᐊᕈᑎᓂ, ᓱᒻᒪᐅᓂᖓᓂᓪᓗ 
ᓴᕿᑕᐅᓯᒪᓂᖏᓄᑦ ᑕᒪᖅᒥᓗ ᓴᕿᓯᒪᓂᖃᕐᓱᑎ ᐃᓄᐃᓴᓗᐊᖅᑐᓂ ᐋᓐᓂᐊᓯᐅᖅᑎᓂ ᐃᒪᐃᒻᒪᓪᓗ 
ᑕᑯᔭᑐᐊᕆᕙᓐᓇᑎᒍᑦ ᑲᓇᑕᐃᓐᓇᒥ, ᑭᓯᒥᑦᑕᐅᖅ ᑲᓇᑕᒥ ᒥᐊᓕᒐᖅᓂ. 
 
ᓂᐅᖅᕈᑎᖃᓂᐅᔪᓂ ᖃᑦᓯᐅᓂᕆᔭᖏᑦ ᐃᓚᒋᐊᕈᑎᓂ ᐃᓚᒋᓯᒪᓪᓗᓂᐅ ᐊᑐᓕᖁᔭᐅᔪᓂ ᐃᒪᐃᒻᒪᓪᓗ 
ᓴᕿᓯᒪᓪᓗᑎᒍᑦ ᓴᕿᐅᑎᓪᓗᑎᒍᑦ ᑲᑎᒪᕕᖕᒥ ᐊᑎᐊᓂ ᓇᐅᔮᑦ ᐅᓂᒃᑳᕆᔭᖏᓐᓂ, ᐃᒪᐃᑑᓯᒪᓪᓗᑎ 23 
ᐊᑐᓕᖁᔭᐅᓯᓚᔪᓂ ᐅᑯᓇᖓᑦ ᐋᓐᓂᐊᓯᐅᖅᑎᓕᕆᔪᓂ, ᑕᐃᒫᕈᓘᔭᖅᓗ, ᐅᑯᓄᖓ ᐃᓇᖏᐅᑎᕙᑦᑐᓄᑦ ᐊᒻᒪ 
ᖃᓄᐃᒋᐊᖅᑕᓂ ᐋᓐᓂᐊᓯᐅᖅᑎᓂ. 
 

ᐃᓱᒪᒋᑦᓱᒍᓕ ᐃᒪᐃᒻᒪ ᐱᑦᑕᓯᐊᖅᓯᒪᓂᕆᔭᑎᖕᓄᑦ ᑕᒪᒃᑯᓄᖓ. ᐃᒪᐃᑑᒐᑦᑕ ᒥᑦᓴᐅᓯᓗᒋ 80ᐳᓴᖕ ᒫᓐᓇᐅᔪᖅ 
ᐃᖃᓇᐃᔭᖅᑏᑦ ᐃᓚᒋᑦᓱᒋ ᐃᓇᖏᐅᑎᑲᐃᓐᓇᐸᑦᑐ ᐊᒻᒪ ᓇᔫᑎᔪᑦ ᐋᓐᓂᐊᓯᐅᖅᑏᑦ. ᖃᓄᒋᐊᑲᓐᓂᖅ 
ᐱᔭᕆᐊᖃᕐᑐᒍ ᐳᖅᑐᓯᒋᐊᕐᓗᒋ ᐃᓄᐃᓴᓗᐊᕐᓂᖏᑦ 20ᐳᓴᖏᑦ. ᐃᓚᒋᔭᖓᓗ ᐃᒪᐃᑑᓂᐊᕐᓱᓂ ᓇᒻᒥᓂᕆᔭᕗ 
ᐋᓐᓂᐊᓯᐅᖅᑎᖁᑎᕗᑦ ᐅᑯᑎᒎᓇ ᐋᓐᓂᐊᓯᐅᖅᑏᑦ ᐱᔭᑦᓴᕆᔭᖏᓐᓄᑦ. 
 

ᐃᓱᒫᓘᑎ ᐅᑯᓇᓂ ᐊᑑᑎᑲᐃᓐᓇᓂᐊᕐᑐᓂ ᓂᐅᖅᕈᑎᖃᓂᐅᔪᓂ ᖃᑦᓯᐅᓂᕆᔭᖏᑦ ᐃᓚᒋᐊᕈᑎᓂ ᑖᓐᓇᐅᓗᓂ, 
ᓴᕿᑕᐅᓯᒪᓪᓗᑎ ᐅᑯᓇᓂ ᐋᓐᓂᐊᓯᐅᕐᑎᓐᓂᐊᓂᕐᓂ, ᑕᐃᒪᐃᓐᓂᑯᖓᓄ, ᐱᑕᖃᕐᓯᒪᓪᓗᓂ ᐃᓚᖏᓐᓂ ᐃᓄᖕᓂ 
ᐊᓰᓈᖅᓯᒪᔪᓂ ᐱᔾᔪᑎᖃᕐᓱᑎ ᐃᒪᐃᑑᓯᒪᓂᕆᔭᖏᓐᓄᑦ ᐃᓕᑕᕆᔭᐅᔾᔪᑎᓕ ᐋᓐᓂᐊᓯᐅᖅᑎᒧ ᐃᑲᔫᑎᓂ ᐊᒻᒪᓗ 
ᐃᓕᖓᓂᖃᕐᓯᒪᒐᑎ ᐊᑎᐊᓂ ᓂᐅᖅᕈᑎᖃᓐᓂᐅᔪᓄᑦ ᓇᔪᕋᑦᓴᒫᕆᓂᐊᕐᓱᒍ ᐊᒻᒪ ᖃᐅᔨᒪᒋᐊᕐᓗᑎ ᐅᑯᑎᒎᓇ ᒐᕙᒪᑯᓄ 
ᐃᖃᓇᐃᔭᖅᑐᓄᑦ ᐊᖏᕈᑕᐅᔪᖅ ᐱᕙᓪᓕᐊᓂᕆᔭᖏᓐᓄ ᐱᔾᔪᑎᒋᑦᓱᒍ ᐊᑑᑎᒋᐊᖃᓚᐅᕋᑦᑎᒍ ᑲᑐᑎᖃᑎᒌᕗᑦ ᐅᑯᓇᓂ 
ᓄᓇᕗᒥ ᐃᖃᓇᐃᔭᖅᑎᓄ ᐃᑲᔫᑎᓂ. 
 

ᐊᐱᕆᓂᐊᖃᕋᐃ ᐊᖓᔪᖅᑳ ᐅᖃᕆᐊᑲᓐᓂᖁᓪᓗᒍ ᑕᒪᑐᒧᖓ. ᖁᔭᓐᓇᒦᒃ, ᐃᑦᓯᕙᐅᑕ. 
 

ᐃᒃᓯᕙᐅᑕᖅ (ᑐᓵᔨᑎᒍ): ᖁᔭᓐᓇᒦᒃ, ᐊᖓᔪᖄᖅ ᐱᑰ. ᕙᓛᓯᔅ. 
 
ᕙᓛᓯᔅ: ᖁᔭᓐᓇᒦᒃ, ᐃᑦᓯᕙᐅᑕ. ᐃᓱᒫᓘᑎᐅᔪᖅ ᐅᑯᓇᓂ ᐃᑲᔪᕈᑎᓂ ᑕᐃᒪᖓᓪᓗ ᐃᓱᒫᓘᑎᐅᕙᑦᓱᓂ 
ᐃᓚᖓᓐᓂ. ᓱᓕᒃᑲᓂᖅᑕᐅᖅ, ᐃᓱᒪᒋᑦᓱᒍ ᐱᓕᕆᖃᑎᖃᓐᓂᐅᔪᖅ ᐃᓚᒋᓗᒋ ᐃᖃᓇᐃᔭᖅᑐᓕᕆᔨᑯ  

ᐃᓱᒪᖃᓯᔪᒐᑦᑕ ᐃᒪᐃᒻᒪ ᖃᐅᔨᓴᖃᑕᕆᐊᖃᓂᑎᖕᓂ ᖃᐅᔨᓴᖅᓂᕐᓂ ᕿᒥᖅᕈᓇᓪᓕᒋ ᑮᓇᐅᔾᔭᑦᓵᕆᕙᑦᑕᖏᑦ 
ᐋᓐᓂᐊᓯᐅᖅᑏᑦ ᑕᒪᐃᓂ ᓯᓚᖅᔪᐊᖅᒥ. 
 
ᐊᖏᖃᑎᒌᑦᓯᒪᓪᓗᑕ ᐱᕙᓪᓕᐊᓂᕆᔭᖏᓐᓄᑦ ᐃᒪᐃᒻᒪᓪᓗ ᐃᓱᒪᓇᖅᓱᓂ ᐱᒋᐊᓂᐊᓂᖏᓐᓄᑦ ᕿᓚᒥᐅᔫᒥᔪᒃᑯᑦ 
ᕿᒥᖅᕈᓇᓪᓗᒋ ᑕᒪᖅᒥ. ᐱᑕᖃᕐᓱᓂ ᖃᑦᓯᐅᔪᓂ ᐊᕕᑦᓯᒪᓂᕆᔭᖏᑎᒍᑦ ᐊᒻᒪ ᐊᕕᖅᑐᖅᓯᒪᔪᓂ ᐃᒪᐃᒻᒪᓪᓗ 
ᐱᓕᑦᓯᔪᓂ ᐃᓕᓐᓂᐊᕈᑎᑦᓴᐅᔪᓄᑦ ᓂᖏᖅᑖᓂ ᐃᓱᒪᒋᑦᓱᒍᓗ ᐃᒪᐃᑑᒋᐊᖓᓄᑦ ᐃᓱᒫᓘᑎᐅᓪᓗᓂ 
ᐋᓐᓂᐊᓯᐅᖅᑎᓄᑦ, ᑕᐃᒪᐃᓕᖓᒋᐊᖃᕐᓱᑎ. 
 
ᐃᓱᒪᒋᑦᓱᒍ ᑕᒪᑐᒪ ᐱᕙᓪᓕᐊᓂᕆᔭᖓ ᐊᑐᐃᓐᓇᕈᕐᐸᓪᓕᐊᔪᖅ ᐱᓕᕆᔭᐅᕙᓪᓕᐊᑦᓱᓂᓗ. ᐃᑲᔪᕈᑎᓄᑦ, 
ᐃᒪᐃᑑᔮᖅᓱᓂ ᐊᑑᑎᓂᖃᕐᑑᔮᖏᒻᒪ ᒫᓐᓇᐅᔪᖅ. ᐃᒪᐃᑑᓗᐊᖏᑦᑐ ᑲᔪᓯᑎᑕᐅᔪ ᖃᓄᐃᑦᓯᒪᓂᕆᔭᖓᓄᑦ ᐃᒪᐃᒻᒪ 
ᐃᓱᒪᒋᑦᓱᒍ ᑕᐃᒪᐃᓕᖓᔭᕆᐊᖃᕐᓯᒪᓂᖏᓐᓄᑦ. 
 
ᐃᓱᒪᒋᑦᓱᒍ ᑲᔪᓯᒍᑎᒋᖏᓐᓇᕐᐸᒃᑲᑎᒍᑦ ᑭᓯᒥ ᖃᐅᔨᒪᖏᒃᑲᓗᐊᕐᑐᖓ ᑕᐃᒪᐃᒋᐊᖓᓄᑦ ᐅᕝᕙᓗ 
ᑲᔪᓯᒋᒍᑎᒋᓂᐊᖏᑦᓱᓂᐅ ᐅᑯᓄᖓ ᖃᓄᐃᑦᑑᓂᐊᕐᑐᓄᑦ ᓯᕗᓂᕆᓂᐊᕐᑕᑎᖕᓄ. ᑕᐃᒪᐃᒧ ᐱᕙᓪᓕᐊᓂᕆᔭᖏ 
ᐃᒪᐃᒻᒪᓪᓗ ᐱᓕᕆᖃᑎᒋᓯᒪᓪᓗᑎᒍ ᐃᖃᓇᐃᔭᖅᑐᓕᕆᔨᑯ. ᐃᑦᓯᕙᐅᑕ, ᓴᕿᑎᑦᓯᓂᐊᕐᓗᑎ ᖃᐅᔨᓴᖅᓂᕐᓅᖓᔪᓂ 
ᐱᕙᓪᓕᐊᓂᕆᔭᖏᓐᓄᑦ ᑕᒪᐃᓄᑦ ᑕᒪᖅᒥ ᐋᓐᓂᐊᓯᐅᖅᑎᓄ ᑮᓇᐅᔭᓕᐊᕆᔭᐅᕙᑦᑐ ᑕᒪᐃᓄᑦ ᑕᒃᑯᓄᖓ 
ᐅᖁᒪᐃᓐᓂᓐᓂᐊᖅᕕᖕᓄᑦ ᐋᓐᓂᐊᖅᕕᓐᓄᓪᓗ ᐊᒻᒪ ᑭᒃᑯᑐᐃᓐᓇᐃᑦ ᐅᖁᒪᐃᓐᓂᓂᐊᕐᕕᖏᓐᓄᑦᑕᐅᖅ. 
 
ᑕᐃᒪᐃᒧ, ᒫᓐᓇᐅᔪᖅᓕ ᐱᓕᑦᓯᒍᓐᓇᖏᑦᑐᖓ ᑭᐅᒍᑎᒥ ᑐᑭᓯᔾᔪᑎᒋᔭᖏᓐᓄᑦ ᐃᒪᐃᒻᒪᓪᓗ, ᐊᓯᖓᑦᑕᐅᖅ 
ᐃᓱᒪᒋᔭᕋ ᐃᒪᐃᒻᒪ ᖃᐅᔨᓴᖅᓂ ᐊᑑᑎᔭᐅᒋᐊᖃᓐᓂᖓᓂ ᑐᑭᓯᒪᒍᓐᓇᓂᐊᕋᑦᑕ ᐃᒪᐃᒻᒪᓪᓗ ᑐᑦᓯᕋᕋᔪᐃᓛᖑᑦᓱᑕ 
ᑕᒪᐃᓂ ᐊᓯᒋᓇᖅᑐᒥ ᑲᓇᑕᒥ. 
 
ᐃᓕᖓᔪᑦ ᐃᓕᖓᓂᖃᕐᑐᑦᓴᐅᖏᑦᑐ ᐋᓐᓂᐊᓯᐅᖅᑎ ᐱᓕᕆᓂᕆᔭᖓᓄᑦ ᐅᑭᐅᖅᑕᖅᑐᒥ ᐳᖅᑐᓯᕙᓪᓕᐊᑐᐃᓐᓇᕐᑐ 
ᑮᓇᐅᔾᔭᓵᕆᔭᖏᓐᓄᑦ, ᖃᐅᔨᒪᔪᑎᓪᓗ, ᑕᒪᓐᓇᓗ ᐊᐅᓚᓂᖃᕐᓱᓂ ᐅᑯᑎᒎᓇ ᒐᕙᒪᒃᑯᓐᓄᑦ ᐃᖃᓇᐃᔭᖅᑐᓄᑦ 
ᐊᖏᕈᑕᐅᓯᒪᔪᒧ. ᑕᐃᒪᐃᒧ, ᐃᒪᐃᓗᐊᕐᑐᒍᓪᓕ ᐱᓕᕆᓪᓗᑕ ᐃᓚᒋᑦᓱᑎᒍᑦ ᐃᓚᐅᔾᔪᑎᓖᑦ ᒫᓐᓇᐅᔪᖅ 
ᐱᓕᕆᖃᑎᒋᑦᓱᑎᒍ ᐱᓇᓱᐊᕐᓱᑕ ᖃᐅᔨᓴᖅᓂᕐᓂ ᑕᒪᐃᓄᑦ ᐃᓱᒫᓘᑎᓄᑦ ᐋᓐᓂᐊᓯᐅᓂᖅᓂ. 
 
ᐅᑯᓄᖓᑑᔾᔭᖏᑦᑐᖅ ᑮᓇᐅᔾᔭᑦᓵᕆᔭᖏᓐᓄᑑᖏᑦᑐ ᑭᓯᒥᑦᑕᐅᖅ ᕿᒥᖅᕈᓇᑦᓱᑕ ᖃᓄᐃᒋᐊᕋᑦᓴᓄᑦ ᐊᒻᒪ 
ᑕᕿᕆᓛᕐᑕᑎᖕᓂᓗ, ᐃᑦᓯᕙᐅᑕ, ᓴᕿᓯᓂᐊᕐᓱᑕ ᓄᓇᕗᓕᒫᒨᖓᔪᒥ ᖃᓄᐃᒋᐊᕈᑎᓂ ᐊᒻᒪ ᐃᓇᖏᐅᑎᕙᑦᑐᓂ 
ᑲᑎᒪᔨᓂ ᐃᒪᐃᒻᒪᓪᓗ ᐃᓚᒋᔭᐅᓂᐊᕐᑐᓂ ᔫᓂᐊᑯᓄ. ᐃᓚᒋᔭᐅᖃᑕᐅᓂᐊᕐᑐ ᐃᑦᓯᕙᐅᑖ, ᐃᖃᓇᐃᔭᖅᑐᓕᕆᔨᑯ 
ᐊᒻᒪ ᑭᒡᒐᖅᑐᐃᔪᐃ ᐅᑯᓇᓂᖓ ᓯᕗᓪᓕᐅᔪᓂ ᐃᖃᓇᐃᔭᖅᑐᓂ ᐋᓐᓂᐊᓯᐅᖅᑎᓂ ᐊᒻᒪᓗ ᐊᓯᖏ 
ᐱᓕᕆᕕᐅᔪᐃᑕᐅᖅ. 
 
ᑕᐃᒪᐃᒧ, ᐃᓱᒪᒋᓯᒪᔭᕗ ᐱᕙᓪᓕᐊᓗᑕ ᕿᒥᖅᕈᓇᓐᓂᕐᓂ ᐊᒻᒪ ᖃᓄᐃᒋᐊᕐᓗᒋ ᐃᓱᒫᓘᑎᒋᔭᐃᑦ ᖃᓄᑦᓯᒪᔭᓂ 
ᖃᑦᓯᕌᕐᐸᓂᖏᓄᑦ ᑭᓯᒥᑦᑕᐅᖅ ᖃᐅᔨᓴᖅᓗᒋ ᐃᓱᒫᓘᑏᑦ ᑮᓇᐅᔾᔭᑦᓵᕆᕙᑦᑕᖏᑦ ᐋᓐᓂᐊᓯᐅᖅᑏᑦ ᐊᒻᒪ ᐊᓯᖏᓪᓗ 
ᐃᑲᔫᑎᖏᓐᓄᑦ ᐃᒪᐃᒻᒪ ᐃᓱᒪᒋᓯᒪᔭᑎᖕᓂ ᐊᑑᑎᖃᓂᕐᓴᐅᓂᐊᓂᖏᓐᓄᑦ ᐃᒪᐃᒻᒪᓪᓗ ᐱᔭᕆᐊᖃᓂᐊᕋᑦᑕ 
ᐅᑭᐅᖅᑕᖅᑐᒥ ᐊᒻᒪᑦᑕᐅᖅ ᑕᐃᒪᐃᒋᐊᖃᕐᓱᑎ ᑕᒪᑐᒧᖓ ᖃᐅᔨᓴᖅᓂᕐᒧ. 
 
ᐃᒃᓯᕙᐅᑕᖅ (ᑐᓵᔨᑎᒍ): ᖁᔭᓐᓇᒦᒃ, ᕙᓛᓯᔅ. ᑐᑐ. 
 
ᑐᑐ: ᖁᔭᓐᓇᒦᒃ, ᐃᑦᓯᕙᐅᑕ. ᐃᑦᓯᕙᐅᑖ, ᐃᓱᒪᒋᑦᓱᒍᓕ ᑐᑭᓯᓐᓇᓂᕆᐊᖓᓂ, ᒥᓂᔅᑕᓗ ᐅᖃᖅᓯᒪᓪᓗᓂ 
ᐱᑕᖃᕆᐊᖓᓂ ᐃᓚᖏᓐᓂ ᐃᓄᖕᓂ ᐊᑑᑎᓯᒪᔪᓂ ᐊᑯᓐᓂᕆᔭᖏᓐᓄᑦ ᑕᒪᑐᒧᖓ, ᐅᑯᓇᓂ ᑕᒪᐃᓂ 
ᐋᓐᓂᐊᓯᐅᖅᑎ ᐃᓕᑕᕆᔭᐅᔪᑎᓕ ᐱᕙᓪᓕᐊᓂᕆᕙᑦᑕᖏᓐᓄᑦ. 
 
ᐊᐱᕆᔪᒪᑦᓱᒍ ᐊᖓᔪᖅᑳ ᐃᒪᐃᓂᐊᓪᓚᕆᖁᑦᓱᒍ, ᖃᓄᐃᒋᐊᓪᓚᕆᓪᓗᓂ ᑕᒪᒃᑯᓄᖓ ᐃᓄᖕᓄ ᐃᒪᐃᑦᓯᒪᔪᓂ 
ᐊᑯᓐᓂᕆᔭᖏᑎᒍᑦ ᐊᑑᑎᓯᒪᔪᓂ, ᖃᓄᐃᑦᓯᒪᓂᕐᓂ ᐃᒪᐃᒻᒪᓪᓗ ᓴᕿᕐᕕᐅᕙᑦᑐᓂ ᑕᒪᒃᑯᓄᖓ ᐊᑲᐅᖏᓕᐅᕈᑎᓄᑦ 
ᐊᒻᒪᓗ ᑕᒪᒃᑯᓄᖓ ᐊᑯᓐᓂᕆᔭᖏᓐᓄᑦ ᕿᒥᖅᕈᓇᑦᑕᐅᓗᑎ ᖃᓄᐃᒋᐊᖅᑕᐅᓗᑎ ᐃᒪᐃᓐᓂᐊᑎᓪᓗᒋ 
ᓴᕿᑎᑦᓯᕙᓪᓕᐊᑎᓪᓗᒋ ᐱᓕᕆᔭᖃᕐᑎᓪᓗᒋ ᐃᓚᒋᑦᓱᒋ ᔫᓂᐊᑯ ᓴᕿᑕᐅᓂᐊᕐᑐᐃᑦ. 

ᐅᖃᖅᓯᒪᑦᓱᓂᓗ ᐃᒪᐃᒻᒪ ᖃᐅᔨᓴᑲᓂᕐᓯᒪᓂᖏᓐᓄᑦ ᐃᖃᓇᐃᔮᑦᓴᒧ ᖃᓄᐃᑑᓂᕆᔭᖏᓐᓄᑦ ᖃᐅᔨᒪᒌᕐᓱᑎᓪᓗ, 
ᐃᒪᐃᒻᒪ ᑕᒪᖅᒥ ᐱᕙᓪᓕᐊᓂᕆᔭᖏᓐᓄᑦ ᐃᓚᒋᑦᓱᒋᑦ, ᒫᓐᓇᐅᔪᖅ, ᐃᓚᒋᑦᓱᒋ ᖃᓄᐃᑦᓯᒪᓂᐅᔪᑦ ᐃᒪᐃᑐᕈᓘᔭᐃᑦ 
ᐊᑑᑎᓯᒪᓂᕆᔭᖏᓐᓄᑦ ᐊᒻᒪ ᖃᓄᐃᑑᓂᕆᔭᖏᓐᓄᑦ, ᓴᓂᕌᒍᑦ ᐃᓕᑕᕆᔭᐅᔾᔪᑎᓕ ᐅᕝᕙᓗ 
ᓇᓪᓕᐊᓃᕕᒋᔭᕆᐊᓕᖓᓂ ᐃᒪᐃᒻᒪ ᑎᒍᒪᔭᖏᓐᓄᑦ ᐊᓯᒃᑲᓐᓂᖓᓄ ᖃᓄᐃᑦᓯᒪᓂᕐᓄᑦ ᖃᓄᖅᑑᕐᑕᐅᒋᐊᓕ, 
ᖃᓄᐃᓅᓂᕆᕙᑦᑕᖏᓐᓄᑦ. ᖃᓄᐃᑐᓂ ᐱᓕᕆᕙᓐᓂᖏᓐᓄᑦ. 
 
ᐱᔾᔪᑎᒋᑦᓱᒍ ᖃᐅᔨᒪᓪᓗᖓ ᖃᓄᐃᓯᒪᓂᐅᔪᓂ, ᓇᓗᒋᓇᒍᓗ ᐊᖓᔪᖅᑳ ᐱᔪᓐᓇᕆᐊᑲᓂᕈᓐᓇᓂᐊᕐᒪ ᑕᒪᐃᓄᑦ 
ᑖᒃᑯᓄᖓ, ᑕᒪᒃᑯᐊᓗ ᑭᒃᑯᑐᐃᓐᓇᐃᑦ ᐃᓕᓐᓂᐊᖅᑎᑕᐅᕙᑦᑐᐃᑦ ᐅᑯᓇᓂ ᐋᓐᓂᐊᓯᐅᖅᑎᓂ ᑎᑭᕋᑖᓂ 
ᖃᓄᐃᔭᕆᐊᖃᓂᖏᓐᓄᑦ ᐱᔾᔪᑎᒋᑦᓱᒍ ᑕᒫᓃᑦᓯᒪᓂᕆᔭᖏᓐᓄᑦ ᐊᑯᓂᕈᓘᓕᕐᑐ ᐊᑑᑎᓯᒪᓂᑰᓪᓗᑎᓪᓗ, 
ᐃᒪᐃᒐᓗᐊᕐᓱᓂᓗ ᑖᑦᓱᒥᖓᓪᓗᐊᖅ ᐃᓕᓐᓂᐊᑎᑕᐅᓗᑎ, ᑕᐃᒪᐃᓘᕐᐸᑦᑐᐃᑦ. 
 
ᑕᐃᒪᐃᒧ, ᑐᓴᕈᒪᑦᓱᖓ ᐅᖃᐅᓯᕆᔭᑦᓴᖏᓐᓄᑦ ᒥᓂᔅᑕᐅᑉ ᐃᒪᐃᒻᒪ ᕿᒥᖅᕈᓇᑦᑕᐅᒍᓇᓂᐊᕐᒪᑕ 
ᖃᐅᔨᓴᖅᓂᖃᓕᕈᑎ. ᖁᔭᓐᓇᒦᒃ, ᐃᑦᓯᕙᐅᑕ. 
 
ᐃᒃᓯᕙᐅᑕᖅ (ᑐᓵᔨᑎᒍ): ᖁᔭᓐᓇᒦᒃ, ᑐᑐ. ᐊᖓᔪᖄᖅ ᐱᑰ. 
 
ᐊᖓᔪᖄᖅ ᐃᐊ ᐱᑰ: ᖁᔭᓐᓇᒦᒃ, ᐃᑦᓯᕙᐅᑕ. ᐃᑦᓯᕙᐅᑖ, ᐱᓕᕆᐊᖃᑕᑎᖕᓄ ᓴᕿᕕᓯᒪᕕᐅᓪᓗᑕ ᒫᓐᓇᐅᔪᖅ 
ᐱᓕᕆᖃᑎᒋᓗᒋ ᐃᓚᒋᓗᒋ ᐱᓕᕆᕕᐋ ᐋᓐᓂᐊᖃᓐᓇᖏᑦᑐᓕᕆᔨᑯ ᐃᓄᓕᕆᔨᑯ ᐱᔨᑦᓯᖅᑕᐅᓂᖏᓐᓄᑦ 
ᐊᒻᒪᓗᑦᑕᐅᖅ ᐱᓕᕆᖃᑎᖃᕐᓯᒪᓪᓗᑕ ᓄᓇᕗᒻᒥ ᐃᖅᑲᓇᐃᔭᖅᑎᓄᑦ ᑲᑐᔾᔨᖃᑎᒌᑦ ᐊᒻᒪᓗ 
ᐃᖅᑲᓇᐃᔭᖅᑐᓕᕆᔨᒃᑯᑦ ᒐᕙᒪᒃᑯᑎᒍᑦ ᓄᓇᕗᒻᒥ ᕿᒥᕐᕈᓗᑎᒃ ᐱᓕᕆᐊᖑᔪᒥᒃ. ᐊᖏᕈᓐᓇᖅᑐᖓ ᒪᓕᒐᓕᐅᖅᑎᒧᑦ 
ᑕᒪᓐᓇ ᕿᒥᕐᕈᒍᓐᓇᕐᓂᐊᕋᑦᑎᒍ, ᑕᑯᓇᓪᓗᑎ ᐱᓕᕆᐊᖑᔪᓂᒃ ᑕᒪᑐᒧᖓ ᑭᒃᑯᑦ ᐊᔪᓐᖏᒻᒪᖔᑕ ᓂᐅᕐᕈᑎᖃᕐᓂᕐᒧᑦ 
ᐊᑭᖓᑕ ᐃᓚᒋᐊᕈᑦ ᐱᓕᕆᖃᑎᖃᓂᒃᑯᑦ ᐱᓕᕆᖃᑎᒋᕙᑦᑕᕗᓪᓗ ᓄᓇᕗᒻᒥ ᐃᖅᑲᓇᐃᔭᖅᑎᓄᑦ ᑲᑐᔾᔨᖃᑎᒌᒃᑯᑦ 
ᐊᒻᒪᓗ ᐃᖅᑲᓇᐃᔭᖅᑐᓕᕆᔨᒃᑯᓐ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐊᖓᔪᖅᑳᖅ ᐲᑯ. ᓱᓕᒃᑲᓐᓂᐅᕙ. ᐱᐊᓂᒃᐱᑦ. ᐅᐃᓕᐊᒻᔅ. 
 
ᐅᐃᓕᐊᒻᔅ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐊᐱᖅᑯᑎᒐ ᑕᒪᒃᑯᓄᖓ ᐋᓐᓂᐊᓯᐅᖅᑎᓄᑦ ᓄᓇᓕᓐᓂ. 
 
ᐃᓱᒪᓪᓗᖓ ᑐᖏᓕᐊ ᐊᖓᔪᖅᑳᑉ ᐊᑐᖅᑕᐅᖃᒻᒪᑦ ᖃᓄᐃᓕᖓᓂᖓ ᐃᖅᑲᓇᐃᔭᖅᕕᖓᓂ ᓄᓇᓕᓐᓂ ᐊᒻᒪᓗ 
ᐃᓄᑑᓪᓗᑎᒃ ᐃᖅᑲᓇᐃᔭᕆᐊᖅᓯᒪᔪᑦ ᐊᒻᒪᓗ ᐊᒥᓱᐊᖅᑎ, ᓄᑖᖑᓪᓗᑎᒃ ᐊᒻᒪᓗ ᑕᐃᑲᓃᓕᕈᑎᒃ ᐱᓇᓱᐊᕈᓯᕐᓂᒃ 
6-ᓂᑦ ᐅᕝᕙᓘᓐᓃᑦ ᖃᓄᑭᐊᖅ ᐊᓯᒃᑲᓐᓂᖏᓐᓂᒃ ᐱᔭᒃᓴᖃᑦᑎᑕᐅᖏᓐᓇᖅᑐᑎᓪᓗ ᒪᑐᒧᖓᐅᓂᖅᓴᖅ 
ᐃᓄᓕᕆᓂᕐᒧᑦ ᐊᐅᓚᑦᑎᓂᕐᒥᒃ. 
 
ᖃᓄᐃᒻᒪᑦ ᐊᑐᖅᑕᐅᕙᑉᐸ ᑕᒪᓐᓇ? ᐱᔭᒃᓴᖃᓗᐊᕇᖅᑐᑦ. ᖁᑦᑎᑐᒻᒪᕆᐊᓗᒻᒥ ᐊᓯᔾᔨᖃᑦᑕᑉᐸᒌᖅᑐᑦ ᐊᒻᒪᓗ 
ᑐᓂᐅᖅᑲᐃᓪᓗᓯ ᓱᓕ ᐱᔭᒃᓴᑲᓐᓂᖏᓐᓂᒃ ᐱᓕᕆᔪᓂᒃ ᐃᓄᓕᕆᓂᕐᒥᒃ ᐊᒻᒪᓗ ᐃᑲᔪᖅᑎᐅᓕᖅᐸᑭᓪᓗᑎᒃ 
ᐅᖃᖃᑎᒌᓐᓂᒃᑯᑦ, ᐃᓄᓐᓂᒃ ᐱᓕᕆᐊᖃᑦᑐᑎᒃ ᐅᐸᑦᑕᐅᖃᑦᑕᕋᒥᒃ. ᓱᒻᒪ ᑐᓂᐅᖃᐃᕙᓪᓕᐊᑐᐃᓐᓇᖅᑭᓯ 
ᐱᔭᒃᓴᖏᓐᓂᒃ? 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᐃᓕᐊᒻᔅ. ᐊᖓᔪᖅᑳᖅ ᐲᑯ. 
 
ᐊᖓᔪᖅᑳᖅ ᐄᑐᐊᖅ ᐲᑯ: ᖁᔭᓐᓇᒦᒃ, ᐃᒃᓯᕙᐅᑕᖅ. ᒪᓕᒐᓕᐅᖅᑎ ᓱᓕᔪᖅ. ᐃᖅᑲᓇᐃᔮᕆᔭᐅᔪᖅ 
ᐋᓐᓂᐊᕐᓯᐅᖅᑎᓄᑦ ᐊᓯᔾᔨᖅᓯᒪᒻᒪᕆᑦᑐᖅ ᐊᕐᕌᒍᓂ 20-ᓂᑦ. 

ᐱᓕᕆᔾᔪᑎᑦ ᐊᒻᒪᓗ ᓄᑖᖑᖅᐸᓪᓕᐊᔪᑦ ᐋᓐᓂᐊᕐᓯᐅᖅᑎᐅᔪᓄᑦ ᐊᑐᖅᑕᐅᕙᑦᑐᑦ ᐱᒡᒐᓇᕐᓂᖅᓴᐅᓕᖅᑐᑦ. 
ᖃᐅᔨᒪᔪᒍᑦ ᐅᕙᒍᑦ ᐃᒃᓯᕚᖅᑐᒍᑦ , ᑕᒪᒃᑯᓇᓐᖓ ᓄᑖᖑᖅᐸᓪᓕᐊᔪᓄᑦ, ᖃᕆᑕᐅᔭᒃᑯᑦ, ᓱᑲᑦᑐᒃᑰᕈᑏᑦ ᐊᒻᒪᓗ 
ᐊᓯᖏᑦ ᑐᓴᐅᒪᖃᑦᑕᐅᑎᓕᕆᔨᒃᑯᑦ ᐱᓕᕆᔾᔪᑎᑦ, ᓄᑖᖅ ᑕᓚᕖᓴᒃᑯᑦ ᐋᓐᓂᐊᓕᕆᔾᔪᑎᑦ ᐋᖅᑭᒃᓯᒪᔭᕗᑦ, 
ᐊᒻᒪᑦᑕᐅᖅ ᐃᓚᖏᑦ ᖃᐅᔨᓴᐅᑎᕈᔪᐃᑦ ᐋᓐᓂᐊᓯᐅᖅᑎᓄᑦ ᐊᑐᖅᑕᐅᕙᑦᑐᑦ. 
 
ᑕᐃᒪᐃᑑᓕᖅᑎᓪᓗᒋᑦ ᓄᑖᖑᖅᐸᓪᓕᐊᔪᑦ, ᐊᒥᓲᓂᖅᓴᓂᒃ ᐸᐃᑉᐹᓕᕆᔭᐅᓃᑦ ᐊᒻᒪᓗ ᐊᓯᖏᑦ. 
ᐱᓇᓱᐊᖅᑐᒎᒐᓗᐊᖅ ᒫᓐᓇ, ᐃᒃᓯᕙᐅᑕᖅ, ᐃᓗᐊᓂ ᐃᖅᑲᓇᐃᔭᖅᑐᓕᕆᔨᒃᑯᑦ ᐊᒻᒪᓗ ᐱᓕᕆᕕᐊ 
ᐋᓐᓂᐊᖅᑐᓕᕆᔨᒃᑯᑦ ᐊᒻᒪᓗ ᐃᓄᓕᕆᔨᒃᑯᑦ ᕿᒥᕐᕈᔭᐅᓗᓂ ᖃᓄᓪᓚᑦᑖᖅ ᒪᓕᒐᓕᐅᖅᑎ ᐅᖃᐅᓯᖃᒻᒪᖔᖅ, 
ᐃᖅᑲᓇᐃᔭᓗᐊᕐᓂᐅᕙᑦᑐᖅ ᖃᐅᔨᒋᐊᕐᓗᑕ ᐱᕕᒃᓴᖅᑕᖃᒻᒪᖔᖅ ᐃᑲᔪᖅᑎᖃᓕᕐᓗᑕ ᐊᓪᓚᒡᕕᓕᕆᓂᕐᒥᒃ ᓲᕐᓗ. 
 
ᐃᓚᒋᔭᖓ ᐱᑦᔪᑎᒋᔭᑦᑕ ᖃᓄᐃᒻᒪᑦ ᓅᓚᐅᕐᒪᖔᑦᑕ ᓯᕗᓪᓕᐅᓚᐅᖅᑐᒥᒃ ᕘᕐᔅᑎᐅᒃᑯᑎᒍᑦ ᑳᓐᑐᕌᖑᓚᐅᖅᑐᒥᒃ 
ᕿᑭᖅᑖᓗᒻᒥ ᐱᑦᔪᑎᖃᑦᑐᑕ ᐋᓐᓂᐊᕐᓯᐅᖅᑎᖃᓚᐅᕋᑦᑕ ᖃᖓᑦᑕᐅᑎᓕᐅᕆᕙᑦᑐᑎᒃ ᖃᖓᑕᓲᒃᑯᑦ 
ᐊᐅᓚᕈᑎᒃᓴᓂᒃ. ᐋᓐᓂᐊᕐᓯᐅᖅᑏᑦ ᖃᖓᑦᑕᐅᑎᓕᕆᔨᐅᖏᒻᒪᑕ. ᐊᐅᓚᖃᑦᑕᖅᑐᓂᒃ ᖃᐅᔨᒪᔨᑕᐅᖏᒻᒪᑕ, 
ᐋᓐᓂᐊᕐᓯᐅᖅᑎᐅᒻᒪᑕ. 
 
ᑕᐃᒪ, ᐃᒪᓐᓇᐃᓕᐅᕋᓱᐊᖅᑐᒍᑦ ᓅᓪᓗᑕ ᐊᐅᓚᑦᑎᓂᕐᒧᑦ ᐊᒻᒪᓗ ᒐᕙᒪᓕᕆᔩᑦ ᐲᕐᓗᒍ ᐋᓐᓂᐊᖅᓯᐅᑎᓂᒃ ᐊᒻᒪᓗ 
ᑲᒪᓂᖅᓴᐅᓕᕐᓗᑎᒃ ᐋᓐᓂᐊᔪᓂᒃ ᐊᒻᒪᓗ ᖃᐅᔨᒐᓱᐊᕐᒥᔪᒍᑦ ᖃᓄᖅ ᐱᓕᕆᖃᑎᒌᑦᑎᐊᕐᓂᒃᑯᑦ ᖃᓄᖅ 
ᐱᐊᓂᒃᓯᒍᓐᓇᕐᒪᖔᑦᑕ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐊᖓᔪᖅᑳᖅ ᐲᑯ. ᐅᐃᓕᐊᒻᔅ. 
 
ᐅᐃᓕᐊᒻᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐃᓚᒋᐊᑐᐃᓐᓇᕐᓗᒍᖃᐃ ᕼᐊᕕᐅᔭᐅᑉ ᐃᓱᒫᓘᑎᒋᔭᖓ 
ᓚᐃᓴᑖᖃᑦᑕᕐᓂᕐᒧᑦ ᐊᒻᒪᓗ ᖃᐅᔨᓴᕈᓐᓇᕐᓂᕐᒧᑦ ᐱᑦᑎᐊᕐᓗᑎᒃ, ᐊᒻᒪᓗ ᑕᒪᓐᓇ ᐱᒻᒪᕆᐅᕗᖅ. 
 
ᐱᓕᕆᑎᑕᒻᒪᕆᐊᓗᒋᕙᑦᑕᕗᑦ ᐊᒻᒪᓗ ᐃᓱᒫᓘᑎᖃᕆᐊᖃᓕᖅᐸᑦᑐᑎᒃ ᖃᓄᑐᐃᓐᓈᓗᒃ ᓄᓇᓕᓐᓂ, ᐊᒻᒪᓗ 
ᐱᓕᕆᖁᕙᑦᑐᑎᒍ ᖃᓄᑐᐃᓐᓈᓗᒃ ᐸᐃᑉᐹᓕᕆᓂᒃᑯᑦ ᐃᓄᓕᕆᔨᒻᒧᑦ ᐅᕝᕙᓘᓐᓃᑦ ᐊᓯᖏᑦ ᐃᖅᑲᓇᐃᔭᖅᑏᑦ 
ᐋᓐᓂᐊᕕᒻᒥ. 
 
ᐅᖃᐅᓯᖃᕐᓂᖅᓴᐅᔪᖓ ᓄᓇᓕᓐᓂᑦ. ᑕᐃᒪ, ᕿᒥᕐᕈᓂᐊᕈᑦᑕ ᐱᓕᕆᓂᖏᓐᓂᒃ ᐋᓐᓂᐊᕐᓯᐅᖅᑏᑦ ᓄᓇᓕᓐᓂ, 
ᑐᓂᐅᖅᑲᐃᑐᐃᓐᓇᕆᐊᖃᖏᑦᑐᒍᑦ ᐱᔭᒃᓴᖏᓐᓂᒃ ᐊᒻᒪᓗ ᑲᒪᒋᔭᒃᓴᖏᓐᓂᒃ ᐱᖃᕇᖅᑎᓪᓗᒋᑦ. 
ᐱᔭᒃᓴᓕᔾᔪᐊᕐᕌᓘᒻᒪᑕ. 
 
ᐅᖃᐅᓯᑐᐃᓐᓇᐅᓂᖅᓴᖅ ᐊᐱᖅᑯᑎᐅᖏᑦᑐᖅ. ᐅᖃᐅᓯᕆᑐᐃᓐᓇᕈᒪᕋᑖᖅᑕᕋ ᑐᓂᔭᐅᒃᑲᓐᓂᖃᑦᑕᖏᓪᓗᑎᒃ 
ᐱᓕᕆᔅᓴᑲᓐᓂᖏᓐᓂᒃ ᐱᔭᒃᑲᓴᕇᒻᒪᑕ ᐊᒥᓱᓂᒃ ᐋᓐᓂᐊᔪᓂᒃ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᐃᓕᐊᒻᔅ. ᐅᖃᐅᓯᑐᐃᓐᓇᖅ. ᐊᖓᔪᖅᑳᖅ ᐅᖃᐅᓯᖃᕈᒪᑉᐸᑦ 
ᐅᖃᐅᓯᐅᔪᒧᑦ. ᐊᖓᔪᖅᑳᖅ ᐲᑯ. 
 
ᐊᖓᔪᖅᑳᖅ ᐄᑐᐊᖅ ᐲᑯ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐊᖏᖃᑎᒋᔭᕋ ᒪᓕᒐᓕᐅᖅᑎ. ᓱᓕᑦᑎᐊᖅᑐᓂᒃ 
ᐅᖃᐅᓯᖃᑦᑐᖅ. ᓅᑦᑎᕆᓯᒪᔪᒍᑦ, ᐃᓱᒪᒋᕙᕋ, ᓱᒃᑲᓕᔪᒻᒪᕆᒻᒥᒃ 7-ᐸᓂᒃ ᑕᖅᑭᓂᒃ ᒫᓐᓇᐅᔪᖅ ᐊᒻᒪᓗ 
ᐃᖅᑲᓇᐃᔭᖅᑎᑖᑉᐸᓪᓕᐊᓂᖅᓴᐅᓗᑎᒃ, ᐊᑦᔨᒌᖏᑦᑐᓂᓐ ᐱᓕᕆᔪᓐᓇᖅᑐᑎᒃ. 

ᐊᑕᐅᓯᐊᑦᑐᑕ, ᕿᒪᑦᑕᑎᓐᓂ ᐊᕐᕌᒍᓂᒃ ᐊᑕᐅᓯᐅᖏᑦᑐᒥᒃ, ᐋᓐᓂᐊᓯᐅᑎᖃᒻᒪᑕ ᐊᑕᐅᓰᓐᓇᐅᔮᖅᑐᒥᒃ ᓘᑖᒥᓪᓗ 
ᓄᓇᓕᓐᓂ, ᓄᓇᓕᓐᓂ ᐋᓐᓂᐊᕐᓯᐅᖅᑎ. ᒫᓐᓕ ᑎᑭᑎᑦᑎᖃᑦᑕᓕᕋᑦᑕ ᖃᐅᔨᒪᓂᓕᒻᒪᕆᐊᓗᓂᒃ. ᓲᕐᓗ, ᐃᓱᒪᓕᕆᔨ 
ᐊᓐᓂᐊᕐᓯᐅᖅᑎᑦ ᐊᓯᖏᓪᓗ. 
 
ᐋᖅᑭᒃᓯᓯᒪᓕᕐᒥᔪᒍᑦ ᐊᖏᕐᕋᒥ ᑲᒪᒋᔭᐅᓂᕐᒥᒃ ᐃᓘᓇᖏᓐᓂᒃ ᓄᓇᓕᓐᓂ. ᐱᑕᖃᑉᐸᓚᐅᖏᒻᒥᔪᖅ. 
ᐋᓐᓂᐊᓯᐅᖅᑎᐅᑉ ᐱᔭᒃᓴᕆᖃᑦᑕᓚᐅᖅᑕᖓ ᐃᓚᖓ ᐲᖅᓯᒪᓕᕐᒥᔭᕗᑦ ᐱᓕᕆᐊᕆᖃᑦᑕᓚᐅᖅᑕᖓ ᓯᓚᑖᓂ 
ᐋᓐᓂᐊᕕᐅᑉ, ᑕᐃᒪ ᐃᑉᐱᒍᓱᓐᓂᖅᓴᐅᓕᖅᑐᒍᑦ ᖃᐅᔨᓴᖃᑦᑕᕐᓂᕆᔭᖏᓐᓄᑦ. 
 
ᑕᐃᒪ, ᑕᒪᒃᑯᐊᓕᒫᑦ ᑲᒪᒋᔭᐅᑦᑎᐊᖃᑦᑕᖅᑐᑦ ᓯᕗᓪᓕᖅᐹᒥ ᐋᓐᓂᐊᖅᑐᓕᕆᓂᕐᒥᒃ ᐊᐅᓛᖅᑎᕆᓂᕐᒧᑦ 
ᐱᓕᕆᐊᖑᔪᒥᒃ ᓴᖅᑭᓂᐊᖅᑕᕗᑦ ᐊᒻᒪᓗ ᐊᖏᖅᑕᐅᕋᑖᓚᐅᖅᑐᑦ ᐊᖓᔪᖅᑳᓄᑦ. ᑕᑯᓛᓕᖅᑐᒍᑦ ᐊᖏᔪᒻᒪᕆᒻᒥᒃ 
ᐊᓯᔾᔨᕐᓂᐅᔪᒥᒃ ᑕᒪᑐᒧᖓ ᐋᓐᓂᐊᖅᑐᓕᕆᓂᕐᐅᕙᑦᑐᒥᒃ ᓄᓇᕗᒻᒥ. 
 
ᐊᑯᓂᐅᑐᐃᓐᓇᖅᑯᖅ, ᐃᓱᒪᕗᖓᓕ ᐱᒋᐊᖅᑎᑦᑎᓯᒪᔪᒍᑦ ᐱᐅᔪᓂᒃ, ᐊᑯᓂᐅᓂᐊᑐᐃᓐᓇᖅᑯᑦ ᒪᓕᒐᓕᐅᖅᑏᑦ 
ᖃᐅᔨᒪᒋᕗᑦ ᑕᒪᑐᒥᖓ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐊᖓᔪᖅᑳᖅ ᐲᑯ. ᐊᑎᖁᑎᖃᕈᓐᓃᕋᒪ ᑎᑎᖅᑲᖁᑎᓐᓂ. ᓱᓕ 
ᐊᐱᖅᑯᑎᑕᖃᑉᐸ ᒪᓕᒐᓕᐅᖅᑎᓂᒃ? ᓅᒋᐊᕐᓗᑕ ᒪᓕᒐᕐᓴᖅ 41, ᒪᓕᒐᖅ ᐋᖅᑭᒋᐊᖅᓯᔪᑦ ᐋᓐᓂᐊᓯᐅᖅᑎᓄᑦ 
ᒪᓕᒐᕐᒥᒃ. ᐊᑦᔨᖏᓐᓂᒃ ᐱᓯᒪᑦᑎᕕᓯ? ᐃᓚᖓ 1. ᐊᖏᖅᑭᓯ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓ 2. ᐊᖏᖅᑭᓯ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓ 3. ᐊᖏᖅᑭᓯ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓ 4. ᐊᖏᖅᑭᓯ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓ 5. ᐊᖏᖅᑭᓯ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓ 6. ᐊᖏᖅᑭᓯ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓ 7. ᐊᖏᖅᑭᓯ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓ 8. ᐊᖏᖅᑭᓯ? ᒪᒥᐊᓇᖅ, ᐅᐃᓕᐊᒻᔅ. 

ᐅᐃᓕᐊᒻᔅ: ᖁᔭᓐᓇᒦᒃ. ᐅᕙᓃᑦᑐᖅ 8. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓇᓗᓇᐃᖅᓯᑲᐃᓐᓇᕆᑦ ᓇᓕᐊᕐ ᐃᓚᖓ ᐊᐱᕆᕕᒋᔪᒪᒻᒪᖔᖅᐱᐅᒃ. 
 
ᐅᐃᓕᐊᒻᔅ: ᐃᓚᖓ 8.5, ᐅᖃᖅᓯᒪᔪᒥᒃ ᐅᖃᐅᓯᖃᕐᓂᕋᐃᓪᓗᓂ ᑭᓇᑐᐃᓐᓇᖅ ᓴᖅᑮᔪᓐᓇᖅᑐᖅ 
ᓇᓕᐊᓐᓅᕈᑎᒃᓴᒥᒃ ᐅᑎᖅᑎᑕᐅᓂᖓᓄᑦ ᓈᒻᒪᑦᑐᒥᒃ ᐊᑭᓖᑦᔪᑎᒥᓂᒃ ᐱᓕᕆᓂᕐᒧᑦ ᐱᔨᑦᑎᕈᑎᓄᑦ ᐅᖃᐅᔾᔨᒋᐊᕈᑎ 
ᐅᕝᕙᓘᓐᓃᑦ ᐊᑭᖏᓐᓄᑦ ᓱᓇᑐᐃᓐᓇᐃᑦ ᐅᕝᕙᓘᓐᓃᑦ ᐃᓪᓗᓯᐅᑎᑦ ᐱᑕᖃᑦᑎᑕᐅᔪᑦ ᐃᓄᒻᒧᑦ 
ᐋᓐᓂᐊᓯᐅᖅᑎᐅᑎᓪᓗᒍ, ᐋᓐᓂᐊᕐᓯᐅᖅᑏᑦ ᓘᑦᑖᑦ ᐊᔪᓐᖏᑎᑕᐅᑲᐃᓐᓇᖅᑐᑦ. ᑭᒃᑰᒻᒪᑕ ᐊᔪᓐᖏᑎᑕᐅᑲᐃᓐᓇᑦᑐᑦ? 
ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᐃᓕᐊᒻᔅ. ᐊᖓᔪᖅᑳᖅ ᐲᑯ. 
 
ᐊᖓᔪᖅᑳᖅ ᐄᑐᐊᖅ ᐲᑯ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐃᒃᓯᕙᐅᑕᖅ, ᑕᑯᓇᑐᐃᓐᓇᖅᑐᖓ ᓇᓗᓇᐃᖅᓯᓯᒪᔪᓂᒃ 
ᐊᔪᓐᖏᑎᑕᐅᑲᐃᓐᓇᑦᑐᓂᒃ ᐅᖃᖃᑎᖃᕐᓂᒃᑯᑦ ᑯᕆᔅᑏᓐ ᑳᓕᓐ. 
 
ᐊᔪᓐᖏᔾᔪᑕᐅᑲᐃᓐᓇᖅᑐᖅ, ᐅᖃᓕᒫᑐᐃᓐᓇᖑᓱᒃᑲᒪ ᐱᔪᓐᓇᕐᕈᑎᖏᓐᓂᒃ; ᐊᔪᓐᖏᔾᔪᑎᐅᑲᐃᓐᓇᖅᑐᒥᒃ 
ᐱᓯᒪᑦᑎᔪᖅ ᑐᑭᖃᑦᑐᖅ ᐃᓄᒃ ᑎᑎᕋᖅᑕᐅᓯᒪᔪᖅ ᐅᑯᑎᒎᓇ ᑎᑎᕋᖅᓯᒪᔪᒃᑯᑦ 23 ᐋᓐᓂᐊᓯᐅᖅᑎᓄᑦ ᒪᓕᒐᕐᒥ 
ᐅᑯᑎᒎᓇ ᓄᓇᑦᑎᐊᒃᑯᑦ. 
 
ᑖᓐᓇᓗ ᐊᔪᓐᖏᑎᑕᐅᑲᐃᓐᓇᖅᑐᖅ, ᓲᕐᓗ, ᐃᓐᓇᐅᒍᓐᓇᖅᑐᖅ ᖃᐅᔨᑎᑦᑎᓯᒪᔪᖅ ᐃᓕᑕᕆᔭᐅᓂᕐᒥᓂᒃ ᐊᒻᒪᓗ 
ᐃᖅᑲᓇᐃᔭᑲᐃᓐᓇᓂᒃᑯᑦ ᓄᓇᕗᒻᒥ, ᐃᖅᑲᓇᐃᔭᑲᐃᓐᓇᖃᑦᑕᖅᑐᓄᑦ ᐊᓐᓂᐊᓯᐅᖅᑎᒃᑯᑎᒍᑦ 
ᐃᖅᑲᓇᐃᔭᖅᑎᑕᐅᑲᐃᓐᓇᑐᖅ ᐱᓇᓱᐊᕈᓯᕐᓂᒃ 6-ᓯᓄᑦ. 
 
ᑕᐃᒪᓕ, ᐊᔪᓐᖏᔾᔪᑎᖃᕋᔭᖅᑐᑦ ᖃᐅᔨᒪᔭᐅᔭᕇᒻᒪᑕ ᐃᓕᑕᕆᔭᐅᓯᒪᓂᕐᒥᓂᒃ, ᑕᐃᒪᓕ ᐱᔪᒥᓂᐅᓕᖅᑯᑦ 
ᐃᖅᑲᓇᐃᔭᖅᑎᓚᑦᑖᖑᓂᕐᒧᑦ ᐱᔪᓐᓇᐅᑎᒥᓂᒃ ᐊᖏᖅᑕᐅᓯᒪᔪᒥᒃ. 
 
ᑕᒪᑐᒧᖓᓕ ᐱᔪᓐᓇᐅᑎᒋᔭᕆᐊᖃᑦᑕᖓᓄᑦ, ᐊᐱᕆᔪᒪᑐᐃᓐᓇᖅᑕᕋ ᒥᔅᑕ. ᐊᓕᓴᓐ ᓇᓗᓇᐃᖅᓯᕈᓪᓗᒍ ᑕᒪᑐᒥᖓ. 
ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐊᖓᔪᖅᑳᖅ ᐲᑯ. ᐊᓕᓴᓐ. ᒪᒥᐊᓇᖅ.  
 
ᐊᓕᓴᓐ: ᓱᓕᕗᑎᑦ, ᑕᐃᒪᓐᓇᐃᖅᑐᖅ ᐊᔪᓐᖏᔾᔪᑕᐅᑲᐃᓐᓇᖅᑐᖅ ᐊᑐᖅᑕᐅᔪᒫᓐᓂᐊᖅᑐᖅ ᑕᐃᒫᒃ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ. ᐊᓕᓴᓐ. ᐊᐱᖅᑯᑎᒃᓴᖅᑕᖃᑉᐱᑦ ᓱᓕ? ᐱᐊᓂᒃᐱᑦ? ᐅᕙᓃᒃᑲᑦᑕ 
ᐃᓚᖓ 8, ᐊᖏᖅᑭᓯ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓ 9. ᐊᖏᖅᑭᓯ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓ 10. ᐊᖏᖅᑭᓯ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓ11. ᐊᖏᖅᑭᓯ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓ 12. ᐊᖏᖅᑭᓯ? ᐊᖓᔪᖅᑳᖅ ᐲᑰ. 
 
ᐊᖓᔪᖅᑳᖅ ᐄᑐᐊᖅ ᐲᑯ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐱᒋᐊᖅᑎᑦᑎᕗᖓ ᒪᓕᒐᒃᓴᖅ ᐋᖅᑭᒋᐊᖅᑕᐅᖁᓪᓗᒍ 
ᐃᓚᓕᐅᔾᔭᐅᓗᑎᒃ ᑭᖑᓂᐊᓂᑦ ᐃᓚᖓ 12. ᑕᐃᒪᓕ ᐱᒋᐊᖅᑎᑕᐅᔪᖅ ᑐᓂᐅᖅᑲᖅᑕᐅᔪᖅ, ᑕᐃᒪᓕ 
ᒪᓕᒐᓕᐅᖅᑎᐅᔪᑦ ᐱᕕᖃᖅᑎᓂᐊᖅᐸᑕ ᐊᔾᔨᖏᓐᓂᒃ ᐱᒋᐊᕐᓂᐊᕐᒪᑕ. ᐱᒋᐊᖅᑎᑕᐅᑉ ᐊᔾᔨᖓ ᑐᓂᐅᖅᑲᖅᑕᐅᔪᖅ 
ᒪᓕᒐᓕᐅᖅᑎᓄᑦ ᑕᐃᒃᑯᐊ ᐱᔪᓐᓇᕐᓯᓂᐊᕐᒪᒋᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑐᓂᐅᖅᑲᖅᑕᐅᔭᕆᖅᐸᓪᓚᐃᔪᖅ, ᑲᔪᓯᒋᑦ. ᐊᖓᔪᖅᑳ ᐲᑯ. 
 
ᐱᒋᐊᖅᑎᑕᖅ 019 - 1(6): ᐃᓚᖓ 12 ᒪᓕᒐᒃᓴᖅ 41 ᒪᓕᒐᖅ ᐋᖅᑭᒋᐊᕆᔪᖅ ᐋᓐᓂᐊᓯᐅᖅᑏᑦ 
ᒪᓕᒐᖓᓂᒃ ᐋᖅᑭᒋᐊᖅᑕᐅᖁᔭᐅᔪᖅ 
 
ᐊᖓᔪᖅᑳᖅ ᐄᑐᐊᖅ ᐲᑯ: ᑕᐃᒃᑯᐊ ᑐᓵᔨᐅᔪᑦ ᐊᔾᔨᖓᓂᒃ ᐱᓯᒪᕙᑦ ᒪᓕᓐᓂᐊᕐᒪᑕ? ᖁᔭᓐᓇᒦᒃ, ᐃᒃᓯᕙᐅᑕᖅ, 
ᐱᒋᐊᖅᑎᑦᑎᕗᖓ ᒪᓕᒐᒃᓴᖅ ᐋᖅᑭᒋᐊᖅᑕᐅᓗᓂ ᐃᓚᒋᐊᖅᑕᐅᓗᓂ ᐆᒪ ᑭᖑᓂᐊᓂ ᐃᓚᖓ 12, 12.1, ᐅᑯᐊ 
ᐃᓚᓕᐅᔾᔭᐅᔪᑦ ᐃᓚᖓᓂ 8, ᑎᐅᕆ. ᑎᐅᕆ. 8.1, ᖃᐅᔨᓴᖅᑎᐅᔪᑦ ᑲᑎᒪᔨᐅᔪᑦ ᑎᓕᔭᐅᓂᐊᖅᐳᑦ ᒪᓕᓪᓗᒍ 
ᐃᓚᕈᓯᖓ 41(1) ᐋᓐᓂᐊᓯᐅᖅᑎᓄᑦ ᒪᓕᒐᕐᒥ (ᓄᓇᑦᓯᐊᕐᒥ), ᐊᒻᒪ ᓈᓚᖃᑦᑕᕐᓂᐊᖅᐳᖅ ᐊᑲᕆᖏᔾᔪᑕᐅᔪᓂᒃ 
ᒪᓕᓪᓗᒍ ᐃᓚᖏᑦ 41-ᒥᑦ 43-ᒧᑦ, ᐊᒻᒪᓗ ᐃᓚᕈᓯᖓ 44(1), (2), (4), (5), ᐊᒻᒪᓗ (6), ᑕᕝᕙᓐᖓᑦ 
ᐋᓐᓂᐊᓯᐅᖅᑎᐅᔪᑦ ᒪᓕᒐᖓᓐᓄᑦ (ᓄᓇᑦᓯᐊᖅ). 
 
ᐅᖃᐅᓯᕆᔭᐅᔪᑦ ᓯᓚᑖᓂᒥᐅᑦ ᖃᐅᔨᒪᔪᑦ, 8.2 ᐱᔾᔪᑎᖃᖅᑐᖅ ᐅᖃᕆᓐᓇᕐᕕᖃᖅᑎᑕᐅᓗᑎᒃ ᖃᐅᔨᒪᔪᒧᑦ ᓄᓇᕗᑦ 
ᓯᓚᑖᓃᑦᑐᒧᑦ, ᓄᓇᕗᒻᒥ ᐃᖅᑲᖅᑐᐃᓂᓕᕆᔨᒃᑯᑦ, ᑕᐃᒪᐃᖁᔭᐅᒍᑎᒃ ᐊᐅᓚᑦᑎᔨᒧᑦ, ᑕᐃᓐᓇ ᐊᑲᕐᓴᖏᑦᑐᖅ, 
ᐊᓐᓂᐊᓯᐅᖅᑎᓘᓐᓃᑦ, ᑕᐃᒪᐃᖁᔭᐅᑉᐸᑦ ᐊᑲᕐᓴᖏᑦᑐᒧᑦ, ᐊᓯᖏᓐᓂᒃ ᖃᐅᔨᒃᑲᐃᖏᓪᓗᓂ, 
ᑎᓕᓯᔾᔪᑎᖃᕈᓐᓇᖅᐳᖅ ᖃᐅᔨᓴᖅᑎᒥᒃ ᑕᐃᒃᑯᓇᖓᑦ ᖃᐅᔨᒪᔪᓂᒃ ᐱᓂᐊᕐᒪᑦ, ᒪᓕᓪᓗᒋᑦ ᒪᓕᒃᑕᐅᔭᕆᐊᖃᖅᑐᑦ 
ᓄᓇᕗᒻᒥ ᐃᖅᑲᖅᑐᐃᓂᕆᓕᒃᑯᓐᓄᑦ, ᑕᐃᒪᐃᑦᑕᕆᐊᖃᖅᐸᑦ ᐋᖅᑭᒋᐊᖅᑕᐅᔪᓐᓇᕐᓗᑎᒃ. 
 
ᖃᐃᖁᔭᐅᓯᒪᓂᕐᒧᑦ ᓈᓚᓐᖏᑦᑐᖅ, ᐃᓚᖓ 8.3(1) ᐱᓇᓱᐊᕈᑕᐅᑉᐸᑦ ᓄᓇᕗᒻᒥ ᐃᖅᑲᖅᑐᐃᓂᓕᕆᔨᒃᑯᓐᓄᑦ, 
ᒪᓕᓪᓗᒋᑦ ᒪᓕᒃᑕᐅᔭᕆᐊᖃᖅᑐᑦ ᓄᓇᕗᒻᒥ ᐃᖅᑲᖅᑐᐃᓂᓕᕆᔨᒃᑯᑦ, ᒪᓕᒃᑕᐅᔭᕆᐊᖃᖅᑐᑦ ᖃᐃᖁᔭᐅᓯᒪᔪᓄᑦ 
ᓈᓚᓐᖏᓐᓂᕐᒧᑦ, ᐃᖅᑲᖅᑐᐃᔪᓂᒃ ᐅᓚᕕᓴᐃᔪᓂᒃ ᓵᔾᔪᑕᐅᔪᓐᓇᖅᐳᖅ ᐊᐱᕐᓱᖅᑕᐅᔪᒧᑦ (A) ᓴᖅᑭᖏᑉᐸᓘᓐᓂᑦ (1) 
ᖃᐃᖁᔭᐅᓯᒪᒐᓗᐊᕐᓗᓂ ᓈᓚᒃᑎᐅᔪᓄᑦ ᑲᑎᒪᔨᐅᔪᓄᑦ ᖃᐅᔨᒋᐊᖅᑎᓄᑦ ᖃᐅᔨᒃᑲᐃᔾᔪᑕᐅᔪᒥ ᐱᓚᐅᖅᑎᓪᓗᒋᑦ. 
(2) ᓴᖅᑮᖁᔭᐅᓗᓂ ᑎᑎᕋᕐᓯᒪᔪᓂᒃ, ᑐᖅᑯᖅᑕᐅᓯᒪᔪᓂ ᐸᐃᒃᐹᓂᒃ ᐊᓯᖏᓐᓂᓘᓐᓃᑦ ᑕᐃᒪᐃᑦᑕᕆᐊᖃᖅᑐᓂᒃ 
ᓴᖅᑮᔭᕆᐊᖃᖅᑐᓂᒃ, ᐅᕝᕙᓗ (3), ᖃᓄᑐᐃᓐᓇᖅ ᒪᓕᒋᐊᖃᖅᑎᑕᐅᓗᓂ ᖃᐅᔨᒃᑲᐃᔾᔪᑕᐅᔪᒧᑦ 
ᓇᓗᓇᐃᖅᑕᐅᓯᒪᔪᖅ ᑎᑎᕋᕐᓯᒪᔪᑦ ᐊᑖᓂᒋᐊᖅ ᑎᑎᕋᕐᓯᒪᔪᑦ 1 ᐅᕝᕙᓗ 2, ᐅᕝᕙᓗ (B) ᕿᐱᓗᒃᐸᑦ 
ᐊᖏᖅᑎᑕᐅᓂᕐᒧᑦ, ᑭᐅᓂᕐᒧᑦ ᐊᐱᖅᑯᑕᐅᔪᓂᒃ ᐱᔭᕇᐊᖃᖅᑎᑕᐅᔪᓂᒃ ᖃᐅᔨᓴᕐᓂᕐᒧᑦ ᑲᑎᒪᔨᐅᔪᓂᒃ ᑕᐃᒃᑯᓂᖓ 
ᓈᓚᒃᑐᓂ. 

ᑲᔪᓯᒃᑲᓐᓂᕐᓗᑕ, ᐃᒃᓯᕙᐅᑖᖅ. ᐃᖅᑲᓇᐃᔮᒥᓂᒃ ᐱᓕᕆᐊᖃᑦᑎᐊᖏᑦᑐ (2). ᑕᐃᓐᓇ ᖃᐅᔨᒪᔪᖅ ᐅᖃᐅᑕᐅᓯᒪᔪᖅ 
ᐃᓚᕈᓯᖓᓂ (1), ᐊᓐᓂᐊᓯᐅᖅᑎᐅᒍᓂ ᐊᑲᕆᔭᐅᓯᒪᓐᖏᑦᑐᖅ, ᕿᐱᓗᒃᓯᒪᔪᖅ ᐃᖅᑲᖅᑐᒐᒃᓴᓐᖑᕈᓐᓇᖅᑐᖅ 
ᓈᓚᒃᑎᓄᑦ ᑲᑎᒪᔨᓄᑦ ᐃᓱᒪᒋᔭᐅᒐᔭᖅᐳᖅ ᐃᖅᑲᓇᐃᔮᒥᓂᒃ ᐱᓕᕆᐊᖃᑦᑎᐊᖏᑦᑐᖅ. 
 
ᖃᐃᒋᐊᖃᓪᓚᕆᑦᑐᖅ ᖃᐅᔨᔪᒥᓂᖅ. 8.4(1), ᐋᓐᓂᐊᓯᐅᖅᑎᐅᔪᖅ, ᐊᓯᐊᓘᓐᓃᑦ, ᐃᓱᒪᒋᔭᐅᑉᐸᑦ ᓈᓚᒃᑐᑦ 
ᑲᑎᒪᔨᖏᓐᓄᑦ, ᐃᓚᐅᔭᕆᐊᖃᓪᓚᕆᑉᐳᖅ ᖃᐅᔨᒪᔪᖅ ᓈᓚᒃᑐᖃᖅᑎᓪᓗᒍ ᐊᑲᕐᓴᖏᑦᑐᒧᑦ. 
 
ᐋᓐᓂᐊᓯᐅᖅᑎᐅᔪᖅ ᐊᐱᕐᓱᖅᑕᐅᓗᓂ (2) ᐋᓐᓂᐊᓯᐅᖅᑎᐅᔪᖅ ᐊᐱᕐᓱᖅᑕᐅᔪᓐᓇᖅᐳᖅ ᐊᖏᕐᓯᒪᑎᑭᓪᓗᒍ 
ᖃᓄᐃᑦᑐᑐᐃᓐᓇᑦᑎᐊᓂᒃ ᐊᒃᑐᐊᓂᖃᖅᑐᓂᒃ ᓈᓚᓐᓂᐅᔪᒧᑦ ᐊᒻᒪ ᑭᐅᒃᓴᐃᓐᓇᕆᐊᖃᖅᑐᓂᒃ ᐊᐱᖅᑯᑕᐅᔪᓂᒃ 
ᐱᔾᔪᑎᒋᓪᓗᒍ ᖃᐅᔨᒪᓂᐊᓄᑦ ᐃᖅᑲᓇᐃᔭᖓᓄᑦ, ᐅᕝᕙᓗ ᑕᐃᓐᓇ ᑭᒡᒍᓯᕆᔭᖓ ᐃᒪᐃᑦᑐᐃᓐᓇᕆᐊᖃᖅᐸᑦ (A) 
ᐸᓯᑦᑎᖓᕐᓗᓂ ᐋᓐᓂᐊᓯᐅᖅᑎᒥᒃ, (B) ᐋᓐᓂᐊᓯᐅᖅᑎᐅᔪᖅ ᐊᓄᓪᓚᓯᖅᑕᐅᓗᓂ, ᐊᓄᓪᓚᓯᖅᑕᐅᓗᓂᓘᓐᓃᑦ 
ᒪᓕᓪᓗᒍ ᐃᓂᖅᑎᕆᔾᔪᑕᐅᔪᓄᑦ ᐱᕕᖃᖅᑎᑕᐅᔪᓄᑦ ᑕᕝᕙᓂ ᒪᓕᒐᕐᒥ, ᐅᕝᕙᓗ ᐊᓐᓂᐊᓯᐅᖅᑎᓄ ᒪᓕᒐᕐᒧᑦ 
(ᓄᓇᑦᓯᐊᖅ), ᐅᕝᕙᓗ (C) ᓴᖅᑭᓂᐅᓴᑐᐃᓐᓇᕐᓂᖓᓄᑦ ᐸᓯᔭᒃᓴᐅᓂᖓᓄᑦ ᐋᓐᓂᐊᓯᐅᖅᑎᐅᑉ, ᐃᓚᖓ 1 
ᐃᖅᑲᖅᑐᐃᓂᐅᔪᓂᒃ ᖃᓄᐃᑦᑐᑐᐃᓐᓇᕐᓂ ᐃᒪᐃᑦᑐᓂ ᓄᓇᕗᑦ ᒐᕙᒪᒃᑯᖏᓐᓂ ᐊᓯᐊᓂᓪᓗᓐᓂᑦ ᐃᓄᒻᒥᒃ. 
 
ᒪᒥᐊᓇᖅ, ᐃᒃᓯᕙᐅᑕᖅ. ᐃᓚᖓ 2, ᐃᖅᑲᑐᖅᑕᐅᓂᖏᑦ ᒪᓕᒐᕐᒥ ᓄᓇᕗᒻᒥ, ᑲᓇᑕᒥᓘᓐᓃᑦ ᒪᓕᒐᕐᒥ. ᕿᓚᒥᑯᓗᒃ, 
ᐱᔭᕇᓕᕐᓗᖓ, ᐃᒃᓯᕙᐅᑖᖅ, ᓴᖅᑭᑕᐅᔪᑦ ᐊᑐᖅᑕᐅᖏᑦᑐᑦ (3) ᑕᐃᓐᓇ ᑭᒡᒍᓯᐅᔪᖅ ᑐᓂᔭᐅᓯᒪᒃᐸᑦ 
ᐋᓐᓂᐊᓯᐅᖅᑎᒧᑦ ᐃᒪᐃᑦᑐ (ᐊ) ᓴᕿᑎᑦᓯᓯᒪᓪᓗᓂ ᐃᓕᕋᓱᐊᔪ ᐋᓐᓂᐊᓯᐅᖅᑎ (ᐸ) ᐃᓕᖓᔪᖅ ᐋᓐᓂᐊᓯᐅᖅᑎ 
ᓄᖃᖓᑎᑕᐅᑲᐃᓐᓇᑐ ᐅᕝᕙᓗ (ᑕ) ᓴᕿᑎᓯᓯᒪᓪᓗᓂ ᓴᕿᑎᑕᐅᓗᑎ ᐱᔪᓐᓇᓂᕆᔭᖓᓄᑦ ᐋᓐᓂᐊᓯᐅᖅᑎᐅᑉ. 
 
ᐊᑑᑎᔭᐅᑦᔮᕙᓪᓚᐃᖏᑦᑐᐃᑦ ᐅᕝᕙᓗ ᐱᓕᑕᐅᓗᑎ ᐊᑭᕋᑐᑕᐅᑎᓪᓗᒋ ᐋᓐᓂᐊᓯᐅᖅᑎ ᓇᓪᓕᐊᓂ ᑭᒃᑯᑐᐃᓐᓇᖅᓂ 
ᐱᕙᓪᓕᐊᓂᕆᔭᖏᓐᓄᑦ ᐅᕝᕙᓗ ᓇᓪᓕᐊᓂ ᐱᕙᓪᓕᐊᓂᕆᔭᖏᓐᓄᑦ ᐊᑎᐊᓂ ᒪᓕᒐᑦᓴᖅ ᓄᓇᕗᒥ ᑭᓯᒥᑦᑕᐅᖅ 
ᖃᓄᐃᒋᐊᖅᑕᐅᔪᓂ ᐅᕝᕙᓗ ᖃᓄᐃᒋᐊᖅᑕᓂ ᐅᕝᕙᓗ ᐱᕙᓪᓕᐊᓂᕆᔭᖏᓐᓄᑦ ᐃᓕᖓᔪᑦ ᒪᖓᑦᓯᔪᓂ ᐅᕝᕙᓗ 
ᐱᓕᑦᓯᔪᖅ ᐊᑭᕋᖅᑐᕐᑐᓂ ᖃᓄᐃᑦᓯᒪᓂᕆᔭᖏᓐᓄᑦ. 
 
ᑕᒡᒐ ᖃᓄᐃᑑᓂᕆᔭᖓᓄᑦ ᐱᒋᐊᖅᑎᑕ. ᖁᔭᓐᓇᒦᒃ, ᐃᑦᓯᕙᐅᑕ. 
 
ᐃᒃᓯᕙᐅᑕᖅ (ᑐᓵᔨᑎᒍ): ᖁᔭᓐᓇᒦᒃ, ᐊᖓᔪᖄᖅ ᐱᑰ. ᐅᑯᓄᖓ ᐱᒋᐊᖅᑎᑕ, ᐊᐱᖁᑎᑦᓴᐃᑦ? ᐅᑯᓄᖓ 
ᐱᒋᐊᖅᑎᑕ. ᑕᒪᖅᒥ ᐊᖏᑦᑐᐃᑦ. ᐊᖏᖏᑦᑐᐃᑦ. ᑲᔪᓯᔪᖅ. ᐅᕙᓃᑦᑐᒍ ᐃᓚᒋᐊᕈ 12ᒥ. ᐊᖏᕿᓰ? 
 
ᐃᓚᖏ ᒪᓕᒐᓕᐅᖅᑏᑦ: ᐊᖏᐳᒍ. 
 
ᐃᒃᓯᕙᐅᑕᖅ (ᑐᓵᔨᑎᒍ): ᐃᓚᒋᐊᕈᑦ 13. ᐊᖏᕿᓰ? 
 
ᐃᓚᖏ ᒪᓕᒐᓕᐅᖅᑏᑦ ᐊᖏᐳᒍ. 
 
ᐃᒃᓯᕙᐅᑕᖅ (ᑐᓵᔨᑎᒍ): ᐃᓚᒋᐊᕈᑦ 14. ᐊᖏᕿᓰ? 
 
ᐃᓚᖏ ᒪᓕᒐᓕᐅᖅᑏᑦ ᐊᖏᐳᒍ. 
 
ᐃᒃᓯᕙᐅᑕᖅ (ᑐᓵᔨᑎᒍ): ᐃᓚᒋᐊᕈᑦ 15. ᐊᖏᕿᓰ? 
 
ᐃᓚᖏ ᒪᓕᒐᓕᐅᖅᑏᑦ ᐊᖏᐳᒍ. 
 
ᐃᒃᓯᕙᐅᑕᖅ (ᑐᓵᔨᑎᒍ): ᐃᓚᒋᐊᕈᑦ 16. ᐊᖏᕿᓰ? 
 
ᐃᓚᖏ ᒪᓕᒐᓕᐅᖅᑏᑦ ᐊᖏᐳᒍ. 

ᐃᒃᓯᕙᐅᑕᖅ (ᑐᓵᔨᑎᒍ): ᐃᓚᒋᐊᕈᑦ 17. ᐊᖏᕿᓰ? 
 
ᐃᓚᖏ ᒪᓕᒐᓕᐅᖅᑏᑦ ᐊᖏᐳᒍ. 
 
ᐃᒃᓯᕙᐅᑕᖅ (ᑐᓵᔨᑎᒍ): ᐃᓚᒋᐊᕈᑦ 18. ᐊᖏᕿᓰ? 
 
ᐃᓚᖏ ᒪᓕᒐᓕᐅᖅᑏᑦ ᐊᖏᐳᒍ. 
 
ᐃᒃᓯᕙᐅᑕᖅ (ᑐᓵᔨᑎᒍ) ᐃᓚᒋᐊᕈᑦ 19. ᐊᖏᕿᓰ? 
 
ᐃᓚᖏ ᒪᓕᒐᓕᐅᖅᑏᑦ ᐊᖏᐳᒍ. 
 
ᐃᒃᓯᕙᐅᑕᖅ (ᑐᓵᔨᑎᒍ): ᐃᓚᒋᐊᕈᑦ 20. ᐊᖏᕿᓰ? 
 
ᐃᓚᖏ ᒪᓕᒐᓕᐅᖅᑏᑦ ᐊᖏᐳᒍ. 
 
ᐃᒃᓯᕙᐅᑕᖅ (ᑐᓵᔨᑎᒍ): ᐃᓚᒋᐊᕈᑦ 21. ᐊᖏᕿᓰ? 
 
ᐃᓚᖏ ᒪᓕᒐᓕᐅᖅᑏᑦ ᐊᖏᐳᒍ. 
 
ᐃᒃᓯᕙᐅᑕᖅ (ᑐᓵᔨᑎᒍ): ᐃᓚᒋᐊᕈᑦ 22. ᐊᖏᕿᓰ? 
 
ᐃᓚᖏ ᒪᓕᒐᓕᐅᖅᑏᑦ ᐊᖏᐳᒍ. 
 
ᐃᑦᓯᕙᐅᑕ ᑐᓵᔨᑎᒍ): ᐃᓚᒋᐊᕈᑦ 23. ᐊᖏᕿᓰ. ᑲᑎᒪᔨᖑᑲᐃᓐᓇᖅᑐᐃᑦ ᐊᖏᖄᑦ ᐃᒪᐃᒻᒪ ᒪᓕᒐᑦᓴᖅ 41 
ᐋᕿᒋᐊᖅᑕᐅᒍᓐᓇᕐᓯᔪ, ᑲᑎᒪᔨᖑᑲᐃᓐᓇᖅᑐᐃᑦ ᐃᒪᐃᒻᒪ ᒪᓕᒐᑦᓴᖅ 41 ᐊᑐᐃᓐᓇᐅᓕᕐᑐ ᐱᖓᔪᐊᓐᓂ 
ᐅᖃᓕᒫᖅᑕᐅᓂᖓᓄᑦ ᐋᕿᒋᐊᖅᑕᐅᓗᓂ? ᖁᔭᓐᓇᒦᒃ, ᐊᖓᔪᖄᖅ. 
 
ᑖᓐᓇ ᒪᓕᒐᑦᓴᖅ ᐱᐅᓂᖃᕐᓱᓂ ᐅᑯᓄᖓ ᐱᑦᑕᓯᐊᓂᕐᓴᓄᑦ ᓄᓇᕗᒥᐅᓄᑦ ᐃᓕᖓᓂᖃᕐᓱᓂ 
ᐋᓐᓂᐊᓯᐅᖅᑎᒋᔭᖏᓐᓄᑦ ᐱᔾᔪᑎᒋᑦᓱᒍ ᐃᓚᖓᓐᓂ ᐱᑕᖃᕐᐸᒻᒪ ᐊᑲᐅᖏᓕᐅᕈᑎᓄᑦ ᓄᓇᓕᐅᔪᓂ ᐃᓕᖓᔪᓂ 
ᐋᓐᓂᐊᓯᐅᖅᑎᓄᑦ ᓄᓇᕗᒥ. ᖁᔭᓐᓇᒦᒃ, ᒥᓂᔅᑖ, ᐆᒧᖓ ᒪᓕᒐᑦᓴᖅᒧ. ᐊᖓᔪᖄᖅ ᐱᑰ ᐅᖃᐅᓯᑦᓴᑲᓂᖃᖀᑦ 
ᑭᖑᓪᓕᖅᐹᒥ ᐅᖃᐅᓯᑦᓴᓐᓅᕕᑦ? 
 
ᐊᖓᔪᖄᖅ ᐃᐊ ᐱᑰ: ᖁᔭᓐᓇᒦᒃ, ᐃᑦᓯᕙᐅᑕ. ᐃᒃᑲᕐᕆᐊᓗ ᐊᒻᒪ ᐃᑦᓯᕙᐅᑕ, ᐅᖃᓵᕈᒪᑦᓱᖓ ᑐᐊᕕᖅᓗᖓ 
ᐃᒪᐃᒻᒪ ᖁᔭᒋᔭᖃᕐᓯᒪᕗᒍ ᐃᑲᔪᖅᓱᓂᕆᔭᖏᓐᓄᑦ ᐃᖃᓇᐃᔭᖅᑎᐅᔪᑦ. ᑕᐃᒎᑎᒍᒪᕋᑖᕋᒃᑭᑦ ᑲᑎᒪᕕᖕᒥ. 
 
ᓗᐊᕆ ᐃᓪᓚᐅᑦ, ᐊᐅᓚᑦᓯᔨᖓ ᐅᑯᓇᓂ ᐊᑐᐊᒐᖅᓄᑦ ᐸᖅᓇᐅᑎᓄᓪᓗ ᐆᒧᖓ ᐱᓕᕆᕕᐋᓄᑦ 
ᐋᓐᓂᐊᖃᓐᓇᖏᑦᑐᓕᕆᔨᑯ ᐃᓄᓕᕆᔨᑯ ᐱᔨᑦᓯᖅᑕᐅᓂᖏᓄᑦ, ᐱᓗᐊᖅᑐᒥ ᖁᔭᓐᓇᒦᕈᒪᑦᓱᒍ 
ᐱᓕᕆᑦᓯᐊᓯᒪᓂᕆᔭᖓᓄᑦ ᐃᒪᐃᒻᒪᓪᓗ ᐱᓕᕆᓯᒪᔭᖓ ᐃᒻᒥᓃᑦᑕᐃᓕᓂᖅᓄᑦ ᑲᑐᑎᖃᑎᒌᓂ ᐅᓗᐊᓂ 
ᑭᖑᓪᓕᐹᖑᔪᓂ ᐱᓇᓱᐊᕈᓯᒐᓴᓐᓂ ᐅᑯᓄᖓ ᒪᓕᒐᓕᐅᖅᑎᓄᑦ ᑲᑎᒪᕕᖕᒥ ᐱᔾᔪᑎᒋᑦᓱᒍ ᑲᑎᒪᕕᖕᒥ 
ᐱᒋᐊᖅᑎᑕᐅᓯᒪᓪᓗᓂ. ᑕᐃᒪᐃᒧᑦ, ᖁᔭᓐᓇᒦᒃ. 
 
>>ᐸᑦᑕᑐᖅᑐ 
 
ᐃᒃᓯᕙᐅᑕᖅ (ᑐᓵᔨᑎᒍ): ᖁᔭᓐᓇᒦᒃ, ᐊᖓᔪᖄᖅ ᐱᑰ ᐊᒻᒪ ᐃᖃᓇᐃᔭᖅᑎᖁᑎᑎ. ᒫᓐᓇᐅᔪᖅᓕ ᐱᑕᐃᕈᑎᒐᑦᑕ 
ᑲᑎᒪᔾᔪᑎᑦᓴᓂ, ᐱᑕᐃᕈᑦᑐ ᑲᑎᒪᐅᑎᑦᓴᓂ ᐅᖃᖃᑎᒌᒍᑎᑦᓴᓂ ᓇᓗᓇᐃᖅᓯᒪᔪᓂ ᐅᕝᕙᓗ ᑲᑎᒪᐅᑎᑦᓴᓂ.  

ᑭᓱᒥᓪᓕ ᐃᓱᒪᖃᖅᓯᒪᕙᑦ ᑲᑎᒪᔨᖑᑲᐃᓐᓇᖅᑐᐃᑦ? ᑭᓱᒥᓪᓕ ᐃᓱᒪᖃᖅᓯᒪᕙᑦ ᑲᑎᒪᔨᖑᑲᐃᓐᓇᖅᑐᐃᑦ? ᓲ, 
ᖁᔭᓐᓇᒦᒋᐊᓪᓚ ᐃᑲᔪᕈᓐᓇᓂᓐᓂᐅᕕᑦ. ᑭᓱᒥᓪᓕ ᐃᓱᒪᖃᖅᓯᒪᕙᑦ ᑲᑎᒪᔨᖑᑲᐃᓐᓇᖅᑐᐃᑦ? ᑭᓯᒥᓕ 
ᐊᐱᖁᑎᖃᓂᐊᕐᑐᖓ ᒪᖅᕉᓐᓂ ᐊᐱᖁᑏᓐᓂ ᐃᒪᐃᒻᒪᓪᓗ ᒪᖅᕉᐊᖅᑎᓪᓗᓂ ᐊᒻᒪ ᐱᑕᖃᕋᓂ ᑭᐅᒍᑎᒥ. ᐃᓄᑮ. 
 
ᐃᕿᑦᑐᖅ (ᑐᓵᔨᑎᒍ): ᐃᒪᐃᒍᒪᓕᕋᓗᐊᕋᑦᑕ ᐅᓂᒃᑳᓗᑎ ᐱᕙᓪᓕᐊᓂᕆᔭᖏᓐᓄᑦ, ᐃᑦᓯᕙᐅᑕ. 
 
ᐃᒃᓯᕙᐅᑕᖅ (ᑐᓵᔨᑎᒍ): ᐱᑕᖃᖅᒪ ᐱᒋᐊᖅᑎᑕᐅᔪᒥ ᐅᑯᓄᖓ ᐅᓂᒃᑳᓄᑦ ᐱᕙᓪᓕᐊᓂᕆᔭᖏᓐᓄᑦ, ᐊᖏᕿᓰ, 
ᐊᖏᖏᓚᓰ. ᖁᔭᓐᓇᒦᒃ, ᖃᐃᒍᓐᓇᓂᕆᔭᓯᖕᓄᑦ ᑕᕝᕗᖓ ᑲᑎᒪᓂᖅᒧᑦ ᐊᒻᒪᓗ ᑲᑎᒪᓂᕆᔭᕗ 
ᑕᖃᓇᕐᓯᕙᓪᓕᐊᑦᓱᓂ, ᓂᖃᑐᓕᐸᓪᓕᐊᓪᓗᑕᓗ ᐊᒻᒪ ᐱᓕᕆᔪᓇᕆᐊᑲᓐᓂᕐᓱᑕ ᖃᓄᐃᓐᓂᐅᔪᓄᑦ ᑕᐃᒪᖓᓂᓪᓕ. 
ᖁᔭᓐᓇᒦᒋᐊᓪᓚ ᐊᒻᒪ ᑭᖑᒪᓕᕋᓗᐊᕐᑕᕋ ᐅᖃᖅᑎ ᐃᓯᖁᓯᑦᓱᒍ ᑲᑎᒪᕕᖕᒧᑦ. ᖁᔭᓐᓇᒦᒃ. 
 
ᐅᖃᖅᑎ: ᒪᒥᐊᓇᖅ ᓄᖅᑲᖓᑎᑦᑎᑲᐃᓐᓇᕋᒪ ᒪᓕᒐᓕᐅᖅᑏᑦ, ᐅᑕᖅᑭᑲᐃᓐᓇᕋᑦᑕ ᑲᒥᓴᓇᒥᒃ. ᑐᓴᕋᑖᕋᑦᑕ 
ᐅᕙᓃᒻᒪᒡᒎᖅ ᐃᓪᓗᒥ. ᐱᒋᐊᕈᑎᖃᕐᓂᐊᖅᑯᒍᑦ ᑲᑎᒪᒡᔪᑎᒃᓴᖅ 20. ᐅᓂᒃᑳᑦ ᑲᑎᒪᔩᑦ ᑲᑎᒪᑐᐃᓐᓇᑎᓪᓗᒋᑦ. 
ᐃᒃᓯᕙᐅᑕᖅ, ᐃᒃᑲᕐᕆᐊᓗᒃ. 
 

ᑲᑎᒪᔾᔪᑎᔅᓴᖅ 20: ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᖓᑦ 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐅᖃᖅᑏ, ᑲᑎᒪᔨᓯ ᐃᓱᒪᔅᓴᖅᓯᐅᕈᑎᖃᖅᓯᒪᒻᒪᑕ ᒪᓕᒐᒃᓴᖅ 36-
ᒥᑦ, ᐊᒻᒪᓗ ᒪᓕᒐᒃᓴᖅ 41 ᐊᒻᒪᓗ ᐅᓂᒃᑳᕈᒪᓪᓗᑕ ᑖᓐᓇ ᒪᓕᒐᒃᓴᖅ 36 ᐱᑐᐃᓐᓇᕆᐊᖃᓕᑉᒪᑦ ᐱᖓᔪᐊᓂᒃ 
ᐅᖃᓕᒫᖅᑕᐅᓗᓂ ᐋᖅᑭᒋᐊᖅᓯᒪᓕᖅᑎᓪᓗᒍ ᐊᒻᒪᓗ ᐅᖃᖅᑎ, ᐱᒋᐊᖅᑎᑦᑎᕗᖓ ᐅᓂᒃᑳᖓᑦ ᑲᑎᒪᔩᑦ 
ᑲᑎᒪᑐᐃᓐᓇᑎᓪᓗᒋᑦ ᐊᖏᕈᑎᐅᓗᓂ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐱᒋᐊᕈᑎᑕᖃᑉᐳᖅ. ᐊᐃᑉᐱᖅᑕᐅᕙ ᐱᒋᐊᖅᑎᑕᐅᓯᒪᔪᖅ. ᓄᑕᕋᒃ. 
ᐱᒋᐊᖅᑎᑕᐅᓯᒪᔪᖅ ᓈᒻᒪᑉᐳᖅ. ᓈᒻᒪᓴᖅᑐᑦ. ᓈᒻᒪᓴᖏᑦᑐᑦ. ᑲᔪᓯᕗᖅ. 
 
>>ᐸᑦᑕᑐᖅᑐᑦ 
 
ᑲᑎᒪᒡᔪᑎᒃᓴᖅ 21. ᐱᖓᔪᐊᓂ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. ᐊᖓᔪᖅᑳᖅ ᐃ̀ᖕ. 
 

ᑲᑎᒪᔾᔪᑎᒃᓴᖅ 21: ᐱᖓᔪᐊᓐᓂ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ 
 
ᒪᓕᒐᒃᓴᖅ 36- ᒪᓕᒐᖅ ᐋᖅᑭᒋᐊᖅᓯᔪᖅ ᐃᖅᑲᓇᐃᔭᖅᑎᓂᒃ ᐋᓐᓂᖅᑐᖃᕐᓂᖅᑲᑦ ᓇᓪᓕᐅᒃᑯᒫᓕᕆᔩᑦ 
 
ᐊᖓᔪᖄᖅ ᑭᐊᕙ ᐃᖕ: ᖁᔭᓐᓇᒦᒃ, ᐅᖃᖅᑏ. ᐱᒋᐊᖅᑎᑦᓯᕗᖓ, ᐊᐃᑉᐲᑦᓱᓂ ᒪᓕᒐᓕᐅᖅᑎ ᕿᑭᑦᑖᓘᑉ 
ᓂᖏᐊᓄᑦ ᐃᒪᐃᒻᒪ ᒪᓕᒐᑦᓴᖅ 36, ᒪᓕᒐᑦᓴᖅ ᐋᕿᒋᐊᑕᐅᓂᖓᓄᑦ ᐃᖃᓇᐃᔭᖅᑏᑦ ᓂᖏᖅᑖᖏᓐᓄᑦ ᒪᓕᒐᑦᓴᖅ 
ᐅᖃᓕᒫᖅᑕᐅᓂᖃᕐᓗᓂ. ᖁᔭᓐᓇᒦᒃ. 
 
ᐅᖃᖅᑎ: ᐱᒋᐊᑎᑕᐃᑦ ᑲᔪᓯᕙᓪᐊᓕᔪᑦ. ᐊᐱᖁᑎᑦᓴᐃᑦ ᐅᖃᐅᓯᐅᓯᒪᓪᓗᑎ. ᑕᒪᖅᒥ ᐊᖏᑐᐃ. ᑕᒪᖅᒥ 
ᐊᖏᖏᑐᐃ. ᐱᒋᐊᑎᑕᐃᑦ ᑲᔪᓯᔪ ᐊᒻᒪ ᒪᓕᒐᑦᓴᖅ ᐱᖓᔪᖓᓐᓂ ᐅᖃᓕᒫᖅᑕᐅᓪᓗᓂ. ᒪᓕᒐᑦᓴᖅ 36 
ᐱᖓᔪᐊᓐᓂ ᐅᖃᓕᒫᖅᑕᐅᓪᓗᓂ. ᐱᖓᔪᖓᓐᓂ ᐅᖃᓕᒫᖅᑕᐅᓪᓗᓂ. ᐊᖓᔪᖄᖅ ᐱᑰ. 

ᒪᓕᒐᑦᓴᖅ 41 - ᒪᓕᒐᑦᓴᖅ ᐋᕿᒋᐊᖅᑕᐅᓗᓂ ᐋᓐᓂᐊᓯᐅᖅᑎᓄᑦ ᒪᓕᒐᖅ - ᐱᖓᔪᐊᓐᓂ 
ᐅᖃᓕᒫᖅᑕᐅᓂᖓᓄᑦ 
 
ᐊᖓᔪᖄᖅ ᐃᐊ ᐱᑰ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑏ, ᐱᒋᐊᖅᑎᑦᓯᕗᖓ, ᐊᐃᐲᓪᓗᓂ ᒪᓕᒐᓕᐅᖅᑎ 
ᐃᖃᓗᑦᑑᑦᓯᐊᖅᒧ ᐃᒪᐃᒻᒪ ᒪᓕᒐᑦᓴᖅ ᓇᒻᒪ 41, ᒪᓕᒐᑦᓴᖅ ᐋᕿᒋᐊᑕᐅᓂᖓᓄᑦ ᐋᓐᓂᐊᓯᐅᖅᑎᓄᑦ ᒪᓕᒐᑦᓴᖅ 
ᐅᖃᓕᒫᖅᑕᐅᓗᓂ ᐱᖓᔪᐊᓐᓂ. 
 
ᐅᖃᖅᑏ, ᐃᓚᒋᐊᕐᓯᒍᒪᑦᓱᖓ ᑲᔪᓯᒋᐊᖏᓂᕐᓂ ᐱᔭᕇᖏᓂᕐᓄᑦ ᐱᒋᐊᖅᑎᑦᓯᓂᕐᓄᑦ, ᐃᒪᐃᒻᒪ ᑖᓐᓇᖃᐄ 
ᑭᖑᓪᓕᖅᐸᐅᔪᑦᓴᐅᓕᖁ ᒪᓕᒐᑦᓴᓂ ᐃᒪᐃᒻᒪᓪᓗ ᒪᓕᒐᓕᐅᖅᑎ ᐃᖃᓗᑦᑑᑦᓯᐊᖅᒧ ᐊᐃᑉᐲᓂᐊᕐᓱᓂ ᑕᕝᕙᓂ 
ᑲᑎᒪᕕᖕᒥ ᐊᒻᒪ ᐱᕕᖃᕈᒪᑦᓱᖓ ᖁᔭᓐᓇᒦᖅᓱᒍ ᐱᑦᑕᓯᐊᓐᓂᕆᔭᖓᓄᑦ, ᑐᖓᓇᖅᓂᕆᔭᖓᓄ ᓯᑕᒪᐅᔪᖅᑐᓄ 
ᐊᖅᕌᒍᓄ. ᓇᓗᓇᖓᓗ ᑲᑎᒪᕕᖕᒥ ᐃᓚᒋᓕᐅᑎᓂᐊᕐᑐᐃᑦ ᐅᕙᓐᓄᑦ ᐊᒻᒪ ᓯᕗᓕᖅᑎ ᖁᔭᓐᓇᒦᑐ ᐊᖓᔪᖄᖅ 
ᐃᖕᒥ ᐱᓕᑦᓯᓂᕆᔭᖓᓄᑦ ᑕᕝᕙᓂ ᑲᑎᒪᕕᖕᒥ ᐊᒻᒪ ᐊᐃᑉᐲᓂᕆᔭᖓᓄᑦ ᑖᑦᓱᒥᖓ ᒪᓕᒐᑦᓴᖅᒥ. ᖁᔭᓐᓇᒦᒃ, 
ᐅᖃᖅᑎ. 
 
>>ᐸᑦᑕᑐᖅᑐ 
 
ᐅᖃᖅᑎ: ᐱᒋᐊᖅᑎᑕᐃᓂᖏᓐᓄᑦ ᐱᒋᐊᖅᑐ. ᑕᒪᖅᒥ ᐊᖏᖅᑐᐃᑦ. ᐊᐱᖁᑎᖃᑐᖃᕈᒪᔪᖅ. ᑕᒪᖅᒥ ᐊᖏᖏᑦᑐᐃᑦ. 
ᐱᒋᐊᖅᑎᑕ ᑲᔪᓯᔪᖅ ᐊᒻᒪ ᒪᓕᒐᑦᓴᖅ 41 ᐊᑑᑎᑦᓱᓂ ᐱᖓᔪᐊᓐᓂ ᐅᖃᓕᒫᖅᑕᐅᓂᖓᓄᑦ. ᑲᑎᒪᐅᑎᑦᓴ 22. 
ᑲᑎᒪᔾᔪᑎᑦᓴᐃᑦ. 
 
ᑲᔪᓯᒋᐊᖏᓂᑎᖕᓂ ᐅᑯᓄᖓ ᑲᑎᒪᔾᔪᑎᑦᓴᓄᑦ, ᑯᐊᑦ, ᐊᑏᒎᖅ ᐅᖃᕆᐊᑲᓐᓂᕆ ᐃᒻᒪᖃ ᑲᒥᓯᓇᖓ ᓄᓇᕗᑉ 
ᐊᑐᐃᓐᓇᐅᓕᕈᓂ ᓴᕿᓕᕐᓕ ᑲᑎᒪᕕᖕᒧ ᐱᓕᑦᓯᓗᓂ ᐊᖏᖅᑕᐅᔪᓂ ᑖᒃᑯᓄᖓ ᒪᓕᒐᑦᓴᖅᓄᑦ. 
 

ᐊᖏᖅᑕᐅᔪᑦ ᒪᓕᒐᑦᓴᓄᑦ 
 
ᒪᓕᒐᑦᓴᖅ 12 - ᐃᓄᖕᓄᑦ ᐱᔪᓐᓇᐅᑎᓄᑦ ᒪᓕᒐᑦᓴᖅ 
 

ᒪᓕᒐᑦᓴᖅ 33 - ᑕᕝᕚᑲᐃᑦ ᐊᐅᓚᑕᐅᓂᖏᑦᓄ ᒪᓕᒐᑦᓴᖅ 
 

ᒪᓕᒐᑦᓴᖅ 36 - ᒪᓕᒐᑦᓴᖅ ᐋᕿᒋᐊᖅᑕᐅᓂᖓᓄᑦ ᐃᖃᓇᐃᔭᖅᑎᓄ ᓂᖏᖅᑖᓄᑦ ᒪᓕᒐᑦᓴᖅ - ᐊᖏᑕᐅᔪ 
 

ᒪᓕᒐᑦᓴᖅ 37 - ᒪᓕᒐᑦᓴᖅ ᐊᕿᒋᐊᖅᑕᐅᓂᖓᓄᑦ ᐃᒥᓗᖕᓄᑦ ᒪᓕᒐᑦᓴᖅ 
 

ᒪᓕᒐᑦᓴᖅ 40 - ᒪᓕᒐᑦᓴᖅ ᐋᕿᒋᐊᖅᑕᐅᓂᖓᓄᑦ ᓄᓇᑦᓯᐊᖅᒥ ᓇᒻᒥᓂᖃᖅᑐᓄᑦ ᐃᑲᔫᑎᖏᓐᓄᑦ 
ᑯᐊᐳᕇᓴᒧ ᒪᓕᒐᑦᓴᖅ - ᐊᖏᖅᑕᐅᔪ 
 

ᒪᓕᒐᑦᓴᖅ 41 - ᒪᓕᒐᑦᓴᖅ ᐋᕿᒋᐊᖅᑕᐅᓂᖓᓄᑦ ᐋᓐᓂᐊᓯᐅᖅᑎᓄᑦ ᒪᓕᒐᑦᓴᖅ - ᐊᖏᖅᑕᐅᔪ 
 

ᒪᓕᒐᑦᓴᖅ 42 - ᒪᓕᒐᑦᓴᖅ ᐋᕿᒋᐊᖅᑕᐅᓂᖓᓄᑦ ᐃᖃᓇᐃᔭᖅᑐᓄ ᖃᓄᖅᑑᑕᐅᓂᖏᓄᑦ ᒪᓕᒐᑦᓴᖅ - 
ᐊᖏᖅᑕᐅᔪ 
 

ᒪᓕᒐᑦᓴᖅ 43 - ᒪᓕᒐᑦᓴᖅ ᐋᕿᒋᐊᖅᑕᐅᓂᖓᓄᑦ ᑖᔅᓄᑦ ᒪᓕᒐᑦᓴᖅ - ᐊᖏᖅᑕᐅᔪ 
 

ᒪᓕᒐᑦᓴᖅ 44 - ᐃᓚᒋᐊᕈᑏᑦ ᖃᓄᐃᒋᐊᑕᐅᓂᖏ (ᐊᐅᓚᓂᕆᔭᖏᓐᓄ ᐃᖏᖅᕋᔾᔪᑎᖏᓐᓄᑦ) ᒪᓕᒐᑦᓴᖅ 
ᓇᒻᒪ. 1 2003-2004 - ᐊᖏᖅᑕᐅᔪ 
 

ᒪᓕᒐᑦᓴᖅ 45 - ᐃᓚᒋᐊᕈᑏᑦ ᖃᓄᐃᒋᐊᑕᐅᓂᖏ (ᐱᒻᒪᕆᐅᔪᓄᑦ) ᒪᓕᒐᑦᓴᖅ ᓇᒻᒪ. 2 2003-2004 - 
ᐊᖏᖅᑕᐅᔪ 

ᒪᓕᒐᑦᓴᖅ 46 - ᖃᓄᐃᒋᐊᑕᐅᓂᖏ ᒪᓕᒐᑦᓴᖅ (ᐱᒻᒪᕆᐅᔪᓄᑦ) 2004-2005 - ᐊᖏᖅᑕᐅᔪ 
 
ᒪᓕᒐᑦᓴᖅ 47 - ᐃᓚᒋᐊᕈᑏᑦ ᖃᓄᐃᒋᐊᑕᐅᓂᖏ (ᐊᐅᓚᓂᕆᔭᖏᓐᓄᑦ ᐃᖏᖅᕋᔾᔪᑎᖏᓐᓄᑦ) ᒪᓕᒐᑦᓴᖅ 
ᓇᒻᒪ 3 2002-2003 ᐊᖏᖅᑕᐅᔪ 
 
ᒪᓕᒐᑦᓴᖅ 48 - ᐃᓚᒋᐊᕈᑏᑦ ᖃᓄᐃᒋᐊᑕᐅᓂᖏ (ᐱᒻᒪᕆᐅᔪᓄᑦ) ᒪᓕᒐᑦᓴᖅ ᓇᒻᒪ 4 2002-2003 
ᐊᖏᖅᑕᐅᔪ 
 

ᑲᒥᓯᓇ (ᑐᓵᔨᑎᒍ): ᖁᔭᓐᓇᒦᒃ. ᑲᒥᓯᓇᐅᓪᓗᖓ ᓄᓇᕗᒧ, ᐅᕙᖓ ᐊᖏᖁᖓ ᐅᑯᓄᖓ ᐃᒪᐃᑦᑐᓄ ᒪᓕᒐᑦᓴᓄᖅ, 
ᒪᓕᒐᑦᓴᖅ 12. ᐃᓄᖕᓄ ᐱᔪᓐᓇᐅᑎᓄᑦ ᒪᓕᒐᑦᓴᖅ. ᒪᓕᒐᑦᓴᖅ 33. ᑕᕝᕚᑲᓄᑦ ᐊᐅᓚᑕᐅᓂᖏᓐᓄᑦ ᒪᓕᒐᑦᓴᖅ. 
ᒪᓕᒐᑦᓴᖅ 36. ᒪᓕᒐᑦᓴᖅ ᐋᕿᒋᐊᑕᐅᓂᖓᓄ ᐃᖃᓇᐃᔭᖅᑎ ᓂᖏᖅᑖᖏᓐᓄ ᒪᓕᒐᑦᓴᖅ. ᒪᓕᒐᑦᓴᖅ 37. 
ᒪᓕᒐᑦᓴᖅ ᐋᕿᒋᐊᑕᐅᓂᖓᓄᑦ ᐃᒥᐊᓗᖕᒧ ᒪᓕᒐᑦᓴᖅ. ᒪᓕᒐᑦᓴᖅ 40. ᒪᓕᒐᑦᓴᖅ ᐋᕿᒋᐊᑕᐅᓂᖓᓄ 
ᓄᓇᑦᓯᐊᖅᒥ ᓇᒻᒥᓂᖃᖅᑐᓄᑦ ᐃᑲᔫᑎᓄ ᑯᐊᐳᕇᓴᑦ ᒪᓕᒐᑦᓴᖅ. ᒪᓕᒐᑦᓴᖅ 41, ᒪᓕᒐᖅ ᐋᖅᑭᒋᐊᖅᓯᔪᖅ 
ᐋᓐᓂᐊᕐᓯᐅᖅᑎᒃᑯᑦ ᒪᓕᒐᖓᓐᓂᒃ, ᒪᓕᒐᒃᓴᖅ 42. ᒪᓕᒐᖅ ᐋᖅᑭᒋᐊᖅᓯᔪᖅ ᐃᖅᑲᓇᐃᔭᖅᑏᑦ ᒪᓕᒐᖏᓐᓄᑦ 
ᒪᓕᒐᖅ. ᒪᓕᒐᒃᓴᖅ 43. ᒪᓕᒐᖅ ᐋᖅᑭᒋᐊᖅᓯᔪᖅ ᐃᓐᑲᒻᑖᒃᓯᓄᑦ ᒪᓕᒐᖅ. ᒪᓕᒐᒃᓴᖅ 44. ᑮᓇᐅᔭᓄᑦ 
ᐃᓚᒋᐊᕈᑎᓄᑦ ᒪᓕᒐᖅ (ᐊᐅᓚᑦᔪᑎᓄᑦ ᐊᒻᒪᓗ ᒪᑭᒪᐅᑎᓄᑦ) ᒪᓕᒐᖅ ᓇᒻᒪ. 1 2003-2004. ᒪᓕᒐᒃᓴᖅ 45. 
ᑮᓇᐅᔭᓄᑦ ᐃᓚᒋᐊᕈᑎᓄᑦ ᒪᓕᒐᖅ (ᐊᑭᑐᔪᓄᑦ) ᒪᓕᒐᖅ ᓇᒻᒪ. 2 2003-2004. ᒪᓕᒐᒃᓴᖅ 46. ᓴᓂᖅᕙᔅᓯᓂᖅ 
ᑮᓇᐅᔭᓂᒃ (ᐊᑭᑐᔪᓄᑦ) ᒪᓕᒐᖅ 2004-2005. ᒪᓕᒐᒃᓴᖅ 47. ᑮᓇᐅᔭᓄᑦ ᐃᓚᒋᐊᕈᑎᓄᑦ (ᐊᐅᓚᑦᔪᑎᓄᑦ ᐊᒻᒪᓗ 
ᒪᑭᒪᐅᑎᓄᑦ) ᒪᓕᒐᖅ ᓇᒻᒪ 3. 2002-2003. ᒪᓕᒐᒃᓴᖅ 48. ᑮᓇᐅᔭᓄᑦ ᐃᓚᒋᐊᕈᑎᓄᑦ ᒪᓕᒐᖅ (ᐊᑭᑐᔪᓄᑦ) 
ᒪᓕᒐᖅ ᓇᒻᒪ 4 2002-2003. 
 

ᖁᔭᓐᓇᒦᒃ. ᒪᓕᒐᓕᐅᖅᑎᓕᒫᑦ ᖃᓄᐃᖏᑎᐊᕐᓗᑎᒃ ᐊᖏᕐᕋᑦᑎᐊᖁᕙᒃᑲ. ᖁᔭᓐᓇᒥᒃ, ᐊᒃᓱᐊᓗᒃ. 
 

ᐅᖃᖅᑎ: ᐅᑎᕐᓗᑕ ᑲᑎᒪᒡᔪᑎᒃᓴᓄᒃ. ᑲᑎᒡᔪᑎᒃᓴᖅ 22. ᑲᑎᒪᒡᔪᑎᒃᓴᑦ. ᑯᒃ. 
 

ᑲᑎᒪᔾᔪᑎᒃᓴᖅ 22: ᑲᑎᒪᔾᔪᑎᒃᓴᐃᑦ 
 
ᑎᑎᕋᖅᑎ: ᖁᔭᓐᓇᒦᒃ, ᐅᖃᖅᑎ. 
 

ᑲᑎᒪᒡᔪᑎᒃᓴᐃᑦ ᓇᒡᒐᔾᔭᐅᓕᖅᑭᒻᒧᑦ, ᑎᓯᐱᕆ 2. 
 
1. ᑐᒃᓯᐊᕐᓂᖅ 

2. ᐊᖓᔪᖅᑳᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᑦ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᐊᑎᓕᐅᕈᑕᐅᓯᒪᔪᑦ 

11. ᑲᑎᒪᔨᕋᓛᓂᑦ ᐅᓂᒃᑳᑦ 

12. ᑲᑎᒪᔨᕋᓛᑦ ᒪᓕᒐᒃᓴᓂᑦ ᕿᒥᕐᕈᔩᑦ ᐅᓂᒃᑳᖓᑦ 

13. ᑎᑎᖅᑲᓂᑦ ᓴᖅᑭᑎᕆᓂᖅ 

14. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

15. ᖃᐃᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ ᓯᕗᓪᓕᖅᐹᖓᓐᓂᒃ 

16. ᐱᒋᐊᖅᑎᑕᐃᑦ 

17. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

18. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

19. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ ᐊᓯᖏᓐᓂᓪᓗ ᐃᓱᒪᖅᓴᖅᓯᐅᕐᓂᖏᑦ 

20. ᑲᑎᒪᔨᕋᓛ ᑕᒪᐃᓐᓄᑦ ᐅᓂᒃᑳᖓᑦ 

21. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

22. ᑲᑎᒪᔾᔪᑎᒃᓴᐃᑦ 

 
ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕᔭ ᑯᒃ. ᒪᓕᒐᓕᐅᖅᑏᑦ ᓄᖅᑲᖓᓂᐊᓯᔪᑦ ᑎᑭᓪᓗᒍ ᓇᒡᒐᔾᔭᐅᓕᖅᑭᒃ, ᑎᓯᐱᕆ 2, 2003 
ᐅᓐᓄᓴᒃᑯᑦ 1:30-ᒥ ᐃᖃᓗᓐᓂ. 
 
ᐃᖅᓱᖅᑎ. 
 
>>ᑲᑎᒪᔪᑦ ᓄᖅᑲᑦᑐᑦ #:23-ᒨᖅᑎᓪᓗᒍ ᐅᓐᓄᓴᒃᑯᑦ 

